
ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

mailto:info%40qia.ca?subject=

• Grise Fiord
(Ausuittuq)
ᐊᐅᓱᐃᑦᑐᖅ

• Resolute 
(Qausuittuq)
ᖃᐅᓱᐃᑦᑐᖅ

    Igloolik
      (Iglulik)
• ᐃᒡᓗᓕᒃ

• Sanirajak
ᓴᓂᕋᔭᒃ

• Arctic Bay
(Ikpiarjuk)
ᐃᒃᐱᐊᕐᔪᒃ • Pond Inlet

(Mittimatalik)
ᒥᑦᑎᒪᑕᓕᒃ

• Clyde River 
(Kangiqtugaapik)
ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

• Kinngait
ᑭᓐᖓᐃᑦ

• Sanikiluaq
ᓴᓂᑭᓗᐊᖅ

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥᒃ
ᖁᔭᓐᓇᒦᕈᑎᖏᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᖁᔭᓐᓇᒦᕈᑎᔅᓴᖃᕐᖓᑕ ᐊᒥᓱᐊᓗᓐᓄᑦ ᐊᖑᑎᓄᑦ ᐊᕐᓇᓄᓪᓗ 
ᑲᑎᒪᓂᑦᑎᓐᓅᖃᑦᑕᔪᔪᓂᒃ ᐊᒻᒪᓗ ᐊᖏᕐᕋᖏᓐᓄᑦ ᑐᙵᓱᑦᑎᑦᑎᖃᑦᑕᔪᔪᓂᒃ ᐅᓂᒃᑳᕐᓂᐊᕋᒥᒃ ᖃᐅᔨᓯᒪᔭᖏᓐᓂᒃ. 
ᑭᒃᑯᑐᐃᓐᓇᑦᑎᐊᑦ ᑐᙵᓱᑦᑎᑦᑎᖃᑦᑕᔪᒻᒪᑕ ᐊᔅᓱᐊᓗᒃ ᐅᕙᑦᑎᓐᓂᒃ ᓄᓇᒥᓐᓄᑦ ᐊᒻᒪᓗ ᐃᓱᒪᕐᓱᖅᑎᐊᖅᑐᑎᒃ 
ᓱᓕᑦᑎᐊᖅᑐᑎᓪᓗ ᐅᖃᐅᓯᖃᖃᑦᑕᔪᒻᒪᑕ ᐃᓅᓯᖏᑕ ᒥᔅᓵᓄᑦ. ᐅᓂᒃᑲᖃᑦᑕᔪᙱᑉᐸᑕ ᑐᑭᓯᑦᑎᐊᕋᔭᓚᐅᙱᑦᑐᒍᑦ 
ᖃᓄᐃᑦᑐᒃᑰᓚᐅᕐᓯᒪᒻᒪᖔᑕ ᐃᓄᐃᑦ ᐊᖏᔪᐊᓗᒻᒥᒃ ᐊᓯᔾᔨᐸᓪᓕᐊᓂᖃᖅᑎᓪᓗᒋᑦ. ᐅᕙᑦᑎᓐᓄᑦ ᐃᓱᒪᑐᑦᑎᐊᖅᑐᑎᒃ 
ᐃᑲᔫᑎᖃᑦᑎᐊᖅᑐᑎᓪᓗ ᐃᓱᒪᒋᔭᖏᓐᓂᒃ ᐅᖃᐅᓯᖃᖃᑦᑕᔪᒻᒥᔪᑦ ᐊᒻᒪᓗ ᐃᑲᔪᕐᓯᕆᐊᕈᑎᖏᓐᓂᒃ ᐱᔾᔪᑎᒋᓪᓗᒋᑦ 
ᐊᑐᖁᔨᔾᔪᑕᐅᔪᓐᓇᕋᔭᖅᑐᑦ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᐃᓄᓐᓂᑦ ᒐᕙᒪᒃᑯᓂᓪᓗ. 
ᑎᑎᕋᕐᓯᒪᔪᐃᓐᓇᐃᑦ ᐃᓄᑐᐃᓐᓇᐃᑦ ᐊᑎᖏᑦ ᐅᐃᒍᖏᓐᓂ.

ᓯᕗᓕᖅᑏᑦ ᑲᑎᒪᔩᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑕᒪᕐᒥᒃ ᑭᐅᔾᔪᑎᖃᓚᐅᕐᓯᒪᒻᒪᑕ ᕿᑭᖅᑕᓂᒃᑯᓐᓄᑦ 
ᐃᓚᒋᔭᐅᔪᓄᑦ ᐃᓱᒪᒋᓯᒪᔭᖏᓐᓄᓪᓗ ᑐᑭᑖᕈᑎᖃᕐᖓᑕ ᑕᒪᑐᒥᖓ ᐋᖅᑮᓂᕐᒥᒃ ᑮᓇᐅᔭᖃᖅᑎᑦᑎᓂᕐᒥᓪᓗ ᑖᒃᑯᓂᖓ 
ᑭᓪᓕᓯᓂᐊᖅᑎᑯᓐᓂᒃ. ᖁᔭᓕᔪᒍᑦ ᐃᑲᔪᕐᓰᑦᑎᐊᖏᓐᓇᖃᑦᑕᓚᐅᕐᖓᑕ ᐱᖓᓱᓂᒃ ᐊᕐᕌᒍᓂᒃ ᐊᑐᓚᐅᖅᑕᑎᓐᓂᒃ. 
ᐱᓗᐊᖅᑐᒥᒃ, ᖁᔭᓐᓇᒦᕈᒪᔭᕗᑦ ᑎᐅᕆ ᐊᐅᓪᓚ, ᑖᒧᓯ ᐊᓕᖅᑲᑐᖅᑑᓚᐅᖅᑐᕐᓗ, ᔫ ᐊᑕᒍᑦᑖᓗᒃ ᐊᒻᒪ ᐱᓕᐴᓯ ᐸᓂᐊᖅ, 
ᑖᒃᑯᐊ ᑕᒪᕐᒥᒃ ᖃᐅᔨᒍᒪᓪᓚᕆᓚᐅᕐᖓᑕ ᐃᖅᑲᓇᐃᔮᑦᑎᓐᓂᒃ ᐊᒻᒪᓗ ᑲᔪᖏᕐᓴᐃᑎᐊᕐᐸᑦᑐᑎᒃ ᕿᑭᖅᑕᓂᒃᑯᑦ ᑲᑎᒪᔨᖏᓐᓂᒃ 
ᑐᕌᒐᔅᓴᑎᓐᓂᒃ ᑲᔪᓯᑦᑎᐊᖁᔨᓪᓗᑎᒃ. ᑲᑎᒪᔩᑦ ᑐᑭᑖᕈᑎᒋᓯᒪᔭᖓᑦ ᐱᒋᐊᖅᑎᑦᑎᓂᕐᒧᑦ ᓇᒻᒥᓂᕐᓱᖅᑐᓂᒃ ᐃᓛᒃᑯᑦ 
ᐊᒻᒪᓗ ᓈᒪᑦᑎᐊᖅᑐᒥᒃ ᖃᐅᔨᓴᖁᓪᓗᒋᑦ ᐊᑐᖅᑕᐅᓚᐅᕐᓯᒪᔪᓂᒃ ᒫᓐᓇᓕᓴᕐᓂᒃ ᕿᑭᖅᑕᓂ ᐃᓄᓐᓄᑦ, ᐊᒻᒪᓗᑦᑕᐅᖅ 
ᐊᑐᖁᔨᔾᔪᑎᖃᖅᑐᑎᒃ ᓯᕗᓂᑦᑎᓐᓂ ᖃᓄᖅᑑᕆᐊᖁᔨᓪᓗᑎᒃ, ᐅᕙᒍᑦ ᑐᑭᓯᓯᒪᔭᕗᑦ ᓱᓕᓪᓚᑦᑖᖅᑐᒥᒃ ᑕᑯᑎᑦᑎᒍᑕᐅᒻᒪᑦ 
ᐃᓄᐃᑦ ᓇᒻᒥᓂᖅ-ᐊᐅᓚᑦᑎᔪᓐᓇᕐᓂᖏᓐᓂᒃ ᖃᓄᖅᑑᕆᐊᕐᓂᕐᒥᒃ. ᖁᔭᓐᓇᒦᕈᒪᒻᒥᔭᕋ ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
ᐃᑲᔪᙳᐊᑕᕐᓯᓐᓇᕈᓐᓇᕐᓯᒪᒻᒪᑕ ᑮᓇᐅᔭᑎᒍᑦ, ᐊᑐᕆᐊᖃᕐᓯᒪᓪᓚᕆᑦᑐᑎᓪᓗ ᑭᓪᓕᓯᓂᐊᖅᑏᑦ ᐃᖅᑲᓇᐃᔮᕆᓚᐅᖅᑕᖏᓐᓄᑦ.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᖁᕕᐊᓱᓪᓚᕆᑦᑐᖓᓗ ᖁᔭᒋᓪᓗᒍ ᑭᓪᓕᓯᓂᐊᖅᑎᒃᑯᑦ 
ᑲᒪᑦᑎᐊᕐᓂᕆᓚᐅᖅᑕᖏᓐᓄᑦ ᒫᑕᓕᓐ ᕋᑦᕗᓐ, ᑐᑭᒧᐊᑦᑎᑦᑎᔨ 
ᑭᓪᓕᓯᓂᐊᖅᑎᑯᓐᓄᑦ. ᑖᓐᓇ ᐃᓄᒃ, ᐃᓕᓐᓂᐊᖅᑎᓚᐅᕐᓯᒪᔭᕋ 
ᐅᔾᔨᕈᓱᑦᑎᐊᕋᓱᑦᑐᖓ ᓯᕗᓪᓕᕐᐹᒥ ᐃᓕᓐᓂᐊᓕᖅᑎᓪᓗᒍ 
ᐊᑭᑦᓯᕋᖅ ᒪᓕᒐᓕᕆᓂᕐᒥ ᐃᓕᓴᕕᒻᒥ, ᐊᒻᒪᓗ ᑭᖑᓂᐊᒍᑦ 
ᐃᖅᑲᓇᐃᔭᓚᐅᕐᓯᒪᔪᖅ ᐱᖃᑎᖃᖅᑐᓂ ᐃᖅᑲᖅᑐᐃᔨᒥᒃ ᓯᐅᕌᓐᒥᒃ 
ᐃᖅᑲᖅᑐᐃᕕᔾᔪᐊᕐᒥ ᑲᓇᑕᒥ, ᐱᕙᓪᓕᐊᓯᒪᒻᒪᑦ ᖁᕝᕙᓯᓐᓂᕐᐹᒥᒃ 
ᐃᖅᑲᓇᐃᔮᖃᕐᓂᕐᒥᒃ ᐊᒻᒪᓗ ᑲᔪᓯᑎᑦᑎᑦᑎᐊᖏᓐᓇᓕᒫᕐᐸᑦᑐᓂ 
ᑕᒪᕐᒥᒃ ᐃᖅᑲᓇᐃᔮᕆᕙᑦᑕᖏᓐᓂᒃ. ᐅᔾᔨᓱᑦᑎᐊᓪᓚᕆᑉᐸᑦᑐᓂ 
ᖃᐅᔨᒪᔭᕆᐊᓕᓐᓂᒃ, ᐃᓱᒪᑐᔪᕐᔪᐊᕌᓘᓪᓗᓂ, 
ᐊᖏᔪᐊᓗᒻᒥᓪᓗ ᓱᓕᑦᑎᐊᕆᐊᖃᕐᓂᕐᒥᒃ ᐅᑉᐱᕆᔭᖃᖅᑐᓂ, 
ᐊᒻᒪᓗ ᐅᑉᐱᕆᔭᖃᓪᓚᕆᑦᑐᓂ ᐃᓄᐃᑦ ᐊᐅᓚᑦᑎᓂᕐᒧᑦ 
ᐱᔾᔪᑎᒋᕙᑦᑕᖏᓐᓂᒃ ᑕᒪᓐᓇ ᐃᖅᑲᓇᐃᔮᓐᓂᒃ 
ᑲᒥᓯᓇᐅᓪᓗᖓ ᐱᔭᕆᐊᑭᑦᑑᑎᑦᑎᓯᒪᕗᖅ. ᖁᔭᓐᓇᒦᒃ, ᒫᑕᓕᓐ 
ᑲᒪᒋᖃᑦᑕᓚᐅᖅᑕᓕᒫᓐᓄᑦ.

ᖃᐅᔨᒪᔨᑕᕗᑦ ᐅᑯᓇᓂ Contentworks ᐅᕙᑦᑎᓐᓄᑦ 
ᐃᑲᔫᑎᖃᔪᔪᑦ ᑕᐃᔅᓱᒪᓂᓴᕐᓂᒃ ᖃᐅᔨᓴᕐᓂᕐᒥᒃ 
ᐊᒻᒪᓗ ᐅᓂᒃᑳᓕᐊᓂᒃ−ᑎᑎᕋᕐᓂᕐᒥᒃ, ᐊᒻᒪᓗᑦᑕᐅᖅ 
ᐊᑑᑎᖃᓪᓚᕆᑦᑐᒥᒃ ᐊᐅᓚᑦᑎᓂᕐᒧᑦ ᐃᑲᔫᑎᖃᓚᐅᕆᓪᓗᑎᒃ. 
ᑭᐅᔨᒋᖃᑦᑕᓚᐅᕋᑦᑎᒍ ᐃᓱᒪᒋᔭᑦᑎᓐᓄᑦ, ᐊᒻᒪᓗ ᑲᑐᔾᔨᖃᑎᒋᓪᓗᒋᑦ 
ᑲᑎᒪᒍᑎᖃᖅᑎᓪᓗᑕ ᖃᐅᔨᒍᑎᒋᓚᐅᖅᑕᑎᓐᓂᒃ 
ᓈᓚᓐᓂᖃᖅᑎᓪᓗᑕ ᐊᒻᒪᓗ ᖃᐅᔨᓴᕐᓂᖃᖅᑎᓪᓗᑕ. 
ᓱᓕᓪᓚᕆᑦᑐᒥᒃ, ᑖᒃᑯᐊ “ᒥᑭᔪᑯᓘᒐᓗᐊᖅᑐᑎᒃ ᐊᕕᙵᖅᑎᑐᑦ 
ᓂᐱᖅᑯᖅᑐᔪᐊᓘᖃᑦᑕᓚᐅᖅᑐᑦ”—ᒥᑭᔫᒐᓗᐊᑦ 
ᑭᓯᐊᓂ ᐊᔪᙱᓪᓚᕆᑦᑐᑦ, ᑲᑦᑐᖓᐃᕈᑎᖃᕐᓯᒪᓪᓗᑎᒃ 
ᐱᑦᑎᐊᓂᕐᐹᖑᔪᒪᓂᕐᒥᒃ. ᔫᓕ Hᐃᐅᕋᔅ ᐃᖅᑲᓇᐃᔭᖅᑎᖏᓪᓗ−
ᕋᐃᔭᓐ ᓵᑯᓪᑕᓐ, ᔫᓐ ᐹᑦ ᒥᓗ, ᐱᓕᑉ ᒎᓪᕆᖕ, ᑭᐅᕈᓪ ᑳᓐᓱᓪ, ᑐᕇᓴ 
ᓚᑯᐱᓕ ᐊᒻᒪᓗ ᒐᐃᔪᓪ ᑲᒥᖕᔅ−ᖁᔭᒌᓐᓇᓂᐊᖅᑲᔅᓯ ᓈᒻᒪᒋᓪᓗᒍ 
ᐃᖅᑲᓇᐃᔭᖃᑦᑎᐊᕐᓂᕆᓚᐅᖅᑕᓯᓐᓂᒃ.

ᐹᓪ ᑯᕋᐅᓕ, ᒪᓕᒐᓕᕆᓂᕐᒧᑦ ᖃᐅᔨᒪᔨᒋᓪᓗᐊᑕᓚᐅᖅᑕᕗᑦ 
ᑭᓪᓕᓯᓂᐊᖅᑎᑯᓐᓄᑦ ᐊᒻᒪᓗ ᒪᓕᒐᓕᕆᔨᐅᓪᓗᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᑲᔪᓚᐅᖅᑐᖅ ᐅᕙᑦᑎᓐᓂᒃ 
ᓯᕗᓪᓕᕐᐹᒥ ᐊᕐᕌᒍᒥ ᖃᐅᔨᒪᓪᓚᕆᓐᓂᖓᓄᑦ ᐊᒻᒪᓗ 
ᐊᑐᖃᑦᑕᕐᓯᒪᔭᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦᑕ. ᐅᔾᔨᕈᓱᑦᑎᐊᕐᓂᖓ 
ᖃᐅᔨᒪᔭᕆᐊᓕᓐᓄᑦ ᐊᒻᒪᓗᑦᑕᐅᖅ ᓯᕗᓕᕐᓯᖃᑦᑕᕐᓂᖓ ᑕᒪᕐᒥᒃ 
ᑕᑯᓐᓈᖅᑐᒍ ᐃᖅᑲᓇᐃᔮᖓᑦ ᑭᓪᓕᓯᓂᐊᖅᑏᑦ ᖃᓄᒃᑲᓐᓂᖅ 
ᐅᓐᓂᕐᓯᐅᕈᑎᒋᒋᐊᖓ ᓇᓗᓇᒻᒪᕆᑦᑐᖅ. ᐱᒻᒪᕆᐊᓘᑎᑦᑎᓂᖓ 
ᖁᓚᙱᑎᐊᕐᓂᖓᓗ ᑲᔪᓯᑎᑦᑎᒍᓐᓇᓚᐅᖅᑐᖅ 
ᐅᕙᑦᑎᓐᓂᒃ ᐊᐅᓪᓚᓯᑳᓪᓚᓚᐅᕋᓗᐊᖅᑎᓪᓗᒍ ᐊᓯᖏᓐᓂᒃ 
ᐃᖅᑲᓇᐃᔮᖃᕆᐊᖅᑐᖅᑐᓂ ᑕᕆᐅᑉ ᐊᑭᐊᓄᑦ. 

ᓄᓇᓕᓐᓂᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕖᑦ ᓯᕗᓕᖅᑕᐅᓪᓗᑎᒃ 
ᔪᐊᓇᓯ ᐊᑯᒪᓕᒻᒧᑦ, ᐃᑲᔪᖅᑎᕗᑦ, ᖃᐅᔨᒪᒋᐊᖅᑎᐅᖃᑦᑕᓚᐅᖅᑐᖅ 
ᑲᑎᔭᐅᓂᐊᕋᓗᐊᕐᒪᖔᑦᑕ, ᐅᓯᔭᐅᓂᐊᕐᒪᖔᑦᑕᓗ 
ᓯᕗᓕᖅᑕᐅᓂᐊᕐᒪᖔᑦᑕᓗ ᐊᑐᓂᑦ ᓄᓇᓕᓐᓂᑦ, ᐊᒻᒪᓗ 
ᑕᒪᒃᑯᓄᖓ ᐃᓄᓕᒫᓄᑦ ᑐᓴᖅᑕᐅᔭᕆᐊᖃᕐᐸᑦᑐᓂᒃ 
ᑐᓴᐅᒪᔭᐅᑎᑦᑎᒋᐊᕐᐸᑦᑐᓂ ᓯᕗᕐᖓᒍᑦ ᐊᒻᒪᓗ ᐳᓚᕋᓐᓂᑎᓐᓂ. 

ᔪᐊᓇᓯ ᐃᖅᑲᓇᐃᔮᖃᒃᑲᓐᓂᖃᑦᑕᓚᐅᕐᒥᔪᖅ ᑭᓪᓕᓯᓂᐊᖅᑎᒧᑦ 
ᐃᓄᑦᑎᑐᑦ ᓂᐱᒋᔭᐅᕙᑦᑐᓂ ᓇᓗᓇᐃᔭᐃᕙᑦᑐᓂ 
ᐃᖅᑲᓇᐃᔮᖏᓐᓂᒃ ᑲᒪᒋᔭᕆᐊᓕᖏᓐᓂᓪᓗ ᑭᓪᓕᓯᓂᐊᖅᑏᑦ 
ᐊᑐᓂᑦ ᓄᓇᓕᓐᓂᑦ.

ᐃᖅᑲᓇᐃᔭᖃᑎᕗᓪᓗ ᐃᓕᓯᒪᑦᑎᐊᖅᑐᑦ ᐃᓄᐃᑦ ᑐᑭᓕᐅᕆᔩᑦ 
ᑐᓵᔩᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗᑦᑕᐅᖅ 
ᓯᓚᑖᓂ ᑐᓵᔨᐅᓲᑦ ᓄᓇᓕᓐᓂᑦ ᑕᑯᒃᑲᓐᓂᕈᑎᒋᓚᐅᕐᒥᔭᕗᑦ 
ᐃᑉᐱᒍᓱᑦᑎᐊᕆᐊᖃᕐᓂᑎᓐᓂᒃ ᐅᖃᐅᓯᕐᒥᒃ ᐊᒻᒪᓗ 
ᐊᔾᔨᒌᙱᓐᓂᖏᓐᓂᒃ ᐊᒻᒪᓗ ᐃᓱᒪᑐᒋᐊᖃᓪᓚᕆᓐᓂᖏᓐᓂᒃ 
ᑐᓵᔩᑦ ᑐᑭᓕᐅᕆᔩᓪᓗ. ᖁᔭᓐᓇᒦᓪᓚᕆᑦᑕᕗᑦ ᔭᐃ ᐊᕐᓇᒃᑲᖅ, ᔫᓕᐊ 
ᑎᒻᓯᓴᓐ, ᒪᓕ ᑰᓕ, ᓖᑎᐊ ᔭᐃᓐᔅ, ᓲᓯ ᓇᐸᔪᖅ, ᐊᒻᒪᓗ ᐃᓕᓴᐱ 
ᐃᑭᓪᓗᐊᖅ ᐃᑲᔪᕐᓯᒪᓪᓚᕆᓐᓂᖏᓐᓄᑦ ᑕᒪᑐᒥᖓ.

ᑐᑭᑖᕈᑎᖃᔪᔪᒍᑦ, ᓱᓕᑦᑎᐊᖅᑐᓂᓗ, ᑐᑭᓯᓇᑦᑎᐊᖅᑐᒥᒃ, 
ᓂᐱᖃᖃᑦᑕᕆᐊᖃᕐᓂᑎᓐᓂᒃ ᐊᔾᔨᒌᙱᑦᑐᓂᒃ ᑕᑯᓐᓈᑎᓪᓗᒋᑦ 
ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ ᐊᒻᒪᓗ ᑕᐃᔅᓱᒪᓂ 
ᐅᓂᒃᑳᒥᓂᕐᓂᒃ ᑭᖑᓪᓕᕐᐹᒥ ᐅᓂᒃᑳᓕᐊᑦᑎᓐᓂᒃ. ᕗᕋᐃᔭᓐ 
ᑳᒧᕋᓐ ᐃᓚᒋᓕᐅᔾᔭᐅᔪᔪᖅ ᐃᑲᔪᕐᓂᐊᕐᖓᑦ ᐅᕙᓐᓂᒃ ᑕᒪᑐᒥᖓ 
ᐊᖏᔪᐊᓗᒻᒥᒃ ᐱᒻᒪᕆᐊᓗᒻᒥᓪᓗ ᐃᖅᑲᓇᐃᔮᕆᒋᐊᓕᓐᓂᒃ, 
ᐊᒻᒪᓗ ᖁᓅᒻᒥᖅᑎᑕᐅᓯᒪᓇᑕ. ᑐᙵᓇᑦᑎᐊᖅᑐᓂ ᐱᐅᓯᖃᕐᓂᖓ, 
ᖃᐅᔨᒪᑦᑎᐊᕐᓂᖓᓄᓪᓗ ᐃᓱᒪᓴᕋᐃᓐᓂᖓᓄᓪᓗ, ᐊᒻᒪᓗ 
ᐱᐅᓂᖓᓄᑦ ᑭᖑᓪᓕᐹᒥ ᓴᓇᔭᐅᔫᑉ, ᖃᐅᔨᒍᑎᒋᓚᐅᖅᑕᕗᑦ 
ᑐᑭᑖᕈᑎᖃᑦᑎᐊᕐᓂᒥᓂᑦᑎᓐᓂᒃ ᐱᖃᑕᐅᑎᓕᖅᑐᒍ 
ᑭᓪᓕᓯᓂᐊᖅᑎᑯᓐᓄᑦ. 

ᖁᔭᓐᓇᒦᕈᒪᒻᒥᔭᕗᑦ ᒧᐊᕇᓐ ᕚᓐ ᑐᕈᒧᓪ, ᑐᓴᐅᒪᖃᑎᒌᖃᑦᑕᓂᕐᒧᑦ. 
ᑐᑭᓕᐅᕈᓐᓇᕐᓂᕆᓚᐅᖅᑕᖓᓄᑦ ᐊᖏᔪᐊᓗᒻᒥᒃ 
ᐃᖅᑲᓇᐃᔮᖑᔪᓄᑦ ᐱᒻᒪᕆᐊᓗᒻᒥᒃ ᑐᑭᓯᓇᕐᓯᑎᑦᑎᒋᐊᖃᕐᓂᕐᒥᒃ 
ᑐᑭᓯᔭᔅᓴᐅᒋᐊᕐᓗᒋᑦ ᐃᑲᔫᑎᖃᓚᐅᖅᑐᑦ ᐅᕙᑦᑎᓐᓄᑦ 
ᑐᓴᐅᒪᖃᑎᒌᒍᑎᖃᕐᓂᕐᒧᑦ ᑭᓪᓕᓯᓂᐊᖅᑏᑦ ᐃᖅᑲᓇᐃᔮᖏᓐᓂᒃ, 
ᖃᐅᔨᒍᑎᖏᓐᓂᒃ ᐊᑐᖁᔨᔾᔪᑎᖏᓐᓂᓪᓗ ᑎᒍᒥᐊᖅᑎᖁᑎᑦᑎᓐᓄᑦ 
ᐃᓄᓕᒫᓄᓪᓗ.

ᐃᖅᑲᓇᐃᔭᖅᑎᓚᐅᕐᒥᔭᕗᑦ ᑖᒃᑯᐊ SHOK ᑐᓴᕋᔅᓴᓕᕆᔩᑦ 
ᓴᓇᖁᓪᓗᒋᑦ ᐱᐅᓂᕐᐹᓂᒃ ᐃᓄᓕᒫᓄᑦ ᑐᓴᕋᔅᓴᓂᒃ 
ᐅᑎᓛᕐᓂᐊᓂᑦᑎᓐᓂᒃ ᓄᓇᓕᓐᓄᑦ ᑐᓴᕆᐊᕐᕕᖃᕐᓂᐊᑎᓪᓗᑕ 
ᐊᒻᒪᓗ ᑕᕐᕆᔮᔅᓴᐅᓪᓗᒍ ᐅᓂᒃᑳᓕᐊᒥᓂᑦᑎᓐᓄᑦ. ᑕᕐᕆᔮᔅᓴᓕᐅᕆᔩᑦ, 
ᐃᓱᕐᕆᐅᑎᓕᕆᔩᑦ ᐊᒻᒪᓗ ᐊᐅᓪᓚᖃᑎᒋᖃᑦᑕᓚᐅᖅᑕᕗᑦ−ᒫᒃ 
ᐳᐃᕆᔭᐃ, ᑕᐃᕕᑎ ᐳᐊᓯ, ᔪᐃᓕ ᓴᖑᔭ, ᐊᒻᒪᓗ ᐊᓯᖏᑦ−
ᐅᓚᕕᓴᙱᑎᐊᖅᑐᑎᒃ, ᑲᒪᑦᑎᐊᖅᑐᐊᓘᓪᓗᑎᒃ ᐃᖅᑲᓇᐃᔮᒥᓐᓂᒃ 
ᓴᖅᑭᔮᖅᑎᑎᑦᑎᐊᖃᑦᑕᓚᐅᖅᑐᑦ ᓈᓚᓐᓂᖃᖅᑎᓪᓗᑕ 
ᓱᓕᓪᓚᕆᑦᑐᓂᒃ ᐅᖃᐅᓯᕐᓂᒃ ᐊᒻᒪᓗ ᐃᑉᐱᒋᔭᐅᔪᓂᒃ 
ᑕᑯᓐᓈᕐᓯᒪᔪᓂᒃ ᐊᓯᐅᔾᔭᐃᑎᑦᑎᓚᐅᖅᑐᑦ ᑖᕗᖓᓕᒫᖅ 
ᐱᓯᒪᔭᐅᓂᐊᓕᖅᑐᓂᒃ. ᐃᖅᑲᓇᐃᔮᖏᑦ ᐃᓚᓕᐅᔾᔭᐅᓯᒪᑦᑎᐊᖅᑐᑦ 
ᑎᑎᕋᖅᑎᐅᑉ ᓯᑑᐊᑦ ᑕᑦᓕ, ᐅᑯᓇᓂ Stiff Sentences. 

ᐃᖅᑲᓇᐃᔭᖅᑏᑦ ᓇᑭᑐᐃᓐᓇᑦᑎᐊᖅ ᐃᑦᑕᕐᓂᓴᖃᕐᕕᓐᓂᒃ 
ᐅᖃᓕᒫᒐᖃᕐᕕᓐᓂᓗ ᖃᐅᔨᓴᖅᑎᑎᓐᓂᒃ 
ᐊᔪᕆᕐᓯᐅᔾᔨᑦᑎᐊᖃᑦᑕᔪᔪᑦ, ᖃᐅᔨᓴᕐᓂᒥᓪᓗ ᐃᑲᔪᕐᐸᑦᑐᑎᒃ ᐊᒻᒪᓗ 
ᐊᔪᕆᑕᐅᔾᔭᐃᒃᑯᑎᓕᓐᓂᒃ ᐱᔪᓐᓇᕐᓯᑎᑦᑎᕙᑦᑐᑎᒃ. ᐱᓗᐊᖅᑐᒥᒃ, 



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐱᓇᓱᐊᑦᑎᐊᕐᓯᒪᓪᓚᕆᓐᓂᖏᓐᓄᑦ ᐃᖅᑲᓇᐃᔭᖅᑎᖏᑕ 
ᐅᖃᓕᒫᒐᖃᕐᕕᒻᒥ ᐃᑦᑕᕐᓂᓴᖃᕐᕕᓐᓂᓗ ᑲᓇᑕᒥ, ᓄᓇᑦᓯᐊᕐᒥ 
ᐃᑦᑕᕐᓂᓴᖃᕐᕕᒻᒥ, ᐸᓖᓯᒃᑯᓐᓂ ᐃᑦᑕᕐᓂᓴᖃᕐᕕᒻᒥ ᐊᐅᓚᑦᑎᕕᒻᒥ, 
ᐋᖓᓕᒃᑲᒃᑯᑦ ᐃᑦᑕᕐᓂᓴᖃᕐᕕᖓᓐᓂ ᐊᒻᒪᓗ ᐃᑦᑕᕐᓂᓴᖃᕐᕕᒃ 
ᑎᓵᑎᓚᐃᑦ ᐊᑑᑎᖃᕐᓯᒪᓪᓚᕆᑦᑐᑦ ᑭᓪᓕᓯᓂᐊᖅᑏᑦ 
ᖃᐅᔨᓴᕐᓂᖓᓐᓄᑦ. 

ᖁᔭᒋᓯᒪᓪᓚᕆᑦᑕᕗᑦ ᐃᑲᔪᖅᑕᐅᓂᕆᓚᐅᖅᑕᕗᑦ ᐸᓖᓯᒃᑯᓐᓂᒃ 
ᐊᒻᒪᓗ ᑲᒥᓯᓇ ᐅᐃᓕᐊᒻ ᔪ.ᓴ. ᐃᐊᓕᐊᑦ. ᑖᓐᓇ ᐱᖃᓯᐅᔾᔨᓚᐅᕐᖓᑦ 
ᑕᑯᔪᓐᓇᕐᓯᑎᑦᑎᓪᓗᓂ ᑭᓪᓕᓯᓂᐊᖅᑎᓂᒃ ᐸᓖᓯᒃᑯᓐᓂᒃ 
ᐃᑦᑕᕐᓂᓴᕐᓂᒃ ᐊᒻᒪᓗ ᐱᔪᓐᓇᐅᑎᖃᖅᑎᑎᓪᓗᓂ ᓴᖅᑭᑎᑦᑎᓂᕐᒥᒃ 
ᑎᑎᖅᑲᓂᒃ ᐊᔾᔨᓂᓪᓗ. ᐸᓖᓯᒃᑯᑦ ᓇᓗᓇᐃᕐᓯᓯᒪᔪᑦ 
ᐊᑐᕈᒪᒐᔭᕐᓂᖏᓐᓂᒃ ᐱᐅᓂᕐᓴᒥᒃ, ᑲᑐᔾᔨᖃᑎᒌᓐᓂᕐᒥᒃ ᐊᒻᒪᓗ 
ᐃᑲᔪᖅᑎᒌᖃᑎᖃᕈᒪᓪᓗᑎᒃ ᐃᓄᓐᓂᒃ, ᐊᒻᒪᓗ ᓂᕆᐅᑉᐳᖓ 
ᓯᕗᓂᑦᑎᓐᓂ ᐱᓇᓱᐊᕈᑕᐅᓂᐊᖅᑐᓂᒃ ᓴᐃᒻᒪᖃᑎᒌᓐᓂᕐᒧᑦ.

ᑕᒪᕐᒥᒃ ᖃᐅᔨᓴᕐᓂᕐᒥ ᐊᑐᖅᑕᐅᓯᒪᔪᑦ, ᐊᒻᒪᓗᑦᑕᐅᖅ 
ᓄᓇᓕᓐᓂᑦ ᐅᓂᒃᑳᖑᖃᑦᑕᕐᓯᒪᔪᑦ, ᓄᐊᑕᐅᔪᒻᒪᑕ ᖃᐅᔨᓴᕐᓂᕐᒥ 
ᑐᖅᑲᑕᕐᕕᒻᒧᑦ. ᑖᒃᑯᐊ ᓄᐊᑕᐅᓯᒪᔪᑦ, ᓯᕗᓂᑦᑎᓐᓂ 
ᑕᑯᔭᐅᔪᓐᓇᖃᑦᑕᓛᕐᖓᑕ ᐊᒻᒪᓗ ᐊᑐᖅᑕᐅᔪᓐᓇᖃᑦᑕᓛᕐᖓᑕ 
ᑕᒪᕐᒥᒃ ᐃᓄᓐᓄᑦ ᐊᓯᖏᓐᓄᓪᓗ ᑲᓇᑕᒥᐅᓄᑦ, ᑲᔪᓯᒐᔭᓚᐅᙱᑦᑐᑦ 
ᐃᖅᑲᓇᐃᔮᖃᓚᐅᙱᑉᐸᑦ ᑕᒪᑐᒥᖓ ᑖᓐᓇ ᑎᒻ ᐅᐊᐃᓐ, 
ᐅᑯᓇᙶᕐᓯᒪᔪᖅ Xist Inc. ᑖᓐᓇ ᑎᑎᕋᐅᔭᖅᑎᒋᔭᐅᓚᐅᖅᑐᖅ 
ᐊᒻᒪᓗ ᐃᓱᕐᕆᐅᑎᓄᑦ ᐃᑲᔪᖅᑎᒋᔭᐅᓪᓗᓂ. 

ᐊᐱᕐᓱᖃᑦᑕᓂᑦᑎᓐᓂ ᐊᒻᒪᓗ ᖃᐅᔨᓴᕐᓂᑎᓐᓂ ᐃᑲᔪᖅᑕᐅᓪᓗᑎᒃ 
ᑭᓪᓕᓯᓂᐊᖅᑏᑦ, ᐊᒥᓱᑦ ᐃᓄᑐᐃᓐᓇᐃᑦ ᐃᑲᔫᑎᖃᕐᓯᒪᓪᓚᕆᑦᑐᑦ 
ᐱᕕᖃᙳᐊᑕᕐᓯᓇᕐᐸᑦᑐᑎᒃ ᖃᐅᔨᒪᔭᖏᓐᓂᓪᓗ ᐃᑲᔫᑎᖃᖅᑐᑎᒃ. 

ᑖᒃᑯᐊ ᐃᓄᑐᐃᓐᓇᐃᑦ ᖃᐅᔨᑎᑦᑎᓯᒪᔪᑦ ᑭᓪᓕᓯᓂᐊᖅᑎᑯᓐᓂᒃ 
ᒐᕙᒪᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ ᓂᐅᕕᖅᑎᑯᓪᓗ (HBC) 
ᐃᓚᐅᓂᒥᓂᖏᓐᓂᒃ ᕿᑭᖅᑕᓂ ᑕᐃᔅᓱᒪᓂ. ᑭᓪᓕᓯᓂᐊᖅᑏᑦ 
ᖁᔭᓐᓇᒦᖅᑐᑦ ᑕᐃᒃᑯᓂᖓ ᐃᑲᔪᓚᐅᖅᑐᓕᒫᓂᒃ. 
[ᐊᑎᖏᑦ ᑭᒃᑰᒻᒪᖔᑦ ᐲᖅᑕᐅᓯᒪᔪᑦ] ᐊᑎᖏᑦ ᑭᒃᑰᒻᒪᖔᑦ 
ᑎᑎᕋᖅᑕᐅᖃᓯᐅᔾᔭᐅᓯᒪᔪᑦ ᐅᐃᒍᖏᓐᓂ. 

ᐅᐊᓪᑐ ᐊᒻᒪ ᑕᓐᑲᓐ ᒍᐊᑕᓐ ᑐᙵᕕᖓᑦ ᑭᓪᓕᓯᓂᐊᖅᑎᑯᓐᓄᑦ 
ᐊᖏᔪᐊᓗᒻᒥᒃ ᐃᑲᔫᑎᖃᔪᒻᒥᔪᑦ ᒪᕐᕉᒃ ᐊᕐᕌᒎᒃ ᐅᖓᑖᓄᑦ 
ᐊᑐᕐᓂᐊᖅᑐᓂᒃ. ᑖᒃᑯᐊ ᑮᓇᐅᔭᑦ ᑭᓪᓕᓯᓂᐊᖅᑎᓂᒃ 
ᑕᕐᕆᔮᔅᓴᓕᐅᕆᑎᑦᑎᒍᓐᓇᔪᔪᑦ ᐃᓄᓕᒫᖅᑎᑎᓪᓗᑎᒃ 
ᐅᓂᒃᑳᕐᓂᐅᕙᑦᑐᓂᒃ ᐊᒻᒪᓗ ᒪᑐᓯᒪᔪᒥ ᐊᐱᕐᓱᕐᓂᐅᕙᑦᑐᓂᒃ, 
ᐊᒻᒪᓗ ᐃᑦᑕᕐᓂᓴᕐᓂᒃ ᖃᐅᔨᓴᕐᓂᕐᒥᒃ ᓴᓇᔭᐅᓂᐊᖅᑎᓪᓗᒋᑦ 
ᑭᖑᓪᓕᐹᕐᓯᐅᑏᑦ ᐅᓂᒃᑳᑦ. 

ᐃᓄᐃᑦ ᐱᓕᕆᕕᓖᑦ ᓄᓇᓕᓐᓂᑦ ᐃᑲᔪᖃᑦᑕᔪᔪᑦ 
ᑭᓪᓕᓯᓂᐊᖅᑎᓂᒃ ᐊᑭᑭᓪᓕᒋᐊᖅᑎᑦᑎᕕᐅᑎᖃᑦᑕᖅᑐᑎᒃ 
ᐅᕙᒍᑦ ᑕᒪᕐᒥᒃ ᖃᖓᑦᑕᐅᑎᒋᓂᐊᖅᑕᑎᓐᓂᒃ ᑖᒃᑯᓇᙵᑦ 
ᖃᖓᑕᓲᓕᕆᔨᓂᒃ ᓯᕗᓪᓕᖅ ᖃᖓᑕᔫᖁᑎᖏᑦ (First Air), 
ᐃᓄᐃᑦ ᖃᖓᑕᔫᖁᑎᖏᑦ (Air Inuit), ᐊᒻᒪᓗ ᐅᓈᓕᒃ 
ᖃᖓᑕᔫᖁᑎᖏᑦ/ᑭᐊᓐ ᐳᐊᕋᒃ ᖃᖓᑕᔫᖁᑎᖏᑦ. ᐃᑲᔪᖃᑦᑕᕐᓂᖏᑦ 
ᐃᖅᑲᓇᐃᔮᖃᑦᑎᐊᒃᑲᐅᓂᖏᓪᓗ ᐃᖅᑲᓇᐃᔭᖅᑎᖏᑕ 
ᐃᖅᑲᓇᐃᔮᑦᑎᓐᓂᒃ ᖁᕕᐊᓇᕆᐊᒃᑲᓂᖅᑎᑦᑎᖃᑦᑕᓚᐅᖅᑐᑦ.

ᔭᐃᒻᔅ ᐃᒡᓗᓕᐅᖅᑎ 
ᑭᒡᓕᓯᓂᐊᖅᑎ



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᓇᐃᓈᕐᓯᒪᔪᑦ 
ᖃᐅᔨᒍᑎᒋᓚᐅᖅᑕᕗᑦ
ᑭᓪᓕᓯᓂᐊᖅᑏᑦ ᒥᔅᓵᓄᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐋᖅᑭᑦᑕᐅᓚᐅᕐᓯᒪᔪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐋᖅᑭᑎᐊᕐᓯᒪᓂᕐᓴᓂᒃ 
ᓇᓗᓇᐃᖅᑕᐅᓯᒪᖁᔨᓪᓗᑎᒃ ᑕᐃᔅᓱᒪᓂ ᑐᑭᑖᕈᑕᐅᕙᑦᑐᒥᓂᕐᓂᒃ 
ᐊᑐᖅᑕᐅᓚᐅᖅᑐᒥᓂᕐᓂᓪᓗ ᐊᑦᑐᐃᓯᒪᔪᓂᒃ ᐃᓄᓐᓂᒃ ᓄᓇᓕᓐᓂᒃ 
ᕿᑭᖅᑕᓂ (ᑕᐃᔭᐅᖃᑦᑕᕐᓯᒪᔪᖅ ᐃᒫᒃ ᕿᑭᖅᑖᓗᒃ) ᑕᐃᔅᓱᒪᓂ 
1950 ᑭᖑᓂᐊᓂ, ᐊᒻᒪᓗ ᑎᑎᕋᖅᑕᐅᖁᓪᓗᒋᑦ ᐊᑦᑐᐃᓯᒪᓂᖏᑦ 
ᐃᓄᐃᑦ ᐃᓅᓯᖓᓐᓄᑦ. ᐃᓚᖏᑦ ᐊᓯᔾᔨᕈᑕᐅᓯᒪᔪᑦ ᐃᓄᓐᓄᑦ 
ᑖᒃᑯᓇᓂ ᐊᕐᕌᒍᓂᑦ ᐃᒪᐃᑦᑑᓯᒪᕗᑦ: ᐊᐅᓪᓛᖅᑎᑕᐅᓂᒥᓂᖏᑦ 
ᐃᓚᒌᑦ ᓄᓇᒋᕙᑦᑕᖏᓐᓂ1 ᓄᓇᓕᓐᓃᖏᓐᓇᕐᓂᐊᓕᖅᑐᑎᒃ; 
ᕿᒻᒦᑦ ᑐᖁᕋᖅᑕᐅᓂᒥᓂᖏᑦ,2 ᑕᒪᓐᓇ ᐊᖑᓇᓱᖃᑦᑕᕐᓂᖏᓐᓂᒃ 
ᓄᖅᑲᐹᓪᓕᑎᑦᑎᓚᐅᕐᓯᒪᔪᖅ ᐃᑲᔫᑎᒋᕙᑦᑕᖏᓐᓂᓪᓗ ᐃᓚᖏᓐᓄᑦ; 
ᐃᓄᐃᑦ ᕿᑐᕐᖓᖏᑦ ᐊᐅᓪᓚᖅᑎᑕᐅᓯᒪᖃᑦᑕᕐᓂᒥᓂᖏᑦ 
ᐊᑯᓂᐊᓗᒃ; ᐊᒻᒪᓗ ᐃᓚᒌᑦ ᑲᑎᒻᒪᒍᓐᓃᖅᑎᑕᐅᕙᑦᑐᑎᒃ 
ᐋᓐᓂᐊᓯᐅᕐᕕᖃᙱᓗᐊᕐᓂᖏᓐᓄᑦ ᐅᑭᐅᖅᑕᖅᑐᒥ. 
ᑭᓪᓕᓯᓂᐊᖅᑏᑦ ᐱᓇᓱᐊᒐᖓᑦ ᐱᖃᓯᐅᔾᔨᑎᑕᐅᓯᒪᓚᐅᙱᒻᒪᑦ 
ᖁᑦᑎᑦᑐᒧᑦ ᐊᐅᓪᓛᖅᑎᑕᐅᓚᐅᖅᑐᒥᓂᕐᓂᒃ ᐊᒻᒪᓗ 
ᐃᓕᓐᓂᐊᕆᐊᖅᑎᑕᐅᕙᑦᑐᒥᓂᕐᓂᒃ ᑕᐃᔅᓱᒪᓂ. 
ᐊᐅᓪᓛᖅᑎᑕᐅᖃᑦᑕᖅᑐᒥᓃᑦ ᖃᐅᔨᓴᖅᑕᐅᔪᒻᒪᑕ ᖁᑦᑎᓂᕐᓴᒥ 
ᖃᐅᔨᓴᖅᑎᐅᔪᓄᑦ ᓄᓇᖃᖅᑳᕐᓯᒪᔪᓂᒃ ᐊᒻᒪᓗ ᐃᓕᓴᕕᓐᓂᒃ ᒫᓐᓇ 
ᑲᒪᒋᔭᐅᒻᒪᑦ ᓱᓕᔪᒥᒃ ᓴᐃᒻᒪᖃᑎᒌᓐᓂᒧᓪᓗ ᑲᒪᒋᔭᓕᓐᓂᒃ ᑲᓇᑕᒥ.3  

ᐊᒻᒪᓗᑦᑕᐅᖅ ᑕᐃᔅᓱᒪᓂᓕᓴᕐᓂᒃ ᑲᒪᑎᓪᓗᒋᑦ 
ᐱᓇᓱᐊᒐᖓᓐᓂ, ᑭᓪᓕᓯᓂᐊᖅᑏᑦ ᑲᒪᖁᔭᐅᔪᒻᒥᔪᑦ 
ᓯᕕᑐᓂᕐᓴᒥᒃ ᓱᓕᔪᒥᒃ ᓴᐃᒻᒪᖃᑎᒌᑉᐸᓪᓕᐊᓂᕐᒧᓪᓗ 
ᑐᕌᖓᔪᓂᒃ ᐊᑐᖅᑎᑦᑎᒋᐊᕐᓂᐊᖅᑐᒥᒃ ᒪᒥᓴᖅᑎᑦᑎᓂᕐᒥᒃ 
ᑕᐃᒃᑯᓂᖓ ᑕᐃᔅᓱᒪᓂ ᐱᑦᑎᐊᖅᑕᐅᓂᙱᑦᑐᓂᒃ, 
ᐊᒻᒪᓗ ᒪᒥᑎᓪᓗᒋᑦ ᐱᓕᕆᖃᑎᒌᓐᓂᕆᕙᑦᑕᖏᑦ 
ᐃᓄᐃᑦ ᒐᕙᒪᒃᑯᓪᓗ ᐱᕕᖃᖅᑎᑦᑎᓗᑎᒃ ᐃᓕᓴᕐᓯᓂᕐᒥᒃ 
ᐃᓱᒪᒋᔪᓐᓇᐃᕐᓯᓂᕐᒥᓪᓗ. ᐃᓄᑦᑎᑐᑦ ᑐᑭᖏᑎᒍᑦ, ᕿᑭᖅᑕᓂ 
ᐃᓄᐃᑦ ᐊᑐᕈᒪᒻᒪᑕ ᓴᐃᒻᒪᖃᑎᒌᓐᓂᕐᒥᒃ, ᑖᓐᓇ ᑐᑭᓕᒃ ᓄᑖᕐᒥᒃ 
ᐱᓕᕆᖃᑎᒌᓐᓂᖃᓕᕐᓗᑎᒃ “ᑕᐃᔅᓱᒪᓂ ᐊᑭᕋᖅᑑᑎᔪᒥᓃᑦ 
ᑲᑎᒃᑲᓐᓂᕋᒥᒃ, ᐊᑯᓐᓂᖓᓂ ᑲᑎᓲᖑᒻᒪᑕ, ᓴᐃᒻᒪᖃᑎᒌᑦᑐᑎᓪᓗ.” 

ᖃᐅᔨᓴᕐᓂᕗᑦ ᒪᕐᕉᓐᓂᒃ ᐊᑦᑐᐊᓪᓚᕆᑦᑑᓐᓂᒃ 
ᐱᓕᕆᓂᖃᓚᐅᕐᖓᑕ. ᓯᕗᓪᓕᖅ ᑲᑎᑎᑦᑎᓂᖅ ᐅᓂᒃᑳᖑᓯᒪᔪᓂᒃ 
ᖃᓄᐃᓐᓂᐅᓚᐅᕐᓯᒪᔪᓂᒃ ᐊᑯᓐᓂᖏᓐᓂ 1950 ᐊᒻᒪ 
1975 ᐃᓄᓐᓂᑦ ᑕᐃᔅᓱᒪᓂ ᐱᔭᕆᐊᑐᔪᒃᑰᓐᓂᕐᒥᓂᖏᓐᓂᒃ, 
ᐊᒻᒪᓗᑦᑕᐅᖅ ᕿᑐᕐᖓᖏᓐᓂᒃ ᓱᓕ ᐃᖅᑲᐅᒪᑦᑎᕙᑦᑐᓂᒃ 
ᐊᔅᓱᕈᕐᓂᒥᓂᖏᓐᓂᒃ ᐊᖏᔪᖅᑳᖏᑕ ᐃᓚᖏᑕᓗ. ᑕᕝᕗᖓ 
ᑎᑭᓪᓗᒍ, ᐅᕙᖓ ᐃᓚᒋᓗᒋᑦ ᑭᓪᓕᓯᓂᐊᖅᑏᑦ ᐃᖅᑲᓇᐃᔭᖅᑎᖏᑦ 
ᐊᐅᓪᓚᖃᑦᑕᓚᐅᖅᑯᖓ ᑕᒪᕐᒥᒃ 13ᓄᑦ ᓄᓇᓕᓐᓄᑦ ᕿᑭᖅᑕᓂ 
ᔮᓐᓄᐊᕆ 2008 ᐊᒻᒪ ᒪᐃ 2009 ᐊᑯᓐᓂᖏᓐᓂ, ᐊᒻᒪᓗ 
ᖃᐃᖁᔨᖃᑦᑕᖅᑐᑕ ᑕᒪᕐᒥᒃ ᓄᓇᓕᓐᓂᑦ ᐅᖃᐅᓯᖃᕆᐊᖅᑐᕈᒪᔪᓂᒃ 
ᐃᖅᑲᐅᒪᔭᖏᓐᓂᒃ ᐃᑉᐱᒋᔭᖏᓐᓂᓪᓗ ᐃᓅᓯᖏᑕ ᒥᔅᓵᓄᑦ ᐊᒻᒪᓗ 

ᐊᓯᔾᔨᐸᓪᓕᐊᓂᕆᓚᐅᖅᑕᖏᑕ. ᓈᓚᓐᓂᖃᓚᐅᕐᓯᒪᒻᒥᔪᒍᑦ 
ᐃᓄᓐᓂᑦ ᓄᓇᓕᓐᓂᑦ ᐋᑐᕚᒥ, ᐊᒻᒪᓗ ᐅᑎᒃᑲᓐᓂᔪᒋᓪᓗᑕ 
ᓄᓇᓕᓐᓄᑦ 2010ᒥ ᐅᓂᒃᑳᕆᐊᖅᑐᖅᑐᑕ ᖃᐅᔨᒍᑎᒋᓚᐅᖅᑕᑦᑕ 
ᒥᔅᓵᓄᑦ ᐊᒻᒪᓗ ᐊᐱᕆᕙᑦᑐᑕ ᐅᖃᐅᓯᔅᓴᖃᕐᕕᐅᒻᒪᖔᑕ 
ᐊᑐᖁᔨᔾᔪᑎᓕᐊᕆᓯᒪᔭᕗᑦ. ᐱᖃᓯᐅᑎᓪᓗᒋᑦ ᐊᐱᕐᓱᕈᑕᐅᓯᒪᔪᑦ 
ᕿᑭᖅᑕᓂᒃᑯᓐᓂ 2004ᒥ, ᐅᓂᒃᑳᕆᐊᖅᑐᖅᑐᖃᔪᔪᖅ 
ᐅᕙᑦᑎᓐᓄᑦ ᑕᒫᓂ 350ᖏᓐᓃᑦᑐᓂᒃ ᐃᓄᑐᐃᓐᓇᕐᓂᒃ.4 
ᓈᓚᓐᓂᖃᖃᑦᑕᑎᓪᓗᑕ ᐃᓱᒪᕐᓱᑎᑦᑎᓂᕐᓴᐅᖃᑦᑕᔪᔪᒍᑦ 
ᒪᓕᒐᖅᑎᒍᑦ ᐱᓕᕆᔾᔪᓯᐅᓲᑦ ᓴᓂᐊᓂ, ᑭᓯᐊᓂ 
ᓇᓗᓇᐃᕐᓯᒋᐊᒃᑲᓐᓂᖃᑦᑕᔪᒋᓪᓗᑕ ᐱᓪᓚᕆᐅᓂᖓᓂᒃ ᑕᒪᑐᒧ 
ᐃᖅᑲᓇᐃᔮᑦᑕ, ᐊᐱᕆᖃᑦᑕᔪᔭᒃᑲ ᐅᓂᒃᑳᕆᐊᖅᑐᖅᑐᓕᒫᑦ 
ᓇᓗᓇᐃᕐᓯᖁᓪᓗᒋᑦ ᓱᓕᔪᓂᒃ ᐅᖃᐅᓯᖃᕐᓂᐊᕐᓂᖏᓐᓂᒃ 
ᖃᐅᔨᒪᔭᓕᒫᒥᓂᒃ. ᐃᑉᐱᒋᑦᑎᐊᕆᐊᖃᑦᑕᓚᐅᕐᒥᔭᒃᑲ 
ᑐᑭᑖᕈᑎᖃᕋᐃᒻᒪᑕ ᐊᒦᓲᙱᑦᑑᒐᓗᐊᑦ ᐃᓄᑐᐃᓐᓇᐃᑦ 
ᐊᑐᕐᓯᒪᔭᖏᓐᓂᒃ ᑲᙳᓇᖅᑑᖁᔨᑎᓪᓗᒋᑦ.5 

ᐊᒻᒪᓗᑦᑕᐅᖅ ᐃᓚᓕᐅᑎᒻᒥᔪᑦ ᖃᐅᔨᒍᑎᒋᓚᐅᖅᑕᑎᓐᓄᑦ 
ᐊᑐᖅᑕᐅᓚᐅᕐᓯᒪᔪᓂᒃ ᐊᑦᑐᐃᓯᒪᓂᖏᓐᓂᓪᓗ ᐃᓄᐃᑦ 
ᐅᓂᒃᑳᖏᑎᒍᑦ, ᐱᔭᕇᕐᓯᓚᐅᕐᒥᒐᑦᑕ ᐃᑦᑕᕐᓂᓴᕐᓂᒃ 
ᖃᐅᔨᓴᓪᓚᕆᓐᓂᕐᒥᒃ ᐊᒻᒪᓗ ᐊᐱᕐᓱᖅᑐᑕ ᖃᓪᓗᓈᕐᓂᒃ6 
ᐃᖅᑲᓇᐃᔭᖅᐸᑦᑐᒥᓂᕐᓂᒃ ᑕᒫᓂ ᑕᐃᔅᓱᒪᓂᖓ. ᐊᐱᕐᓱᖅᑕᐅᔪᔪᑦ 
ᐊᒥᓱᑲᓪᓚᐃᑦ ᓄᖅᑲᖓᓕᖅᑐᑦ ᐸᓖᓯᐅᕙᑦᑐᒥᓃᑦ, ᒐᕙᒪᒃᑯᓐᓂ 
ᐃᖅᑲᓇᐃᔭᕐᑎᒥᓃᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒥᒃ ᖃᐅᔨᓴᖅᑏᑦ.

ᐅᓂᒃᑳᕈᑕᐅᔪᑦ ᐊᒻᒪᓗ ᑕᐃᔅᓱᒪᓂᓴᕐᓂᒃ ᖃᐅᔨᓴᕈᑕᐅᔪᑦ 
ᐊᑐᖅᑕᐅᓯᒪᔪᑦ ᑎᑎᕋᕈᑕᐅᓪᓗᑎᒃ ᐊᑐᕐᓯᒪᔭᖏᓐᓂᒃ 
ᐊᑐᓂᑦ 13 ᕿᑭᖅᑕᓂ ᓄᓇᓖᑦ (ᑕᒪᕐᒥᓕᒫᐸᓗᒃ 
ᓇᓗᓇᐃᔭᕐᓯᒪᑦᑎᐊᑐᐃᓐᓇᐸᓗᐃᑦ ᓄᓇᓖᑦ ᒥᔅᓵᓄᑦ), 
ᐊᒻᒪᓗ ᐊᑐᕐᓯᒪᔭᖏᑦ 12 ᐱᔾᔪᑕᐅᔪᑦ ᐱᒻᒪᕆᐅᒋᔭᐅᔪᑦ 
ᕿᑭᖅᑕᓂᒃᑯᓐᓄᑦ ᐊᒻᒪᓗ ᑭᓪᓕᓯᓂᐊᖅᑎᑯᓐᓄᑦ, ᐱᖃᓯᐅᑎᓪᓗᒋᑦ 
ᐅᑯᐊᖑᕗᑦ ᐊᐅᓪᓛᖅᑕᐅᓂᒥᓃᑦ, ᐃᒥᐊᓗᒃ, ᐱᕙᓪᓕᐊᓂᖅ, 
ᐃᓕᓐᓂᐊᕐᓂᓕᕆᓂᖅ, ᐃᓪᓗᓕᕆᓂᖅ, ᐸᓖᓯᒃᑯᑦ, ᕿᒻᒥᓪᓗ. 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᑲᒥᓴᓇᖓ ᔭᐃᒥᓯ ᐃᒡᓗᓕᐅᕐᑎ 
(ᓴᐅᒥᖕᒥ), ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᓱᒻᒥᖅᑐᐃᔨ ᒫᑕᓕᓐ 
ᕆᐊᑦᕘᓐ (ᕿᑎᐊᓂ) ᐊᒻᒪ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᐃᓱᒻᒥᖅᑐᐃᔨᐅᑉ ᐃᑲᔪᖅᑎᖓ, ᔪᐊᓇᓯ ᐊᑯᒪᓕᒃ ᐊᐅᓱᐃᑦᑐᖅ, 
ᓄᓇᕗᒻᒥ, 9 ᒫᔾᔨ 2007.
ᓇᑭᙶᕐᓂᖓ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



7ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᓈᒪᔪᑦ ᑎᑎᕋᕐᓯᒪᓂᖏᑦ ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᒥᓃᑦ 
ᐱᖃᓯᐅᔾᔭᐅᓯᒪᔪᑦ ᐅᐃᒍᖏᓐᓂ 1ᒥ.

ᑭᓪᓕᓯᓂᐊᖅᑏᑦ ᐋᖅᑮᓯᒪᒻᒥᔪᑦ ᑐᖅᑲᑕᕐᕕᒻᒥᒃ 
ᑎᑎᕋᖅᑕᐅᓯᒪᖁᓪᓗᒋᑦ ᑕᒪᕐᒥᒃ ᐃᑦᑕᕐᓂᓴᑐᖃᐃᑦ ᐊᒻᒪᓗ 
ᐅᖃᐅᓯᒃᑯᑦ ᐅᓂᒃᑳᒥᓃᑦ ᑕᐃᔅᓱᒪᓂᓴᐃᑦ ᐱᓪᓗᒋᑦ ᓄᐊᑕᐅᓯᒪᔪᑦ. 
ᑐᑭᓯᐅᒪᔾᔪᑎᔅᓴᐃᑦ ᐊᑐᐃᓐᓇᐅᓕᖅᑎᑕᐅᓛᖅᑐᑦ ᐱᖃᓯᐅᔾᔨᔪᑦ 
ᓂᐱᓕᐅᒐᕐᓂᒃ ᓇᕿᑦᑕᖅᑕᐅᓯᒪᔪᒃᓂ ᑐᑭᓕᐅᖅᑕᐅᓯᒪᔪᓂᓪᓗ, 
ᐊᒻᒪᓗᑦᑕᐅᖅ ᓂᐱᓕᐅᖅᑕᐅᓯᒪᔪᓂᒃ ᑕᕐᕆᔮᔅᓴᓕᐅᖅᑕᐅᓯᒪᔪᓂᓪᓗ. 
ᐱᔭᕇᕐᓯᒪᓕᖅᑲᑕ, ᑐᖅᑲᑕᕐᕕᒃ ᑕᑯᔭᔅᓴᕈᓛᖅᑐᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑎᒍᑦ ᐋᖅᑮᓇᓱᐊᕐᓂᖏᓐᓂ 
ᑐᖅᑯᖅᑕᐅᓯᒪᕕᒋᒐᔭᖅᑕᖏᓐᓂᒃ ᐋᖅᑭᓯᒪᓂᕆᒐᔭᖅᑕᖏᓐᓂᓪᓗ.

ᑖᒃᑯᐊ ᐅᓂᒃᑳᑦ ᐊᕕᓯᒪᒻᒪᑕ ᒪᕐᕈᐃᓕᖅᑲᖓᓪᓗᑎᒃ. ᓯᕗᓪᓕᖅ 
ᓇᐃᓈᕐᓯᒪᓪᓗᒋᑦ ᑎᑎᕋᕐᓯᒪᔪᑦ ᐅᕙᖓ ᐊᒻᒪᓗ ᑭᓪᓕᓯᓂᐊᖅᑎᑯᓐᓂ 
ᐃᖅᑲᓇᐃᔭᖃᑎᒃᑲᓗ ᖃᐅᔨᒍᑎᒋᓚᐅᖅᑕᑎᓐᓂᒃ ᓈᓚᖃᑦᑕᖅᑐᑕ 
ᐃᓄᓐᓂᒃ ᐅᓂᒃᑳᖅᑐᓂᒃ, ᐊᒻᒪᓗ ᑭᓪᓕᓯᓂᐊᖅᑏᑦ 
ᐃᑦᑕᕐᓂᓴᕐᓂᒃ ᖃᐅᔨᓴᕐᓂᒥᓂᖏᓐᓂᒃ. ᑕᕝᕙᓃᒻᒥᔪᑦ 
ᑕᒪᐃᓐᓅᓕᖓᔪᓂᒃ ᐊᑐᖁᔨᔾᔪᑎᒋᓗᐊᕐᓯᒪᔭᖏᓐᓂᒃ 
ᐅᕙᖓ. ᐊᐃᑉᐹ ᓇᓗᓇᐃᔭᕐᓯᒪᑦᑎᐊᖅᑐᑎᒃ ᐱᔾᔪᑎᓖᑦ 
ᐱᓇᓱᐊᕋᔅᓴᐅᔪᓂᒃ ᐊᓯᔾᔩᓂᕐᒧᑦ ᐃᑲᔫᑎᖃᕐᓂᐊᖅᑐᓂᒃ 
ᒪᒥᑎᑦᑎᓂᕐᒧᑦ ᐋᓐᓂᕐᓯᒪᒍᑕᐅᔪᓂᒃ ᐱᒋᐊᕈᑎᖃᕐᓯᒪᔪᓂᒃ 
ᑕᒪᑐᒪᙵᑦ ᐃᓕᖅᑯᓯᖅᑎᒍᑦ, ᐃᓄᑦᑎᒍᑦ ᒪᑭᒪᓇᓱᐊᕈᑎᑎᒍᑦ 
ᐊᓯᔾᔨᐸᓪᓕᐊᓕᖅᑎᓪᓗᒋᑦ, ᐊᑐᖅᑎᑦᑎᒋᐊᕐᓂᐊᖅᑐᓂᓗ 
ᐃᓕᓴᕐᓯᓂᕐᒥᒃ ᐊᑑᑎᖃᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖓᑕ 
ᐊᒻᒪᓗ ᓴᐃᒻᒪᖃᑎᖃᕐᓂᕐᒥᒃ ᖃᓪᓗᓈᑦ ᐱᓕᕆᕕᖏᓐᓂᒃ, ᐊᒻᒪᓗ 
ᐃᑲᔫᑎᖃᕐᓂᐊᖅᑐᑎᒃ ᐊᒥᓱᓄᑦ ᐱᓇᓱᐊᕈᑕᐅᕙᑦᑐᓄᑦ ᐃᓄᓐᓄᑦ 
ᐊᐅᓚᑦᑎᒍᓐᓇᕐᓯᖁᓪᓗᒋᑦ ᓯᕗᓂᕆᓂᐊᖅᑕᑎᓐᓂ ᒫᓐᓇ ᐱᒋᐊᕐᓗᒍ.

ᖃᐅᔨᒍᑎᒋᓚᐅᖅᑕᕗᑦ
ᓇᓗᓇᐃᕈᑎᖏᑦ
ᐊᒥᓱᓂᑦ ᐊᕐᕌᒍᓂᑦ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ 
ᐃᓱᒫᓗᒍᑎᖃᖃᑦᑕᕐᓯᒪᒻᒪᑕ ᐃᑉᐱᒍᓱᓪᓚᕆᔅᓯᒪᓂᖏᓐᓄᑦ 
ᐊᓯᐅᔨᓚᐅᕐᓂᖏᓐᓄᑦ, ᑲᙳᓲᓐᓇᖅᑐᒦᓯᒪᓂᖏᓐᓄᑦ 
ᓇᓗᓕᕐᓯᒪᓂᖏᓐᓄᓪᓗ ᐃᖅᑲᐅᒪᑦᑎᓪᓗᑎᒃ ᖃᓄᖅ 
ᐃᓅᓯᖏᑦ ᐊᓯᔾᔨᓚᐅᕐᓯᒪᒻᒪᖔᑕ ᑕᐃᔅᓱᒪᓂ 1950 
ᑭᖑᓂᐊᒍᑦ, ᖃᓪᓗᓈᑦ ᑎᑭᕋᓕᖅᑎᓪᓗᒋᑦ ᐊᒥᓱᐊᓘᓪᓗᑎᒃ. 
ᓯᕗᓂᐊᒍᓪᓕ, ᑕᒪᕐᒥᓕᒫᐸᓗᒃ ᐃᓄᐃᑦ ᐃᓚᒌᑦ 
ᓄᓇᖃᕐᐸᓚᐅᕐᖓᑕ ᓄᓇᐃᓇᕐᒥ ᕿᑲᕐᓯᓚᐅᕐᓯᒪᒐᑎᒃ ᐊᒻᒪᓗ 
ᐃᓚᒌᑦ ᑲᑎᒻᒪᑎᐊᕐᐸᑦᑐᑎᒃ ᑕᒫᓂ ᑕᓪᓕᒪᓂᒃ (5) ᐊᕙᑎᓄᑦ 
ᖁᓕᓄᓪᓗ (30) ᑎᑭᐅᒪᕙᑦᑐᑎᒃ. ᐊᐅᓪᓛᕐᐸᓚᐅᖅᑐᑦ ᐃᓚᒌᑦ 
ᓄᓇᒋᕙᑦᑕᖏᓐᓂᒃ ᕿᒧᔅᓯᒃᑯᑦ ᐅᒥᐊᒃᑯᓘᓐᓃᑦ, ᒪᓕᑦᑐᒍ 
ᓯᓚᐅᑉ ᐱᐅᓯᖓ, ᓂᕿᔅᓴᕆᓂᐊᖅᑕᒥᓐᓂᒃ ᐱᓇᓱᐊᕐᐸᑦᑐᑎᒃ 
ᐱᔭᕆᐊᖃᖅᑕᖏᑦ ᒪᓕᑦᑐᒋᑦ-ᓂᕿᔅᓴᖏᑦ, ᐊᓐᓄᕌᔅᓴᖏᑦ 
ᓇᔪᕋᔅᓴᖏᓪᓗ. ᓯᕗᓪᓕᕐᐹᒥ ᑲᑎᓯᒋᐊᙵᓚᐅᕐᓯᒪᒐᒥᒃ ᓄᓇᒥᒃ 
ᖃᐅᔨᓇᓱᐊᖅᑎᓂᒃ ᐊᕐᕙᓂᐊᖅᑎᓂᓪᓗ, ᐊᒻᒪᓗ ᐱᓂᕐᓴᐅᓪᓗᑎᒃ 
ᐋᖅᑭᔅᓯᔪᖃᓚᐅᖅᑎᓪᓗᒍ ᓂᐅᕕᖅᑎᑯᓐᓂᒃ (Hudson Bay 
Company), ᐃᓄᐃᑦ ᐊᖑᓇᓱᖃᑦᑕᓚᐅᕐᓯᒪᔪᑦ ᐆᒪᔪᓂᒃ-

ᐱᓗᐊᖅᑐᒥᒃ ᑎᕆᒐᓐᓂᐊᓂᒃ ᓇᑦᑎᓂᓪᓗ-ᑕᐅᕐᓰᒍᑎᔅᓴᓂᒃ 
ᖁᑭᐅᑎᓄᑦ, ᓴᒃᑯᓄᑦ ᐊᓯᖏᓐᓄᓪᓗ ᖃᓪᓗᓈᓕᖅᑕᓄᑦ. 
ᑎᑭᖃᑦᑕᓚᐅᕐᓯᒪᔪᑦ ᐊᕐᕌᒍᓕᒫᖅ ᓄᓇᒋᔭᐅᖃᑦᑕᕐᓂᐊᓕᖅᑐᓄᑦ 
ᓴᓇᔭᐅᓯᒪᔪᓄᑦ ᓂᐅᕕᖅᑎᓄᑦ, ᐸᓖᓯᒃᑯᓐᓄᑦ ᐅᕝᕙᓘᓐᓃᑦ 
ᑐᔅᓯᐊᕐᕕᓕᕆᔨᓄᑦ ᐊᑕᐅᓯᐊᖅᑐᑎᒃ ᒪᕐᕈᐊᑎᖅᑐᑎᓪᓘᓐᓃᑦ 
ᑎᑭᑉᐸᑦᑐᑎᒃ ᑕᐅᕐᓰᒋᐊᖅᑐᖅᑐᑎᒃ, ᐃᓅᖃᑕᐅᔭᖅᑐᖅᑐᑎᒃ 
ᐱᖃᑕᐅᔭᖅᑐᖅᑐᑎᓪᓗ ᐅᑉᐱᕐᓂᓕᕆᔪᓄᑦ ᐊᒻᒪᓗ ᕿᑲᕐᓇᐅᑎᓪᓗᒍ 
ᖁᕕᐊᓱᐊᔪᓄᑦ. 

1975ᖑᓕᖅᑎᓪᓗᒍ, ᑕᒪᕐᒥᒃ ᑭᓯᐊᓂ ᖃᑦᓰᓐᓇᑯᓗᐃᑦ ᐃᓄᐃᑦ 
ᐃᓚᒌᑦ ᓄᓇᖃᓕᓚᐅᕐᓯᒪᔪᑦ ᒐᕙᒪᒃᑯᓐᓂᒃ-ᐋᖅᑭᓱᖅᑕᐅᓯᒪᔪᓂᒃ 
ᓄᓇᖃᕐᕕᐅᓂᐊᓕᖅᑐᓂᒃ, ᐊᒻᒪᓗ ᐊᒥᓱᑦ ᐃᑉᐱᒍᓱᔅᓯᒪᓪᓗᑎᒃ 
ᐃᓅᓯᖏᑦ ᐱᐅᙱᓕᕚᓪᓕᕐᓯᒪᓂᕐᓴᐅᓂᖏᓐᓂᒃ, 
ᐱᐅᓯᕚᓪᓕᕐᓯᒪᒐᑎᒃ. ᑐᑭᑖᕈᑎᖃᕐᓂᖅ ᐱᐅᓯᑐᖃᕐᒥᓂᒃ 
ᐃᓅᓯᖃᔾᔮᕈᓐᓃᓂᕐᒥᒃ ᐱᔭᕆᐊᑭᑦᑐᑯᓘᔪᓐᓇᖏᒻᒪᑦ, ᐊᒻᒪᓗ 
ᑐᑭᑖᕐᓯᒪᓕᑐᐊᕋᒥᒃ, ᐅᔾᔨᕐᓇᓯᓪᓗᓂ ᐅᑎᕐᕕᓴᐅᙱᓐᓂᖓᓂᒃ. 
ᐃᓄᐃᑦ ᐊᖏᔪᐊᓗᒻᒥᒃ ᓴᒃᑯᐃᔭᕆᐊᖃᖃᑦᑕᕐᓯᒪᔪᑦ 
ᐊᐅᓪᓛᓕᕋᐃᒐᒥᒃ ᓄᓇᓕᓐᓄᑦ, ᐃᓪᓗᖃᐃᓐᓇᕐᓂᐊᓕᖅᑐᑎᒃ 
ᐃᓪᓗᓕᐊᖑᓯᒪᔪᓂᒃ, ᕿᒻᒥᓂᒃ ᐊᑐᔾᔮᕈᓐᓃᖅᑐᑎᒃ, ᕿᑐᕐᖓᒥᓐᓂᒃ 
ᐃᓕᓐᓂᐊᕆᐊᖅᑎᑦᑎᓕᖅᑐᑎᒃ ᐅᕝᕙᓘᓐᓃᑦ ᑮᓇᐅᔾᔭᔅᓴᓗᑎᒃ 
ᐃᖅᑲᓇᐃᔮᖃᕐᓂᐊᓕᖅᑐᑎᒃ. ᑐᑭᑖᕈᑎᖃᑐᐊᕋᒥᒃ ᑕᒪᑐᒥᖓ, 
ᖃᐅᔨᓕᓚᐅᕐᓯᒪᔪᑦ ᒐᕙᒪᒃᑯᑦ ᐊᑐᕐᓂᐊᕐᓂᕋᕐᓯᒪᔭᖏᑦ 
ᐃᖅᑲᓇᐃᔮᖃᓛᕐᓂᖏᓐᓂᒃ ᐃᓪᓗᖃᑦᑎᐊᓂᕐᓴᐅᓕᕐᓗᑎᓪᓗ 
ᓱᓕᖃᑦᑕᕐᓯᒪᙱᒻᒪᑕ ᐊᒥᓱᐊᖅᑎᖅᑐᑎᒃ. ᑕᑯᓕᕋᒥᒃ, ᐃᓄᐃᑦ 
ᐃᑉᐱᒍᓱᖃᑦᑕᕐᓯᒪᔪᑦ ᑕᑯᖃᑦᑕᕐᓯᒪᓪᓗᑎᓪᓗ ᐊᔅᓱᕈᓪᓚᕆᑦᑐᓂᒃ 
ᓇᒻᒥᓂᖅ, ᐃᓚᖏᓪᓗ ᓄᓇᖅᑲᑎᖏᓪᓗ ᐊᔅᓱᕉᓴᑦᑎᓪᓗᒋᑦ 
ᐃᓕᑦᑐᕋᓱᑦᑐᑎᒃ ᐊᑐᓕᖅᑕᒥᓐᓄᑦ ᐊᐅᓚᑦᑐᓐᓇᖏᑦᑕᖏᓐᓄᑦ, 
ᐃᓚᖏᑦ ᐃᑲᔫᓯᐊᖃᑦᑕᕋᓗᐊᖅᑐᑎᒃ ᓄᓇᖃᕐᓂᖏᓐᓄᑦ 
ᓄᓇᓕᓐᓂᑦ, ᓲᕐᓗ ᐊᑦᑕᓇᖅᑐᒦᙱᓂᕐᓴᐅᓂᖅ ᖃᐅᑕᒫᑦ ᐃᓅᓯᕐᒥᒃ, 
ᐋᓐᓂᐊᓯᐅᖅᑕᐅᖃᑦᑕᓂᕐᒥᒃ ᐊᒻᒪᓗ ᐃᖅᑲᓇᐃᔭᕈᓐᓇᕐᓂᖅ 
ᑮᓇᐅᔾᔭᔅᓴᓗᓂ ᐊᖑᓇᓱᖃᑦᑕᙱᖔᕐᓗᓂ. ᓄᓇᓕᓐᓂᑦ 
ᐃᓅᓯᖃᓕᕐᓂᖅ ᐊᓯᐊᓂᒃ ᐊᑐᓯᖔᕐᓯᒪᒋᓪᓗᑎᒃ ᐊᔪᕐᓴᖃᑦᑕᓂᕐᒥᒃ,7 
ᐊᒻᒪᓗ ᓅᓯᒪᒍᓐᓇᐃᓕᓪᓗᑎᒃ ᐊᒻᒪᓗ ᓂᕿᔅᓴᖃᕈᓐᓇᐃᓕᓪᓗᑎᒃ8 
ᓂᕿᔅᓴᖃᕈᑎᒋᕙᓚᐅᖅᑕᒥᓐᓄᑦ. 

ᓄᓇᓕᖏᓐᓄᑦ ᐳᓚᕋᖃᑦᑕᑎᓪᓗᖓ ᒪᕐᕉᓐᓂᒃ ᐊᕐᕌᒎᓐᓂᒃ, 
ᕿᑭᖅᑕᓂ ᐃᓄᐃᑦ ᐅᕙᓐᓄᑦ ᐅᖃᖃᑦᑕᓚᐅᖅᑐᑦ ᓱᓕᑦᑎᐊᖅᑐᑎᒃ 
ᑐᑭᓯᔭᔅᓴᐅᑎᐊᖅᑐᑎᓪᓗ ᖃᐅᑕᒫᑦ ᐊᔅᓱᕈᕈᑎᒋᕙᓚᐅᖅᑕᖏᓐᓂᒃ 
ᐊᒻᒪᓗ ᓈᒻᒪᓴᕐᓂᖏᓐᓂᒃ ᐊᖑᓇᓱᑦᑎᐅᓂᕐᒥᒃ ᐃᓅᓯᖃᕐᓂᕐᒥᒃ 
ᓂᕿᔅᓴᓯᐅᖅᑎᐅᓂᖏᓐᓂᓪᓗ. ᑲᓲᒪᖃᑎᒌᑦᑎᐊᕐᓂᖏᑦ ᐊᒻᒪᓗ 
ᓄᓇᖓ ᐃᓕᖅᑯᓯᖓᓐᓂᒃ ᐊᑐᖅᑎᑎᑦᑎᐊᕐᓯᒪᓪᓚᕆᑦᑐᖅ 
ᐅᖃᐅᓯᖓᓐᓂᓪᓗ. ᐊᖏᔪᐊᓗᒻᒥᒃ ᐋᖅᑭᓯᒪᑦᑎᐊᖅᑐᒥᓪᓗ ᐃᓄᐃᑦ 
ᖃᐅᔨᒪᓂᖓᑦ ᐃᓕᙵᓂᖓᓪᓗ ᐊᔪᕆᕐᓲᔾᔭᐅᓯᒪᔪᖅ ᓯᕗᓕᖏᓐᓂᒃ 
ᑭᖑᕚᖏᓐᓄᑦ ᐊᓐᓇᐅᒪᔾᔪᑎᒋᓯᒪᒻᒪᒍ ᐅᑭᐅᖅᑕᖅᑐᒥ. ᓄᓇᖃᕐᓂᖅ 
ᓄᓇᐃᓐᓇᕐᒥ ᐱᔭᕆᐊᑭᑦᑑᖏᓐᓇᕐᓯᒪᙱᒃᑲᓗᐊᖅᑎᓪᓗᒍ, 
ᐃᖅᑲᐅᒪᑦᑎᖃᑦᑕᓚᐅᖅᑐᑦ ᓇᒻᒥᓂᕐᓱᕈᓐᓇᑦᑎᐊᓚᐅᕐᓂᖏᓐᓂᒃ 
ᓇᒻᒥᓂᕐᓗ-ᒪᑭᑕᑦᑎᐊᕈᓐᓇᕐᓂᖏᓐᓂᒃ ᑕᒪᑐᒥᖓ 
ᐊᓯᐅᔨᓚᐅᕐᓂᖏᓐᓂᒃ ᐃᓚᒌᑦ ᐊᐅᓪᓛᖅᑎᑕᐅᒻᒪᑕ ᓄᓇᓕᓐᓄᑦ. 
ᐅᖃᐅᓯᖃᖃᑦᑕᓚᐅᕐᒥᔪᑦ ᐃᑉᐱᒍᓱᓪᓚᕆᓐᓂᖏᓐᓂᒃ 
ᓇᓗᓇᐃᕐᓯᑎᐊᖅᑐᑎᓪᓗ ᐃᓚᒌᒍᓯᖏᓐᓂᒃ 
ᑲᓲᒪᒍᑎᒋᖃᑦᑕᓚᐅᖅᑕᖏᓐᓂᒃ ᐊᑐᓂᑦ ᐃᓚᒌᑦ ᓄᓇᒋᕙᑦᑕᖏᓐᓂᒃ. 



8ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᑐᓂᑦ ᐃᓄᒃ ᐃᓚᒌᓂᒃ ᐊᑑᑎᖃᕆᔭᐅᕙᓚᐅᕐᓯᒪᒻᒪᑕ 
ᐃᑲᔫᑎᖃᖃᑦᑕᕐᓂᖏᓐᓄᑦ ᐃᓚᒌᑦ ᐃᓅᓯᖃᑦᑎᐊᕐᓂᖏᓐᓄᑦ 
ᖃᓄᐃᙱᑎᐊᕐᓂᖏᓐᓄᓪᓗ. ᐊᔪᙱᑎᐊᕐᓂᖅ 
ᐃᑉᐱᒋᔭᐅᑦᑎᐊᖅᑐᐊᓘᕙᓚᐅᕐᖓᑦ, ᐊᖑᓇᓱᓐᓂᐅᑉᐸᓪᓘᓐᓃᑦ, 
ᐊᑲᐅᙱᓕᐅᕈᑎᓂᒃ-ᐋᖅᑮᒋᐊᖃᑦᑕᓂᐅᑉᐸᓘᓐᓃᑦ, 
ᓯᕗᓕᕐᓯᓂᐅᑉᐸᓘᓐᓃᑦ ᒥᕐᓱᖃᑦᑕᕐᓂᐅᑉᐸᓘᓐᓃᑦ. ᐊᑕᐅᑦᑎᒃᑯᑦ, 
ᐱᐅᓯᕆᔭᐅᕙᓚᐅᕐᒥᔪᖅ ᐱᒃᑲᐅᓵᖅᑕᐃᓕᒋᐊᖃᕐᓂᖅ ᑕᒪᒃᑯᐊ 
ᐊᔪᙱᓂᕐᓴᐃᑦ ᐱᒃᑲᐅᓵᖁᔭᐅᖃᑦᑕᓚᐅᙱᒥᒻᒪᑕ ᐅᕝᕙᓘᓐᓃᑦ 
ᑕᑯᔅᓴᐅᑎᑦᑎᓗᐊᖃᑦᑕᕆᐊᖃᓚᐅᙱᒥᒻᒪᑕ ᐅᐱᒋᑐᐃᓐᓇᓂᕐᒥᒃ 
ᐃᒻᒥᓂᒃ. ᐊᑲᐅᙱᓕᐅᕈᑎᑕᖃᓗᐅᕐᐸᓚᐅᕐᒥᒻᒪᑦ, 
ᐸᓚᕐᓯᒥᑎᑕᐅᒋᐊᕐᐸᓚᐅᖅᑐᑦ ᐅᕝᕙᓘᓐᓃᑦ ᐃᕐᖐᓐᓇᖅ 
ᐋᖅᑭᒋᐊᖅᑕᐅᑦᑕᐅᑎᒋᓪᓗᑎᒃ, ᐃᓚᒌᓂᒃ ᐊᓯᕈᐃᔪᓐᓇᕐᓂᖏᓐᓄᑦ.

ᐊᔅᓱᕈᕐᓇᓪᓚᕆᑦᑎᓪᓗᒍ, ᖃᐅᔨᒪᓪᓗᑎᒃ ᐊᓂᒍᕐᓂᐊᒥᒻᒪᑦ 
ᐊᔅᓱᕈᕐᓇᖅᑐᖅ ᐊᒻᒪᓗ ᓂᕿᔅᓴᐃᑦ ᐅᑎᕐᓂᐊᒥᒻᒪᑕ ᑕᒪᓐᓇ ᐃᓄᓐᓄᑦ 
ᑲᔪᓯᒋᐊᒃᑲᓐᓂᕈᑕᐅᕙᓚᐅᕐᖓᑦ, ᐊᒻᒪᓗ ᓴᐃᒪᒍᑎᖃᕐᐸᑦᑐᑎᓪᓗ 
ᖃᐅᔨᒪᒐᒥᒃ ᓯᓚᐅᑉ ᓇᓪᓕᑕᕐᕕᖏᓐᓂᒃ. ᑕᐃᒫᒃ ᐸᐅᓗᓯ ᕖᕕ 
ᐸᓐᓂᖅᑑᕐᒥᐅᑕᖅ ᐅᖃᖅᓯᒪᒻᒪᑦ:

ᐅᑭᐅᒃᑯᑦ ᓂᕿᒃᓴᒥᒃ ᐊᔪᕐᓴᓕᕐᐸᔪᒻᒥᔪᒍᑦ 
ᑳᓐᓇᖏᑦᑎᐊᖅᑑᒐᓗᐊᖅ…
ᐊᓕᐊᓇᐃᑦᑐᐊᓘᕙᔪᔪᖅ 
ᑕᕝᕙ ᓂᕆᖃᑦᑕᑐᐊᕋᑦᑕ ᐊᒻᒪ 
ᐊᓐᓄᕌᖃᑦᑎᐊᕈᓗᑦᑕᑐᐊᕈᑦᑕᓗ, 
ᑕᕝᕙᓕ ᐱᒡᒐᓇᙱᓚᖅ. ᑕᕝᕙᓕ 
ᐱᒡᒐᖅᐸᓕᕋᑦᑕᓕ ᒫᓐᓇ ᑭᓱᓕᖅᐹᓘᓪᓗᑕ. 
ᑕᐃᒪᐃᓚᐅᕐᓯᒪᔪᒍᓪᓕ.9

ᐃᓄᐃᑦ ᐅᕙᑦᑎᓐᓄᑦ ᐅᓂᒃᑳᖃᑦᑕᓚᐅᖅᑐᑦ ᐅᕙᑦᑎᓐᓄᑦ 
ᐅᖃᕈᒪᖃᑦᑕᓚᐅᖅᑐᑦ ᑲᓇᑕᒥᐅᓕᒫᓄᓪᓗ ᖃᓄᖅ 
ᐃᓅᓯᖏᑦ ᕿᓚᒻᒥᐅᑎᒋᔪᖅ ᐊᓯᔾᔨᓚᐅᕐᒪᖔᑕ, ᑭᓯᐊᓂ 
ᓇᓗᓇᐃᕐᓯᕕᐅᔪᒪᓚᐅᕆᓪᓗᑎᒃ ᐊᓯᔾᔨᕈᑕᐅᓚᐅᖅᑐᓂᒃ ᓱᓕ 
ᒫᓐᓇᒧᑦ ᑎᑭᑦᑐᒍ ᐊᑦᑐᐃᓂᖃᕐᐸᑦᑐᓂᒃ ᑖᒃᑯᓄᖓ ᐃᓚᖏᓐᓄᓪᓗ. 
ᖃᓄᖅ ᐊᖑᓇᓱᑦᑎ ᑕᑯᓐᓈᕐᓯᒪᔪᖅ ᓇᒻᒥᓂᖅ ᕿᒻᒥᖏᑦ 
ᑐᖁᕋᖅᑕᐅᑎᓪᓗᒋᑦ ᐱᔭᕆᐊᖃᕐᓂᐊᖅᑲ ᐊᑑᑎᖃᕐᓂᕆᓚᐅᖅᑕᒥᓂᒃ 
ᐊᓯᐅᔨᑎᓪᓗᒍ? ᖃᓄᖅ ᓄᓕᐊᖓ ᕿᑐᕐᖓᖏᓪᓗ 
ᐱᓂᐊᖅᑲᑦ ᐊᓯᐅᔨᑎᓪᓗᒍ ᑕᒪᑐᒥᖓ? ᖃᓄᕐᓕ ᐱᕙᑉᐱᓯ 
ᖀᒥᒍᓱᖃᑦᑕᐅᑎᓕᖅᑐᖃᖅᑎᓪᓗᒍ ᓄᓇᓕᓐᓂᑦ ᐃᓄᒋᐊᓐᓂᓕᓐᓂᒃ 
ᐊᒥᓲᓂᕐᓴᒻᒪᕆᓐᓂᒃ ᓴᓂᐊᓂ ᐃᓕᔅᓯᑐᐊᖑᖃᑦᑕᓚᐅᖅᑎᓪᓗᒍ 
ᐃᓚᒌᖑᓪᓗᓯ ᓄᓇᒋᕙᓚᐅᖅᑕᓯᓐᓂᒃ, ᐊᒻᒪᓗ ᐊᒥᓱᓪᓗ 
ᐃᓚᒋᓇᒋᑦ? ᐊᐅᓪᓚᑎᑦᑎᓂᖅ ᐃᓚᒋᔭᐅᔪᒥᒃ ᑎᒍᓯᑐᐃᓐᓇᕐᓗᓂ 
ᐃᓚᔅᓯᓐᓂᒃ ᐊᖏᓂᕐᓴᐅᕙ ᐋᖅᑭᑦᑕᐅᔭᕆᐊᓕᒻᒥᒃ ᑐᖁᓐᓇᖅᑐᒥᒃ 
ᐋᓐᓂᐊᓕᒻᒥᒃ? ᑕᒪᓐᓇ ᐃᓄᓐᓄᑦ ᐊᑐᕋᔅᓴᑑᓚᐅᖅᑲ? 
ᐃᒪᐃᓯᒪᕙᖅᑲᐃ ᐃᖅᑲᓇᐃᔭᖅᑎ ᐊᑕᐅᓯᑐᐊᖅ ᑲᒪᓇᕐᓂᕋᐃᓗᐊᒧᑦ 
ᓯᕘᕋᓇᕐᓂᕋᐃᓗᐊᒧᑦ ᑭᒃᑯᑐᐃᓐᓇᐃᑦ ᒪᓕᓕᕐᓂᖅᑲᑦ ᐃᓅᓯᖏᓐᓂᒃ-
ᐊᓯᔾᔩᓂᐊᖅᑐᓂᒃ ᐊᑐᖁᔭᐅᔪᓂᒃ?

ᑖᒃᑯᐊ ᐃᓚᐃᓐᓇᑯᓗᖏᑦ ᐊᐱᖅᑯᑕᐅᓯᒪᓗᐊᖅᑐᑦ ᐊᒻᒪᓗ 
ᑕᑯᔭᐅᓯᒪᔪᑦ ᐅᖃᐅᓯᐅᓯᒪᔪᑦ ᑭᓪᓕᓯᓂᐊᖅᑎᓄᑦ ᕿᑭᖅᑕᓂᒥᐅᓄᑦ 
ᐃᓄᓐᓄᑦ. ᐃᓚᖏᑦ ᕿᐊᕙᓚᐅᖅᑐᑦ ᐃᖅᑲᐅᒪᓪᓗᑎᒃ 
ᑕᒪᑐᒥᖓ ᐅᖁᒪᐃᑦᑐᒃᑰᕈᑎᒥᓂᕐᒥᒃ ᐃᓅᓯᖏᓐᓂᒃ-
ᕿᐊᕙᓚᐅᖅᑐᑦ ᐃᖅᑲᐅᒪᒃᑲᓐᓂᓕᕋᒥᒃ ᕿᔅᓵᓐᓂᒥᓂᖏᓐᓂᒃ 
ᐊᓯᐅᔨᓂᒥᓂᖏᓐᓂᓪᓗ, ᐅᕝᕙᓘᓐᓃᑦ ᐅᕿᓪᓕᔫᒥᖃᑦᑕᓚᐅᖅᑐᑦ 
ᐅᖃᐅᓯᖃᕈᓐᓇᕐᓯᑕᐃᓐᓇᕋᒥᒃ ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᒃ 
ᐅᕝᕙᓘᓐᓃᑦ ᐅᖃᐅᓯᖃᕈᓐᓇᕐᓯᑕᐃᓐᓇᕋᒥᒃ ᐊᑐᕐᓯᒪᔭᖏᓐᓂᒃ 
ᐊᖏᔪᖅᑳᖏᑕ ᐊᑖᑕᑦᓯᐊᒃᑯᖏᑕᓗ ᐊᓈᓇᑦᓯᐊᒃᑯᖏᑕᓗ.

ᐃᑉᐱᒋᔭᒥᓐᓂᒃ ᐊᓂᐊᑦᑎᕙᓚᐅᕐᒥᔪᑦ ᐱᒪᔨᒋᔭᐅᒍᓐᓃᕐᓯᒪᓂᖏᓐᓄᑦ 
ᐊᑑᑎᖃᕈᓐᓃᖅᑐᒋᓯᒪᓂᕐᒥᒃ ᐊᒻᒪᓗ ᐱᐅᙱᑦᑐᒋᓕᕐᓯᒪᓂᖏᓐᓂᒃ 
ᑕᒻᒪᕈᑎᖃᕐᓯᒪᓱᒋᓪᓗᑎᒃ ᐊᖏᔪᖅᑳᕆᔭᐅᓪᓗᑎᒃ, ᐅᐃᒋᔭᐅᓪᓗᑎᒃ 
ᓄᓕᐊᕆᔭᐅᓪᓗᑎᓪᓗ. ᐅᖃᐅᔾᔭᐅᓕᖅᑭᑦᑖᕙᓚᐅᖅᑐᒍᑦ 
ᐊᑑᑎᖃᕐᓂᖓᓂᒃ ᐊᑐᖅᑕᐅᓚᐅᕐᓯᒪᔪᑦ ᒥᔅᓵᓄᑦ 
ᖃᐅᔨᑎᑦᑎᒍᓐᓇᕐᓯᓂᖏᓐᓂᒃ ᓯᕗᓪᓕᕐᐹᑦᑎᐊᒥᒃ 
ᐃᓕᓴᕆᔭᐅᓯᒪᔪᓄᑦ ᐃᓄᓐᓄᑦ-ᓯᕗᓕᖅᑕᐅᔪᒥᒃ 
ᑎᒥᐅᔪᓄᑦ, ᑕᒪᓐᓇ ᐃᑲᔫᑎᖃᓪᓚᕆᓚᐅᖅᑐᖅ ᐆᒻᒪᑎᒥᒍᑦ 
ᐅᖁᒪᐃᓪᓕᐅᕈᑎᒋᓯᒪᔭᖏᓐᓂᒃ. ᓇᓗᓇᖃᑦᑕᓚᐅᙱᑎᐊᕐᒥᔪᖅ 
ᐊᒥᓱᑦ ᐅᖃᕆᐊᖅᑐᐸᑦᑐᑦ ᓴᐃᒻᒪᕐᓂᖏᓐᓂᒃ ᐅᓂᒃᑳᓚᐅᖅᑎᓪᓗᒋᑦ, 
ᐅᕝᕙᓘᓐᓃᑦ ᒪᒥᓴᕐᐸᓪᓕᐊᓕᕐᓂᖏᓐᓂᒃ. 

ᐅᖃᐅᓯᕆᓯᒪᔭᖏᓐᓂ ᔭᐃᑯᓛᓯ ᕿᓕᖅᑎᐅᑉ ᒥᑦᑎᒪᑕᓕᒻᒥᐅᑕᖅ:

[ᐅᕙᒍᑦ] ᑎᓕᐅᖅᑕᐅᓪᓗᑕ 
ᐊᑐᖅᑎᑕᐅᓚᐅᕐᓯᒪᒐᑦᑕ 
ᐅᖁᒪᐃᑦᑐᒃᑰᖅᑎᑕᐅᓪᓗᑕᓗ 
ᐃᓅᓯᑦᑎᓐᓂᒃ. ᖁᔭᓕᔪᖓ ᑭᓪᓕᓯᓂᐊᖅᑏᑦ 
ᒥᑦᑎᒪᑕᓕᓕᐊᕈᓐᓇᕐᓯᒪᒻᒪᑕ ᐊᒻᒪᓗ ᑕᒪᓐᓇ 
ᐃᓱᒪᔅᓴᕐᓯᐅᕈᑕᐅᑦᑎᐊᕐᓯᒪᒻᒪᑦ. ᑕᒪᓐᓇ 
ᐋᓐᓂᓇᖅᑑᓯᒪᒻᒪᑦ ᐆᒻᒪᑎᒥᐅᑕᕆᓯᒪᓪᓗᑎᒍ 
ᐊᕐᕌᒍᓂᒃ ᐊᒥᓱᓂᒃ ᐱᔭᕆᐊᑐᓪᓗᓂᓗ 
ᐅᖃᐅᓯᕆᔭᕆᐊᔅᓴᖅ ᑭᓯᐊᓂ 
ᖁᕕᐊᑦᑐᖓ ᐅᖃᕐᕕᖃᑦᑎᑕᐅᔪᓐᓇᕋᒪ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ ᐃᓄᓐᓂᒃ 
ᐱᕕᖃᖅᑎᑎᒐᔅᓯ, ᐱᓗᐊᖅᑐᒥᓪᓗ ᖁᔭᓐᓇᒦᒃ 
ᐱᕕᖃᖅᑎᑕᐅᙳᐊᑕᕐᓯᓐᓇᕋᒪ.10

ᐃᓄᐃᑦ ᖃᐅᔨᒪᓚᐅᖅᑐᑦ ᑖᓐᓇ ᐱᕕᔅᓴᑐᐊᐸᓗᒋᓂᐊᖅᑕᔅᓴᕆᒻᒪᒍ 
ᐊᑐᓚᐅᕐᓯᒪᔭᖏᑦ ᐃᓚᒋᔭᐅᓕᕆᐊᖃᕐᓂᖏᓐᓂᒃ ᑕᐃᔅᓱᒪᓂᓴᕐᓄᑦ 
ᐅᓂᒃᑳᖑᓯᒪᔪᓄᑦ. ᐅᖃᐅᓯᖃᖃᑦᑕᓚᐅᖅᑐᑦ ᐅᑉᐱᕈᓱᓪᓚᕆᓐᓂᕐᒥᓂᒃ 
ᑭᓪᓕᓯᓂᐊᖅᑏᑦ ᐅᓂᒃᑳᖏᑦ ᓇᓗᓇᐃᕐᓯᓯᒪᓂᐊᕐᖓᑕ 
ᐱᑦᑎᐊᕐᓯᒪᓂᕐᓴᓂᒃ ᐊᑐᖅᑕᐅᓚᐅᕐᓯᒪᔪᓂᒃ ᐊᒻᒪᓗ ᖃᓄᖅ ᐃᓄᐃᑦ 
ᐊᑦᑐᖅᑕᐅᓚᐅᕐᓯᒪᒻᒪᖔᑕ. 



9ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᓯᔾᔨᐸᓪᓕᐊᓂᕆᓚᐅᕐᓯᒪᔭᖏᑦ: ᒐᕙᒪᒃᑯᑦ 
ᐃᓄᐃᓪᓗ
ᑲᓇᑕᒥᐅᑦ ᒐᕙᒪᒃᑯᖏᑦ ᐱᓕᕆᔨᓪᓗᐊᑕᐅᓚᐅᕐᓯᒪᒻᒪᑕ 
ᐊᓯᔾᔩᕙᓪᓕᐊᓪᓗᑎᒃ ᑕᒪᕐᒥᒃ ᕿᑭᖅᑕᓂ ᑕᐃᔅᓱᒪᓂ 1950 ᐊᒻᒪ 
1975 ᐊᑯᓐᓂᖏᓐᓂ. ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐸᕐᓇᐃᔪᒥᓃᑦ 
ᐊᑐᓕᖅᑎᑎᓪᓗᑎᓪᓗ ᑕᒪᒃᑯᓂᖓ ᐊᓯᔾᔨᕐᓂᐅᓂᐊᖅᑐᓂᒃ 
ᐃᓚᒋᔭᐅᓯᒪᒻᒪᑕ ᑕᐃᒪᐃᒃᑯᐊᕇᓄᑦ ᐅᑉᐱᕆᔭᖃᓚᐅᖅᑐᓄᑦ 
ᓯᕗᓂᔅᓴᖓᒡᒎᖅ ᐱᐅᓂᕐᓴᐅᙳᓱᒻᒪᑦ ᐊᑐᓚᐅᖅᑕᖏᑕ 
ᓴᓂᐊᓂ, ᑲᓇᑕᒎᖅ ᐋᖅᑭᓯᒪᑦᑎᐊᕐᖓᑦ ᐱᕙᓪᓕᐊᑎᐊᖅᑐᓂᓗ 
ᓄᓇᓕᕐᔪᐊᖃᕐᕕᐅᓪᓗᓂ, ᐃᓕᓐᓂᐊᕐᓂᓕᕆᓂᖅ 
ᐱᓕᒻᒪᔅᓴᐃᓂᕐᓗ ᐊᖅᑯᑕᐅᒻᒪᑕᒎᖅ ᐃᓅᓯᖃᑦᑎᐊᓂᕐᒧᑦ 
ᐱᐅᓂᕐᓴᒥᒃ, ᐊᒻᒪᓗ ᐃᓱᒪᒋᔭᐅᓪᓗᓂᓗ “ᐃᓅᓯᔅᓴᔭᑐᖃᖓᒡᒎᖅ” 
ᐊᒻᒪᓗ ᐃᓕᖅᑯᓯᖏᑦ ᑲᓇᑕᒥᐅᑦ ᓄᓇᖃᖅᑳᕐᓯᒪᔪᖁᑎᖏᑕ 
ᐃᓱᓕᒍᒫᕐᖓᑕ ᐱᔾᔪᑎᒋᓪᓗᒋᑦ ᐊᐅᓚᑦᑎᔪᑦ ᐅᖓᑖᓂ 
ᒐᕙᒪᒃᑯᑦ ᐊᐅᓚᑦᑎᔨᖏᑕ. ᑕᒪᓐᓇ ᐃᓱᒪᒋᔭᐅᓪᓗᓂ, ᒐᕙᒪᒃᑯᑦ 
ᐊᑐᐊᒐᖓᑦ ᐃᒪᐃᑦᑑᓚᐅᕐᓯᒪᒻᒪᑦ ᐅᑭᐅᖅᑕᖅᑐᖅ ᖃᓪᓗᓈᑦ 
ᓄᓇᖓᑎᑑᓕᖅᑎᑕᐅᖁᓪᓗᒍ ᐊᒻᒪᓗ ᐃᓄᐃᑦ ᐱᐅᓯᖃᓕᖁᓪᓗᒋᑦ 
ᖃᓪᓗᓈᑦ ᓄᓇᖓᓐᓂᒥᐅᑎᑐᑦ ᑲᓇᑕᒥᐅᑎᑐᑦ. ᑕᒪᕐᒥᓕᒫᐸᓗᒃ 
ᐃᖅᑲᓇᐃᔭᖅᑏᑦ ᓇᒻᒥᓂᖅ ᐅᑉᐱᕈᓱᓕᖅᑎᓯᒪᓚᐅᖅᑐᑦ 
ᐱᓂᐊᕐᓂᖃᕆᐊᔅᓴᖅ ᐱᐅᓂᕐᐹᓂᒃ ᐊᑐᖅᑎᑦᑎᓇᓱᐊᕐᓂᕋᖅᑐᑎᒃ 
ᐃᓄᓐᓂᒃ, ᐸᕐᓇᐅᑎᖏᑦ ᐊᐅᓚᑕᐅᑲᒻᒪᒐᔪᖃᑦᑕᓚᐅᕐᖓᑕ 
ᐅᕝᕙᓘᓐᓃᑦ ᑮᓇᐅᔭᖃᑦᑎᐊᕋᑎᒃ, ᐊᒻᒪᓗ ᐋᖅᑭᓱᖅᑕᐅᓯᒪᓪᓗᑎᒃ 
ᐊᑐᓕᖅᑎᑕᐅᕙᑦᑐᑎᓪᓗ ᑐᓴᕆᐊᕐᕕᖃᓚᐅᕋᑎᒃ ᐃᓄᓐᓂᒃ. 
ᐊᒥᓱᐊᖅᑎᑐᒻᒪᕆᐅᓪᓗᑎᒃ ᐃᖅᑲᓇᐃᔮᖏᑦ, ᐱᔭᕆᐊᖃᖅᑕᖏᑦ 
ᖃᓪᓗᓈᑦ ᓄᓇᖓᓐᓂᒥᐅᑦ ᑲᓇᑕᒥᐅᑦ ᐊᒻᒪᓗ ᑐᕌᒐᖏᑦ ᒐᕙᒪᒃᑯᑦ 
ᐊᐅᓚᑦᑎᐊᕆᐊᖃᕐᓂᖏᓐᓄᑦ ᓯᕗᓪᓕᐅᔾᔭᐅᖃᑦᑕᓚᐅᕐᓯᒪᒻᒪᑕ.

ᐅᓇᑕᖅᑐᖃᕐᔪᐊᓚᐅᖅᑎᓐᓇᒍ ᓱᓕ, ᒐᕙᒪᒃᑯᑦ 
ᑕᒪᑐᒥᖓ ᐃᓱᒪᒋᔭᖃᓗᐊᓚᐅᕐᓯᒪᙱᑎᐊᕐᖓᑕ ᓄᓇᒥᒃ 
ᐅᕝᕙᓘᓐᓃᑦ ᓴᖅᑭᔮᕐᓂᖃᓗᐊᕐᓯᒪᙱᒻᒪᑕ ᑕᒫᓂ. 
ᑕᒪᐃᓐᓂᓕᒫᐸᓗᒃ ᓄᓇᓕᓐᓂᑦ, ᐸᓖᓯᒃᑯᑦ ᐊᕐᕌᒍᓕᒫᖅ 
ᒐᕙᒪᒃᑯᓐᓂᒃ ᑭᒡᒐᑐᖅᑎᐅᕙᓚᐅᕐᓯᒪᒻᒪᑕ. ᐊᒻᒪᓗᑦᑕᐅᖅ 
ᒪᓕᒐᕐᓂᒃ-ᒪᓕᑦᑎᑦᑎᓂᕐᒥᒃ ᐃᖅᑲᓇᐃᔮᔅᓴᖃᖅᑐᑎᒃ, 
ᓂᕆᐅᒋᔭᐅᖃᑦᑕᕐᓯᒪᒻᒥᒻᒪᑕ ᑎᑎᕋᖃᑦᑕᕆᐊᖃᕐᓂᖏᓐᓂᒃ ᐃᓄᐃᑦ 
ᐊᒥᓲᓂᖏᓐᓂᒃ, ᐳᓚᕋᖃᑦᑕᕐᓗᑎᒃ ᑐᓴᖅᑎᑦᑎᖃᑦᑕᕐᓗᑎᓪᓗ 
ᖃᓄᐃᓐᓂᖏᓐᓂᒃ ᐃᓚᒌᑦ ᓄᓇᒋᕙᑦᑕᖏᓐᓂᒃ 
ᐊᑕᐅᓯᐊᕐᓗᑎᖑᓐᓃᑦ ᐊᕐᕌᒍᒥ, ᐊᒻᒪᓗ, ᑕᐃᒪᐃᒋᐊᖃᕋᐃᒻᒪᑕ, 
ᐋᑦᑎᖃᑦᑕᕐᓗᑎᒃ ᐃᑲᔫᑎᓂᒃ ᐃᓄᓐᓄᑦ ᐊᔅᓱᕈᖅᑐᓄᑦ 
ᐅᕝᕙᓘᓐᓃᑦ ᐊᑯᓂ ᐊᔪᕐᓴᖅᑐᓄᑦ. ᐸᓖᓯᒃᑯᑦ ᑕᒫᓃᓐᓂᖏᑦ 
ᐊᑑᑎᖃᕈᒫᕐᓂᐊᕐᓯᒪᓐᓂᕐᒥᔪᑦ ᑲᓇᑕᒥᐅᑦ ᓇᒻᒥᓂᖃᕐᓂᕋᕐᓂᖏᓐᓂᒃ 
ᑕᒪᑐᒥᖓ ᓄᓇᒥᒃ.

ᐅᓇᑕᖅᑐᖃᖅᑎᓪᓗᒍ, ᒥᐊᓕᒐᐃᑦ ᐅᓇᑕᖅᑎᖏᑦ 
ᑕᒪᐅᙵᓚᐅᕐᓯᒪᔪᒥᓃᑦ ᓴᓇᓂᐊᕋᒥᒃ ᐊᐅᓚᑦᑎᓂᐊᕋᒥᓪᓗ 
ᑐᙵᕕᒋᓂᐊᖅᑕᒥᓐᓂᒃ ᐊᖅᑯᓵᕐᕕᒋᖃᑦᑕᕐᓗᒍ ᖃᖓᑕᓲᖅ 
ᕗᕆᑕᓐᓕᐊᕐᐸᓪᓕᐊᑎᓪᓗᒍ. ᐅᓂᒃᑳᓕᐊᕆᕙᑦᑕᒥᓂᖏᑦ 
ᐊᔪᕐᓴᕐᓂᕋᐃᓪᓗᑎᒃ ᓄᓇᒋᕙᑦᑕᖏᓐᓂ ᐊᒻᒪᓗ 
ᐋᓐᓂᐊᓯᐅᕐᕕᑦᑕᖃᑦᑎᐊᖏᓐᓂᖓᓂᒃ ᐃᓄᓐᓂᑦ ᖃᓂᒋᔭᖏᓐᓂ 
ᓇᔪᖅᑕᖏᑕ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᑕᓗᕈᒃᑯᓇᕐᓯᒪᔪᖅ 

ᑲᓇᑕᒥᐅᑦ ᒐᕙᒪᒃᑯᖏᓐᓄᑦ, ᐊᒻᒪᓗ ᐃᑲᔫᑎᖃᕐᓯᒪᓪᓗᓂ 
ᑕᑯᔭᐅᑎᑦᑎᒋᐊᒃᑲᓂᕐᓂᕐᒥᒃ ᐃᖅᑲᓇᐃᔭᖅᑎᐅᕙᑦᑐᓂᒃ 
ᑕᒫᓂ. ᐱᕙᓪᓕᐊᓂᖏᑦ ᐅᓇᑕᖅᑐᔅᓴᖃᕐᕖᑦ (ᐅᖓᓯᑦᑐᒥᒃ 
ᓈᓚᕝᕖᑦ) 1950ᖏᓐᓂ ᑎᒍᒥᐊᕈᑕᐅᒃᑲᓐᓂᓯᔪᒥᓂᖅ 
ᒐᕙᒪᒃᑯᓐᓄᑦ ᓄᓇᒥᒃ ᐊᒻᒪᓗ ᐋᖅᑮᒍᑎᒥᓂᐅᓪᓗᓂ 
ᐊᕐᕌᒍᓕᒫᖅ ᓄᓇᒋᔭᐅᖃᑦᑕᓂᐊᖅᑐᒥᒃ ᓴᓂᔭᕋᔭᒻᒥ, 
ᑲᒪᒋᔭᖃᓗᐊᖅᑐᒥᓂᐅᓪᓗᑎᓪᓗ ᕿᑭᖅᑕᕐᔪᐊᕐᒥ, ᐊᒻᒪᓗ 
ᓄᓇᓕᒐᓴᕐᔪᐊᕈᖅᑐᑎᒃ ᐃᖃᓗᓐᓂ (ᑕᐃᔅᓱᒪᓂ ᑕᐃᔭᐅᖃᑦᑕᔪᔪᖅ 
ᖃᓪᓗᓇᑎᑐᑦ ᕗᕈᐱᓴ ᐸᐃ) ᒥᐊᓕᒐᕐᓄᑦ ᐊᒻᒪᓗ ᑲᓇᑕᒥᐅᓄᑦ 
ᐅᓇᑕᖅᑎᓄᑦ ᐃᓂᒋᔭᐅᓪᓗᓂ, ᐊᒻᒪᓗ ᑭᖑᓂᐊᒍᑦ ᒐᕙᒪᒃᑯᓐᓄᑦ 
ᐊᐅᓚᑦᑎᕕᐅᓯᓪᓗᓂ. 

ᒐᕙᒪᒃᑯᑦ ᑕᒪᑐᒥᖓ ᐃᑉᐱᒍᓱᓕᒃᑲᓐᓂᓚᐅᕐᓯᒪᔪᑦ ᕿᑭᖅᑕᓂ 
ᐱᓇᓱᐊᕋᔅᓴᖅᑕᖃᕐᓂᖓᓄᑦ. 1950 ᐊᕐᕌᒍᑦ ᑐᖔᓂ, ᒐᕙᒪᑐᖃᒃᑯᑦ 
ᑲᒪᓚᐅᕐᓯᒪᔪᒥᓃᑦ ᖃᖓᑕᓲᒃᑯᑦ ᓄᓇᙳᐊᓕᐅᕈᑎᖃᖅᑐᑎᒃ 
ᐊᒻᒪᓗ ᓄᓇᒦᙶᖅᑐᓂᒃ ᐅᔭᕋᑦᑕᕋᔅᓴᓂᒃ ᖃᐅᔨᓴᕐᓂᕐᒥᒃ, 
ᑕᒪᓐᓇ ᐅᑭᐅᖅᑕᖅᑐᓕᒫᐸᓗᒻᒥᒃ ᑲᒪᒍᑕᐅᓯᒪᔪᖅ. 
ᐊᒻᒪᓗᑦᑕᐅᖅ ᐱᕙᓪᓕᐊᑎᑦᑎᓪᓗᑎᒃ ᐱᔨᑦᑎᕋᐅᑎᓂᒃ 
ᐃᖃᓗᓐᓂ, ᒥᑦᑕᕐᕕᓕᐅᓚᐅᕐᓯᒪᔪᑦ ᓯᓚᓕᕆᕕᓐᓂᓪᓗ 
ᓂᕈᐊᕐᓯᒪᔭᖏᓐᓂᒃ ᐅᑭᐅᖅᑕᖅᑐᒥ ᐃᓂᒋᓂᐊᖅᑕᖏᓐᓂᒃ. 
ᑕᒪᒃᑯᐊ ᐱᕙᓪᓕᐊᑎᑕᐅᔪᑦ ᓂᕆᐅᒋᔭᐅᓚᐅᕐᓯᒪᔪᑦ ᓄᑖᓂᒃ 
ᐃᖅᑲᓇᐃᔮᖅᑕᖃᕐᓂᐊᖅᑐᒋᑦᑎᓪᓗᑎᒃ ᑭᖑᕝᕖᓂᐊᖅᑐᓂᒃ 
ᐱᐅᓯᖅᑎᒍᑦ ᓄᓇᒥ ᒪᑭᒪᓇᓱᐊᕈᑎᒋᕙᑦᑕᖏᓐᓂᒃ ᐃᓚᖏᓐᓄᑦ 
ᐃᓄᓐᓄᑦ, ᖃᑦᑏᓐᓇᐅᓂᕐᓴᐅᔫᒥᓂᐊᒻᒪᑕ ᐃᓄᓕᕆᔨᒃᑯᑎᒍᑦ 
ᐃᑲᔫᓯᐊᖅᑖᕆᐊᖃᕐᐸᑦᑐᓄᑦ ᐊᑭᓕᐅᑎᒋᒋᐊᖃᕐᐸᑦᑕᖏᑦ ᐊᒻᒪᓗ 
ᐃᖏᕐᕋᑎᑦᑎᒍᒪᓪᓗᑎᒃ ᐊᔪᕐᓴᓇᙱᑦᑐᒥᒃ ᑲᓇᑕᓕᒫᒥ.

ᐅᑉᐱᕆᔭᐅᓕᕋᑖᕐᓯᒪᔪᒥᒃ ᐊᖏᓂᕐᓴᒥᒃ 
ᐃᖅᑲᓇᐃᔮᖑᓕᖅᑐᒦᑎᑦᑏᓐᓇᕈᒪᓂᐊᕈᑦᑕ ᐋᖅᑭᒋᐊᕆᓂᕐᒧᑦ 
ᐃᓅᓯᖏᓐᓂᒃ ᑕᒪᕐᒥᒃ ᑲᓇᑕᒥᐅᑦ, ᐋᑐᕚ ᐃᓚᐅᓯᒋᐊᒃᑲᓐᓂᔪᔪᑦ 
ᑕᒪᕐᒥᓕᒫᐸᓗᒃ ᐃᓗᓕᖏᓐᓂᒃ ᐃᓄᐃᑦ ᐃᓅᓯᖏᑕ, 
ᐱᖃᓯᐅᑎᓪᓗᒋᑦ ᐅᑯᐊ ᐃᓪᓗᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, 
ᐋᓐᓂᐊᖅᑐᓕᕆᓂᖅ ᐊᒻᒪᓗ ᐃᖅᑲᓇᐃᔭᕐᓂᖅ. ᑕᒪᓐᓇ 
ᐱᒋᐊᓕᕋᑖᖅᑎᓪᓗᒍ, ᐃᓚᖓᑦ ᖁᑦᑎᓂᕐᐹᓂᒃ ᐃᖅᑲᓇᐃᔮᓕᒃ 
ᑎᑎᕋᖅᑐᒥᓂᖅ ᐃᖅᑲᓇᐃᔮᖓ ᐃᒪᐃᑦᑑᒪᒡᒎᖅ 
“ᓱᑲᓐᓂᕐᓴᒥᒃ ᐊᑐᖃᑦᑕᖁᓪᓗᒋᑦ ᑕᒪᕐᒥᒃ ᐃᓄᓕᒫᑦ ᓇᒻᒥᓂᖅ 
ᐃᓂᖏᓐᓅᕋᔭᕐᖓᑕ ᓄᑖᕐᒥᒃ ᐃᓅᓯᕐᒥᒃ ᐅᕙᒍᑦ ᑕᒪᑦᑕ-ᑕᐃᒃᑯᐊᓗ-
ᐱᕙᓪᓕᐊᑎᑦᑎᑎᓪᓗᑕ ᓄᓇᓕᒐᓴᕐᔪᐊᖃᕐᕕᑦᑎᒍᑦ.”11 “ᓄᑖᖅ 
ᐃᓅᓯᖅ” ᓴᖅᑭᓚᐅᕐᓯᒪᙱᑦᑐᖅ - ᑭᓯᐊᓂᓕ, ᓈᒻᒪᖏᑦᑐᑦ 
ᐱᓕᕆᕖᑦ ᖃᓪᓗᓈᑦ ᓄᓇᖓᓐᓃᙶᕐᓯᒪᔪᑦ ᑲᓇᑕᒥ ᐃᓕᔭᐅᓯᒪᒻᒪᑕ 
ᐅᑭᐅᖅᑕᖅᑐᒧᑦ, ᐃᓱᒪᒋᔭᖃᙱᑎᐊᖅᑐᑎᒃ ᐊᔾᔨᒌᙱᑦᑐᓂᒃ 
ᐱᔭᕆᐊᖃᖅᑕᖏᓐᓂᒃ ᐱᐅᓯᖏᓐᓂᓪᓗ ᑕᐃᒃᑯᐊ ᓄᓇᓖᑦ. 
ᐱᕙᓪᓕᐊᓂᖏᓐᓂ, ᑭᓯᐊᓂᓕ, ᐃᓚᖏᑦ ᐱᓇᓱᐊᕋᔅᓴᐃᑦ 
ᓴᖅᑭᕐᓯᒪᒻᒪᑕ ᐃᓄᓐᓂᒃ ᐃᓕᑦᑐᕈᓐᓇᑎᑦᑎᓯᒪᔪᑦ ᓇᒻᒥᓂᖅ 
ᐱᐅᓯᕆᓂᐊᓕᖅᑕᖏᓐᓂᒃ ᓯᕗᓕᕐᓯᓂᕐᒥᒃ ᑐᑭᒧᐊᑦᑎᑦᑎᓂᕐᒥᓪᓗ 
ᐊᓯᐊᓂᒃ ᐊᑐᓕᖅᑎᓪᓗᒋᑦ. 



10ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᓯᔾᔨᕆᐊᕈᑕᐅᓯᒪᔪᑦ ᐃᓄᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑕᒪᓐᓇ ᑲᔪᓯᔪᓐᓇᖁᓪᓗᒍ ᓱᑲᑦᑐᐊᓘᓯᒪᔪᑦ ᐊᒻᒪᓗ 
ᐊᐅᓚᔾᔭᐃᓯᒪᓪᓚᕆᑦᑐᖅ-ᐱᕙᓪᓕᐊᕋᔮᔅᓯᒪᙱᑦᑐᖅ ᐱᐅᓯᖓᓐᓂᒃ 
ᐅᓪᓗᒥᐅᓕᖅᑐᖅ ᐃᓅᓯᕆᓕᖅᑕᖓᓐᓄᑦ, ᑭᓯᐊᓂ ᑕᒪᕐᒥᒃ ᐊᓯᐊᓂᒃ 
ᐊᑐᓕᕈᑕᐅᓯᒪᓪᓚᕆᑦᑐᖅ. ᐃᓄᐃᑦ ᑐᓴᕆᐊᕐᕕᐅᓯᒪᙱᑦᑐᑦ ᑕᒪᒃᑯᐊ 
ᐊᓯᔾᔨᕈᑕᐅᓂᐊᖅᑐᑦ ᒥᔅᓵᓄᑦ, ᐊᒻᒪᓗ ᖃᐅᔨᒪᖃᑦᑕᓚᐅᙱᑦᑐᑦ 
ᓱᒻᒪᑦ ᑕᒪᒃᑯᓂᖓ ᓴᖅᑮᕕᐅᒻᒪᖔᑕ, ᐊᒻᒪᓗ ᕿᓚᒥᐊᓗᒃ 
ᐊᑐᓕᕐᓯᒪᓪᓗᓂ. ᑖᒃᑯᓄᖓᓕ, ᐱᓕᕆᕖᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᑲᒪᒋᔭᖃᕐᓯᒪᔪᑦ ᐊᓯᔾᔩᓂᕐᒥᒃ-ᐱᓗᐊᖅᑐᒥᒃ 
ᐊᓪᓚᓂᒃ ᐅᑭᐅᖅᑕᖅᑐᒥᓗ ᑲᒪᔨᐅᔪᑦ ᑲᓇᑕᒥ (ᐃᓄᓕᕆᔨᑐᖃᒃᑯᑦ) 
ᐊᒻᒪᓗ ᐸᓖᓯᒃᑯᑦ-ᓱᓕ ᐅᔾᔨᕈᓱᓪᓚᑦᑖᖏᑦᑐᑦ ᓇᒻᒥᓂᖅ ᑕᐃᔅᓱᒪᓂ 
ᖃᓄᐃᓕᐅᕈᑎᒋᓯᒪᔭᖏᓐᓂᒃ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 
ᐊᑦᑐᐃᓯᒪᓂᖏᓐᓂᒃ ᓇᒻᒥᓂᖅ ᑐᑭᑖᕈᑎᒋᓯᒪᔭᖏᓐᓂᒃ 
ᐱᓂᐊᕐᓂᕆᓯᒪᔭᖏᓐᓂᓪᓗ. 

ᐃᓚᒌᑦ ᓄᓇᒋᕙᒃᑕᖏᓐᓂᒃ 
ᓄᓇᒌᓐᓇᕐᓂᐊᓕᖅᑕᒥᓐᓄᑦ 
ᐊᐅᓪᓛᕐᓂᖅ
1950ᒥ, ᐃᓄᒋᐊᓐᓂᓖᑦ 2,200ᓂᒃ ᐃᓄᐃᑦ 
ᓄᓇᖃᖃᑦᑕᓚᐅᕐᓯᒪᒻᒪᑕ ᒥᑭᔫᑎᓂᒃ, ᐃᓚᒌᖏᓐᓇᐅᓪᓗᑎᒃ 
ᑲᑎᒻᒪᕙᑦᑐᑎᒃ 100ᓂᒃ ᐊᑐᓂᑦ ᓄᓇᖏᓐᓂ ᕿᑭᖅᑕᓂ. 
ᑖᒃᑯᐊ ᐃᓚᒌᑦ ᓄᓇᒋᕙᑦᑕᖏᑦ ᓂᕈᐊᒐᐅᓪᓗᑎᒃ 
ᐱᕕᔅᓴᐅᓂᖏᓐᓄᑦ, ᐊᕐᕌᒎᑉ ᐃᓗᐊᓂ ᐅᐱᕐᖓᖃᑦᑕᕐᓂᖓ 
ᐊᐅᔭᖃᑦᑕᕐᓂᖓ ᐅᑭᐅᖃᑦᑕᕐᓂᖓᓗ ᒪᓕᑦᑐᒍ ᐅᕝᕙᓘᓐᓃᑦ 
ᐊᕐᕌᒍᓕᒫᖅ, ᐊᖑᓇᓱᕝᕕᒋᔭᕆᐊᔅᓴᖅ ᖁᕕᐊᒋᔭᖏᓐᓄᑦ 
ᓂᕿᔅᓴᓂᕝᕕᒋᔭᕆᐊᖓᓗ. 1981ᒥ, ᑎᓴᒪᐃᕋᖅᑐᑎᒃ 
ᐊᒥᓲᓂᕐᓴᐅᓕᖅᑐᑎᒃ ᓄᓇᖅᑲᑎᒌᓕᓚᐅᕐᓯᒪᔪᑦ 13ᓂᒃ 
ᓄᓇᓕᒋᔭᐅᖏᓐᓇᕐᓂᐊᓕᖅᑐᓂᒃ. ᖃᑦᑏᓐᓇᑯᓗᐃᑦ 
ᓄᓇᓖᑦ ᐃᓂᖃᖅᑐᑎᒃ ᐊᓯᕝᕙᖃᑦᑎᐊᖅᑐᓂᒃ ᐱᔾᔪᑎᒋᓪᓗᒍ 
ᓂᐅᕕᕐᕕᐅᒋᐊᙵᕐᓯᒪᓂᖏᑦ. ᑕᒪᕐᒥᓕᒫᐸᓗᒃ, 
ᑭᓯᐊᓂᓕ, ᐊᓯᕝᕙᕐᕕᔅᓴᖃᑦᑎᐊᕐᓯᒪᙱᑦᑐᑦ ᐱᔾᔪᑎᒋᓪᓗᒍ 
ᐱᒻᒪᕆᐅᓂᕐᐹᖑᑎᑕᐅᓯᒪᒻᒪᑦ ᐊᑐᖅᑕᐅᖁᔭᐅᓪᓗᓂ 
ᒐᕙᒪᒃᑯᓐᓄᑦ ᐅᐸᒐᔅᓴᐅᔪᓐᓇᕆᐊᖃᕐᓂᖏᑦ ᐃᒪᒃᑯᑦ ᐅᕝᕙᓘᓐᓃᑦ 
ᓈᒻᒪᒃᑲᔭᕐᓂᖏᓐᓄᑦ ᖃᖓᑕᓲᒃᑯᑦ ᒥᑦᑕᕐᕕᔅᓴᐅᓗᑎᒃ. 
ᐃᓄᐃᑦ ᐊᔅᓱᕈᕐᓯᒪᔪᐊᓗᐃᑦ, ᐊᒻᒪᓗ ᓱᓕ ᐊᔅᓱᕈᖅᑐᑎᒃ 
ᐃᑉᐱᒋᔭᐅᙱᓗᐊᕐᓂᖏᓐᓄᑦ ᐊᖑᓇᓱᖃᑦᑕᕆᐊᖃᕐᓂᖏᑦ.

ᓄᓇᓕᙳᖅᑎᑦᑎᓂᖅ ᐱᕈᕐᐸᓪᓕᐊᓂᖏᓪᓗ ᐊᑦᑐᐊᓯᒪᒻᒪᑦ 
ᐋᑐᕚᑉ ᐸᕐᓇᐅᑎᒥᓂᖏᓐᓄᑦ ᐃᓕᓐᓂᐊᖁᓪᓗᒋᑦ ᐃᓄᐃᑦ 
ᕿᑐᕐᖓᖏᑦ, ᐋᓐᓂᐊᓯᐅᖃᑦᑕᕐᓗᑎᓪᓗ ᐃᓄᑐᖃᕐᓂᒃ 
ᐋᓐᓂᐊᔪᓂᓪᓗ, ᐊᒻᒪᓗ ᑐᓂᓯᐅᖅᑲᐃᖃᑦᑕᕐᓗᑎᓪᓗ 
ᐃᓄᓕᕆᔾᔪᑎᓂᒃ, ᐱᓗᐊᖅᑐᒥᒃ ᕿᑐᕐᖓᓕᓐᓄᑦ ᐃᑲᔫᑎᓂᒃ, 
ᐊᔪᕐᓴᖅᑐᓄᑦ ᐊᒻᒪᓗ ᐃᓄᑐᖃᕐᓄᑦ ᐃᑲᔫᑎᓂᒃ. 1947ᒥ ᐋᑐᕚ 
ᐋᖅᑮᓚᐅᕐᓯᒪᒻᒪᑦ “ᐊᔪᕐᓴᖅᑐᓄᑦ ᐃᓕᓴᐃᔨᒥᒃ” ᑖᓐᓇ, ᑕᐃᔭᐅᓂᖓ, 
ᒪᕐᕈᐃᓕᖅᑲᖓᔪᒥᒃ ᐃᖅᑲᓇᐃᔮᖑᓪᓗᓂ ᐃᓄᓕᕆᖃᑦᑕᓂᕐᒧᑦ 
ᐃᓕᓐᓂᐊᑎᑦᑎᖃᑦᑕᓂᕐᒧᓪᓗ ᓱᕈᓯᕐᓂᒃ ᐃᓕᓴᕕᒻᒥ. 
1955ᒥ ᒐᕙᒪᒃᑯᑦ ᐅᑭᐅᖅᑕᖅᑐᒥ ᐱᔨᑦᑎᕋᖅᑎᐅᓂᐊᖅᑐᓂᒃ 
ᐋᖅᑮᓚᐅᕐᓯᒪᒻᒥᔪᑦ ᒪᕐᕉᓐᓂᒃ ᓄᓇᖃᕐᕕᐅᔫᓐᓂᒃ -ᐃᖃᓗᓐᓂ 
ᑭᙵᓂᓪᓗ- ᐊᑕᐅᓯᒃᑲᓂᕐᒥᓪᓗ ᐅᓇᑕᖅᑐᔅᓴᖃᕐᕕᒥᓂᕐᒥᒃ. 

ᐅᑭᐅᖅᑕᖅᑐᒥ ᐱᔨᑦᑎᕋᖅᑏᑦ ᐋᖅᑮᓚᐅᕐᓯᒪᔪᑦ ᐱᕙᓪᓕᐊᔾᔪᑎᔅᓴᓂᒃ, 
ᑲᒪᖔᓯᓪᓗᑎᒃ ᐊᔪᕐᓴᖅᑐᓕᕆᖃᑦᑕᓂᕐᒥᒃ ᐃᓕᓴᐃᔨᓂᒃ 
ᑲᒪᒋᔭᐅᖃᑦᑕᖅᑐᒥᓂᕐᓂᒃ, ᐊᒻᒪᓗ ᑐᓴᖅᑎᑦᑎᕙᓕᖅᑐᑎᒃ ᐋᑐᕚᒥ 
ᑕᒪᐃᓐᓅᓕᖓᔪᓂᒃ ᐃᓄᓕᕆᓂᕐᒧᑦ ᒪᑭᒪᓇᓱᐊᕈᑎᓕᓂᕐᒧᓪᓗ 
ᖃᓄᐃᓐᓂᐅᔪᑦ ᒥᔅᓵᓄᑦ. ᐃᓚᖏᓐᓂ ᓄᓇᓕᓐᓂᑦ, 
ᑎᒃᑯᐊᕐᓯᓚᐅᖅᑎᓐᓇᒋᑦ ᐅᑭᐅᖅᑕᖅᑐᒥ ᐱᔨᑦᑎᕋᖅᑎᔅᓴᓂᒃ, 
ᐃᓕᓴᐃᔨ ᑲᒪᒋᔭᖃᕋᔭᖅᑐᒥᓂᐅᓪᓗᓂ ᐊᑕᐅᓯᑐᐊᕐᒧᑦ ᐊᒻᒪᓗ 
ᓄᓇᓕᓐᓄᑦ ᐊᔪᕐᓴᖅᑐᓕᕆᓂᕐᒥᒃ.

ᐊᑯᓐᓂᖏᓐᓂ 1958 ᐊᒻᒪ 1963, ᒐᕙᒪᒃᑯᓐᓂ ᐱᓕᕆᔩᑦ 
ᓱᑲᑦᑐᐊᓘᓪᓗᑎᒃ ᓴᖅᑭᓚᐅᕐᓯᒪᔪᑦ ᑕᒪᕐᒥᒃ ᕿᑭᖅᑕᓂ 
ᓄᓇᓕᖏᓐᓂᒃ. ᐃᓕᓴᕖᑦ ᐋᖅᑭᓱᖅᑕᐅᓪᓗᑎᒃ ᖃᐅᓱᐃᑦᑐᕐᒥ 
(1958), ᐃᒡᓗᓕᒻᒥ, ᕿᑭᖅᑕᕐᔪᐊᕐᒥ, ᒥᑦᑎᒪᑕᓕᒻᒥ, 
ᑲᖏᖅᑐᒑᐱᒻᒥ ᓴᓂᑭᓗᐊᕐᒥᓗ (1960), ᐊᒻᒪᓗ ᐊᐅᓱᐃᑦᑐᕐᒥ 
ᐃᑉᐱᐊᕐᔪᒻᒥᓗ (1962). ᐃᑲᔪᖅᑕᐅᓪᓗᑎᒃ ᒐᕙᒪᑐᖃᒃᑯᓐᓂ 
ᐃᓄᓐᓄᑦ ᐊᑐᖅᑐᐊᑎᑦᑎᓂᕐᒧᑦ ᐱᓕᕆᐊᑎᒍᑦ, ᑯᐊᐸᒃᑯᑦ 
(ᐃᓚᒌᔅᓴᒃᑰᓂᕋᖅᑕᐅᕙᑦᑐᑦ) ᓴᓇᔭᐅᓪᓗᑎᒃ ᑭᙵᕐᓂᑦ (1959), 
ᐊᐅᓱᐃᑦᑐᕐᒥ ᖃᐅᓱᐃᑦᑐᕐᒥᓗ (1960), ᐃᒡᓗᓕᒻᒥᓗ (1963). 

ᓯᕗᓪᓕᕐᒥ, ᒐᕙᒪᒃᑯᓐᓂ ᐊᑐᐊᒐᓕᐅᖅᑏᑦ ᓂᕆᐅᓚᐅᕐᓯᒪᔪᑦ 
ᐃᓄᐃᑦ ᐊᖑᓇᓱᑦᑏᑦ ᐃᓚᒌᑦ ᓄᓇᒋᕙᑦᑕᖏᓐᓂ 
ᓂᐅᕐᕈᖃᑦᑕᕐᓂᐊᕆᐊᖓ ᓄᓇᓕᓐᓄᑦ ᕿᓚᒻᒥᐅᔭᖅᑐᕐᓗᑎᒃ 
ᓂᐅᕐᕈᑎᖃᕆᐊᖅᑐᑐᐃᓐᓇᕐᓗᑎᒃ, ᐃᑲᔫᑎᓂᒃ ᐊᐃᔅᓯᕐᓗᑎᒃ, 
ᐅᕝᕙᓘᓐᓃᑦ ᕿᑐᕐᖓᒥᓐᓂᒃ ᐃᓕᓐᓂᐊᓂᐊᖅᑐᓂᒃ 
ᑐᔪᕐᒥᕕᓐᓅᕈᔾᔨᓗᑎᒃ, ᐅᑎᓚᐅᙱᓐᓂᖏᓐᓂ ᓄᓇᒥᓐᓄᑦ. 
1960 ᐱᒋᐊᓕᕋᑖᖅᑎᓪᓗᒋᑦ, ᑭᓯᐊᓂᓕ, ᐊᒥᓲᓂᕐᓴᐃᑦ 
ᐃᓄᐃᑦ ᓄᓇᖃᓕᓚᐅᕐᓯᒪᔪᑦ ᓄᓇᒌᓐᓇᕐᓂᐊᓕᖅᑕᒥᓐᓂᒃ, 
ᑎᑭᓯᒪᑲᐃᓐᓇᕆᐊᖅᑐᑐᐃᓐᓇᖅᑑᒐᓗᐊᑦ ᕿᑐᕐᖓᖏᑦ 
ᐃᓕᓐᓂᐊᓃᓐᓇᖏᓐᓂ ᐅᕝᕙᓘᓐᓃᑦ ᐃᓚᖏᓐᓂᒃ 
ᐅᑕᖅᑭᔭᖅᑐᖅᑐᑦ ᐋᓐᓂᐊᕕᓕᐊᕐᓯᒪᔪᓂᒃ ᖃᓪᓗᓈᑦ ᓄᓇᖓᓐᓄᑦ 
ᓄᓇᖃᐃᓐᓇᓕᕐᓯᒪᔪᑦ.

ᐃᓄᓕᒫᑦ ᓱᖅᑯᐃᓱᑦᑐᐃᓐᓇᐃᑦ ᐊᐅᓪᓛᕐᓂᒥᓂᖏᓐᓂᒃ 
ᓄᓇᓕᓐᓄᑦ; ᑕᐃᒃᑯᐊ ᐃᓅᓂᑯᐃᑦ ᓄᓇᓕᓐᓂᑦ ᖃᐅᔨᒪᔪᑦ 
ᐊᖏᔪᖅᑳᖏᑕ ᖃᓄᐃᑦᑐᒃᑰᓐᓂᒥᓂᖏᓐᓂᒃ. ᐊᐅᓪᓛᕐᓂᒥᓃᑦ 
ᐊᒻᒪᓗ ᖃᓄᐃᓐᓂᒥᓂᖏᓪᓗ ᑕᒪᓐᓇ ᐱᓪᓗᒍ ᐅᖃᐅᓯᐅᓗᐊᕐᓯᒪᔪᑦ 
ᐃᓄᐃᑦ ᐅᓂᒃᑳᖏᓐᓂᒃ ᑭᓪᓕᓯᓂᐊᖅᑎᓄᑦ.

ᐃᓚᖏᑦ ᐃᓄᐃᑦ ᐃᓚᒌᑦ ᐃᓱᒪᕐᓱᖅᑐᑎᒃ ᐊᐅᓪᓛᕐᓂᑯᐃᑦ 
ᓄᓇᓕᓐᓄᑦ, ᐃᖅᑲᓇᐃᔭᕆᐊᖅᑐᑎᒃ ᐱᓗᐊᖅᑐᑎᒃ ᐅᕝᕙᓘᓐᓃᑦ 
ᐋᓐᓂᐊᕕᓕᒻᒧᑦ, ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ 
ᐃᓪᓗᖃᖅᑎᑦᑎᓂᐊᕐᓂᕋᕐᓯᒪᓂᖏᓐᓄᑦ ᐊᑭᑭᑦᑑᓗᑎᒃ ᐃᓪᓗᒧᑦ 
ᐊᑭᓕᕐᓲᑎᒋᒋᐊᓕᖏᑦ. ᒨᓯᓯ ᑲᓴᕐᓈᖅ ᒥᑦᑎᒪᑕᓕᒻᒥᐅᑕᖅ ᑕᐃᒫᒃ 
ᐅᖃᐅᓯᒪᒻᒪᑦ:

ᐅᖃᐅᔾᔭᐅᓚᐅᕐᓯᒪᔪᒍᑦ 
ᐊᐅᓪᓛᕈᑦᑕᒎᖅ ᐃᓪᓗᑖᕋᔭᕋᑦᑕ ᐊᒻᒪᓗ 
ᓂᕐᕆᕕᖃᕐᓗᓂ ᓂᕐᕆᑎᖃᕐᓗᓂᓗ 
ᐱᒐᔭᕐᖓᑦ. ᖁᕕᐊᓱᕝᕕᑦᑎᑐᑦ 
ᑭᓱᑖᕐᓂᐊᖅᑑᔮᓚᐅᕐᓯᒪᔪᒍᑦ.12



11ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᒥᓱᑦ ᐊᓯᖏᑦ ᐃᓄᐃᑦ ᐊᐅᓪᓛᓚᐅᕐᓯᒪᔪᒥᓃᑦ ᑲᑎᒻᒪᑦᑎᒍᒪᓪᓗᑎᒃ 
ᕿᑐᕐᖓᒥᓐᓂᒃ ᐃᓕᓐᓂᐊᖅᑐᓂᒃ, ᐅᕝᕙᓘᓐᓃᑦ ᐃᓚᖏᓐᓂᒃ 
ᑲᑎᒻᒪᑦᑎᔭᖅᑐᖅᑐᑎᒃ ᐊᐅᓪᓛᖅᑐᒥᓂᕐᓂᒃ ᑖᒃᑯᓂᖓ 
ᓇᓕᑐᐃᓐᓇᖏᓐᓂᒃ ᖁᓛᓃᑦᑐᓂᒃ ᐱᔾᔪᑎᖃᖅᑐᑎᒃ 
ᓅᒍᑎᖃᕐᓯᒪᔪᓂᒃ.

ᑭᓯᐊᓂᓕ, ᐊᓯᖏᑦ ᐃᓚᒌᑦ ᐊᐅᓪᓛᕐᓯᒪᔪᑦ ᐱᔾᔪᑎᖃᖅᑐᑎᒃ 
ᐃᑉᐱᒍᓱᓐᓂᒥᓂᖏᓐᓂᒃ ᑎᓕᐅᖅᑕᐅᓂᖏᓐᓄᑦ ᒐᕙᒪᒃᑯᓐᓂᒃ 
ᐃᖅᑲᓇᐃᔭᖅᑎᓄᑦ. ᑖᒪᔅ ᑯᑉᓗ ᐃᒡᓗᓕᒻᒥᐅᑕᖅ ᐃᓚᒋᔭᐅᒻᒪᑦ 
ᐊᒥᓱᓄᑦ ᖃᐅᔨᓯᒪᔪᓄᑦ ᐊᐅᓪᓛᖅᑐᒥᓂᕐᓄᑦ ᐱᔾᔪᑎᒋᓪᓗᒍ 
ᐅᖃᐅᔾᔭᐅᓂᑰᒻᒪᑦ ᓅᖁᔭᐅᓪᓗᓂ:

ᐅᑭᐅᒃᑯᑦ 1962ᒥ, ᐸᓖᓯᒃᑯᑦ ᕿᒧᔅᓯᒃᑯᑦ 
ᐃᑉᐱᐊᕐᔪᒻᒦᖔᖅᑐᑦ ᐊᖅᑯᓵᓚᐅᕐᓯᒪᒻᒪᑕ 
ᓄᓇᑦᑎᓐᓄᑦ ᐅᕙᑦᑎᓂᓪᓗ ᐅᖃᐅᔾᔨᓪᓗᑎᒃ 
ᓅᒋᐊᖃᕋᑦᑕᒎᖅ ᒥᑦᑎᒪᑕᓕᒻᒧᑦ ᓱᕈᓰᑦ 
ᐃᓕᓐᓂᐊᕆᐊᖃᕐᖓᑕ. ᐃᓕᓴᕕᒃ 
ᒥᑦᑎᒪᑕᓕᒻᒥ 1958ᒥᓂᖅᑲᐃ 
ᐊᐅᓚᓂᖃᕐᓯᒪᓕᖅᑐᖅ. ᑕᒪᒃᑯᐊ ᐊᐅᓚᑦᑎᔩᑦ 
ᓲᕐᓗ ᐸᓖᓯᒃᑯᑦ ᐃᓄᓕᕆᔨᒃᑯᓪᓗ 
ᕿᑐᕐᖓᕇᓄᓪᓗ ᑲᒪᔩᑦ ᑎᓕᐅᕆᒻᒪᑕ 
ᐅᕙᑦᑎᓐᓂᒃ ᐊᐅᓪᓛᖁᔨᓪᓗᑎᒃ ᒥᑦᑎᒪᑕᓕᒻᒧᑦ, 
ᓂᓪᓕᕐᕕᖃᖅᑎᑕᐅᓚᐅᕐᓯᒪᙱᑦᑐᒍᑦ ᐊᒻᒪᓗ 
ᒪᓕᒋᐊᖃᖅᑐᑕ ᐅᖃᐅᔾᔭᐅᔾᔪᑎᑦᑎᓐᓂᒃ 
ᐊᐅᓚᑦᑎᔨᓂᒃ. ᐃᓕᕋᓱᓚᐅᕐᓯᒪᒐᑦᑕ 
ᕿᐱᓗᒋᐊᔅᓴᖅ ᐊᑐᖁᔭᖏᓐᓂᒃ 
ᐊᒻᒪᓗ ᑲᑉᐱᐊᒋᓪᓗᒋᑦ ᐸᓖᓯᒃᑯᑦ. 
ᑕᐃᒪᐃᖃᑦᑕᓚᐅᕐᓯᒪᒻᒪᑕ ᖃᓪᓗᓈᓕᒫᕐᓄᑦ 
ᐊᐅᓚᑦᑎᔨᓄᑦ ᐃᖅᑲᓇᐃᔮᓕᓐᓄᓪᓗ 
ᓄᓇᓕᓐᓂᑦ. ᑕᐃᒫᒃ ᓅᓚᐅᕐᓯᒪᕗᒍᑦ 
ᒥᑦᑎᒪᑕᓕᒻᒧᑦ ᐄᐳᕈ 1962ᒥ.13 

ᐊᒥᓱᑦ ᖃᐅᔨᓯᒪᔪᑦ ᐅᖃᕐᓯᒪᔪᑦ ᐅᕙᓐᓄᑦ 
ᐊᐅᓪᓛᖅᑎᑕᐅᓐᓂᕆᐊᔅᓴᖅ ᓅᑎᑕᐅᓐᓂᕆᐊᔅᓴᓘᓐᓃᑦ 
ᑕᕝᕙᓴᐃᓐᓇᖅ ᖃᐅᔨᒃᑲᖅᑕᐅᓯᒪᒐᑎᓪᓘᓐᓃᑦ, ᐊᒻᒪᓗ ᑕᒪᓐᓇ 
ᐱᔾᔪᑎᒋᓪᓗᒍ, ᐴᖅᑲᐃᔪᓐᓇᕐᓯᓯᒪᙱᑦᑐᑦ ᓇᔅᓴᕈᓐᓇᕐᓯᓯᒪᒐᑎᓪᓗ 
ᐱᖁᑎᒥᓐᓂᒃ ᓄᓇᓕᓐᓄᑦ. ᐃᓄᐃᑦ ᓱᓇᒃᑯᑖᖃᓗᐊᕐᓯᒪᙱᒻᒪᑕ, 
ᑕᒪᒃᑯᐊ ᐱᖁᑎᖏᑦ ᐱᒻᒪᕆᐊᓘᓯᒪᒻᒪᑕ ᐃᓄᓐᓄᑦ, ᐊᑯᓂᐊᓗᓪᓗ 
ᐱᔅᓴᓂᒋᐊᖃᕐᓯᒪᓪᓗᑎᒃ ᓴᓇᒋᐊᖃᕐᓯᒪᓪᓗᑎᓪᓗ. ᑕᒪᒃᑯᓂᖓ 
ᐱᖃᕋᓂ, ᐱᔭᕆᐊᑐᓯᒪᒻᒪᑦ ᐊᖑᓇᓱᒋᐊᔅᓴᖅ ᓄᓇᓕᓐᓂᑦ. 
ᐊᖑᒐᓴ ᐳᐊᓯ, ᕿᕕᑦᑑᕐᒥᐅᑕᒥᓂᖅ, ᓱᖅᑯᐃᓱᑦᑐᖅ 
ᐊᔅᓱᕈᖅᑎᑕᐅᓪᓚᕆᓚᐅᕐᓯᒪᓂᖏᓐᓂᒃ ᒐᕙᒪᒃᑯᓐᓂᒃ 
ᓄᓇᖅᑲᑎᓕᒫᖏᑦ ᐊᐅᓪᓛᕐᖓᑕ14 ᑕᒫᓂ 30ᖏᓐᓃᑦᑐᑦ 
ᐃᓄᐃᑦ ᐊᐅᓪᓛᖅᑎᑕᐅᓚᐅᕐᓯᒪᓐᓂᕐᖓᑕ ᓯᕗᕐᖓᒍᑦ 
ᐅᖃᐅᔾᔭᐅᓯᒪᙱᑦᑐᑎᒃ ᕿᑭᖅᑕᕐᔪᐊᒧᑦ. ᒐᕙᒪᒃᑯᓐᓂ 
ᐃᖅᑲᓇᐃᔭᖅᑏᑦ ᐊᐃᕙᒍᑎᖃᓚᐅᕐᓯᒪᔪᑦ ᓄᓇᓖᒡᒎᖅ 
ᐊᐅᓚᐃᓐᓇᖅᑎᑕᔅᓴᐅᒍᓐᓃᓂᕐᖓᑕ, ᑭᓯᐊᓂ ᐃᓄᐃᑦ ᓯᕗᓕᖅᑏᑦ 
ᐊᙶᑐᐃᓐᓇᓂᐊᕐᓯᒪᙱᒻᒪᑕ ᑎᓕᐅᖅᑖᓘᒐᓗᐊᖅᑐᑎᒃ 
ᓅᖁᔭᐅᓪᓗᑎᒃ ᕿᑭᖅᑕᕐᔪᐊᕐᒧᑦ. ᑭᖑᓂᑦᑎᐊᖓᒍᑦ ᐊᔅᓱᕈᕐᓇᑐᒃᑯᑦ 
ᐱᖓᓱᓂᒃ ᐃᓅᒍᓐᓃᖅᑐᖃᕐᓯᒪᔪᖅ ᐊᖑᓇᓱᑦᑎᓂᒃ, ᑭᓯᐊᓂᓕ, 
ᒐᕙᒪᒃᑯᑦ ᐊᐅᓪᓛᑎᑦᑎᓯᒪᔪᑦ ᕿᒪᑦᑕᐅᔪᓂᒃ ᐃᓄᓐᓂᒃ, ᐃᓚᖏᑦ ᓱᓕ 
ᕿᔅᓵᒃᑲᓗᐊᖅᑎᓪᓗᒋᑦ.

ᐱᖓᓱᑦ ᐅᓪᓗᐃᑦ ᐊᓂᒍᖅᑎᓪᓗᒋᑦ ᓴᑭᒐ ᐃᓅᒍᓐᓃᓚᐅᖅᑎᓪᓗᒍ, ᐊᖓᒐ/ᐊᒃᑲᒐ, 
ᑐᖁᓚᐅᕐᓯᒪᔪᖅ ᕿᐅᓪᓗᓂ ᓯᑯᒃᑯᑦ ᐱᕐᕈᓗᐊᕿᓪᓗᓂ, ᖃᖓᑕᓲᕐᒥᑦ ᑎᑭᑦᑐᖃᓚᐅᕐᓯᒪᔪᖅ. 
ᐅᕙᑦᑎᓐᓂᒃ ᐅᖃᐅᔾᔨᓯᒪᒐᑎᓪᓘᓐᓃᑦ. [...] ᐅᕙᑦᑎᓐᓄᑦ ᐅᖃᓚᐅᕐᓯᒪᔪᑦ ᓂᕆᔭᔅᓴᖃᕐᓂᐊᕋᑦᑕᒎᑦ 
ᓇᔪᕋᔅᓴᖃᕐᓗᑕᓗ. ᓇᔅᓴᖁᔭᐅᓚᐅᕐᓯᒪᔪᒍᑦ ᐸᓂᑲᓐᓂᒃ ᐊᐅᒻᒥᑎᑦᑎᓂᓪᓗ. ᓂᕿᒡᒋᖁᔭᐅᓗᑕ 
ᐅᖃᐅᔾᔭᐅᓚᐅᕐᓯᒪᙱᑦᑐᒍᑦ ᓂᕆᔭᔅᓴᖅᑕᖃᕐᓂᐊᕐᖓᒡᒎᖅ ᓈᒻᒪᑦᑐᓂᒃ ᐅᕙᑦᑎᓐᓄᑦ. ᓴᑭᒐ 
ᑏᓂᒃ ᓂᕿᓂᓪᓗ ᐴᕐᓯᓪᓗᓂ ᐊᐅᒻᒥᑎᑦᑎᓐᓄᑦ ᐃᔨᕋᖅᑐᐊᕆᓪᓗᒋᑦ. ᓇᔾᔨᓗᖓ ᑕᐃᔅᓱᒪᓂ. 
ᐅᖃᐅᔾᔭᐅᓪᓗᑕ ᓂᕆᔭᔅᓴᖅᑕᖃᕐᖓᒡᒎᖅ ᓈᒻᒪᑦᑐᓂᒃ ᓇᔪᕋᔅᓴᖃᕐᓂᐊᖅᑐᑕᓗ. […] [ᐃᒻᒪᖃ] 
ᐱᕕᖃᖅᑎᑕᐅᒋᐊᖃᖅᑐᔅᓴᐅᔪᒥᓂᐅᒐᓗᐊᖅᑐᒍᑦ ᕿᔅᓵᑎᓪᓗᑕ ᐊᒻᒪᓗ ᐊᖏᕐᓯᒪᒍᑎᒋᒋᐊᕐᓗᒍ 
ᐊᐅᓪᓛᕐᓂᕆᓂᐊᖅᑕᕗᑦ. ᐅᕙᑦᑎᓐᓂᒃ ᐅᖃᐅᔾᔨᒋᐊᓕᒥᓂᐅᒐᓗᐊᑦ ᓯᕗᕐᖓᒍᑦ ᐊᒻᒪᓗ ᐅᕙᑦᑎᓐᓂᒃ 
ᐅᐸᓗᖓᐃᔭᐃᑎᑦᑎᓗᑎᒃ ᑭᓱᓂᒃ ᓇᔅᓴᕈᒪᓂᐊᕐᒪᖔᑦᑕ.15

ᓄᓇᓕᒃ ᐊᐅᓱᐃᑦᑐᕐᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᑲᒥᓴᓇᖓ ᔭᐃᒥᓯ 
ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᖅᑲᓇᐃᔭᖅᑎᖏᓐᓂ 
ᐊᐅᓱᐃᑦᑐᖅ, ᓄᓇᕗᒻᒥ, 10 ᒫᔾᔨ 2007.
ᓇᑭᙶᕐᓂᖓ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᐊᖑᒐᓴ ᐊᓯᖏᓪᓗ ᐅᑉᐱᕈᓱᑦᑐᒥᓃᑦ ᐅᑎᓛᕋᔭᕆᐊᔅᓴᖅ 
ᐊᖏᕐᕋᒥᓐᓄᑦ, ᐱᖁᑎᖏᓐᓂᒃ ᑐᖅᑯᕐᓯᔪᒥᓃᑦ ᖃᕐᒪᖏᓐᓄᑦ. 
ᐅᑎᕋᒥᒃ ᐊᐃᓕᖅᑐᒋᑦ, ᖃᕐᒪᖏᑦ ᓴᓕᒍᖅᑕᐅᓂᑯᒥᓃᑦ ᐊᒻᒪᓗ/
ᐅᕝᕙᓘᓐᓃᑦ ᐃᑭᑕᐅᓂᑯᒥᓃᑦ ᐃᓗᓕᓕᒫᖏᑦ, ᐱᖃᓯᐅᑎᓪᓗᒋᑦ 
ᓇᒻᒥᓂᖅ ᐱᖁᑎᖏᑦ ᐊᑐᖅᑐᓪᓗ ᓅᑦᑐᕐᓯᐅᑎᖏᑦ.

ᐊᕐᕌᒍᑦ ᐊᒥᓲᙱᑦᑐᑦ ᕿᕕᑦᑑᖅ ᓄᓇᒋᔭᐅᑎᑕᐅᒍᓐᓃᑎᓪᓗᒍ, 
ᐹᓪᓚᕕᒃ ᖃᓂᒋᔭᖓᓃᑦᑐᖅ ᒪᑐᔭᐅᓯᓚᐅᕐᓯᒪᒻᒥᔪᖅ ᐊᒻᒪᓗ 
34 ᐃᓄᐃᑦ ᓄᓇᓖᑦ ᑕᕝᕙᓂ ᐊᐅᓪᓛᖅᑎᑕᐅᓚᐅᕐᓯᒪᔪᑦ 
ᕿᑭᖅᑕᕐᔪᐊᕐᒧᑦ. ᐃᓕᓴᐃᔨ ᐹᓪᓚᕕᒻᒥᑦ ᑕᐃᔅᓱᒪᓂ ᑎᑎᕋᖅᑐᒥᓂᖅ 
ᒐᕙᒪᒃᑯᑦ ᒪᑐᓯᔪᒪᓂᕋᖅᑐᒋᑦ ᓄᓇᒋᔭᐅᔪᒥᒃ ᐊᐅᓚᑦᑎᓂᕐᒧᑦ 
ᐊᑲᕐᕆᔾᔪᑎᖃᕈᒪᓪᓗᑎᒃ, ᐊᒻᒪᓗ ᓄᓇᓖᑦ ᑎᓕᐅᖅᑕᐅᓪᓗᑎᒃ 
ᐊᐅᓪᓛᖅᑎᑕᒥᓂᐅᓪᓗᑎᒃ. ᑭᒃᑯᑐᐃᓐᓇᐃᑦ ᐅᓂᒃᑳᕐᓯᒪᔪᑦ 
ᑭᓪᓕᓯᓂᐊᖅᑎᓄᑦ ᑕᒪᑐᒥᖓ ᐊᖏᖃᑎᓖᑦ. ᔭᐃᑯᐱ ᓄᕿᙵᖅ 
ᐅᕙᓐᓄᑦ ᐅᖃᔪᔪᖅ ᐃᒫᒃ:

ᖃᐃᓚᐅᕐᓯᒪᔪᑦ ᐅᖃᐅᔾᔨᔭᖅᑐᖅᑐᑎᒃ 
ᑎᓕᐅᕆᔭᖅᑐᖅᑐᑎᒃ ᐊᐅᓪᓛᖁᔭᐅᓪᓗᑕ. 
…ᐃᓕᕋᓱᑦᑐᑕ ᖃᓪᓗᓈᕐᓂᑦ 
ᓈᓚᑐᐃᓐᓇᕐᐸᓚᐅᕐᓯᒪᒐᑦᑎᒍ 
ᐊᑐᖁᔭᖏᓐᓂᒃ. […] ᑕᒪᐅᙵᕐᖓᑕ, 
ᕿᒻᒥᕗᑦ ᑐᖁᕋᖅᑕᐅᓚᐅᕐᓯᒪᔪᑦ ᐊᒻᒪᓗ 
ᐊᓯᐊᒎᕐᕕᖃᕋᑕ.16

ᖃᐅᔨᓯᒪᔪᖅᑕᐅᖅ, ᔫᓱᐊ ᐊᓗᑭ, ᐅᖃᓚᐅᕐᓯᒪᔪᖅ 
ᐊᖏᔪᖅᑳᖏᒎᖅ ᐅᖃᐅᔾᔭᐅᓂᕐᖓᑕ ᒪᑯᓂᖓ 
ᐱᖃᖅᑎᑕᐅᓛᕐᖓᑕ ᑯᕕᔫᖃᑦᑎᐊᕐᓗᑎᒃ, ᐃᓪᓗᖃᑦᑎᐊᕐᓗᑎᒃ, 
ᐃᓕᓐᓂᐊᕐᕕᖃᑦᑎᐊᕐᓗᑎᒃ ᐃᖅᑲᓇᐃᔮᔅᓴᖅᑕᖃᐅᕋᔭᖅᑐᓂᓗᒎᖅ 
ᕿᑭᖅᑕᕐᔪᐊᕐᒥ. ᐊᓗᑭᐅᑉ ᐊᖏᔪᖅᑳᖏᒃ ᐅᑕᖅᑭᔭᕆᐊᖃᓚᐅᕐᓯᒪᔪᑦ 
ᐊᕙᑎᐸᓗᓐᓂᒃ (20) ᐊᕐᕌᒍᓂᒃ ᐊᐅᓪᓛᓚᐅᖅᑎᓪᓗᒋᑦ ᑯᕕᔫᓕᒻᒥᒃ 
ᐃᓪᓗᑖᖅᑕᓯᓐᓇᓕᖅᑐᑎᒃ.

ᒪᓕᑦᑐᒋᑦ ᑎᑎᖅᑲᑐᖃᐃᑦ, ᐊᐅᓚᑕᐅᑦᑎᐊᕈᓐᓇᐃᓪᓕᓂᖓᓂᒃ 
ᐱᔾᔪᑎᖃᖅᑐᑎᒃ ᒪᑐᔭᐅᓐᓂᕐᖓᑦ ᐱᖓᔪᐊᑦ ᓄᓇᒋᔭᐅᕙᑦᑐᒥᓂᖅ, 
ᐃᑎᓪᓕᐊᕈᒃ ᕿᑭᖅᑕᓂᑦ, ᐊᒻᒪᓗ ᐊᐅᓪᓛᖅᑎᑕᐅᓂᒥᓂᖏᑦ 
ᓄᓇᓖᑦ ᖁᓪᓗᑑᕐᒥ (ᓴᓂᑭᓗᐊᖅ) 1969-70ᓂᑦ. 
ᖃᐅᔨᓯᒪᔪᑦ ᐅᓂᒃᑳᕐᓯᒪᔪᑦ ᑭᓪᓕᓯᓂᐊᖅᑎᓄᑦ ᐅᖃᕐᓯᒪᔪᑦ 
ᐅᕙᓐᓄᑦ ᐃᑉᐱᒍᓱᓚᐅᕐᓯᒪᓐᓂᕐᖓᑕ ᐊᖏᔪᐊᓗᒻᒥᒃ 
ᑎᓕᐅᖅᑕᐅᓪᓚᕆᓐᓂᖏᓐᓂᒃ ᓅᑦᓴᐅᑎᒋᖁᔭᐅᓪᓗᑎᒃ 
ᓴᓂᑭᓗᐊᕐᒧᑦ. ᐃᑲᔪᖅᑕᐅᖏᑦᑎᐊᖅᑐᑎᒃ ᒐᕙᒪᒃᑯᓐᓂᒃ. 
ᑭᒃᑯᑐᐃᓐᓇᐃᑦ ᐊᐅᓚᔨᔪᑦ ᐃᓚᖏᑦ ᑲᑎᒻᒪᒍᓐᓃᓂᕐᖓᑕ, 
ᐊᓯᖏᑦ ᐊᔪᓕᐅᖅᑲᑎᓪᓗᒋᑦ ᓯᑯᒥ ᐅᕝᕙᓘᓐᓃᑦ ᐅᒥᐊᕐᒥᓂᒃ 
ᓄᓇᒃᑰᕈᔾᔨᒋᐊᖃᖅᑎᓪᓗᒋᑦ. ᓈᓚᐅᑎᖃᙱᑦᑐᑦ 
ᐅᖄᓚᐅᑎᓂᒃ, ᓂᕿᔅᓴᑭᑦᑐᑎᒃ ᐊᒻᒪᓗ ᐅᒥᐊᑦ 
ᐃᓄᖃᐅᖅᑐᑎᒃ ᐊᐅᓪᓛᖅᑐᓂᒃ (ᐃᓄᑐᖃᐃᑦ ᓱᕈᓰᓪᓗ 
ᐃᓚᐅᓪᓗᑎᒃ), ᐊᐅᓪᓛᕐᓂᖓᑦ ᐊᑦᑕᓇᓚᐅᕐᓯᒪᔪᖅ. 
ᓴᓂᑭᓗᐊᕐᒧᑦ ᑎᑭᒃᑲᒥᒃ, ᐃᓪᓗᖃᕐᓂᐊᕐᓂᕋᐃᓯᒪᑎᓪᓗᒋᑦ 

ᐃᓪᓗᑕᖃᓚᐅᙱᑦᑐᖅ. ᐊᒥᓱᑦ ᐊᐅᓪᓛᕐᓯᒪᔪᑦ 
ᕿᒪᐃᔪᒥᓃᑦ ᐱᒐᓚᖏᓐᓂᒃ ᐊᒥᓲᙱᑦᑐᓂᒃ, ᓂᕆᐅᑦᑐᑎᒃ 
ᐱᑕᖃᕐᓂᐊᕐᓂᕋᖅᑕᐅᓯᒪᔪᓂᒃ ᐊᑐᕆᐊᖃᕐᐸᑦᑕᖏᓐᓂᒃ 
ᓴᓂᑭᓗᐊᕐᒨᕈᑎᒃ. ᐊᒥᓱᑦ ᐅᑉᐱᕈᓱᓚᐅᕐᓯᒪᔪᑦ ᐊᐅᓪᓛᕈᑎᒃ 
ᑖᕙᓃᑲᐃᓐᓇᑐᐃᓐᓇᓂᐊᖅᑐᒋᓪᓗᑎᒃ. ᑕᒪᕐᒥᒃ ᐊᐅᓪᓛᕐᓯᒪᔪᑦ 
ᐃᑉᐱᒍᓱᔅᓯᒪᔪᑦ ᖃᐅᔨᒃᑲᖅᑕᐅᓯᒪᑦᑎᐊᖏᑦᑐᒥᓂᐅᔭᕆᐊᔅᓴᖅ 
ᐅᕝᕙᓘᓐᓃᑦ ᐅᐸᓗᖓᐃᔭᖅᑕᐅᓯᒪᑦᑎᐊᖏᑦᑐᒥᓂᐅᒋᐊᔅᓴᖅ 
ᐊᐅᓪᓛᓚᑦᑖᓂᐊᖅᑎᓪᓗᒋᑦ. 

ᓛᑎ ᐊᔭᒍᑕᐃᓐᓇᖅ ᐅᕙᓐᓄᑦ ᐅᖃᔪᔪᖅ:

ᐊᐅᓪᓛᓚᐅᕐᓯᒪᔪᒍᑦ ᑕᒪᐅᖓ ᐊᓐᓄᕌᕗᑦ 
ᐊᑐᖅᑐᒋᑦ ᕿᒪᑦᑐᒋᓪᓗ ᓱᓇᓕᒫᕗᑦ […] 
ᐅᑎᓛᕐᓂᐊᖅᑐᒋᓪᓗᑕ. ᑕᒪᐅᙵᕋᑦᑕ 
ᐃᑲᔪᖅᑕᐅᓚᐅᕐᓯᒪᙱᑦᑐᒍᑦ 
ᖃᓄᑐᐃᓐᓇᖅ […]. ᑕᒪᓐᓇ ᐅᕙᓐᓄᑦ 
ᓄᒫᓱᓐᓇᖅᑐᐊᓘᓚᐅᕐᓯᒪᔪᖅ.17

ᖃᓄᐃᓐᓂᖏᑦ ᐊᐅᓪᓛᖅᑎᑕᒥᓃᑦ ᐊᔾᔨᒌᓯᒪᙱᑦᑐᑦ, ᑭᓯᐊᓂ 
ᖁᕕᐊᓇᙱᓐᓂᖓ ᐅᒡᒍᐊᓇᕐᓂᖓᓗ ᓇᓗᓇᐃᖅᑕᐅᓯᒪᔪᖅ 
ᑕᒪᐃᓐᓄᓕᒫᑦᑎᐊᐸᓗᒃ ᐃᓄᓐᓄᑦ ᐅᓂᒃᑳᕆᐊᖅᑐᖃᑦᑕᔪᔪᓄᑦ 
ᐊᑐᕐᓯᒪᔭᖏᑕ ᒥᔅᓵᓄᑦ ᐊᐅᓪᓛᖅᑎᑕᐅᑎᓪᓗᒋᑦ ᑕᐃᔅᓱᒪᓂ. 

ᐃᓪᓗᓕᕆᓂᖅ ᓄᓇᓕᓐᓂᑦ
ᐊᐅᓪᓛᕐᓂᕈᑎᒃ ᐃᓱᒪᒥᒃ ᐃᓱᒪᒥᓂᐅᙱᑐᕐᓘᓐᓃᑦ, ᐊᒥᓱᑦ 
ᐃᓄᐃᑦ ᐅᕙᓐᓄᑦ ᐅᖃᖃᑦᑕᔪᔪᑦ ᐊᑐᕐᓂᐊᕐᓂᕋᖅᑕᐅᓯᒪᔪᑦ 
“ᐃᓅᓯᖃᑦᑎᐊᓂᕐᓴᐅᓛᕐᖓᑕᒎᖅ” ᓱᓕᓚᐅᙱᑦᑐᑦ. 
ᐃᓚᖏᑦ ᐃᓄᐃᑦ ᐊᐅᓪᓛᖅᑐᒥᓃᑦ ᓄᓇᓕᓐᓄᑦ, 
ᐃᓅᓯᕆᓚᐅᖅᑕᒥᓐᓂᒃ ᓴᒃᑯᐃᓯᒪᔪᑦ ᑐᙵᕕᒋᓪᓗᒋᑦ 
ᓱᓕᕗᖔᕈᑕᐅᓯᒪᔪᑦ ᐊᑐᕐᓂᐊᕐᓂᕋᖅᑕᐅᓯᒪᔪᓪᓗ, ᐱᓗᐊᖅᑐᒥᒃ 
“ᐊᑭᖃᔾᔮᓛᙱᒪᑕ” ᐅᕝᕙᓘᓐᓃᑦ ᐊᑭᑭᑦᑐᐊᓘᓛᕐᖓᑕ ᐃᓪᓗᐃᑦ. 
ᐃᓪᓗᓕᕆᓂᖅ ᖁᓅᒻᒥᕈᑕᐅᓯᒪᓪᓚᕆᑦᑐᖅ: ᓈᒻᒪᖏᑦᑐᓂᒃ 
ᐃᓪᓗᓕᐅᖃᑦᑕᖅᑐᒥᓂᐅᓪᓗᑎᒃ, ᐊᒻᒪᓗ ᐱᐅᒐᑎᒃ ᓈᒻᒪᒐᑎᓪᓗ 
ᐅᑭᐅᖅᑕᖅᑐᒥᐅᑕᐅᓗᓂ. 1950ᖏᑦ ᐱᒋᐊᕐᕕᒋᓪᓗᒋᑦ, 
ᒐᕙᒪᒃᑯᓐᓂᒥᐅᑦ ᐃᖅᑲᓇᐃᔭᖅᑏᑦ ᓇᓗᓇᐃᕐᓯᓯᒪᔪᑦ ᐃᓪᓗᖏᑦ 
ᓱᒃᑰᓂᖏᓐᓂᒃ ᑕᒪᓐᓇ ᓱᑲᑦᑐᐊᓗᒻᒥᒃ ᐋᓐᓂᐊᓕᕈᑕᐅᖃᑦᑕᕆᐊᖓ 
ᐊᒻᒪᓗ ᐊᓐᓇᑦᑐᖃᔾᔮᕙᓗᓗᐊᕋᓂ. ᐅᓂᒃᑳᖑᖃᑦᑕᖅᑐᒥᓃᑦ 
“ᓱᒃᑰᓂᖏᓐᓂᒃ” ᐳᓚᕋᑦᑎᓄᑦ ᐅᑭᐅᖅᑕᖅᑐᒧᑦ ᑕᓗᕈᒃᑯᓇᕐᓯᒪᔪᑦ 
ᒐᕙᒪᒃᑯᓐᓄᑦ, ᐊᒻᒪᓗ ᐃᑲᔫᑎᖃᕐᓯᒪᔪᑦ ᐱᒋᐊᖅᑎᑦᑎᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᒃ ᓴᓇᑦᑎᐊᕐᓯᒪᓂᕐᓴᓂᒃ ᐊᒻᒪᓗ 
ᐊᑭᑐᓗᐊᙱᑦᑐᓂᒃ ᐃᓪᓗᓂᒃ. ᑭᓯᐊᓂᓕ, ᐃᓪᓗᓕᕆᓂᖅ 
ᑐᕌᒐᓕᐊᖑᓯᒪᒐᓗᐊᖅᑎᓪᓗᒍ ᐊᖏᓂᕐᐹᖑᓗᓂ ᒐᕙᒪᒃᑯᓐᓂᒃ 
ᐱᕙᓪᓕᐊᑎᑕᐅᓂᐊᕐᓂᖓᓂᒃ ᑐᕌᖓᓪᓗᓂ ᐃᓄᓐᓄᑦ 
1959ᒥ 1975ᒧᑦ, ᐱᓕᕆᐊᖑᓕᖅᑐᑦ ᑕᒪᓐᓇ ᐱᓪᓗᒍ 
ᐸᕐᓇᑕᐅᑦᑎᐊᕐᓯᒪᓐᓂᖏᑦᑐᑦ ᐊᑐᓕᖅᑎᑕᐅᑦᑎᐊᕋᑎᓪᓗ, 
ᑐᓴᕆᐊᕐᕕᖃᕐᓯᒪᓗᐊᕋᑎᒃ ᐃᓄᓐᓂᒃ.

ᐃᓚᖏᑦ ᐃᓄᐃᑦ ᐅᖃᐅᓯᖃᖃᑦᑕᔪᔪᑦ ᖁᔭᓕᓂᕋᖅᑐᑎᒃ 
ᐃᓪᓗᖃᕈᓐᓇᖅᑎᑕᐅᒐᒥᒃ ᐃᓪᓗᓂᒃ. ᐊᒥᓱᑦ ᐅᖃᕐᓯᒪᔪᑦ 
ᐊᐅᓪᓛᕋᒥᒃ ᓄᓇᓕᓐᓄᑦ, ᐃᓪᓗᑕᖃᓚᐅᕐᓯᒪᙱᒻᒪᑦ, ᐊᒻᒪᓗ 
ᑐᔪᕐᒥᔭᕆᐊᖃᖅᑐᒥᓂᐅᓪᓗᑎᒃ ᐱᖃᑎᒃᑯᒥᓐᓂᒃ ᐃᓚᖏᓐᓂᓘᓐᓃᑦ 
ᐃᓄᒋᐊᑦᑕᕇᖅᑐᓂᒃ ᐃᓪᓗᓂᒃ, ᑐᐱᕐᓃᒋᐊᓕᒥᓃᑦ ᐅᕝᕙᓘᓐᓃᑦ 
ᐃᓪᓗᕋᓛᓕᐅᓵᕆᐊᓕᒥᓃᑦ ᐊᑐᖅᑕᐅᖏᓐᓂᑯᒥᓂᕐᓂᒃ ᓵᓗᕿᓂᒃ 
ᕿᔪᓐᓂᒃ ᐃᓪᓗᓕᐅᖅᑐᖃᖅᑎᓪᓗᒍ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ. 
ᐊᐱᐊ ᕿᓕᖅᑎ ᒥᑦᑎᒪᑕᓕᒻᒥᐅᑕᖅ ᐅᖃᔪᔪᖅ ᐅᕙᓐᓄᑦ 
ᐊᑐᕐᓯᒪᔭᖓᑕ ᒥᔅᓵᓄᑦ ᐃᓪᓗᖃᖅᑐᓂ ᐃᓪᓗᒥᒃ ᓈᒻᒪᖏᑦᑐᒥᒃ 
ᐃᓅᕕᒋᓇᓱᓪᓗᒍ ᐅᑭᐅᖅᑕᖅᑐᒥ ᐊᒻᒪᓗ ᐃᑉᐱᒍᓱᓐᓂᒥᓂᖓᓂᒃ 
ᐊᔪᕐᓴᓂᕐᒥᒃ:

ᐊᕐᕌᒍᖓ ᓱᖅᑯᐃᒋᓗᐊᙱᑕᕋ ᑭᓲᓐᓂᕐᒪᖔᖅ 
ᑭᓯᐊᓂ ᐅᑭᐅᖃᓚᐅᕐᓯᒪᔪᖓ 6-7 ᑕᒫᓂ. 
ᒥᑦᑎᒪᑕᓕᒻᒨᕆᐊᖃᓚᐅᕐᓯᒪᒐᑦᑕ ᐃᒐᕐᔪᐊᕐᒥ. 
ᐃᓕᓴᐃᔨ ᓄᓇᓕᓐᓅᓚᐅᕐᓯᒪᔪᖅ 
ᐅᖃᖅᑐᓂᓗ ᐅᕙᑦᑎᓐᓄᑦ 
ᐃᓕᓐᓂᐊᕆᐊᕆᐊᖃᕋᑦᑕᒎᖅ. … 
ᖃᐅᔨᒪᓪᓗᑕ ᐃᓪᓗᑕᖃᙱᑦᑐᖅ, 
ᑐᐱᕐᒦᓯᓚᐅᕐᓯᒪᔪᒍᑦ ᑰᑉ ᖃᓂᒋᔭᖓᓂ. 
ᐅᑭᐅᓕᒫᖅ ᑐᐱᕐᒥᐅᑕᐅᓚᐅᕐᓯᒪᔪᒍᑦ. 
ᐊᔪᕐᓇᓪᓚᕆᓚᐅᕐᓯᒪᔪᖅ ᐅᕙᑦᑎᓐᓄᑦ. 
ᓂᕆᔭᔅᓴᖃᕐᓇᑕ. ᖃᐅᑕᒫᑦ ᑐᐸᑉᐸᔪᔪᒍᑦ 
ᓱᓇᓕᒫᑦ ᖁᐊᖑᓪᓗᑎᒃ. …ᓱᓇᓕᒫᕗᑦ 
ᕿᒪᓚᐅᕐᓯᒪᒐᑦᑎᒍ ᓄᓇᑦᑎᓐᓄᑦ. ᑐᐱᕐᒥ 
ᓱᓇᖃᕋᑕ ᑕᕝᕙᑐᐊᑦ ᐴᑦ, ᐅᒃᑯᓯᒃ, ᐸᓂᑲᐃᑦ. 
ᓱᖅᑯᐃᒋᔭᑐᐊᕋ ᐊᓈᓇᑦᑎᐊᕋ ᑏᓕᐅᕈᒻᒥᑦ 
ᐅᒃᑯᓯᖃᕋᓱᑦᑎᓪᓗᒍ. ᐅᑭᐅᓕᒫᖑᓚᐅᕐᓯᒪᔪᖅ. 
ᐊᑖᑕᑦᑎᐊᕗᑦ ᐅᑭᐅᒃᑯᑦ ᓄᐊᑦᑎᓇᓱᖃᑦᑕᔪᔪᒍᑦ 
ᐃᑦᑎᕐᕕᐅᔭᒥᓂᕐᓂᒃ ᕿᕋᑕᔪᓂᒃ 
ᑐᐱᑦᑕ ᐊᕙᑖᓅᕋᓱᑉᐸᑦᑐᒋᑦ ᓯᓚᑖᓂ 
ᐃᓗᐊᓂᓗ, ᐊᒻᒪᓗ ᐊᐱᓯᒪᑦᑎᐊᓕᕋᐃᒻᒪᑦ, 
ᐃᒡᓗᓕᐅᖃᑦᑕᔪᔪᖅ ᑐᐱᐅᑉ ᓯᓚᑖᒍᑦ 
ᐅᖅᑰᓂᐊᕋᑦᑕ. ᐱᔭᕆᐊᑐᔪᐊᓘᓚᐅᕐᓯᒪᔪᖅ 
ᐅᕙᑦᑎᓐᓄᑦ, ᖃᐅᔨᒪᓇᑕ, ᓄᓇᓕᓐᓅᖅᑐᑕ 
ᑕᐃᒪᒃ ᐃᓪᓗᖃᕋᑕᓗ.18

ᐊᐱᐊ ᐃᓚᖏᓪᓗ ᐃᓪᓗᑖᖅᑕᓯᓐᓇᓕᓚᐅᕐᓯᒪᔪᑦ ᑕᐃᒃᑯᓂᖓ 
“ᑭᑉᐹᕆᑦᑐᑲᓪᓚᕆᓗᓐᓂᒃ” ᐃᓪᓗᓕᐊᖑᕙᑦᑐᒥᓃᑦ ᐊᔾᔨᖓᓂᒃ, 
ᒪᕐᕉᓐᓂᒃ ᐊᕐᕌᒎᓐᓂᒃ ᑐᐱᕐᒥᐅᑕᐅᓚᐅᖅᑐᑎᒃ. ᐊᕙᑎᑦ ᐃᓚᒌᑦ 
ᐃᓪᓗᒥᐅᖃᑎᒌᒥᓃᑦ ᐊᑕᐅᓰᓐᓇᑲᓪᓚᒻᒥᒃ ᐃᓪᓗᕈᓯᖃᙱᑦᑐᒥ, 
12x24-ᐃᓯᒐᑦ ᐅᑦᑑᑎᒋᓗᒍ ᐊᖏᓂᓕᒃ ᐃᓪᓗ, ᓇᑎᕐᒥ 
ᓯᓂᑉᐸᑦᑐᑎᒃ.

ᑕᒪᐃᓐᓂᓕᒫᐸᓗᒃ ᕿᑭᖅᑕᓂ ᓄᓇᓕᓐᓂᑦ ᐳᓚᕋᖃᑦᑕᓚᐅᖅᑐᓐᓂᒃ, 
ᐃᓄᐃᑦ ᐅᓂᒃᑳᖃᑦᑕᔪᔪᑦ ᐅᖃᐅᔾᔭᐅᕙᓐᓂᕐᖓᑕᒎᖅ 
ᐃᓪᓗᖃᓛᕐᖓᑕ ᐊᑭᖃᙱᑦᑐᓂᒃ ᐅᕝᕙᓘᓐᓃᑦ ᐊᑭᑭᑦᑐᓂᒃ 
ᐃᓪᓗᖃᕈᑎᖏᓐᓂᒃ, ᐊᒻᒪᓗ ᑕᒪᒃᑯᐊ ᐊᑐᕐᓂᐊᕐᓂᕋᖅᑕᐅᓯᒪᔪᑦ 
ᐊᑐᕐᓯᒪᒐᑎᒃ. ᐊᒥᓱᓂᒃ, ᖃᐅᔨᓯᒪᔪᑦ ᐅᕙᓐᓄᑦ ᐅᖃᖃᑦᑕᔪᔪᑦ 
ᐊᑭᓖᖃᑦᑕᓛᕐᖓᑕᒎᖅ ᐃᒪᓐᓇᑐᐃᓐᓇᑯᓗᓐᓂᒃ $2 ᐊᒻᒪ $6 
ᑕᖅᑭᑕᒫᑦ ᐃᓪᓗᒥᒃ ᐊᑐᖅᑐᐊᕈᑎᓄᑦ, ᑭᓯᐊᓂ ᐊᑐᖅᑐᐊᕈᑎᖏᑦ 
ᐱᕙᓪᓕᐊᓂᖏᓐᓂ ᐊᑭᑦᑐᐸᓪᓕᐊᓯᒪᔪᑦ. ᐊᑐᖅᑐᐊᕈᑎᓄᑦ ᑳᓐᑐᕌᑦ, 
ᒪᓕᒐᖅᑎᒍᑦ ᑐᑭᖏᑦ ᐊᒻᒪᓗ ᑮᓇᐅᔭᓕᕆᔾᔪᑏᑦ ᓲᕐᓗ ᐃᓪᓗᒥᒃ 
ᓇᒻᒥᓂᖅᑖᕐᓗᓂ ᐊᑭᓕᕐᓱᐃᕙᓪᓕᐊᓂᖅ ᐊᒻᒪᓗ ᐃᓅᓇᓱᐊᕈᑎᔅᓴᐃᑦ 
ᐊᑭᑦᑐᐸᓪᓕᐊᓂᖏᑦ ᑕᒪᒃᑯᐊ ᖃᐅᔨᒪᔭᐅᓚᐅᕐᓯᒪᙱᒻᒪᑕ 
ᐃᓄᓐᓄᑦ. ᖃᓄᑐᐃᓐᓇᖅ ᐆᑦᑐᕋᓱᐊᖃᑦᑕᕐᓯᒪᔪᑦ 
ᓇᓗᓇᐃᔭᐃᒐᓱᐊᖅᑐᑎᒃ ᐃᓪᓗᓕᕆᓂᕐᒧᑦ ᐱᓕᕆᐊᖑᕙᑦᑐᑦ 
ᒥᔅᓵᓄᑦ, ᓲᕐᓗ ᐃᑲᔫᓯᐊᖅᑖᖑᕙᑦᑐᑦ, ᑲᒪᒋᔭᔅᓴᒫᖏᑦ ᐊᒻᒪᓗ 
ᐊᑭᓪᓚᑦᑖᖏᑦ ᐃᓪᓗᖃᕐᓂᐊᕐᓗᓂ. ᑭᓯᐊᓂᓕ, ᑭᓇᑐᐃᓐᓇᖅ 
ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ ᓄᓇᕗᑦ ᑲᑎᒪᔨᐅᕕᖏᓐᓂ 
ᑲᒪᒋᔭᔅᓴᖅᑖᖅᑎᑕᐅᓯᒪᕙᓗᒻᒪᑕ ᓇᓗᓇᐃᔭᐃᖃᑦᑕᓂᕐᒥᒃ 
ᑕᒪᐃᓐᓅᓕᖓᔪᒥᒃ ᐱᓕᕆᐊᖑᕙᑦᑐᒥᒃ ᑐᕌᖓᔪᒥᒃ ᐃᓄᓐᓄᑦ 
ᐃᓄᑦᑎᑐᑦ, ᐃᓪᓗᖃᖅᑎᑦᑎᖃᑦᑕᓂᕐᒥᒃ ᐃᓪᓗᓕᐅᖃᑦᑕᓂᕐᒥᒃ 
ᐊᑭᓕᕐᓱᕆᐊᖃᕐᐸᑦᑐᓄᑦ, ᐊᑐᖅᑐᐊᕈᑕᐅᕙᑦᑐᓄᑦ, 
ᐊᐅᓚᐃᓐᓇᑎᑦᑎᒍᑕᐅᕙᑦᑐᓄᑦ ᐊᒻᒪᓗ ᓇᒻᒥᓂᖃᕐᓂᕐᒧᑦ 
ᓇᓖᕌᕋᔅᓴᐅᔪᓄᑦ.19 

ᓄᓇᓕᓐᓂᑦ ᐃᓅᓯᖃᕐᓂᖅ ᐊᒻᒪᓗ 
ᐋᖓᔮᕐᓇᑐᖅᑐᖃᑦᑕᕐᓂᖅ
ᓄᓇᓖᑦ, ᐱᓗᐊᖅᑐᒥᒃ ᐃᖃᓗᐃᑦ, ᑭᒃᑯᑐᐃᓐᓇᕐᓂᒃ 
ᓇᑭᑐᐃᓐᓈᕐᓯᒪᔪᓂᒃ ᕿᑭᖅᑕᓂ ᓄᓇᒋᔭᐅᓕᕐᖓᑕ. 
ᑕᒪᒃᑯᐊ ᒐᕙᒪᒃᑯᓐᓄᑦ-ᐋᖅᑭᑦᑕᐅᓯᒪᔪᑦ, ᐊᐅᓚᑕᐅᔪᑦ 
ᖃᓪᓗᓈᕐᓄᑦ, ᐃᓄᓐᓂᒃ ᑐᙵᕕᖃᖅᑎᑦᑎᓕᕐᖓᑕ 
ᓯᓚᑖᓃᙶᕐᓯᒪᔪᓂᒃ ᐱᓕᕆᕕᐅᔪᓂᒃ. ᑕᒪᓐᓇ ᓴᖅᑮᓯᒪᔪᖅ-
ᓵᖅᑮᕙᓪᓕᐊᑐᐃᓐᓇᖅᑐᓂᓗ-ᓇᓕᒧᙱᑦᑐᒥᒃ ᐊᒻᒪᓗ 
ᓈᒻᒪᖏᑦᑐᒥᒃ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᓐᓂᕐᒥᒃ ᐃᓄᓐᓂᒃ 
ᒐᕙᒪᒃᑯᓂᓪᓗ, ᐱᖃᓯᐅᑎᓪᓗᒋᑦ ᖃᓪᓗᓈᑦ ᐃᖅᑲᓇᐃᔭᖅᑏᑦ. 
ᖃᓪᓗᓈᑦ ᐃᓄᓐᓂᒃ ᐃᓚᖃᓗᐊᖅᑕᐃᓕᖃᑦᑕᕐᓯᒪᓪᓗᑎᒃ, 
ᐃᖅᑲᓇᐃᔭᖃᑎᒌᑐᐃᓐᓇᐸᑦᑐᑎᒃ ᐊᒻᒪᓗ ᐃᓅᖃᑎᒌᑦᑐᑑᕙᑦᑐᑎᒃ.

ᑕᒪᕐᒥᒃ ᐃᓗᓕᖏᑦ ᐃᓄᐃᑦ ᖃᐅᑕᒫᑦ ᐃᓅᓯᖏᓐᓂᒃ ᐊᒻᒪᓗ 
ᐃᓅᖃᑎᒌᒍᓯᖏᑦ ᐊᓯᔾᔨᕐᓯᒪᔪᑦ ᓄᓇᓕᓐᓂᑦ. ᐱᐅᓯᖏᑎᒍᑦ 
ᓄᓕᐊᓂᑦᑎᑦᑎᔾᔪᓯᖏᑦ ᐅᐃᓂᑦᑎᑎᔾᔪᓯᖏᑦ ᑎᒍᐊᖃᑦᑕᕐᓂᖏᓪᓗ 
ᖃᓄᖅᑑᕈᑕᐅᖃᑦᑕᕐᓯᒪᔪᑦ ᐊᒥᓱᓄᑦ ᐱᓕᕆᔨᓄᑦ. ᓄᓇᓖᑦ 
ᐃᓄᒋᐊᕌᓘᔮᖃᑦᑕᕐᓯᒪᔪᑦ ᐱᔾᔪᑎᒋᓪᓗᒋᑦ ᐊᒥᓱᑦ ᓄᓇᖅᑲᑎᒌᑦ 
ᖃᐅᔨᒪᖃᑦᑕᐅᑎᖃᑦᑕᓚᐅᙱᒻᒪᑕ-ᑕᒪᓐᓇ ᓄᑖᖑᓚᐅᕐᒥᒻᒪᑦ 
ᐃᓄᓐᓄᑦ. ᑕᐃᒫᒃ ᐊᓂ ᓴᐸ ᐃᑉᐱᐊᕐᔪᒻᒥᐅᑕᖅ ᐃᖅᑲᐅᒪᑦᑎᔪᒻᒪᑦ:

...ᓄᓇᓕᕋᓛᓃᑎᓪᓗᑕ, ᐱᐅᓯᖃᓚᐅᕋᑦᑕ: 
ᓂᕆᖃᑎᒌᑉᐸᑦᑐᑕ, ᓄᓇᖅᑲᑎᒌᑦᑐᑕ. 
ᐃᓚᒌᒍᓯᖅ ᓴᐃᒪᓇᖅᑑᓚᐅᖅᑐᖅ 
ᐊᓯᐅᔨᔭᐅᓪᓗᓂ ᓄᓇᓕᓐᓄᑦ ᓅᒃᑲᑦᑕ.20



14ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐃᓚᒌᒍᓯᖅᑎᒍᑦ, ᓈᒻᒪᖏᑦᑐᑦ ᐊᑐᕈᓐᓇᕐᓂᖏᑦ ᖃᓪᓗᓈᕐᓂᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᓄᓪᓗ, ᑕᒪᑐᒧᖓ ᑐᕌᖓᔪᑦ 
ᐃᑲᔫᓯᐊᑦ ᓲᕐᓗ ᐃᓪᓗᖃᖅᑎᑕᐅᓂᖅ, ᐊᕕᒍᑕᐅᓯᒪᒻᒪᑦ ᐃᓄᓐᓄᑦ. 
ᐃᓚᖏᑦ ᐃᓚᒌᑦ ᓅᒍᓐᓇᕐᓯᓯᒪᒻᒪᑕ ᐊᖏᓂᕐᓴᓄᑦ ᐃᓪᓗᓄᑦ 
ᐊᒻᒪᓗ ᐃᑲᔫᓯᐊᖅᑖᕐᓴᕋᐃᓐᓂᕐᓴᐅᕙᑦᑐᑎᒃ ᐊᓯᖏᑕ ᓴᓂᐊᓂ. 
ᑲᒪᓇᒻᒪᕆᑦᑐᖅ, ᐃᓚᒌᑦ ᐊᖑᓇᓱᑦᑎᑦᑎᐊᕙᐅᓂᕐᐹᓂᒃ ᐃᓚᓖᑦ 
ᐊᔪᕐᓴᓂᕐᐹᖑᔪᓐᓇᕐᖓᑕ ᓄᓇᓕᓐᓂᑦ ᐱᔾᔪᑎᒋᓪᓗᒍ ᐊᑯᓂᐅᓂᕐᓴᖅ 
ᐅᑕᖅᑭᓯᒪᓂᖏᓐᓄᑦ ᑮᓇᐅᔾᔭᔅᓴᕈᑎᔅᓴᖏᓐᓂᒃ ᐃᖅᑲᓇᐃᔮᓂᒃ 
ᐅᕝᕙᓘᓐᓃᑦ ᐃᑲᔫᓯᐊᔅᓴᓂᒃ ᐱᓇᓱᐊᕐᓂᕐᒧᑦ. ᐃᓚᖏᑦ ᐃᓄᑐᖃᐃᑦ 
ᐃᖅᑲᐅᒪᖃᑦᑕᔪᔪᑦ ᐃᑉᐱᒍᓱᖃᑦᑕᕐᓯᒪᓂᖏᓐᓂᒃ “ᐊᑑᑎᖃᙱᓂᕐᒥᒃ” 
ᓄᓇᓕᓐᓄᑦ ᓅᒃᑲᒥᒃ ᐊᒻᒪᓗ ᐊᕐᓇᐃᑦ ᐅᖃᕐᐸᑦᑐᑎᒃ ᐅᐃᖏᑦ 
ᐃᕐᓂᖏᓪᓗ, ᐱᓗᐊᖅᑐᒥᒃ, ᐊᑐᒃᑲᓐᓂᕈᓐᓇᐃᓪᓕᓯᒪᓂᖏᓐᓂᒃ 
ᐃᓕᖅᑯᓯᖅᑎᒍᑦ ᐅᑉᐱᕆᔭᖏᓐᓂᒃ ᐊᑑᑎᖃᕆᔭᖏᓐᓂᓪᓗ 
ᐱᒪᔨᒋᔭᐅᒋᐊᖃᖅᑎᓪᓗᒋᑦ ᐃᓚᖏᓐᓄᑦ 
ᓄᓇᓕᓐᓃᓕᖅᑎᓪᓗᒋᑦ. ᑕᐃᒫᒃ ᐅᖃᐅᓯᖃᕋᒪ ᑖᒃᑯᐊ 
ᐊᑖᓂ, ᐊᒥᓱᑦ ᐊᖑᑏᑦ ᐊᖑᓇᓱᒍᓐᓇᐃᓪᓕᖃᑦᑕᕐᓯᒪᒻᒪᑕ 
ᕿᒻᒥᖏᑦ ᑐᖁᕋᖅᑕᐅᓚᐅᖅᑎᓪᓗᒋᑦ ᐱᔾᔪᑎᒋᓪᓗᒍ 
ᐊᔪᓕᕐᓯᒪᓂᖏᓐᓄᑦ ᓄᓇᓕᓐᓃᑐᐃᓐᓇᓕᖅᑐᑎᒃ. ᐊᓯᖏᑦ 
ᐊᑲᕐᕆᒍᑎᖃᕐᓯᒪᙳᐊᑕᕐᓯᓇᖅᑑᒐᓗᐊᓪᓕ ᕿᒧᔅᓯᕆᔭᐅᔪᓂᒃ 
ᑲᑐᑎᖃᑦᑕᓂᕐᒥᒃ ᐃᓚᓪᓚᑦᑖᒥᓂᒃ ᐊᒻᒪᓗ, 1960 ᓄᖑᓕᖅᑎᓪᓗᒋᑦ, 
ᐃᓚᖏᑦ ᐃᓄᐃᑦ ᐊᑐᖃᑦᑕᓕᓚᐅᕐᓯᒪᔪᑦ ᖃᒧᑕᐅᔭᕐᓂᒃ. 
ᑕᐃᒃᑯᐊ ᐃᓄᐃᑦ ᕿᒻᒥᖃᙱᑦᑐᑦ ᖃᒧᑕᐅᔭᖃᙱᑐᓪᓘᓐᓃᑦ 
ᐊᐅᓪᓚᕈᑎᔅᓴᓂᒃ ᐃᑉᐱᒍᓱᖃᑦᑕᕐᓯᒪᔪᑦ ᐃᓅᓯᖅ ᓄᓇᓕᓐᓂᑦ 
ᓲᕐᓗ ᐊᓄᓪᓚᔅᓯᐊᑎᑐᑦ ᐃᓅᓯᐅᔮᕆᐊᖓ. ᐊᒥᓱᓄᑦ ᐃᓄᓐᓄᑦ, 
ᐃᒥᐊᓗᒃ ᑮᓇᐅᔭᐃᔭᖃᑦᑕᓂᕐᓗ ᐊᑯᓂᐅᙱᑦᑑᒐᓗᐊᖅ, ᑭᓯᐊᓂ 
ᓈᒻᒪᒐᓂ, ᑭᐱᙳᐃᔭᐅᑕᐅᖃᑦᑕᕐᓯᒪᒻᒪᑦ ᐃᓱᒫᓘᑎᖏᓐᓂᓪᓗ 
ᐃᓱᒪᙱᑲᐃᓐᓇᕈᑕᐅᓂᐊᕐᖓᑕ ᐅᓚᕕᓴᐅᑕᐅᖃᑦᑕᕐᓯᒪᒻᒪᑕ. 
ᑕᒪᓐᓇ ᐊᓂᒍᓕᕋᓗᐊᖅᑎᓪᓗᒍ, ᐋᖓᔮᕐᓇᖅᑐᑦ ᐃᔨᕋᖅᑐᐊᑦ 
ᓄᓇᓕᓐᓄᑦ ᑎᑭᖃᑦᑕᓕᕐᓯᒪᒋᓪᓗᑎᒃ.

ᓄᓇᓕᓐᓂᑦ ᐃᓅᓯᖅ ᐊᒥᓱᓄᑦ ᐃᓄᓐᓄᑦ ᐊᑐᓕᕈᑕᐅᓯᒪᔪᖅ 
ᐃᒥᐊᓗᒻᒥᒃ ᓯᕗᓪᓕᐹᑦᑎᐊᒥᒃ. ᓯᕗᕐᖓᒍᑦ ᑕᒪᔅᓱᒪ, ᐃᓄᒃ 
ᓄᓇᓕᒃ ᐃᓄᐃᓪᓚᕐᒥ ᐃᒥᐊᓗᖃᐃᓐᓇᕈᓐᓇᓚᐅᙱᒻᒪᑕ, 
ᐊᐅᓚᑕᐅᓪᓗᓂᓗ ᑕᒪᓐᓇ ᖃᓪᓗᓈᕐᓄᑦ. ᑎᑭᕋᓚᐅᕐᓯᒪᒻᒪᑕᓂᑦ 
ᐅᑭᐅᖅᑕᖅᑐᒧᑦ 1920ᖏᓐᓂ, ᐸᓖᓯᒃᑯᑦ ᐊᑐᖅᑎᑦᑎᖃᑦᑕᕐᓯᒪᒻᒪᑕ 
ᐊᓪᓚᓄᑦ ᒪᓕᒐᕐᓂᒃ ᐃᓄᓐᓄᑦ, ᒪᓕᒐᖅᑎᒍᑦ ᓈᒻᒪᒍᓐᓃᑎᑦᑐᒍ 
ᑐᓂᓯᖃᑦᑕᕐᓂᖅ ᓂᐅᕐᕈᑎᖃᖃᑦᑕᓂᕐᓘᓐᓃᑦ ᐃᒥᐊᓗᒻᒥᒃ 
ᐃᓄᓐᓄᑦ. ᒪᓕᒐᖅᑎᒍᑦ ᒪᓕᒐᓕᐅᕐᓂᖅ 1959ᒥ 
ᑐᑭᓯᓇᕐᓯᑎᑦᑎᒋᐊᕈᑕᐅᓚᐅᕐᓯᒪᔪᖅ ᐃᓄᐃᑦ ᒪᓕᒋᐊᖃᙱᒻᒪᑕᒎᖅ 
ᐊᓪᓚᓄᑦ ᒪᓕᒐᕐᒥᒃ ᐊᒻᒪᓗ ᒪᓕᒐᐃᑦ ᐃᒥᐊᓗᒃ ᐱᔾᔪᑎᒋᓪᓗᒍ 
ᓄᓇᑦᓯᐊᕐᒥ ᐊᑐᓯᓚᐅᕐᓯᒪᔪᑦ ᑕᐃᒫᓪᓗᐊᖅ ᐃᓄᓐᓄᑦ ᐊᒻᒪᓗ 
ᐃᓄᑐᐃᓐᓇᓕᒫᓄᑦ ᒪᓕᒋᐊᖃᙱᑦᑐᓄᑦ ᒪᓕᒐᕐᒥᒃ. 

ᑲᒪᓇᕋᓂᓗ, ᐃᓄᓕᒫᐸᓗᐃᑦ ᐃᒥᐊᓗᒻᒥᒃ ᐊᑐᐃᓐᓇᓖᑦ 
ᖁᕕᐊᒋᔭᖃᖃᑦᑕᕐᓯᒪᒻᒪᑕ ᐃᒥᕆᐊᔅᓴᖅ ᕕᐊᓂᒃ ᐃᒥᐊᓗᓐᓂᓪᓗ 
ᐃᓛᓐᓂᓚᐅᓱᖓᒃᑯᑦ. ᐃᓄᓕᕆᓂᖅ ᐃᓕᖅᑯᓯᓕᕆᓂᕐᓗ 
ᐱᓪᓗᒍ ᐃᒥᐊᓗᖃᑦᑕᕐᓂᖅ, ᑭᓯᐊᓂᓕ, ᓄᑖᖑᓚᐅᕐᖓᑦ 
ᑕᐃᔅᓱᒪᓂ ᐃᓄᓐᓄᑦ. ᖃᐅᑕᒫᑦ ᑐᓴᖃᑦᑕᖅᑕᖏᑦ ᐃᒥᐊᓘᑉ 
ᒥᔅᓵᓄᑦ ᐊᒻᒪᓗ ᑕᒪᑐᒪ ᒥᔅᓵᓄᑦ ᐊᑲᐅᙱᓗᑕᐅᕙᑦᑐᑦ ᓲᕐᓗ 

ᐃᕿᐊᙳᕐᓂᖅ ᐊᒻᒪᓗ ᐃᑉᐱᒍᓱᓐᓂᖅ ᑕᒫᓂᑐᐃᓐᓈᓕᕆᐊᔅᓴᖅ 
ᐊᒥᓱᐊᖅᑎᖅᑐᑎᒃ ᐃᒥᓗᐊᕈᑕᐅᖃᑦᑕᕐᓯᒪᒻᒪᑕ. ᐆᑦᑑᑎᒋᓗᒋᑦ, 
ᐊᒥᓲᖃᑦᑕᓚᐅᕐᓯᒪᙱᒻᒪᑕ ᐃᓄᓐᓄᑦ ᐃᒥᕐᕕᐅᔪᓐᓇᖅᑐᑦ 
ᐊᑦᑕᓇᙱᑦᑐᒥᒃ ᐊᑲᕐᕆᑎᐊᕐᓗᑎᓪᓗ ᑲᑎᒻᒪᔪᓂᒃ. ᐃᓪᓗᐃᑦ 
ᒥᑭᔫᑕᐅᓪᓗᑎᒃ ᐊᒻᒪᓗ ᐅᓇᑕᖅᑐᔅᓴᐃᑦ ᐃᒥᕋᓚᕝᕕᖏᑦ 
ᐃᓯᖅᑕᐅᒍᓐᓇᖃᑦᑕᕐᓯᒪᒻᒪᑕ ᐃᖅᑲᓇᐃᔭᖅᑎᑐᐊᖏᓐᓄᑦ. ᐃᓄᐃᑦ 
ᑕᑯᖃᑦᑕᕐᓯᒪᔪᑦ ᖃᓪᓗᓈᕐᓂᒃ ᐃᒥᓗᐊᖅᑐᓂᒃ ᐋᖓᔮᓕᕋᓱᑦᑐᓂᒃ, 
ᓴᐃᓕᑦᑐᐊᕐᓗᑎᒃ ᐱᓂᐊᕋᒥᐅᙱᑦᑐᖅ. ᐋᖓᔮᕐᓂᖅ ᒪᓕᒐᖅᑎᒍᑦ 
ᐅᖃᐅᓯᐅᖃᑦᑕᓚᐅᖅᑐᖅ ᐱᑦᑎᐊᙱᒐᓱᓐᓂᐅᒋᐊᖓ. 
ᐊᒻᒪᓗᑦᑕᐅᖅ, ᐃᓄᑦᑎᒍᑦ ᐊᐅᓚᑦᑎᒍᑕᐅᔪᑦ ᖃᓂᒌᑦᑐᓂᒃ 
ᐃᓚᒌᑦ ᓄᓇᒋᕙᑦᑕᖏᓐᓂᒃ ᓴᙲᓪᓕᑎᑕᐅᓯᒪᔪᑦ 
ᐊᑐᖅᑎᒐᔅᓴᐅᓗᐊᕈᓐᓃᖅᑐᑎᓪᓗ ᓄᓇᓕᓐᓃᓕᕋᒥᒃ. ᑕᒪᒃᑯᐊ 
ᐱᔾᔪᑎᒋᓪᓗᒋᑦ, ᐊᒻᒪᓗ ᐊᒥᓲᓂᕐᓴᑲᓐᓃᑦ, ᐃᓚᖏᑦ ᐃᓄᐃᑦ 
ᐃᒥᓗᐊᖃᑦᑕᓯᔪᒥᓃᑦ ᐊᒻᒪᓗ ᐃᒥᕋᓚᐃᓐᓇᖃᑦᑕᓕᖅᑐᑎᒃ, 
ᓇᒻᒥᓂᖅ ᐅᓗᕆᐊᓇᖅᑐᒨᖅᑎᑎᓪᓗᑎᒃ ᐃᓅᓯᕐᒥᓂᒃ ᐊᒻᒪᓗ 
ᐊᓯᕈᐃᑎᑦᑎᓗᑎᒃ ᐃᓅᓯᕐᒥᓂᒃ ᐃᓚᖏᓐᓂᓪᓗ. ᑭᐅᔾᔪᑕᐅᖃᑦᑕᖅᑐᑦ 
ᐃᖅᑲᓇᐃᔭᖅᑎᓂᒃ ᐃᓱᒪᓱᑦᑎᐊᕆᐊᖃᕐᓂᖏᓐᓂᒃ 
ᐱᓯᒪᕙᓚᐅᖅᑐᑦ ᐊᒻᒪᓗ ᐊᑭᕋᖅᑐᓂᕐᒥᒃ. 1962ᒥ, ᐆᑦᑑᑎᒋᓗᒍ, 
ᐃᖅᑲᓇᐃᔭᖅᑎ ᐅᖃᕐᓯᒪᔪᖅ ᐋᖓᔮᖃᑦᑕᕐᓂᖏᑦ ᐃᓄᐃᑦ 
ᓈᒻᒪᙱᒍᑕᐅᖃᑦᑕᕐᓂᖓᓂᒃ ᐱᐅᓯᖏᓐᓂᒃ, ᐃᒪᐃᓕᙱᖔᖅᑐᓂ 
ᐊᓯᔾᔨᐸᓪᓕᐊᓂᖓᓄᑦ ᐃᓅᓯᖏᑕ ᐅᕝᕙᓘᓐᓃᑦ ᐃᓕᖅᑯᓯᖏᑕ. 
ᑎᑎᕋᖅᑐᓂ “ᐊᑲᐅᙱᓕᐅᕈᑕᐅᔪᖅ ᐃᓕᓴᕐᓯᖏᓐᓂᐅᖏᒻᒪᑦ 
ᐅᕝᕙᓘᓐᓃᑦ ᓇᓗᓇᐃᕐᓯᓂᐅᙱᒻᒪᑦ ᐃᒥᐊᓗᖃᑦᑕᕐᓂᖅ 
ᐊᑲᐅᙱᓕᐅᕈᑕᐅᓂᖓᓂᒃ ᑭᓯᐊᓂ ᑐᑭᓯᓇᓱᓐᓂᕐᒥᒃ ᓇᒻᒥᓂᖅ 
ᐊᐅᓚᑦᑎᒍᓐᓇᕐᓂᖏᓐᓂᒃ ᐃᒥᐊᓗᖃᑦᑕᕐᓂᖏᓐᓂᒃ.”21 
ᐊᒥᓱᑦ ᐃᖅᑲᓇᐃᔭᖅᑏᑦ ᐃᑉᐱᒍᓱᔅᓯᒪᙱᒻᒪᑕ 
ᑕᐃᒪᓐᓇᓴᐃᓐᓇᖅ ᐅᖁᒪᐃᑦᑐᐊᓗᓐᓂᒃ ᐊᑐᖅᑎᑦᑎᓂᐊᕆᐊᖓ 
ᖃᓪᓗᓈᑦ ᐃᒥᐊᓗᖃᑦᑕᕐᓂᖏᑦ ᐃᓄᓐᓄᑦ ᐊᒻᒪᓗ 
ᖃᓄᖅᑑᕈᑎᖃᓗᐊᖃᑦᑕᓚᐅᕋᑎᒃ ᑎᑭᑎᑦᑎᖃᑦᑕᓂᕐᒥᒃ ᐃᒥᐊᓗᒻᒥᒃ 
(ᑭᖑᓂᐊᒍᓪᓗ, ᐋᖓᔮᕐᓇᖅᑐᓂᒃ) ᓄᓇᓕᓐᓄᑦ.

ᑭᓱᑐᐃᓐᓇᐅᒐᓗᐊᖅᑲᑦ ᐱᔾᔪᑕᐅᔪᖅ ᐃᒥᐊᓗᖃᑦᑕᓂᕐᒧᑦ, ᑭᓯᐊᓂᓕ, 
1970ᖏᓐᓂ, ᐃᓄᓕᒫᑦᑎᐊᐸᓗᐃᑦ ᓄᓇᖅᑲᑎᒌᓕᖅᑎᓪᓗᒋᑦ 
ᐊᒻᒪᓗ ᐊᑐᐃᓐᓇᖃᕐᓂᕐᓴᐅᓕᖅᑎᓪᓗᒋᑦ ᐃᒥᐊᓗᒻᒥᒃ ᐊᓪᓛᑦ 
ᐋᖓᔮᕐᓇᖅᑐᓂᒃ, ᐊᒥᓱᑦ ᐃᓚᒌᑦ ᖃᐅᔨᖃᑦᑕᓕᕐᓂᕐᖓᑕ 
ᐅᖁᒪᐃᑦᑐᓂᒃ ᐊᑐᕈᑕᐅᔪᓂᒃ ᐃᒥᐊᓗᓗᐊᖃᑦᑕᓂᕐᒧᑦ, 
ᐱᖃᓯᐅᑎᓪᓗᒍ ᐊᔪᓕᕐᓂᖅ ᐃᒥᐊᓗᒻᒧᑦ, ᐊᔪᓕᕐᓯᒪᓂᖅ, ᑎᒥᒃᑯᑦ 
ᓄᓕᐊᕐᓂᑯᓪᓗ ᐋᓐᓂᖅᑎᕆᖃᑦᑕᕐᓂᖅ, ᐃᑉᐱᒍᓱᙱᓐᓂᖅ 
ᓱᕈᓯᕐᓂᒃ, ᐊᔪᕐᓴᕐᓂᖅ ᐊᒻᒪᓗ ᑐᖁ. ᐃᖃᓗᓐᓂ, ᑭᙵᕐᓂ 
ᖃᐅᓱᐃᑦᑐᕐᒥᓗ, ᐱᓗᐊᖅᑐᒥᒃ, ᐋᖓᔮᖃᑦᑕᕐᓂᖅ ᐃᓄᓐᓂᒃ 
ᐊᑲᐅᙱᓕᐅᕈᑎᖃᖅᑎᑦᑎᒋᐊᓪᓚᑲᓐᓂᕐᓯᒪᔪᖅ ᖃᓪᓗᓈᕐᓄᑦ 
ᐊᐅᓚᑦᑎᔨᐅᔪᓄᑦ, ᐱᖃᓯᐅᑎᓪᓗᒋᑦ ᑲᓇᑕᒥᐅᓄᑦ ᐸᓖᓯᒃᑯᑦ ᐊᒻᒪᓗ 
ᐃᓄᓕᕆᔩᑦ. 

ᒫᑕ ᐃᓪᓚᐅᑦ ᖃᐅᓱᐃᑦᑐᕐᒥᐅᑕᖅ ᐅᖃᕐᓯᒪᔪᖅ ᐅᕙᑦᑎᓐᓄᑦ 
ᓱᒻᒪᑦ ᐊᖏᔪᖅᑳᖏᒃ ᐃᒥᖅᐸᓚᐅᕐᒪᖔᑎᒃ ᐋᓐᓂᐊᒍᑎᖏᓐᓂᒃ 
ᐃᑉᐱᒍᓱᑦᑕᐃᓕᓪᓗᑎᒃ ᐃᓅᓯᖏᓐᓂᒃ, ᐊᒻᒪᓗ ᖃᓄᖅ ᕿᑐᕐᖓᖏᑦ 
ᐊᔅᓱᕈᖅᑎᒋᓚᐅᕐᒪᖔᑕ ᑕᒪᓐᓇ ᐱᓪᓗᒍ:

ᐃᓄᓕᒫᑦ ᐋᓐᓂᐊᒍᑎᖃᓚᐅᕐᖓᑕ ᐃᓗᒃᑯᑦ, 
ᐃᓅᓯᖃᙱᓐᓇᒥᒃ ᐃᓅᓯᕆᒋᐊᓕᒥᓐᓂᒃ. 
ᑭᒃᑯᑐᐃᓐᓇᐃᑦ ᐱᕈᕐᓴᓚᐅᕐᖓᑕ 
ᐋᓐᓂᐊᖅᑐᐊᓘᓪᓗᑎᒃ. ᐃᕐᖑᑕᒃᑲ ᑕᐃᒫᒃ 
ᐱᕈᕐᓴᖁᙱᑕᒃᑲ ᑕᐃᒫᒃ ᐋᓐᓂᐊᔪᐊᓘᓪᓗᑎᒃ 
ᐅᕙᑦᑎᑎᑐᑦ ᐱᕈᖁᙱᑕᒃᑲ. ᖃᐅᔨᒪᔪᒍᑦ 
ᐋᖓᔮᕐᓇᑐᖅᑐᖃᑦᑕᓚᐅᕋᑦᑕ 
ᐃᒥᐊᓗᒃ ᐋᖓᔮᕐᓇᑐᓪᓗ. […] ᑕᒫᓂ 
ᐃᒥᕐᕕᖃᓚᐅᕐᓯᒪᒻᒥᒻᒪᑦ, ᐊᒻᒪᓗ 
ᐅᓇᑕᖅᑐᔅᓴᒃᑯᓐᓂ. ᐃᒦᓐᓇᕐᐸᓚᐅᖅᑐᑦ 
ᐅᕙᒍᓪᓕ ᕿᑐᕐᖓᕆᔭᐅᔪᒍᑦ ᓇᒦᕝᕕᔅᓴᒥᒃ 
ᕿᓂᕆᐊᖃᖃᑦᑕᓚᐅᖅᑐᒍᑦ. [ …] ᐊᖑᑏᑦ 
ᐋᖓᔮᓕᕌᖓᒥᒃ […] ᐃᓪᓗᐃᑦ ᐊᑖᓂ 
ᐃᔨᕐᓯᒪᕙᓚᐅᖅᑯᒍᑦ. […] ᑕᐃᔅᓱᒪᓂ, 
ᓄᓇᓕᓕᒫᑦ ᐋᖓᔮᖃᑦᑕᓚᐅᖅᑐᑦ 
ᐱᓇᓱᐊᕈᓯᓕᒫᖅ ᐅᕝᕙᓘᓐᓃᑦ ᐅᓪᓗᓂᑦ 
ᐱᖓᓱᓂᒃ.22

ᑕᐃᒪᙵᑦ ᓄᓇᓕᙳᖅᑎᑕᐅᓚᐅᕐᓯᒪᒻᒪᑕ, ᐃᓄᐃᑦ 
ᐅᔾᔨᕈᓱᐃᓐᓇᕐᓯᒪᔪᑦ ᐊᑲᐅᙱᓕᐅᕈᑎᓂᒃ. ᐃᓚᖏᑦ 
ᐆᑦᑐᕋᓱᐊᖃᑦᑕᕐᓯᒪᔪᑦ ᐊᐅᓚᑦᑎᓂᕐᒥᒃ ᑎᑭᑎᑕᐅᖃᑦᑕᕐᓂᖏᓐᓂᒃ 
ᐃᒥᐊᓗᐃᑦ ᓄᓇᓕᖏᓐᓄᑦ. ᑕᒪᓐᓇ ᐱᓇᓱᐊᕐᓂᖓᑦ 
ᑭᓪᓕᖃᖃᑦᑕᕐᓯᒪᔪᖅ, ᑭᓯᐊᓂᓕ, ᐱᔾᔪᑎᒋᓪᓗᒍ 
ᐱᕕᖃᖅᑎᑕᐅᓯᒪᓂᖏᓐᓄᑦ ᐅᖃᐅᓯᖃᕐᓂᕐᒥᒃ ᒪᓕᒐᐃᑦ 
ᒥᔅᓵᓄᑦ ᑕᒪᑐᒧᖓ, ᐱᓕᕆᐊᔅᓴᐅᔭᕆᐊᓖᑦ ᐅᖃᐅᓯᐅᖔᕐᓇᑎᒃ 
ᑐᑭᓯᔭᐅᑦᑎᐊᓂᐊᕐᖓᑦ ᐊᒻᒪᓗ ᑲᒪᒋᔭᐅᑦᑎᐊᓂᐊᕐᖓᑕ 
ᑕᒪᕐᒥᒃ ᖃᓄᐃᑦᑐᑐᐃᓐᓇᐃᑦ ᓇᓖᕌᕋᔅᓴᐅᔪᑦ ᐱᔾᔪᑎᒋᓪᓗᒋᑦ 
ᑭᒃᑯᑐᐃᓐᓇᐃᑦ, ᐃᓅᓯᓕᕆᓂᕐᒧᑦ ᖃᓄᐃᓐᓂᐅᔪᑦ ᐊᒻᒪᓗ 
ᒪᑭᒪᓇᓱᐊᕈᑎᔅᓴᐃᑦ. ᐃᓄᐃᑦ ᒪᓕᒐᖏᑦ, ᐱᖁᔭᐃᑦ (ᐱᖁᔭᑦ 
ᓈᒻᒪᑦᑐᒥᒃ ᐱᐅᓯᖃᕆᐊᖃᕐᓂᕐᒧᑦ), ᐱᐅᓯᖏᓪᓗ, ᐱᑦᑕᐃᓕᓂᖅ 
(ᐱᑦᑕᐃᓕᓂᖅ ᐊᑐᖁᔭᐅᙱᑦᑐᓂᒃ), ᐆᑦᑐᖅᑕᐅᖃᑦᑕᕐᓯᒪᕗᑦ ᐊᒻᒪᓗ 
ᓈᓚᑦᑕᐅᖃᑦᑕᕐᓯᒪᒐᑎᒃ ᓄᓇᓕᓐᓂᑦ. ᐃᓄᐃᑦ ᓂᕆᐅᒋᔭᐅᓯᒪᔪᑦ 
ᓇᒻᒥᓂᖅ-ᐊᐅᓚᑦᑎᔪᓐᓇᕆᐊᖃᕐᓂᖏᓐᓂᒃ ᐊᒻᒪᓗ 
ᐃᑉᐱᒍᓱᑦᑎᐊᕐᓗᑎᒃ ᐃᓄᑐᐃᓐᓇᐃᑦ ᑭᓪᓕᖏᓐᓂᒃ ᒪᓕᒐᖏᓐᓂᓪᓗ 
ᒪᓕᑦᑐᓂᒃ ᖃᓪᓗᓈᑦ ᐱᐅᓯᖏᓐᓂᒃ, ᐃᑲᔪᕐᓯᖅᑕᐅᓯᒪᓗᐊᕋᑎᒃ 
ᑲᒪᔾᔪᑎᒋᓂᐊᖅᑕᖏᓐᓂᒃ ᓈᒻᒪᖏᑦᑐᒥᒃ ᐊᑦᑐᐃᓂᕆᕙᑦᑕᖏᓐᓂᒃ 
ᐃᒥᐊᓗᒻᒥᒃ ᐊᑐᖃᑦᑕᕐᓂᐅᑉ ᐊᒻᒪᓗ ᐃᓅᓯᖃᕐᓯᒪᓪᓗᑎᒃ 
ᑐᙵᕕᖃᖅᑐᑎᒃ, ᒪᓕᑦᑐᑎᒃ ᐊᐅᓚᑦᑎᔾᔪᓯᐅᔪᓂᒃ ᐊᒻᒪᓗ 
ᐊᑐᐊᒐᕐᓂᒃ ᖃᓪᓗᓈᕐᓂᑦ, ᑕᒪᓐᓇ ᐱᓗᐊᖅᑐᒥᒃ ᐃᒥᐊᓗᒻᒥᒃ 
ᐊᑐᕐᓂᕐᓗᒍᑎᒋᓂᕐᓴᕆᓕᖅᐸᑦᑐᒍ.

ᐃᓕᓐᓂᐊᕐᓂᖅ ᐊᒻᒪᓗ ᐊᑦᑐᐃᓯᒪᓂᖓ 
ᐃᓄᐃᑦ ᐃᓕᖅᑯᓯᖓᓐᓄᑦ
1950ᖏᓐᓂ, ᑲᓇᑕᒥᐅᑦ ᒐᕙᒪᒃᑯᖏᑦ 
ᑐᑭᑖᕈᑎᖃᓚᐅᕐᓯᒪᔪᑦ ᑕᒪᕐᒥᒃ ᐃᓄᐃᑦ ᕿᑐᕐᖓᖏᑦ 
ᐃᓕᓐᓂᐊᖅᑎᑕᐅᑦᑎᐊᕆᐊᖃᕐᖓᑕᒎᖅ ᐱᖃᑕᐅᓕᕐᓂᐊᕐᖓᑕ 
ᑲᓇᑕᒥᐅᑦ ᐃᓄᖁᑎᖏᓐᓄᑦ ᐊᒻᒪᓗ ᓄᑖᓂᒃ ᐃᖅᑲᓇᐃᔮᖅᑖᕐᓗᑎᒃ 
ᑕᐃᒫᒃ ᐅᑭᐅᖅᑕᖅᑐᒥ ᒪᑭᒪᓇᓱᐊᕐᕕᐅᓂᐊᖅᑐᖅ ᓂᕆᐅᒋᔭᐅᓯᒪᒻᒪᑦ 
ᐱᑕᖃᖅᑎᑦᑎᓂᐊᕆᐊᖓ. ᑕᒪᓐᓇ ᑐᑭᑖᕈᑕᐅᓯᒪᔪᖅ, ᐊᒻᒪᓗ 
ᐱᓕᕆᔾᔪᓰᑦ ᐊᑐᖅᑕᐅᓯᒪᔪᑦ, ᐊᑦᑐᐃᓯᒪᓪᓚᕆᑦᑐᑦ ᕿᑐᕐᖓᖏᓐᓄᑦ, 
ᐃᓚᖏᓐᓄᑦ ᓄᑕᖅᑲᖏᓐᓄᓪᓗ, ᐊᒻᒪᓗ ᐃᓄᐃᑦ ᐃᓕᖅᑯᓯᖓᓐᓄᑦ. 
ᐃᓚᖏᑦ ᑕᒪᒃᑯᐊ ᐊᑦᑐᐃᓯᒪᓂᖏᑦ ᐱᔮᖅᑯᒥᐅᓯᒪᔪᖅ, ᐃᓚᖏᑦ 
ᐱᔮᖅᑯᒥᐅᙱᒃᑲᓗᐊᖅᑐᑎᒃ.

ᐃᓕᓐᓂᐊᓪᓚᑦᑖᓯᓚᐅᖅᑎᓐᓇᒋᑦ ᓱᓕ, ᐃᓄᐃᑦ ᕿᑐᕐᖓᖏᑦ 
ᐃᓕᓐᓂᐊᖃᑦᑕᓚᐅᕐᓯᒪᔪᑦ ᐃᓕᙵᒋᐊᓕᖏᓐᓂᒃ 
ᐱᐅᓯᖅᑎᒍᑦ ᐊᑐᖃᑦᑕᕆᐊᖃᕐᓂᐊᖅᑕᒥᓐᓂᒃ ᑕᑯᓐᓈᖅᑐᑎᒃ 
ᐱᔭᕆᐅᕐᓴᕙᑦᑐᑎᓪᓗ. ᐃᓄᐃᑦ ᓄᑲᑉᐱᐊᑦ ᐃᓕᓐᓂᐊᖃᑦᑕᓚᐅᖅᑐᑦ 
ᐊᖑᓇᓱᓐᓂᕐᒥᒃ, ᐊᒻᒪᓗ ᑕᐃᒪᐃᒻᒪᑦ ᓂᕆᒃᑲᐃᕙᑦᑐᑎᒃ 
ᑲᒪᑦᑎᐊᐸᑦᑐᑎᓪᓗ ᐃᓚᒥᓐᓂᒃ, ᒪᓕᑉᐸᑦᑐᑎᒃ ᐊᑖᑕᒃᑯᒥᓐᓂᒃ 
ᐊᐅᓪᓚᓕᕋᐃᒻᒪᑕ; ᖃᐅᔨᒪᓂᖏᑦ ᐃᓕᓯᒪᔭᖏᓪᓗ 
ᒪᑯᐊᖑᓪᓗᑎᒃ ᑐᑭᓯᐅᒪᓂᖅ ᓯᓚᐅᑉ ᐱᐅᓯᖓᓂᒃ, ᓇᐅᒃᑯᓪᓗ 
ᐊᖅᑯᑎᖃᕆᐊᖃᕐᓂᐊᕐᒪᖔᕐᒥᒃ, ᐊᒻᒪᓗ ᐆᒪᔪᐃᑦ ᐱᐅᓯᖏᓐᓂᒃ. 
ᓂᕕᐊᕐᓯᐊᑦ ᑕᒪᕐᒥᒃ ᐃᓕᓐᓂᐊᖃᑦᑕᓚᐅᕐᓯᒪᔪᑦ ᐱᒻᒪᕆᐊᓗᓐᓂᒃ 
ᐃᓕᓯᒪᒋᐊᓕᖏᓐᓂᒃ, ᓲᕐᓗ ᓂᕿᓕᕆᓂᕐᒥᒃ, ᕿᓯᓐᓂᒃ/ᐊᒥᕐᓂᒃ 
ᕿᑐᒻᒪᔅᓴᐃᖃᑦᑕᓂᕐᒥᒃ, ᒥᕐᓱᖃᑦᑕᓂᕐᒥᒃ ᐊᓐᓄᕌᓂᒃ, ᑲᒻᒥᐅᓂᕐᒥᒃ 
(ᕿᓯᓐᓂᒃ), ᕿᑐᕐᖏᔭᓐᓂᕐᒥᒃ ᐊᒻᒪᓗ ᐊᖏᕐᕋᒥᓐᓂᒃ ᑲᒪᔨᐅᓂᕐᒥᒃ 
ᑕᑯᓐᓈᐸᑦᑐᑎᒃ ᐃᑲᔪᕐᐸᑦᑐᑎᓪᓗ ᐊᓈᓇᒥᓐᓂᒃ. ᑕᐃᒪᒃ ᔪᓚᐃ 
ᐸᐸᑦᓯ, ᐃᓅᓪᓗᓂ ᓴᓇᙳᐊᖅᑎ, ᐅᕙᓐᓄᑦ ᐅᖃᔪᒻᒪᑦ: 

ᐊᒡᒐᑎᓐᓄᑦ ᑭᓱᓕᕆᒃᑳᓘᒐᑦᑕ ᐱᔾᔪᑎᒋᓪᓗᒍ 
ᑕᐃᒪᐃᒋᐊᖃᕐᓯᒪᒐᑦᑕ. ᑕᐃᒫᒃ ᐊᖑᑦ 
ᖃᐅᔨᒪᙱᒃᑯᓂ ᐃᒡᓗᓕᐅᕐᓂᕐᒥᒃ 
ᓄᓕᐊᓂᒍᓐᓇᖃᑦᑕᓂᙱᑦᑐᑦ 
ᐊᒻᒪᓗ ᐊᕐᓇᖅ ᒥᕐᓱᕈᓐᓇᖏᒃᑯᓂ 
ᐅᐃᓂᒍᓐᓇᓚᐅᙱᒻᒥᔪᖅ.23

ᓯᕗᓪᓕᕐᐹᖏᓐᓂ 60ᓂᒃ ᐊᕐᕌᒍᓂᑦ 1900-ᖏᓐᓂ, ᓯᓚᑖᓂ 
ᐃᓕᓐᓂᐊᖅᑎᑕᐅᒐᓱᖃᑦᑕᕐᓂᖏᑦ ᓱᕈᓰᑦ ᐅᖃᓕᒫᕐᓂᕐᒥᒃ, 
ᑎᑎᕋᕐᓂᕐᒥᒃ ᓈᓴᐅᓯᕆᓂᕐᒥᓪᓗ ᐅᖓᓯᒌᔅᓯᒪᔪᑦ 
ᑲᔪᓰᓐᓇᕐᓯᒪᒐᑎᓪᓗ. ᒪᓕᑦᑐᒍ ᑐᖏᓕᐊᓂ ᐅᓇᑕᕐᓂᐅᓚᐅᕐᓯᒪᔪᖅ 
ᓄᓇᕐᔪᐊᕐᒥ ᑕᒪᓐᓇ ᐊᓯᔾᔨᐸᓪᓕᐊᓕᓚᐅᕐᓯᒪᔪᖅ 
ᐋᖅᑭᑎᐊᕐᓯᒪᒐᑎᒃ ᐱᓕᕆᖃᑎᒌᓐᓃᑦ ᐃᓕᓐᓂᐊᕐᓂᓕᕆᓂᕐᒧᑦ 
ᑭᖑᕝᕕᖅᑕᐅᓚᐅᕐᓯᒪᒻᒪᑕ ᓄᑖᒧᑦ ᒐᕙᒪᓕᕆᓂᐅᔪᒧᑦ ᑐᕌᖓᓪᓗᓂ 
ᐃᓄᐃᑦ ᑲᓇᑕᒥᐅᓄᑦ “ᐃᓅᖃᑕᐅᓪᓚᑦᑖᓕᖁᓪᓗᒋᑦ.” 



16ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᓯᕗᓪᓕᕐᒥ ᓂᕆᐅᓚᐅᕐᓯᒪᔪᑦ 
ᐃᓄᐃᑦ ᐅᑉᐱᕈᓱᓕᖅᑎᑕᐅᔪᓐᓇᕆᐊᖏᑕ ᕿᑐᕐᖓᖏᑦ 
ᐃᓕᓐᓂᐊᕆᐊᕐᓗᑎᒃ ᑐᔪᕐᒥᕕᒻᒨᖅᑎᑕᐅᒍᓐᓇᕐᓂᖏᓐᓂᒃ 
ᑕᒪᕐᒥᒃ ᐃᓚᐃᓐᓇᖓᓂᓪᓘᓐᓃᑦ ᐃᓕᓐᓂᐊᕐᓇᐅᑎᓪᓗᒍ 
ᐊᕐᕌᒍᒥ ᐊᖏᔪᖅᑳᖏᑦ ᐊᒻᒪᓗ ᐃᓕᓐᓂᐊᕈᓐᓇᕐᓯᓚᐅᙱᑦᑐᑦ 
ᓱᓕ ᖃᑕᙳᑎᖏᑦ ᐅᑎᖅᑎᓪᓗᒋᑦ ᐃᓚᒌᑦ ᓄᓇᒋᕙᑦᑕᖏᓐᓄᑦ. 
ᐃᖅᑲᓇᐃᔭᖅᑏᑦ ᓂᕆᐅᓚᐅᕐᓯᒪᙱᑦᑐᑦ ᖃᐅᔨᓕᕋᒥᒃ ᐃᓄᐃᑦ 
ᐊᖏᔪᖅᑳᕆᔭᐅᔪᑦ ᐊᖏᕐᓯᒪᔪᑦ ᐃᓕᓐᓂᐊᖅᑎᑕᐅᖁᔨᓂᕐᒧᑦ 
ᐅᐸᓗᖓᐃᕐᓯᒪᙱᒋᐊᖏᑕ ᕿᑐᕐᖓᒥᓐᓂᒃ ᕿᒪᐃᓯᒪᒐᔭᕆᐊᖏᑕ 
ᑲᒪᔨᐅᓂᐊᖅᑐᓄᑦ. ᐃᓚᒌᑦ ᓄᓇᓕᓐᓅᓚᐅᕐᓯᒪᔪᑦ 
ᕿᑐᕐᖓᒥᓂᒃ ᐱᖃᑎᖃᖅᑐᑎᒃ, ᑐᐱᕐᒥᐅᑕᐅᓪᓗᑎᒃ 
ᐃᓪᓗᑖᕋᓱᓐᓂᖏᓐᓂ. ᒐᒪᐃᓕ ᕿᓗᖅᑭᓵᖅ ᒥᑦᑎᒪᓕᒻᒥᐅᑕᖅ 
ᐃᓚᒋᔭᐅᓯᒪᔪᖅ ᐊᒥᓱᓄᑦ ᐊᖏᔪᖅᑳᕆᔭᐅᔪᓄᑦ ᐃᖅᑲᐅᒪᔪᔪᖅ: 
“ᐊᐅᓪᓛᕈᒪᓚᐅᕐᓯᒪᙱᒃᑲᓗᐊᖅᑐᖓ ᑭᓯᐊᓂ … 
ᕿᑐᕐᖓᓐᓂᒃ ᑲᑎᒻᒪᑎᙱᒍᒪᓚᐅᕐᓯᒪᙱᓐᓇᒪ.”24 
ᑕᒪᒃᑮᒃ ᑎᑎᕋᖅᑕᐅᓯᒪᔪᑦ ᐅᖃᐅᓯᒥᓃᑦ ᐊᒻᒪᓗ ᐃᓄᐃᑦ 
ᐅᓂᒃᑳᒥᓂᖏᑦ ᖃᐅᔨᓇᖅᑐᑦ ᑕᒪᕐᒥᓕᒫᐸᓗᒃ ᐃᓄᐃᑦ 
ᐱᔾᔪᑎᖃᕐᓂᕐᖓᑕ ᐅᑉᐱᕈᓱᑦᑐᑎᒃ ᑐᓂᔭᐅᖃᑦᑕᕈᓐᓃᕆᔭᕆᐊᔅᓴᖅ 
ᕿᑐᕐᖓᕇᓄᑦ ᐃᑲᔫᓯᐊᖅᑖᕆᕙᑦᑕᖏᓐᓂᒃ 
ᕿᑐᕐᖓᒥᓐᓂᒃ ᐃᓕᓐᓂᐊᕆᐊᖅᑎᑎᙱᒃᑯᑎᒃ. ᑕᒪᓐᓇ 
ᓯᕘᕋᓵᕆᔾᔪᑕᐅᓪᓚᕆᓚᐅᕐᓯᒪᓐᓂᕐᖓᑦ, ᕿᑐᕐᖓᓕᓐᓄᑦ 
ᐃᑲᔫᓯᐊᖅᑖᖑᕙᑦᑐᑦ ᐱᒻᒪᕆᐅᓕᖅᑎᓪᓗᒍ ᐊᓐᓇᐅᒪᔾᔪᑎᔅᓴᖏᓐᓄᑦ 
ᐊᒥᓱᑦ ᐃᓚᒌᑦ.

ᐃᓚᖏᑦ ᓱᕈᓰᑦ ᐊᐅᓪᓚᖅᑎᑕᐅᕙᑦᑐᒥᓂᐅᓪᓗᑎᒃ 
ᐅᖓᓯᓐᓂᓴᒻᒪᕆᓐᓄᑦ, ᐃᓕᓐᓂᐊᕐᕕᓐᓄᑦ ᑰᔾᔪᐊᕌᓗᒻᒥ (ᒫᓂᑐᐸ), 
ᐃᒡᓗᓕᒑᕐᔪᒻᒧᑦ, ᔨᐊᓗᓇᐃᕝᒧᑦ, ᐃᓅᕕᒻᒧᑦ ᐃᖃᓗᓐᓄᓪᓗ. 
ᐊᓯᖏᑦ ᐊᐅᓪᓚᖅᑎᑕᒥᓂᐅᓪᓗᑎᒃ ᖃᓪᓗᓈᕐᓄᑦ ᐃᓚᒌᓄᑦ 
ᓇᔪᕐᓂᐊᖅᑕᖏᓐᓄᑦ ᖃᓪᓗᓈᑦ ᓄᓇᖓᓐᓂ, ᓲᕐᓗ ᐋᑐᕚᒧᑦ, 
ᐃᑦᒪᓐᑕᓐᒧᑦ Hᐊᓕᕚᒃᔅᒧᓪᓗ. ᑕᒪᓐᓇ ᐊᔅᓱᕈᕈᑕᐅᓯᒪᓪᓚᕆᑦᑐᖅ 
ᑕᒪᒃᑮᓐᓄᒃ ᐊᖏᔪᖅᑳᕆᔭᐅᔪᓄᑦ ᕿᑐᕐᖓᖏᓐᓄᓪᓗ. ᔭᐃᑯᐱ 
ᐸᓂᑉᐸᒃ ᑲᖏᖅᑐᒑᐱᒻᒥᐅᑕᖅ ᐅᓂᒃᑳᔪᔪᖅ ᑕᑯᓐᓈᓚᐅᕐᓯᒪᓂᖓᓂᒃ 
ᓱᕈᓰᑦ ᐊᐅᓪᓚᕈᔾᔭᐅᓕᖅᑎᓪᓗᒋᑦ ᑰᔾᔪᐊᕌᓗᒻᒧᑦ:

ᑭᓱᖃᙱᑎᐊᖅᑐᑎᒃ, ᐃᑦᑎᕐᕕᖃᕋᑎᓪᓘᓐᓃᑦ… 
ᒥᑭᔪᐊᓗᒻᒥᒃ, ᒥᑭᔪᕕᔾᔪᐊᕌᓗᒻᒥᒃ 
ᐴᖃᖅᑐᑎᒃ ᓱᓇᒃᑯᑖᖏᑦ ᓇᔅᓴᖅᑕᖏᑦ. 
ᓇᓪᓕᒋᓪᓚᕆᓚᐅᕐᓯᒪᔭᒃᑲ 
ᐊᐅᓪᓚᐅᔭᐅᓕᕐᖓᑕ ᑕᐃᒫᒃ. 
ᓇᓪᓕᒋᓪᓚᕆᓚᐅᕐᓯᒪᔭᒃᑲ. 
ᐃᑉᐱᒋᓚᐅᕐᓯᒪᔭᒃᑲ. 
ᑭᓱᖃᑦᑎᐊᖏᓪᓚᕆᑦᑐᑎᒃ, 
ᐱᙳᐊᒡᒋᒐᓛᑐᐃᓐᓇᖅᑐᑎᖅᑲᐃ 
ᐊᒻᒪᓗ ᐱᒐᓚᖏᓐᓂᒃ ᐊᒥᓲᙱᑦᑐᓂᒃ 
ᐊᐅᓪᓚᓚᐅᕐᓯᒪᔪᑦ.25

ᐃᓕᓐᓂᐊᕐᕕᖏᓐᓂ, ᓱᕈᓰᑦ ᐃᓕᓐᓂᐊᖅᑎᑕᐅᖃᑦᑕᕐᓯᒪᔪᑦ 
ᐃᓕᓐᓂᐊᕋᔅᓴᖏᓐᓂᒃ ᐱᔾᔪᑎᖃᙱᑎᐊᖅᑐᓂᒃ ᐃᓅᓯᖏᑕ 
ᒥᔅᓵᓄᑦ ᐅᑭᐅᖅᑕᖅᑐᒥ. ᐃᓕᓐᓂᐊᕈᑏᑦ ᓲᕐᓗ “ᑎᒃ ᐊᒻᒪ 
ᔭᐃᓐ” ᐅᖃᓕᒫᒐᑦ, ᐆᑦᑑᑎᒋᓗᒍ, ᐱᔾᔪᑎᓖᑦ ᐃᓄᐃᑦ ᓱᕈᓰᑦ 
ᐃᓅᓯᖏᑕ ᐊᔾᔨᒋᙱᑎᐊᖅᑕᖓᓂᒃ ᐃᓅᓯᓕᓐᓂᒃ, 
ᐊᒻᒪᓗ ᐊᑐᓚᐅᕐᓯᒪᔾᔮᖏᑦᑎᐊᒻᒪᕆᑦᑕᖓᓂᖅᑲᐃ. ᐊᒥᓱᑦ 
ᐃᓕᓐᓂᐊᕐᕕᑦᑎᒎᕐᓯᒪᔪᑦ ᐃᖅᑲᐅᒪᔪᑦ ᐳᐃᒍᕆᐊᖃᕐᓂᒥᓂᖏᓐᓂᒃ 
ᐃᓄᐃᑦ ᓇᑭᙶᕐᓯᒪᓂᖏᓐᓂᒃ. ᑲᐅᔾᔭᖅ ᑲᓇᔪᖅ ᒥᑦᑎᒪᑕᓕᒻᒥᐅᑕᖅ 
ᐃᖅᑲᐅᒪᔪᖅ:

ᓴᓇᙳᐊᕆᐊᖃᖃᑦᑕᓚᐅᕐᓯᒪᙱᑦᑐᒍᑦ 
ᕿᒻᒥᙳᐊᓂᒃ ᐅᓂᒃᑳᕆᒋᐊᖃᕐᓇᒋᓪᓘᓐᓃᑦ, 
ᑭᓱᓕᒫᑦᑎᐊᑦ ᐃᓅᑉ ᒥᔅᓵᓅᖓᔪᑦ, ᐃᒡᓘᑉ, 
ᑭᓱᑐᐃᓐᓇᑦᑎᐊᑦ, ᑕᒪᐅᙵᑐᐊᕋᑦᑕ 
[ᒥᑦᑎᒪᑕᓕᒻᒧᑦ].26

ᐅᖃᖅᑲᐅᒐᒪ, ᐃᓚᖓᑦ ᑐᕌᒐᖓᑦ ᐃᓕᓐᓂᐊᕐᓂᓕᕆᓂᕐᒥ 
ᐃᒪᐃᑦᑑᓯᒪᒻᒪᑦ ᐃᓄᐃᑦ ᐃᓂᑖᖁᔭᐅᓯᒪᒻᒪᑕᒎᖅ ᓄᑖᕐᒥ 
ᐅᑭᐅᖅᑕᖅᑐᒥ ᒪᑭᒪᓇᓱᐊᕈᑎᖃᕐᕕᒻᒥ ᓲᕐᓗ ᖃᓪᓗᓈᑦ 
ᓄᓇᖓᓐᓃᑦᑐᑎᑐᑦ ᐱᐅᓯᕆᔭᐅᓲᓂᒃ. ᐃᓚᖏᑦ 
ᐃᓄᐃᑦ ᐊᖏᔪᖅᑳᕆᔭᐅᔪᑦ ᐊᖏᕐᓯᒪᔪᑦ ᕿᑐᕐᖓᖏᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ “ᑲᓇᑕᒥᐅᑦ ᐃᓕᓐᓂᐊᕐᕕᖁᑎᖏᓐᓂ 
ᐅᑉᐱᕈᓱᑦᑐᑎᒃ ᐊᒥᓲᓂᕐᓴᓂᒃ ᐱᓇᓱᐊᕋᔅᓴᖃᑦᑎᐊᓛᕐᖓᑕ 
ᐊᒻᒪᓗ ᐅᐸᓗᖓᐃᔭᖅᑕᐅᓛᕐᖓᑕ ᓄᑖᓄᑦ ᐃᖅᑲᓇᐃᔮᔅᓴᓄᑦ 
ᐊᑐᐃᓐᓇᐅᓂᐊᕐᓂᕋᕐᓯᒪᔭᖏᓐᓄᑦ. ᑕᒪᓐᓇ ᑐᑭᑖᕈᑕᐅᓯᒪᔪᖅ 
ᑕᐃᒫᑐᐃᓐᓇᐅᙱᑦᑎᐊᖅᑐᖅ ᐱᓯᒪᔪᖅ, ᐱᓗᐊᖅᑐᒥᒃ 
ᕿᑐᕐᖓᕆᔭᐅᔪᖅ ᐃᓕᓐᓂᐊᕆᐊᖃᑦᑕᓂᐊᖅᑐᖅ ᐱᕕᖃᕋᔭᙱᒻᒪᑦ 
ᐃᓕᓐᓂᐊᓂᕐᒥᒃ ᖃᐅᔨᒪᔭᕆᐊᓕᖏᓐᓂᒃ ᐃᓕᓯᒪᒋᐊᓕᖏᓐᓂᓪᓗ 
ᓄᓇᖃᕐᓗᓂ ᐃᓄᐃᓪᓚᕐᒥ. ᐊᑐᖅᑎᑕᐅᑎᓪᓗᒍ, ᑭᓯᐊᓂᓕ, 
ᐃᓕᓴᕖᑦ ᐊᐅᓚᓂᖃᓚᐅᕐᓯᒪᙱᑦᑐᑦ ᐱᐅᓯᕆᒐᔪᑦᑕᖏᑎᑐᑦ 
ᖃᓪᓗᓈᑦ ᓄᓇᖓᓐᓂ ᐃᓕᓐᓂᐊᕐᕖᑦ, ᐊᒻᒪᓗ 
ᐃᓕᓐᓂᐊᕐᓂᖅ ᑐᕌᖓᑎᑕᐅᒐᔪᖃᑦᑕᖅᑐᒥᓂᖅ ᑭᓪᓕᓕᓐᓄᑦ 
ᐱᓇᓱᐊᕋᔅᓴᐅᓂᐊᖅᑐᓄᑦ ᐃᖅᑲᓇᐃᔮᖑᓂᐊᖅᑐᓂᒃ 
ᐊᖑᑎᓄᑦ, ᐅᕝᕙᓘᓐᓂᑦ ᑎᑎᕋᖅᑎᐅᓂᕐᒧᑦ ᐊᒻᒪᓗ 
ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔮᖑᓂᐊᖅᑐᓂᒃ ᐊᕐᓇᓄᑦ. ᐊᓪᓛᑦ 
ᑕᒪᒃᑯᐊ ᐊᐅᓚᔾᔭᐃᒋᐊᕈᑕᐅᔪᑦ ᐊᑑᑎᖃᙲᓐᓇᖃᑦᑕᕐᓯᒪᔪᑦ 
ᐱᔾᔪᑎᒋᓪᓗᒍ ᐃᖅᑲᓇᐃᔮᑦ ᖃᑦᓰᓐᓇᐅᓗᐊᕐᓂᖏᓐᓄᑦ, ᐊᒻᒪᓗ 
ᐃᓕᓐᓂᐊᕐᓂᖅ ᐅᐸᓗᖓᐃᔭᐃᒍᑕᐅᖃᑦᑕᕐᓯᒪᒻᒪᑕ ᐃᓄᓐᓄᑦ 
ᐊᑑᑎᖃᓗᐊᔾᔮᖏᑦᑐᓄᑦ ᓯᕕᑐᓂᕐᓴᒥᒃ. ᐆᑦᑐᕋᓱᔅᓯᒪᙱᑦᑐᑦ 
ᐅᐸᓗᖓᐃᔭᐃᓂᕐᒥᒃ ᐃᓄᓐᓂᒃ ᐊᐅᓚᑦᑎᔨᐅᓂᕐᒧᑦ 
ᐃᖅᑲᓇᐃᔮᖃᕐᓂᕐᒥ, ᐃᓚᐅᖃᑦᑕᕈᓐᓇᓂᐊᕐᖓᑕ ᑕᐃᒪᓐᓇᓪᓗᐊᖅ 
ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒥ, ᐊᒻᒪᓗ ᐊᐅᓚᑦᑎᓗᑎᒃ 
ᓇᒻᒥᓂᖅ ᐃᓅᓯᒥᓐᓂᒃ.

ᓱᕋᐃᒍᑕᐅᒃᑲᓂᕐᒥᔪᖅᑕᐅᖅ ᐃᓕᓐᓂᐊᕐᓂᓕᕆᓂᕐᒥ 
ᐅᖃᐅᓯᓕᕆᓂᖅ. ᓱᕈᓰᑦ ᐃᓕᓐᓂᐊᖅᑎᑕᐅᖃᑦᑕᕐᓯᒪᒻᒪᑕ 
ᖃᓪᓗᓈᑎᑐᓗᐊᖅ. ᐊᒥᓱᑦ ᐃᓕᓴᐃᔩᑦ ᑕᑯᓐᓈᕐᓯᒪᒻᒪᑕ 
ᐃᓚᒋᔭᐅᓪᓚᕆᓐᓂᖓᓂᒃ ᐃᖅᑲᓇᐃᔮᖓᓐᓂ ᐊᑐᖅᑎᑎᑦᑕᐃᓕᓂᖅ 
ᐃᓄᑦᑎᑐᑦ ᑕᒪᒃᑮᓐᓂᒃ ᐃᓕᓐᓂᐊᕐᕕᐅᑉ ᓯᓚᑖᓂ ᐃᓗᐊᓂᓗ. 
ᑐᓴᕐᓯᒪᔪᖓ ᐊᒥᓱᓂᒃ ᖁᕕᐊᓇᙱᑦᑐᓂᒃ ᑲᒪᓇᒻᒪᕆᑦᑐᓂᓪᓗ 
ᐅᖃᐅᓯᐅᓯᒪᔪᓂᒃ ᑎᒥᒃᑯᑦ ᐃᓱᒪᒃᑯᓪᓗ ᐱᓂᕐᓗᑦᑕᐅᖃᑦᑕᕐᓯᒪᔪᓂᒃ 
ᑕᒪᒃᑯᐊ ᓱᕈᓰᑦ ᐃᓕᑦᑕᐅᑎᒋᒍᓐᓇᖃᑦᑕᓂᙱᒻᒪᑕ ᖃᓪᓗᓈᑎᑐᑦ, 
ᐅᕝᕙᓘᓐᓃᑦ ᓱᕈᓯᖅ ᐃᓄᑦᑎᑑᕈᓂ ᐃᓅᖃᑎᒥᓐᓄᑦ 
ᐃᓕᓐᓂᐊᖃᑎᒥᓐᓄᓘᓐᓃᑦ. ᔩᓚ ᐋᑯᓗᔾᔪᒃ ᐸᓐᓂᖅᑑᕐᒥᐅᑕᖅ 
ᕿᐊᔪᔪᖅ ᐅᖃᐅᓯᖃᖅᑐᓂ ᐱᓂᕐᓗᑦᑕᐅᒍᑎᒋᓯᒪᔭᖓᓂᒃ:

ᐃᓕᓐᓂᐊᕆᐊᖁᔭᐅᓚᐅᕐᓯᒪᒐᒪ ᐊᒻᒪᓗ 
ᖃᓄᓕᒫᖅ ᐱᑦᑎᐊᕋᓱᑦᑐᖓ ᐃᓕᓐᓂᐊᓂᕐᒧᑦ. 
ᑕᐃᒪᙵᓂᑦ ᑲᑉᐱᐊᓱᐃᓐᓇᖅᑐᖓ 
ᖃᓪᓗᓈᕐᓂᒃ ᐱᔾᔪᑎᒋᓪᓗᒍ ᐃᓕᓴᐃᔨᒧᑦ 
ᐸᑎᑦᑕᐅᕙᔪᒐᒪ, ᓱᕈᓯᕐᓂᒃ ᐸᑎᔅᓯᕙᑦᑐᓂ 
ᖃᓪᓗᓇᐅᔭᕈᓐᓇᖏᑦᑐᓂᒃ, 
ᐆᑦᑑᒻᒧᑦ; ᐊᕐᓇᐅᓪᓗᓂ. ᑖᓐᓇ 
ᐋᓐᓂᕈᑎᒌᓐᓇᓲᕋ, ᐱᔾᔪᑎᒋᓪᓗᒍ 
ᖃᓪᓗᓇᐅᔭᕈᓐᓇᓚᐅᕐᓯᒪᙱᓐᓇᒪ, 
ᐅᕙᑦᑎᓐᓂᒃ ᖃᓪᓗᓇᐅᔭᖅᑎᑦᑎᒐᓱᖃᑦᑕᔪᔪᖅ.27

ᔪᓚᐃ ᐸᐸᑦᓯ ᐅᕙᓐᓄᑦ ᐅᖃᔪᒻᒥᔪᖅ ᐱᓂᕐᓗᔅᓯᕙᑦᑐᒥᓃᑦ ᒥᔅᓵᓄᑦ 
ᐃᓕᓴᔭᖅᑐᕐᕕᒋᕙᑦᑕᒥᓂᖓᓂ: 

ᓱᕈᓰᑦ ᐃᓄᑦᑎᑑᖅᑐᑦ ᓱᐊᑦᑕᐅᕙᓐᓂᕐᖓᑕ. 
ᓱᖅᑯᐃᒋᔭᕋ ᓯᕗᓪᓕᕐᐹᒥ ᓱᐊᑦᑕᐅᓂᒥᓂᖓᑦ: 
ᐊᒡᒐᖏᑦ ᓵ ᖄᖓᓅᕆᐊᖃᖅᑐᒋᑦ ᐊᒻᒪᓗ 
ᐊᕙᑏᕋᖅᑐᑎᒃ ᐸᑎᑦᑕᐅᕙᑦᑐᑎᒃ ᐊᒡᒐᖏᑦ. 
ᑐᖏᓕᐊᓂ ᐅᑉᐸᑎᒃᑯᑦ ᐸᑦᑖᖑᕙᑦᑐᑎᒃ 
ᑕᑯᓐᓈᑎᓪᓗᒋᑦ ᐃᓕᓐᓂᐊᖃᑎᓕᒫᖏᑦ. 
ᓂᕆᑎᑕᐅᕙᑦᑐᑎᓪᓗ ᐅᐊᓴᐅᒻᒥᑦ. 
ᒥᕆᐊᖃᑦᑕᕐᐸᔪᔪᑦ ᐅᓪᓘᓐᓂᒃ ᒪᕐᕉᓐᓂᒃ-
ᐱᖓᓱᓂᓪᓘᓐᓃᑦ. ᐅᖃᐅᔾᔭᐅᓯᒪᔪᑦ 
ᐱᔾᔪᑎᖃᖅᑐᑎᒡᒎᖅ ᐅᖃᐅᓯᖃᕋᑖᕐᖓᑕ 
ᐱᐅᙱᑦᑐᐊᓗᒥᒃ ᐅᖃᐅᓯᕐᒥᒃ ᐊᑐᖅᑐᑎᒃ.28

ᐊᑦᑐᐃᓯᒪᓂᖓ ᐃᓕᓐᓂᐊᕐᓂᓕᕆᓂᐅᑉ ᐊᖏᔪᐊᓗᒻᒥᒃ 
ᐃᓕᖅᑯᓯᕐᒥᒃ ᐊᒻᒪᓗ ᑭᖑᕚᕇᓄᑦ ᐊᕕᒍᑕᐅᓯᒪᔪᖅ 
ᕿᑐᕐᖓᕆᔭᐅᔪᓂᒃ ᐊᖏᔪᖅᑳᕆᔭᐅᔪᓂᓪᓗ. 
ᓱᕈᓰᑦ ᐅᖃᕈᓐᓇᐃᓪᓕᓯᒪᔪᑦ ᐃᓄᑦᑎᑐᑦ 
ᑐᑭᓯᐊᖃᑦᑕᐅᑎᖃᑎᖃᕈᓐᓇᐃᓕᓪᓗᑎᒃ ᐊᖏᔪᖅᑳᒥᓐᓂᒃ 
ᐊᑖᑕᑦᑎᐊᒃᑯᒥᓐᓂᓪᓗ ᖃᓪᓗᓇᐅᔭᕈᓐᓇᖏᑦᑐᓂᒃ. 

ᑕᐃᒪᓐᓇᓴᐃᓐᓇᕐᓗ ᐱᓪᓚᕆᐊᓗᒻᒥᒃ ᐊᓯᐅᔨᓯᒪᓪᓗᑎᒃ 
ᐃᓕᖅᑯᓯᖅᑎᒍᑦ ᐃᓕᓐᓂᐊᖅᑎᑕᐅᔾᔪᑎᒋᕙᑦᑕᒥᓂᖏᓐᓂᒃ, 
ᐅᑉᐱᕆᔭᖏᓐᓂᒃ, ᐱᒻᒪᕆᐅᒋᔭᖏᓐᓂᒃ 
ᐃᓕᓯᒪᔭᕆᐊᖃᖅᑕᖏᓐᓂᓪᓗ, ᐱᓗᐊᖅᑐᒥᒃ ᑕᐃᒃᑯᐊ 
ᐱᓕᕆᔭᕆᐊᖃᓲᑦ ᐊᐅᓪᓚᕐᓯᒪᓪᓗᑎᒃ ᓄᓇᐃᓐᓇᕐᒥ. ᓱᕈᓰᑦ 
ᐱᕈᖅᑐᑦ ᐃᓕᓴᕕᓐᓂᑦ ᖃᓪᓗᓈᑦ ᓂᕿᖏᓐᓂᒃ ᓂᕿᖃᖅᑐᑎᒃ 
ᐱᒻᒪᕆᐅᒋᔭᖏᓐᓂᓪᓗ ᐃᓕᑦᑐᑦ ᐊᖏᕐᕋᐅᓚᐅᕐᓯᒪᔪᒥᓃᑦ 
ᑕᑯᓕᖅᑐᑎᓪᓗ ᐊᖏᔪᖅᑳᖏᑕ ᐱᐅᓯᑐᖃᖏᓐᓂᒃ 
ᐅᑉᐱᕆᔭᖏᓐᓂᒃ ᐱᐅᓯᖏᓐᓂᓪᓗ ᐅᐱᒍᓱᒍᓐᓃᖅᑐᑎᒃ, 
ᑐᑭᓯᓇᑎᒃ ᖃᓄᑎᒋ ᐱᒡᒐᓇᖅᑎᒋᒻᒪᖔᑦ ᐊᔅᓱᕈᕐᓇᖅᑎᒋᒻᒪᖔᑦ 
ᐊᐅᓪᓛᕆᐊᖃᕐᓂᒥᓂᖏᓐᓂᒃ ᓄᓇᒋᕙᑦᑕᒥᖏᓐᓂᒃ ᓄᓇᓕᓐᓄᑦ 
ᐃᓅᓯᖃᓕᕐᓂᕐᒥᒃ, ᐊᐅᓚᑦᑎᒍᓐᓃᓂᕐᒥᒃ ᐊᐅᓚᔾᔭᐃᒍᑎᖃᖅᑐᓂ. 
ᐃᓕᖅᑯᓯᕐᒥᒃ ᐊᕕᑦᑎᓂᖅ ᐅᔾᔨᕐᓇᖅᑐᓂ ᐋᖅᑭᑲᓐᓂᕋᔅᓴᐅᖏᑦᑐᖅ. 
ᐅᖃᐅᓯᖏᑦ ᒪᓕᑦᑐᒋᑦ ᐃᓕᓐᓂᐊᕆᐊᖃᑦᑕᓚᐅᕐᓯᒪᔪᒥᓂᐅᑉ 
ᐹᓪ ᖁᐊᓴᐅᑉ, “ᐊᓯᐅᔨᓯᒪᔪᒍᑦ ᖃᐅᔨᒪᓂᕐᒥᒃ 
ᖃᐅᔨᒪᒐᔭᓚᐅᖅᑕᑎᓐᓂᒃ ᐱᕈᕐᓴᓚᐅᕈᑦᑕ ᐊᖏᔪᖅᑳᑎᓐᓂᒃ.” 
ᐊᒥᓱᑦ ᐊᖏᔪᖅᑳᕆᔭᐅᔪᑦ ᐃᑉᐱᒍᓱᔅᓯᒪᔪᑦ ᐱᐅᙱᑦᑐᒋᓂᕐᒥᒃ 
ᓈᒻᒪᖏᑦᑐᒥᒃ ᑐᑭᑖᕈᑎᖃᕐᓯᒪᒋᐊᖓ ᕿᑐᕐᖓᖏᓐᓂᒃ 
ᐃᓕᓐᓂᐊᕆᐊᖅᑎᑎᓪᓗᑎᒃ, ᐃᓕᓐᓂᐊᕐᓂᕆᓚᐅᖅᑕᖏᑦ 
ᐅᐸᓗᖓᐃᕐᓯᒪᒍᑎᒋᓚᐅᙱᒻᒪᒋᑦ ᐃᓅᓯᖃᕐᓂᐊᓂᕐᒧᑦ 
ᓇᒻᒥᓂᕐᓱᕆᐊᖃᕐᓗᑎᒃ ᐊᒻᒪᓗ ᓇᒻᒥᓂᖅ-ᐱᔪᒪᓂᖃᕐᓗᑎᒃ 
ᓇᓕᐊᓐᓄᑐᐃᓐᓇᖅ ᐅᓪᓗᒥᓕᓴᖅᑎᑐᑦ ᑮᓇᐅᔾᔭᔅᓴᒍᑎᖃᕐᓗᓂ 
ᐃᓅᒍᑎᒋᓂᐊᖅᑕᒥᓂᒃ ᐅᕝᕙᓘᓐᓃᑦ ᐱᐅᓯᖅᑎᒍᑦ 
ᐃᓅᒍᑎᒋᓂᐊᖅᑕᒥᓂᒃ. 

ᐱᒻᒪᕆᐅᓂᖓ ᐊᖑᓇᓱᖃᑦᑕᕐᓂᐅᑉ
ᐊᖑᓇᓱᖃᑦᑕᕐᓂᖅ ᓇᓗᓇᐃᕈᑕᐅᒐᔪᒻᒪᑦ ᐃᓄᐃᑦ ᐃᓕᖅᑯᓯᖓᓐᓄᑦ 
ᐃᓚᒋᔭᐅᓂᖓᓂᒃ. ᓈᓴᕋᔅᓴᐅᖏᒻᒪᕆᑦᑐᑦ ᐊᒥᓱᕐᔪᐊᕌᓗᐃᑦ 
ᑭᖑᕚᕇᓐᓂᑦ, ᐃᓄᐃᑦ ᑐᑭᓯᐅᒪᓂᖅᑖᕐᓯᒪᑦᑎᐊᖅᑐᐊᓘᒻᒪᑕ 
ᐊᕙᑎᒥᓐᓂᒃ, ᐊᒻᒪᓗ ᐊᑐᖅᑎᑦᑎᕙᑦᑐᑎᒃ ᑕᒪᑐᒥᖓ 
ᑐᑭᓯᐅᒪᔭᖓᓐᓂᒃ ᒪᓕᒐᕐᓄᑦ, ᐱᐅᓯᕐᓄᑦ ᐊᑐᖅᑕᐅᕙᑦᑐᓄᓪᓗ 
ᐋᖅᑭᑎᐊᕐᓯᒪᒍᑕᐅᓂᐊᖅᑐᒃ ᐊᑐᑦᑎᐊᕆᐊᖃᕐᓂᕐᒥᒃ ᓂᔪᕐᑎᓂᒃ, 
ᐊᓐᓇᐅᒪᔾᔪᑎᒋᓯᒪᔭᖏᓐᓂᒃ. ᐃᓅᓪᓗᓂ ᐃᓄᑐᖃᖅ, ᔫᑕ ᑕᖅᑐ, 
ᐅᕙᓐᓄᑦ ᐅᖃᔪᔪᖅ:

ᐱᓕᕆᔾᔪᓯᖃᓚᐅᕐᓯᒪᒐᑦᑕ ᐅᕝᕙᓘᓐᓃᑦ 
ᒪᓕᒐᖃᓚᐅᕋᑦᑕ ᒪᓕᒋᐊᖃᖅᑕᑎᓐᓂᒃ 
ᓇᒻᒥᓂᖅ ᓄᓇᑦᑎᓐᓂ-ᐅᖃᐅᔾᔭᐅᕙᓚᐅᖅᑐᒍᑦ 
ᖃᓄᐃᓕᐅᕆᐊᖃᕐᒪᖔᑦᑕ, 
ᔭᒐᓚᒃᑳᕆᖁᔭᐅᓇᑕ ᐊᒻᒪᓗ ᖃᑦᑎᓂᒃ 
ᐱᔭᕆᐊᖃᕐᒪᖔᑦᑕ, ᐱᔭᕆᐊᖃᖅᑕᑦᑕ 
ᐅᖓᑎᐊᓗᐊᓅᙱᑦᑐᖅ.29 

ᑭᓯᐊᓂᓕ, ᑕᒪᒃᑯᐊ ᐱᐅᓯᕆᔭᐅᔪᑦ ᐊᐱᖅᑯᑕᐅᓯᓚᐅᕐᓯᒪᒻᒥᔪᑦ 
ᑲᓇᑕᒥᐅᑦ ᒐᕙᒪᒃᑯᖏᑦ ᐅᑭᐅᖅᑕᖅᑐᒥ ᓴᖅᑭᔮᕐᓂᕐᓴᐅᓕᖅᑎᓪᓗᒋᑦ, 
ᐊᒻᒪᓗ ᐃᓄᐃᑦ ᓄᓇᖅᑲᑎᒌᓕᖅᑎᑕᐅᓯᒪᑎᓪᓗᒋᑦ.



18ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

1950ᖏᓐᓂ, ᒐᕙᒪᒃᑯᑦ ᑲᒪᒋᐊᓯᓚᐅᕐᓯᒪᔪᑦ ᐊᖑᓇᓱᖃᑦᑕᓂᕐᒧᑦ 
ᒪᓕᒐᕐᓂᒃ ᕿᑭᖅᑕᓂ. ᑕᒪᒃᑯᐊ ᒪᓕᒐᐃᑦ ᑲᒪᔾᔪᑕᐅᓚᐅᕐᓯᒪᔪᑦ 
ᖃᓪᓗᓈᑦ ᓄᓇᖓᓐᓂ ᐃᓱᒫᓘᑕᐅᔪᓂᒃ ᐱᐅᕐᓱᐊᕆᐊᖃᕐᓂᕐᒥᒃ 
ᓴᐳᔾᔨᒋᐊᖃᕐᓂᒥᓪᓗ ᐆᒪᔪᓂᒃ, ᐱᔾᔪᑎᖃᙱᖔᖅᑐᑎᒃ 
ᐅᑭᐅᖅᑕᖅᑐᒥ ᐊᑐᖅᑕᐅᓪᓚᑦᑖᐸᑦᑐᓂᒃ, ᐊᒻᒪᓗ ᐃᓄᐃᑦ 
ᐊᐱᕆᔭᐅᓯᒪᒐᑎᒃ ᐃᑲᔫᑎᖃᕈᓐᓇᕐᒪᖔᑕ ᖃᐅᔨᒪᓂᐊᓗᖏᓐᓂᒃ 
ᐅᑭᐅᖅᑕᖅᑐᒥ ᓂᕐᔪᑎᓂᒃ. ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ (CWS) 
ᐃᓱᒫᓘᑎᖃᓪᓚᕆᓚᐅᕐᓯᒪᒻᒪᑕ ᐃᓄᐃᑦ ᐱᔭᕆᐊᖃᖅᑕᖏᑕ 
ᐅᖓᑖᓄᑦ ᐊᖑᓇᓱᖃᑦᑕᕐᓂᐊᕆᐊᖏᑕ ᐱᐅᓯᖅᑎᒍᑦ 
ᐊᑐᖅᐸᓚᐅᖅᑕᖏᓐᓂᒃ ᒫᓐᓇᓕᓴᕐᓯᐅᑎᓂᒃ ᐃᓱᕐᕆᐅᑎᓂᒃ 
ᐊᑐᖔᖃᑦᑕᙳᓱᓕᖅᑎᓪᓗᒋᑦ, ᐱᖃᓯᐅᑎᓪᓗᒋᑦ ᒪᑯᐊ ᐊᐅᓚᐅᑎᓖᑦ 
ᐅᒥᐊᑦ ᖁᑭᐅᑏᓪᓗ. ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ ᓈᒻᒪᑦᑐᓂᒃ 
ᑐᙵᕕᔅᓴᐅᔪᓂᓪᓗ ᑐᑭᓯᐅᒪᔾᔪᑎᔅᓴᖃᙱᒃᑲᓗᐊᖅᑐᑎᒃ 
ᓂᕐᔪᑏᑦ ᐊᒥᓲᓂᖏᑕ ᒥᔅᓵᓄᑦ ᐋᖅᑮᓚᐅᕐᓯᒪᔪᑦ ᒪᓕᒐᕐᓂᒃ 
ᑭᓪᓕᖃᖅᑎᑎᓪᓚᑦᑖᖅᑐᑎᒃ ᐅᕝᕙᓘᓐᓃᑦ ᐱᑦᑕᐃᓕᑎᑦᑎᓪᓗᑎᒃ 
ᐆᒪᔪᓂᒃ ᐊᒻᒪᓗ ᐊᒥᓲᓂᕆᒋᐊᓕᖏᓐᓂᒃ ᐱᔭᐅᔪᓐᓇᖅᑐᑦ, 
ᐊᒻᒪᓗ ᑭᓪᓕᓕᐅᖅᑐᑎᒃ ᐅᓪᓗᑎᒍᑦ ᖃᓄᑎᒋ 
ᐱᔭᐅᓇᓱᖃᑦᑕᕈᓐᓇᓂᐊᕐᒪᖔᑕ. ᓯᒥᐅᓂ ᖃᐃᕐᓂᖅ ᐅᖃᔪᔪᖅ 
ᐅᕙᓐᓄᑦ:

ᐊᔅᓱᕈᕐᓇᑐᒃᑰᓂᕐᓴᐅᕙᓚᐅᖅᑐᒍᑦ 
ᒐᕙᒪᒃᑯᑦ ᐊᐅᓚᑦᑎᓯᒻᒪᑕ 
ᐆᒪᔪᓕᕆᓂᕐᒥᒃ ᓂᕿᔅᓴᕆᕙᑦᑕᑎᓐᓂᒃ 
ᐊᓐᓄᕌᔅᓴᕆᕙᑦᑕᑎᓐᓂᓪᓗ. 
ᐃᓄᐃᑦ ᐅᖃᐅᔾᔭᐅᓚᐅᕐᓯᒪᔪᑦ 
ᐃᖅᑲᓇᐃᔭᖁᔭᐅᓯᓪᓗᑎᒃ. ᑭᓯᐊᓂ 
ᐃᓄᐃᑦ ᐊᐅᓪᓚᐸᑦᑐᑦ ᐊᖑᓇᓱᒋᐊᖅᑐᑎᒃ 
ᐊᖑᓇᓱᒍᓐᓇᖃᑦᑕᓚᐅᖅᑐᑦ 
ᐃᓱᒪᕐᓱᖅᑎᐊᖅᑐᑎᒃ. ᐆᒪᔪᖅᐸᑦᑐᑎᒃ 
ᑕᑯᔭᑐᐃᓐᓇᒥᓂᒃ. ᐅᖃᐅᔾᔭᐅᓯᑦᑕᖅᑯᑦ ᑕᐃᒫᒃ 
ᐱᖃᑦᑕᖁᔭᐅᒍᓐᓃᖅᑐᑎᒃ.30

ᑕᒪᓐᓇ ᐱᔾᔪᑎᒋᓪᓗᒍ, ᐃᓄᐃᑦ ᑳᖃᑦᑕᕆᐊᖃᓕᓚᐅᖅᑐᑦ 
ᐅᕝᕙᓘᓐᓃᑦ ᐊᖑᓇᓱᖃᑦᑕᓕᖅᑐᑎᒃ ᒪᓕᒐᕐᒥᒃ ᒪᓕᒐᑎᒃ 
ᐱᕋᔭᑦᑐᑎᑐᑦ, ᐊᒻᒪᓗ ᐃᔨᕐᓯᕙᑦᑐᑎᓪᓗ ᐊᖑᔭᒥᓂᕐᒥᓂᒃ 
ᐸᓖᓯᒃᑯᓐᓄᑦ ᑕᑯᔭᐅᓂᐊᙱᒻᒪᑕ, ᐱᔾᔪᑎᒋᓪᓗᒍ ᖃᐅᔨᔭᐅᒍᑎᒃ 
ᐊᑭᓖᒋᐊᖃᖅᑎᑕᐅᙳᓱᒻᒪᑕ ᐅᕝᕙᓘᓐᓃᑦ ᓯᕘᕋᓵᖅᑕᐅᓗᑎᒃ 
ᑎᒍᔭᐅᑐᐃᓐᓇᕆᐊᖃᕋᔭᕐᖓᑕ. 

ᐊᖑᓇᓱᖃᑦᑕᓂᕐᒧᑦ ᒪᓕᒐᐃᑦ ᐃᓛᓐᓂᒃᑯᑦ 
ᐃᑉᐱᒋᔭᐅᙱᑲᐃᓐᓇᖃᑦᑕᕈᓐᓇᕋᓗᐊᖅᑎᓪᓗᒋᑦ 
ᑕᐃᒪᐃᒋᐊᖃᕋᐃᑉᐸᑕ, ᐊᐅᓪᓛᖅᑎᑕᐅᓂᖅ ᓄᓇᓕᓐᓄᑦ 
ᐅᓗᕆᐊᓇᖅᑐᒦᑎᑦᑎᒋᐊᓪᓚᔅᓯᒪᕗᖅ ᐃᓄᐃᑦ ᐊᖑᓇᓱᒍᓯᖓᓐᓂᒃ. 
ᐊᒥᓱᑦ ᐃᓄᐃᑦ ᓄᓇᓕᓐᓅᖅᑐᒥᓃᑦ ᐊᑐᕈᒪᖃᑦᑕᕐᓯᒪᔪᑦ 
ᑮᓇᐅᔾᔭᔅᓴᕕᖏᓐᓂᒃ ᐃᖅᑲᓇᐃᔮᖏᓐᓂᒃ ᐊᑐᙱᖔᕐᓗᑎᒃ 
ᐊᖑᓇᓱᖔᖃᑦᑕᕈᒪᓪᓗᑎᒃ, ᓂᕿᖃᐃᓐᓇᖃᑦᑕᕐᓂᐊᕋᒥᒃ 
ᐃᓄᔅᓯᐅᑎᓂᒃ ᐊᒻᒪᓗ ᐊᑐᐃᓐᓇᕐᓗᑎᒃ ᓄᓇᒥᐅᑕᐅᓂᕐᒥᒃ. ᑕᒪᓐᓇ 
ᑐᑭᖃᓚᐅᖅᑐᖅ ᕿᒻᒥᖃᐃᓐᓇᕆᐊᖃᕐᓂᕐᒥᒃ.

ᕿᒻᒦᑦ ᑐᖁᕋᖅᑕᐅᓂᖏᑦ
ᕿᒻᒦᑦ ᐊᑑᑎᖃᓪᓚᕆᓚᐅᕐᓯᒪᒻᒪᑕ ᐃᓄᐃᑦ ᐃᓅᓯᖓᓐᓄᑦ 
ᓄᓇᒥ. ᑲᒪᒋᔭᐅᖃᑦᑕᕐᓂᖏᑦ ᐊᐅᓚᑕᐅᖃᑦᑕᕐᓂᖏᓪᓗ 
ᕿᒻᒦᑦ ᕿᒧᔅᓰᑦ ᐃᓚᒋᔭᐅᓪᓚᕆᓚᐅᕐᓯᒪᒻᒪᑦ ᐃᓄᐃᑦ 
ᐃᓕᖅᑯᓯᖓᓐᓄᑦ, ᖃᐅᑕᒫᑦ ᐃᓅᓯᖓᓐᓄᑦ, ᐃᓱᒪᑐᓂᖏᓐᓄᑦ 
ᐊᓐᓇᐅᒪᓂᕐᒧᓪᓗ. ᖃᓂᒌᓐᓂᕆᓚᐅᖅᑕᖓ ᑕᒪᑐᒪ 
ᑕᐃᔭᐅᔾᔪᓯᖓᓂᒃ ᐃᓄᑦᑎᑐᑦ ᐊᑑᑎᓕᒃ, ᕿᒧᑦᓰᑦ, ᐱᖃᓯᐅᔾᔨᔪᖅ 
ᑕᒪᒃᑮᓐᓂᒃ ᕿᒻᒥᓂᑦ ᐊᖑᓇᓱᑦᑎᒥᓪᓗ. ᕿᒻᒦᑦ ᐃᓚᒌᓐᓂᒃ 
ᐊᐅᓪᓚᕈᓐᓇᑎᑦᑎᖃᑦᑕᓚᐅᕐᖓᑕ ᐅᖓᓯᑦᑐᐊᓗᓐᓄᑦ 
ᐊᐅᓪᓛᓕᕋᐃᒻᒪᑕ ᐃᓚᒌᑦ ᓄᓇᒋᒐᔭᑦᑕᖏᓐᓂᒃ. ᐅᑭᐅᒃᑯᑦ, 
ᐆᑦᑑᑎᒋᓗᒍ, ᑲᓕᑉᐸᓚᐅᖅᑐᑦ ᐊᖑᓇᓱᑦᑎᓂᒃ ᓱᓇᒃᑯᑖᖏᓐᓂᓪᓗ 
ᐊᖑᓇᓱᒋᐊᖅᑎᓪᓗᒋᑦ ᒥᑭᒋᐊᕐᓂᐊᕆᐊᖅᑎᓪᓗᒋᓪᓗ; 
ᐅᑎᐅᔾᔨᕙᑦᑐᑎᒃ ᐊᖑᔭᖏᓐᓂᒃ ᐃᓚᒌᑦ ᓄᓇᒋᕙᑦᑕᖏᓐᓄᑦ 
ᐅᕝᕙᓘᓐᓃᑦ ᓂᐅᕕᕐᕕᓐᓄᑦ; ᐃᑲᔪᕐᐸᑦᑐᑎᓪᓗ 
ᖃᐅᔨᑎᑦᑎᓪᓗᑎᒃ ᓇᒥ ᐆᒪᔪᖃᐅᕐᒪᖔᖅ ᓇᐃᒪᓂᖏᑎᒍᑦ; 
ᓴᐳᔾᔨᕙᑦᑐᑎᒃ ᐃᕐᓯᓇᖅᑐᖅᑕᖃᖅᑎᓪᓗᒍ; ᐃᑲᔪᕐᐸᑦᑐᑎᒃ 
ᓇᓐᓄᒐᓱᑦᑎᓪᓗᒋᑦ; ᐊᒻᒪᓗ ᖃᐅᔨᑎᑦᑎᕙᑦᑐᑎᒃ ᓯᑯᒃᑯᑦ 
ᓇᖏᐊᕐᓇᖅᑐᓂᒃ ᐃᖏᕐᕋᑎᓪᓗᒋᑦ. ᐅᐱᕐᖔᒃᑯᑦ ᐊᐅᔭᒃᑯᓪᓗ 
ᓇᒻᒪᐸᑦᑐᑎᒃ. ᖃᖓᓕᒫᒃᑯᑦ, ᖃᐅᔨᒪᖃᑦᑕᓚᐅᖅᑐᑦ ᓇᐅᒃᑯᑦ 
ᐊᖏᕐᕋᕆᐊᖃᕐᒪᖔᕐᒥᒃ ᓯᓚᑲᒻᒫᓘᒐᓗᐊᖅᑎᓪᓗᒍ 
ᓯᑯᐊᓘᒐᓗᐊᖅᑎᓪᓗᒍᓗ.

ᐸᐅᓗᓯ ᕖᕕ ᐸᓐᓂᐊᖅᑑᕐᒥᐅᑕᖅ ᐃᓚᒋᔭᐅᓯᒪᒻᒪᑦ ᐊᒥᓱᓄᑦ 
ᖃᐅᔨᓯᒪᔪᓄᑦ ᐅᖃᐅᓯᖃᔪᔪᖅ ᐱᒻᒪᕆᐅᓂᖏᓐᓂᒃ ᕿᒻᒦᑦ:

ᐊᖑᑎᓕᒫᑦ ᓄᓇᒋᕙᑦᑕᖏᓐᓂ 
ᕿᒻᒥᓖᓐᓈᓘᕙᓚᐅᙱᒻᒪᑕ. ᑕᕝᕙ 
ᐊᖑᑎᐅᒐᓗᐊᖅᑐᓂ ᐊᖑᑎᓪᓚᕆᐅᙱᓚᖅ 
ᐊᐅᓚᔾᔪᑎᖃᑦᑎᐊᖏᓐᓇᒥ. … ᐃᓄᒃ ᑖᓐᓇ 
ᕿᒻᒥᖏᑦ ᐱᐅᓂᖏᓐᓄᑦ ᐊᖑᑦ ᐊᖑᑕᐅᓂᖓ 
ᑖᓐᓇ ᐊᓪᓛᑦ ᓵᙵᑦᑎᓯᒪᔫᔮᖅᑐᑦ ᕿᒻᒥᖏᑕ 
ᐊᐅᓚᓂᖏᓐᓄᑦ. ᕿᒻᒥᖏᑦ ᖁᕕᐊᓚᒻᒪᑕ 
ᑳᒐᑎᓪᓗ. ᑕᕝᕙᓕ ᐅᖓᓯᑦᑑᒐᓗᐊᒧᑦ 
ᐊᐅᓪᓚᐅᑎᒋᑉᐸᒋᑦ ᑕᕝᕙ ᑖᓐᓇ ᐊᖑᑦ 
ᒪᑭᑕᑦᑎᐊᕐᓂᖅᓴᒻᒪᕆᐊᓘᕗᖅ. ᑕᐃᒫᒃ ᑕᕝᕙ 
ᑕᐃᒫᒃ ᐱᐅᑎᒋᓯᒪᕗᑦ ᕿᒻᒥᑦ.31

1957 ᐊᒻᒪ 1975 ᐊᑯᓐᓂᖏᓐᓂ, 
ᖃᑦᑏᓐᓇᕈᕐᐹᓪᓕᓪᓚᕆᓚᐅᕐᓯᒪᒻᒪᑕ ᕿᒻᒦᑦ ᕿᑭᖅᑕᓂ. 
ᐊᒥᓱᑦ ᕿᒻᒦᑦ ᑐᖁᕋᕐᓂᕐᖓᑕ ᕿᒻᒦᔭᕐᓇᐅᑎᓪᓗᒍ, 
ᐱᓇᓱᐊᓪᓚᕆᒃᑲᓗᐊᖅᑎᓪᓗᒋᑦ ᐸᓖᓯᒃᑯᑦ ᐃᓅᓕᓴᐅᑎᓄᑦ 
ᑲᐱᓯᖃᑦᑕᓂᕐᒥᒃ ᐊᒻᒪᓗ ᐊᓯᑖᖅᑎᑦᑎᒐᓱᓐᓂᕐᒥᒃ ᐆᒪᔪᓂᒃ. ᐃᓄᐃᑦ 
ᖃᐅᔨᒪᓚᐅᖅᑐᑦ, ᑕᐃᒪᐃᒃᑲᓗᐊᖅᑎᓪᓗᒍ, ᖃᓂᒻᒪᒍᓐᓇᕐᓂᖏᓐᓂᒃ 
ᐊᒻᒪᓗ ᕿᒧᔅᓰᑦ ᐃᓚᒃᑲᓐᓂᕈᓐᓇᕋᔭᕐᖓᑕ ᐊᑯᓂᐅᙱᑦᑐᖅ 
ᕿᒻᒥᓂᑦ ᐊᒥᐊᒃᑯᓂᑦ ᕿᒻᒦᔭᕐᓇᐅᓚᐅᖅᑎᓪᓗᒍ. ᐃᓚᖏᑦ 
ᐊᖑᓇᓱᑦᑏᑦ ᖁᑭᕐᓯᖃᑦᑕᓚᐅᕐᓯᒪᔪᑦ ᕿᒻᒥᓂᒃ ᓄᓇᓕᓐᓄᑦ 
ᐊᐅᓪᓛᓚᐅᙱᓂᕐᒥᓐᓂᒃ, ᐱᔾᔪᑎᒋᓪᓗᒍ ᖃᐅᔨᒪᓚᐅᕐᖓᑕ 

ᕿᒻᒥᖃᕆᐊᖃᙱᒪᒡᒎᖅ, ᐅᕝᕙᓘᓐᓃᑦ ᖃᐅᔨᓕᓚᐅᕐᖓᑕ 
ᐊᑑᑎᖃᔾᔮᕈᓐᓃᕐᖓᑕ. ᐊᓯᖏᑦ ᕿᒪᐃᓐᓇᐃᔪᒥᓃᑦ 
ᕿᒧᔅᓯᖏᓐᓂᒃ ᐃᖅᑲᓇᐃᔮᖅᑖᕋᒥᒃ ᓄᓇᓕᓐᓂᑦ, 
ᐱᔾᔪᑎᒋᓪᓗᒍ ᐱᕕᖃᓗᐊᕈᓐᓃᕋᒥᒃ ᐊᖑᓇᓱᖃᑦᑕᓂᕐᒧᑦ 
ᐅᕝᕙᓘᓐᓃᑦ ᕿᒻᒥᖏᓐᓂᒃ ᑲᒪᖃᑦᑕᓂᕐᒧᑦ. ᐊᓯᖏᓐᓂ, ᕿᒧᔅᓰᑦ 
ᕿᒪᑦᑕᐅᕙᓐᓂᕐᖓᑕ ᕿᒻᒥᓖᑦ ᐊᐅᓪᓚᕆᐊᖃᓯᑳᓪᓚᒻᒪᑕ 
ᖃᓪᓗᓈᑦ ᓄᓇᖓᓐᓄᑦ ᐋᓐᓂᐊᕕᓕᐊᖅᑐᑎᒃ. ᐃᓚᖏᑦ ᕿᒻᒦᑦ 
ᑲᒪᒋᔭᐅᓯᖔᖃᑦᑕᖅᑐᒥᓃᑦ ᐊᓯᖏᓐᓄᑦ ᐊᖑᓇᓱᑦᑎᓄᑦ ᐊᓯᖏᓐᓂᒃ 
ᕿᒻᒥᖅᑖᕆᐊᓕᓐᓄᑦ. ᖃᑦᑏᓐᓇᕈᕐᐹᓪᓕᕐᓂᒥᓂᖏᑦ ᕿᒻᒦᑦ 
ᐱᔾᔪᑎᖃᕐᓯᒪᒻᒥᔪᑦ ᐊᑐᕐᓂᕐᓴᐅᖃᑦᑕᓕᖅᑎᓪᓗᒋᑦ ᖃᒧᑕᐅᔭᕐᓂᒃ 
1960 ᐊᕐᕌᒍᑦ ᑭᖑᓪᓕᕐᐹᖏᓐᓂ. ᑕᒪᓐᓇ ᓄᓇᓕᓐᓃᓕᖅᑐᓂᒃ 
ᐊᖑᓇᓱᑦᑎᓂᒃ ᐊᖓᓯᓐᓂᕐᓴᓄᑦ ᐊᐅᓪᓚᕈᑕᐅᖃᑦᑕᓕᓚᐅᖅᑐᖅ 
ᕿᓚᒻᒥᐅᓂᕐᓴᐅᖃᑦᑕᕈᓐᓇᓯᓪᓗᑎᓪᓗ. ᓇᓗᓇᙱᑎᐊᖅᑐᖅ 
ᐊᒥᓱᕐᔪᐊᕌᓗᐃᑦ Hᐊᓐᓇᓚᖏᓐᓃᑦᑐᑦ-ᐃᒻᒪᖃ ᑕᐅᓴᓐᖏᓐᓃᑦᑐᑦ-
ᕿᒻᒦᑦ ᖁᑭᖅᑕᐅᓂᕐᖓᑕ ᐸᓖᓯᒃᑯᓐᓄᑦ ᐊᓯᖏᓐᓄᓪᓗ 
ᐱᔪᓐᓇᐅᑎᖃᖅᑎᑕᐅᔪᓄᑦ ᓄᓇᓕᓐᓂᑦ ᑕᐃᔅᓱᒪᓂ 
1950-ᐊᑯᓐᓂᖏᓐᓂ ᑭᖑᓂᐊᒍᓪᓗ ᐱᔾᔪᑎᒋᓪᓗᒍ ᖃᓪᓗᓈᑦ 
ᐃᓱᒪᒋᔭᖃᓚᐅᕐᖓᑕ ᕿᒻᒦᑦ ᐊᑦᑕᓇᕐᓂᖏᓐᓂᒃ ᓄᓇᓕᓐᓄᑦ 
ᐅᕝᕙᓘᓐᓃᑦ ᐃᓱᒫᓗᑦᑐᑎᒃ ᓯᐊᒻᒪᑎᑦᑎᔪᓐᓇᕆᐊᖏᑕ ᖃᓂᒻᒪᓯᕐᓂᒃ 
ᕿᒻᒥᓄᑦ.

ᕿᒻᒦᑦ ᐊᖏᔫᑖᓘᒐᓗᐊᖅᑎᓪᓗᒋᑦ ᐊᑦᑕᕐᓇᕈᓐᓇᕋᓗᐊᖅᑎᓪᓗᒋᑦ 
ᐆᒪᔫᓪᓗᑎᒃ, ᐃᓄᐃᑦ ᐊᐅᓚᑦᑎᑦᑎᐊᕈᓐᓇᕐᓯᒪᔪᐊᓘᒻᒪᑕ ᑕᒪᒃᑯᓂᖓ 
ᐊᕐᕌᒍᒐᓴᕐᔪᐊᕌᓪᓗᓂᑦ ᓯᕗᓕᖏᑦ. ᐃᓚᒌᑦ ᓄᓇᒋᕙᑦᑕᖏᓐᓂᒃ, 
ᕿᒻᒦᑦ ᑕᕝᕙᓂᔅᓴᐃᓐᓈᖃᑎᖃᕈᓐᓇᖃᑦᑕᓚᐅᖅᑐᑦ ᐊᓯᖏᓐᓂᒃ 
ᕿᒻᒥᓂᒃ ᐃᓄᓐᓂᓪᓗ. ᐃᓄᐃᑦ ᐃᓚᓕᐅᔾᔨᓯᒪᓚᐅᕐᖓᑕ 
ᕿᒻᒥᓂᒃ ᐱᐅᓯᖏᓐᓄᑦ ᖃᐅᑕᒫᑦ ᐃᓅᓯᖏᓐᓂ, 
ᐅᑉᐱᕆᔭᖏᓐᓄᑦ ᐅᓂᒃᑳᖏᓐᓄᓪᓗ. ᕿᒻᒦᑦ ᐱᑐᔅᓯᒪᙱᑦᑐᑦ 
ᖃᐅᔨᒪᖃᑦᑕᓚᐅᖅᑐᑦ ᓇᒥᒥᐅᑕᐅᓂᖏᓐᓂᒃ ᕿᒻᒥᒐᓴᓐᓂᒃ 
ᐊᒻᒪᓗ ᐃᓚᒌᑦ ᓄᓇᒋᕙᑦᑕᖏᓐᓂ. ᓇᒻᒥᓂᖅ ᓴᐳᑎᔪᓐᓇᖅᑐᑎᒃ 
ᐊᓯᒥᓐᓂᓪᓗ. ᓄᓇᓕᓐᓅᕋᒥᒃ, ᑭᓯᐊᓂᓕ, ᕿᒻᒦᑦ 
ᐊᑲᐅᙱᓕᐅᕈᑎᖃᖅᑎᑦᑎᓕᓚᐅᖅᑐᑦ. ᐊᒥᓱᐊᓗᐃᑦ ᐃᓚᒌᑦ 
ᓄᓇᓕᓐᓄᑦ ᑲᑎᓕᕐᖓᑕ ᕿᒻᒥᖏᑦ ᒪᓕᑦᑐᑎᒃ, ᐊᒥᓱᑦ 
ᕿᒻᒦᑦ ᐊᔅᓱᕈᕐᓇᖃᑦᑕᓚᐅᕐᖓᑕ ᑲᒪᒋᔭᕆᐊᑐᓂᖏᓐᓄᑦ 
ᐊᑲᐅᙱᓕᐅᕈᑎᖃᖅᑎᑎᓪᓗᑎᓪᓗ. ᕿᒻᒥᓖᑦ 
ᐱᔭᕆᐊᑐᔅᓴᖃᑦᑕᓚᐅᖅᑐᑦ ᐊᖑᓇᓱᒍᓐᓇᖃᑦᑕᓂᐊᕐᒪᖔᑕ 
ᖃᖓᒃᑯᑦ ᕿᒥᖅᑯᑎᔅᓴᓂᒋᐊᖅᑐᕐᓗᑎᒃ ᕿᒻᒥᓄᑦ, ᕿᒻᒦᑦ 
ᑕᐃᒫᒃ ᓇᒻᒥᓂᖅ ᓂᕿᔅᓴᕐᓯᐅᖃᑦᑕᕆᐊᖃᓯᓚᐅᕐᓯᒪᔪᑦ, 
ᐃᓄᖏᑕ ᐃᓪᓗᖏᑕ ᐊᓯᐊᓄᑦ, ᐊᔅᓯᕕᒻᒥ ᓂᕿᔅᓴᕐᓯᐅᕐᐸᑦᑐᑎᒃ 
ᐅᕝᕙᓘᓐᓃᑦ ᐱᒋᐊᖃᙱᑕᒥᓂᒃ ᐱᓪᓗᑎᒃ. ᐃᓄᐃᑦ 
ᐱᐅᓯᖏᓐᓂᒃ ᖃᐅᔨᓴᖅᑎ ᑐᓯᐅ ᔭᑦᓱᓯᕈ ᑎᑎᕋᕐᓯᒪᔪᖅ 1959ᒥ, 
ᑐᑭᑖᕈᑎᖃᕐᓂᒥᓂᖓᑦ ᐃᓄᐃᑦ ᕿᒻᒥᖏᓐᓂᒃ ᐃᓱᒪᕐᓱᑎᑦᑎᓂᕐᒧᑦ 
ᓂᕿᔅᓴᕐᓯᐅᕆᐊᖃᖅᑎᓪᓗᒋᑦ “ᓈᒻᒪᑦᑎᐊᓚᐅᖅᑐᖅ”. ᕿᒻᒦᑦ 
ᖁᑭᑦᑕᐅᑐᐃᓐᓇᕆᐊᖃᕋᓗᐊᖅᑎᓪᓗᒋᑦ ᐱᑐᔅᓯᒪᙱᒃᑯᑎᒃ, ᕿᒻᒦᑦ 
ᓂᕿᔅᓴᕐᓯᐊᕈᓐᓇᖏᒃᑯᑎᒃ, ᑐᖁᓂᐅᓴᑐᐃᓐᓇᓂᐊᕐᒥᒻᒪᑕ.32

ᖃᓪᓗᓈᑦ ᖃᐅᔨᒪᓗᐊᓚᐅᙱᒻᒪᑕ 
ᖃᐅᔨᒪᙱᑎᐊᒻᒪᕆᑦᑐᑎᓪᓘᓐᓃᑦ ᕿᒻᒦᑦ ᕿᒧᔅᓯᕆᔭᐅᕙᑦᑐᑦ ᒥᔅᓵᓄᑦ, 
ᐊᒻᒪᓗ ᐃᖅᓯᑐᓪᓗᑎᒃ ᐅᕝᕙᓘᓐᓃᑦ ᐃᑉᐱᒍᓱᓗᐊᖃᑦᑕᕋᑎᒃ ᕿᒻᒦᑦ 

ᐱᑐᔅᓯᒪᙱᑦᑐᑦ ᐊᑯᕐᖓᓐᓂ.33 ᕿᒻᒦᑦ ᐃᓕᑦᑐᕈᓐᓇᑦᑎᐊᓚᐅᙱᒻᒪᑕ 
ᖃᐅᔨᒪᙱᑕᖏᓐᓃᓕᖅᑐᑎᒃ ᐅᕝᕙᓘᓐᓃᑦ ᕿᒻᒥᑖᖅᑲᐅᓂᑦ; 
ᐅᔾᔨᑐᕐᓂᕐᓴᐅᓕᖅᑐᑎᒃ, ᐱᐅᓯᖏᓪᓗ ᓇᓗᓇᕐᓂᕐᓴᐅᓕᑐᑎᒃ 
ᐊᑦᑕᓇᕐᓯᓪᓗᑎᓪᓗ. ᐊᒻᒪᓗᑦᑕᐅᖅ, ᐃᓄᐃᑦ ᓄᓇᓖᑦ ᓯᓚᒥ 
ᐱᓱᒃᑯᑎᒃ ᓂᐅᕕᕐᕕᔭᓂᒃ ᐊᓐᓄᕌᕐᓯᒪᓗᑎᒃ ᕿᒻᒥᓄᑦ ᑮᔭᐅᒍᑎᒃ 
ᐃᑭᓕᖅᑕᐅᓂᐅᓴᑐᐃᓐᓇᖃᑦᑕᓚᐅᕆᓪᓗᑎᒃ.34 ᐊᐅᓚᑦᑎᔩᑦ-
ᐱᓗᐊᖅᑐᒥᒃ ᐸᓖᓯᒃᑯᑦ-ᖃᓄᖅᑑᕆᐊᕈᑎᖃᖃᑦᑕᓚᐅᖅᑐᑦ 
ᐊᑦᑕᓇᖅᑐᒋᔭᐅᔪᓂᒃ ᖁᑭᕐᓯᕙᑦᑐᑎᒃ ᐱᑐᔅᓯᒪᙱᑦᑐᓂᒃ 
ᕿᒻᒥᓂᒃ, ᑕᐃᒪᐃᒐᔪᖃᑦᑕᓚᐅᖅᑐᑦ ᓇᓗᓇᐃᕐᓯᓚᐅᕋᑎᒃ 
ᖃᐅᔨᒃᑲᐃᓚᐅᕋᑎᓪᓘᓐᓃᑦ.

ᑐᖁᕋᐃᖃᑦᑕᓚᐅᖅᑐᑦ ᐊᐅᓚᑦᑎᔾᔪᑎᖃᖅᑎᓪᓗᒋᑦ ᑖᒃᑯᓂᖓ 
ᒪᓕᒐᑦ ᐱᔾᔪᑎᒋᓪᓗᑦ ᕿᒻᒦᑦ. ᑖᓐᓇ ᒪᓕᒐᖅ ᐃᒪᐃᓕᖓᓪᓗᓂ 
ᕿᒻᒦᑦ ᒫᓂᖅᑭᔭᕆᐊᖃᖅᑎᑕᐅᒐᑎᒃ ᓄᓇᓕᙳᖅᑎᑕᐅᓯᒪᔪᓂᒃ, 
ᐊᒻᒪᓗ ᕿᒻᒦᑦ ᐊᓄᓯᒪᔪᑦ ᓄᓇᓕᓐᓃᒍᓐᓇᖅᑎᑕᐅᕙᑦᑐᑎᒃ 
ᑮᓯᔾᔭᐃᒃᑯᑎᖃᕈᑎᒃ ᑭᓯᐊᓂ ᐅᕝᕙᓘᓐᓃᑦ ᑲᒪᔨᖃᑐᐊᖅᑲᑕ 
ᐃᓄᒻᒥᒃ ᐅᑭᐅᓕᒻᒥᒃ 16 ᐅᖓᑖᓂ “ᑲᒪᒋᔭᖃᑦᑎᐊᕈᓐᓇᖅᑐᒥᒃ 
ᕿᒻᒥᒥᒃ ᖃᓄᐃᓕᔅᓯᑎᑦᑎᑦᑕᐃᓕᓂᐊᖅᑐᒥᒃ ᐃᓄᓐᓂᒃ ᐅᕝᕙᓘᓐᓃᑦ 
ᐸᕝᕕᓴᑦᑎᑦᑎᑦᑕᐃᓕᓂᐊᖅᑐᒥᒃ.” ᕿᒻᒥᓕᒃ ᐅᓪᓗᒥᒃ ᑕᓪᓕᒪᓂᒃ 
ᐱᕕᖃᖃᑦᑕᖅᑐᒥᓃᑦ ᕿᒻᒥᖓᓂᒃ(ᖏᓐᓂᒃ) ᐊᐃᔅᓯᕈᓐᓇᓂᕐᒧᑦ 
ᐊᑭᓖᓗᑎᓪᓗ. ᑭᓯᐊᓂᓕ, ᒪᓕᒐᖅ ᐊᑐᓚᐅᕐᓯᒪᒻᒥᒻᒪᑦ ᕿᒻᒥᓂᐊᖅᑎ 
ᑎᒍᓯᔪᓐᓇᖏᒃᑯᓂ ᕿᒻᒥᒥᒃ ᒫᓂᖅᑭᔪᒥᒃ, ᐅᕝᕙᓘᓐᓃᑦ ᒪᓕᒐᕐᒥᒃ 
ᓱᕋᐃᔪᒥᒃ, ᑐᖁᑦᑎᒍᓐᓇᖃᑦᑕᕐᓯᒪᔪᑦ, ᐊᒻᒪᓗ ᐊᑭᓖᓂᐊᕋᑎᒃ ᑕᒪᓐᓇ 
ᐱᓪᓗᒍ.

ᒪᓕᒐᐅᑎᑕᐅᔪᑦ ᓈᒻᒪᖏᑦᑑᓯᒪᔪᑦ, to say the least. ᐱᑑᑕᔅᓴᓂᒃ 
ᕿᒻᒥᓄᑦ ᐱᑕᖃᕋᓂ ᐅᕝᕙᓘᓐᓃᑦ ᐊᑭᑐᓪᓗᑎᒃ, ᐊᒻᒪᓗ ᐊᑦᑐᓇᑦ 
ᐊᑐᑯᑖᒍᓐᓇᖃᑦᑕᕐᓯᒪᙱᑦᑐᑦ, ᕿᒻᒥᓄᑦ ᑭᐱᔭᐅᒍᓐᓇᕐᓂᖏᓐᓄᑦ. 
ᑮᓯᔾᔭᐃᒃᑯᑏᑦ ᕿᒻᒥᓂᒃ ᐊᐳᒻᒥᑦ ᓂᕆᔪᓐᓇᖏᔾᔪᑕᐅᒐᔭᕆᓪᓗᑎᒃ, 
ᓴᓗᐊᔾᔭᐃᒃᑯᑕᐅᓲᖑᒻᒪᑦ, ᐊᒻᒪᓗ ᓇᒻᒥᓂᖅ ᓴᐳᑎᒋᐊᖃᓲᖑᓪᓗᑎᒃ 
ᐃᖅᓯᓇᖅᑐᓄᑦ, ᓲᕐᓗ ᓇᓄᕐᓄᑦ, ᐊᒪᕈᕐᓄᑦ ᐊᓯᖏᓐᓄᓘᓐᓃᑦ 
ᕿᒻᒥᓄᑦ; ᑭᓇᑐᐃᓐᓇᖅ ᐅᓪᓗᓕᒫᖅ ᕿᒻᒥᓂᒃ ᐅᐊᑦᑎᒍᓐᓇᕋᓂ, 
ᖃᐅᑕᒫᓪᓗ; ᐊᒻᒪᓗ ᐊᕐᕌᒍᒋᒋᐊᖃᖅᑎᑕᐅᔪᑦ ᐃᓱᒻᒪᑦᑐᕐᓯᒪᓂᕐᒧᑦ, 
16, ᐊᑑᑎᖃᓚᐅᙱᒻᒪᑦ ᐃᓄᓐᓄᑦ. ᐃᓄᓐᓄᑦ ᐃᓱᒻᒪᑦᑐᕐᓯᒪᓂᖅ 
ᖃᐅᔨᒪᔾᔪᑕᐅᕙᓚᐅᕐᖓᑦ ᑲᒪᑦᑎᐊᕈᓐᓇᕐᓯᓂᖏᓐᓄᑦ 
ᐊᕐᕌᒍᑎᒎᙱᑦᑐᖅ. ᐊᒥᓱᑦ ᐸᓖᓯᒃᑯᑦ, ᐸᓖᓯᑐᐃᓐᓇᐅᓪᓗᑎᒃ 
ᕿᒻᒥᓂᐊᖅᑎᐅᑎᑕᐅᓪᓗᑎᒃ ᐊᒻᒪᓗ ᑲᒪᒋᐊᖃᖅᑎᑕᐅᕙᑦᑐᑎᒃ 
ᑕᒪᑐᒥᖓ ᒪᓕᒐᕐᒥᒃ, ᕿᒻᒥᕐᓂᐊᕋᓱᙱᑎᐊᒻᒪᕆᖃᑦᑕᓚᐅᕐᓯᒪᒻᒪᑕ 
ᕿᒻᒥᒃᑯᕕᒻᒨᕐᓯᓗᑎᓪᓗ. ᐊᒥᓱᓂᒃ ᐱᔾᔪᑎᖃᐅᖅᑐᑎᒃ ᑕᒪᑐᒧᖓ: 
ᕿᒻᒦᑦ ᐱᓇᓱᐊᖅᑐᒋᑦ ᐱᔭᕆᐊᑐᕙᓚᐅᕐᖓᑕ; ᑮᓯᔪᓐᓇᖅᑐᑎᓪᓗ 
ᐸᓖᓯᒥᒃ; ᐊᒻᒪᓗ ᕿᒻᒥᒃᑯᕕᒻᒦᓕᑐᐊᕋᒥᒃ, ᕿᒻᒥᖅ ᐱᔭᐅᓯᒪᔫᒐᓗᐊᖅ 
ᐃᓄᖓᓄᑦ ᐊᐃᔭᐅᙱᑐᐃᓐᓇᕆᐊᖃᖃᑦᑕᓚᐅᕐᒥᒻᒪᑦ ᐱᔾᔪᑎᒋᓪᓗᒍ 
ᐊᑭᑐᓂᖓ ᐊᑭᓕᕆᐊᓕᖓᑕ.35 ᑕᐃᒪᐃᒃᑲᓗᐊᖅᑎᓪᓗᒍᓗ, 
ᐊᒥᓱᑦ ᐸᓖᓰᑦ ᕿᒻᒥᒃᑯᕕᓐᓅᕈᔾᔨᕕᔅᓴᖃᖃᑦᑕᓚᐅᙱᑦᑐᑦ. 
ᐱᔭᕆᐊᑭᓐᓂᕐᓴᐅᖃᑦᑕᖅᑐᒥᓂᖅ ᖁᑭᑐᐃᓐᓇᖃᑦᑕᕐᓗᒋᑦ 
ᕿᒻᒦᑦ ᐊᑐᕆᐊᖃᖅᑕᖓᑦ ᐊᑐᙱᖔᕐᓗᒍ ᕿᒻᒥᓄᑦ ᒪᓕᒐᖅ. 
ᐃᓄᐃᑦ ᖃᐅᔨᖃᑦᑕᓚᐅᕐᓯᒪᒻᒥᔪᑦ ᕿᒻᒦᑦ ᐸᓖᓯᒃᑯᓐᓄᑦ 
ᐱᒋᔭᐅᔪᑦ, ᐃᓄᓐᓄᑦ ᐸᓖᓯᒥᐅᓄᓪᓗ ᓂᐅᕕᖅᑎᑯᓐᓄᓘᓐᓃᑦ 
ᐃᖅᑲᓇᐃᔭᖅᑎᓄᑦ ᖁᑭᖅᑕᐅᒐᔪᖃᑦᑕᓚᐅᙱᒻᒪᑕ, 



20ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᒻᒪᓗ ᑐᑭᓯᐅᒪᑦᑎᐊᑐᔅᓴᐅᓚᐅᙱᒻᒪᑕᓗ ᓇᒻᒥᓂᖅ 
ᕿᒻᒥᓖᑦ ᕿᒻᒥᖏᓐᓂᒃ ᐅᐊᑦᑎᑦᑎᐊᖃᑦᑕᕆᐊᖃᕐᓂᖏᓐᓂᒃ 
ᐱᑐᔅᓯᒪᑎᓪᓗᒋᓪᓗ ᑕᐃᒪᐃᒋᐊᖃᖅᑎᓪᓗᒋᑦ. ᑖᓐᓇ 
ᐃᓚᐃᓐᓈᕐᓂᐅᔪᖅ ᐱᐅᔅᓴᕈᓐᓃᕈᑕᐅᖃᑦᑕᓚᐅᕐᓯᒪᔪᖅ 
ᑕᒪᒃᑯᓂᖓ ᐃᓄᓐᓂᑦ ᕿᒻᒦᔭᖅᑕᒥᓂᕐᓂᒃ ᐊᒻᒪᓗ ᑕᐃᒃᑯᓂᖓ 
ᕿᒻᒦᔭᖅᑕᐅᓂᙱᑦᑐᒥᓂᕐᓂᒃ, ᒫᓂᖅᑭᔪᐊᓘᖃᑦᑕᕋᓗᐊᖅᑎᓪᓗᒋᑦ.

ᐊᑐᐊᒐᖅ ᖁᑭᕐᓯᖃᑦᑕᓂᕐᒧᑦ ᕿᒻᒥᓂᒃ ᖃᓂᒻᒪᓯᕐᒥᒃ 
ᓯᐊᒻᒪᑎᑦᑎᑦᑕᐃᓕᓂᕐᒧᑦ ᐃᓱᒪᒋᔭᐅᑦᓴᐃᓐᓇᖃᑦᑕᓚᐅᕐᓯᒪᒻᒥᔪᖅ. 
ᐊᐅᓚᑦᑎᔩᑦ ᐅᑉᐱᕈᓱᑦᑐᒥᓃᑦ ᑐᖁᑦᑎᒍᑎᒃ 
ᕿᒻᒥᓕᒫᓂᒃ ᖃᓂᒪᔪᓂᒃ ᖃᓂᒻᒪᒍᓐᓇᖅᑐᓂᓪᓘᓐᓃᑦ 
ᓯᐊᒻᒪᑎᑦᑎᑦᑕᐃᓕᒋᐊᒃᑲᓐᓂᖃᑦᑕᖅᑐᒥᓃᑦ. ᓱᓪᓕᑕᐅᓪᓗᓂᓗ, 
ᕿᒻᒥᓕᒫᑦ ᖃᓂᒻᒪᖃᑦᑕᓚᐅᙱᒻᒪᑕ, ᐊᒻᒪᓗ ᐃᓚᖏᓪᓗ 
ᖃᓂᒻᒪᑲᐃᓐᓇᑐᐃᓐᓇᐸᓐᓂᕐᖓᑕ ᐊᓐᓇᐸᑦᑐᑎᒃ, ᑕᒪᓐᓇ 
ᐃᓄᓐᓂᒃ ᕿᒧᔅᓯᖅᑖᑲᓐᓂᕈᑕᐅᒃᑲᓐᓂᖃᑦᑕᕈᓐᓇᖅᑐᒥᓂᖅ 
ᐆᒻᒪᑦᑎᐊᕆᑦᑐᓂᒃ. ᖃᐅᔨᒪᔭᐅᔭᕆᐊᖃᕐᒥᔪᖅ, 
ᑐᖁᕋᖅᑕᐅᖃᑦᑕᕐᓯᒪᒐᓗᐊᖅᑎᓪᓗᒋᑦ ᕿᒻᒦᑦ 
ᖃᓂᒻᒪᑎᑦᑎᑦᑕᐃᓕᓂᕐᒧᑦ, ᓇᓗᓇᖅᑐᒥᒃ ᐊᑐᐊᒐᖅᑕᖃᕐᓯᒪᒻᒥᒻᒪᑦ 
ᐸᓖᓯᒃᑯᑦ ᐃᓅᓕᓴᐅᑎᓂᒃ ᑲᐱᓯᑎᑕᐅᖃᑦᑕᕐᓂᒥᓂᖏᑦ ᕿᒻᒥᓂᒃ 
ᐊᒻᒪᓗ ᑎᑭᑎᑦᑎᕙᑦᑐᑎᒃ ᕿᒻᒥᓂᒃ ᕿᒻᒥᖅᑖᖑᓂᐊᖅᑐᓂᒃ 
ᕿᒻᒦᔭᖅᑐᖃᖅᑐᒥᓂᐅᓚᐅᖅᑎᓪᓗᒍ ᖃᓂᒪᓐᓇᒧᑦ.

ᑐᖁᕋᑦᑕᐅᓂᒥᓂᖏᑦ ᕿᒻᒦᑦ ᐃᖅᑲᐃᔾᔪᑕᐅᖃᑦᑕᓲᖅ ᐃᓄᓐᓄᑦ 
ᐊᓯᔾᔨᐸᓪᓕᐊᓕᕐᓂᒥᓂᖏᓐᓂᒃ ᑕᐃᒪᐃᑎᑕᐅᓪᓗᑎᒃ 
ᑕᒫᓂᒥᐅᑕᔅᓴᔭᐅᙱᑦᑐᓄᑦ. ᓄᓇᓕᓐᓂᑦ ᐊᓯᖏᓐᓄᑦ 
ᓄᓇᓕᓐᓄᑦ ᐳᓚᕋᔅᓯᒪᔭᑦᑎᓐᓄᑦ, ᐃᓄᐃᑦ ᐅᕙᓐᓄᑦ 
ᐅᖃᖃᑦᑕᓚᐅᖅᑐᑦ, ᕿᐊᓪᓗᑎᓪᓗ, “ᓱᖅᑯᐃᓱᑦᑐᖓ ᑕᐃᔅᓱᒪᓂ 
ᕿᒻᒥᒃᑲ ᖁᑭᖅᑕᐅᒻᒪᑕ,” ᐅᕝᕙᓘᓐᓃᑦ “ᓱᖅᑯᐃᓱᑦᑐᖓ 
ᐊᑖᑕᒪ ᕿᒻᒥᖏᑦ ᑐᖁᑕᐅᒻᒪᑕ.” ᐋᓐᓂᕈᑕᐅᓯᒪᔪᖅ ᓱᓕ 
ᐃᑉᐱᒋᔭᐅᓪᓗᓂ ᓱᖅᑯᐃᒋᔭᖏᓐᓂ ᐃᖅᑲᐅᒪᑦᑎᓪᓗᑎᒃ 
ᑕᒪᓐᓇ ᖃᐅᔨᓇᖅᑐᖅ ᖃᓂᒌᓪᓚᕆᓐᓂᒥᓂᖏᓐᓂᒃ 
ᐃᓄᐃᑦ ᕿᒻᒦᓪᓗ, ᐊᒻᒪᓗ ᓱᓪᓕᑕᐅᓪᓗᓂ ᕿᒻᒥᖃᕈᓐᓃᕋᒥᒃ 
ᐊᔅᓱᕈᕐᓇᕐᓯᓯᒪᒻᒪᑦ ᓇᒻᒥᓂᕐᓱᕈᓐᓇᓚᐅᖅᑎᓪᓗᒋᑦ, 
ᓇᒻᒥᓂᖅ-ᒪᑭᑕᑦᑎᐊᕈᓐᓇᓚᐅᖅᑎᓪᓗᒋᑦ, ᐊᒻᒪᓗ 
ᐊᖑᓇᓱᑦᑎᐅᔾᔪᑎᒥᓂᕆᓪᓗᒋᑦ ᐱᒪᔨᒋᔭᐅᓪᓗᑎᒃ 
ᐃᓚᖏᓐᓄᑦ. ᖃᒧᑕᐅᔭᐃᑦ ᐊᒥᓱᑦ ᐊᖑᓇᓱᑦᑎᓄᑦ 
ᐊᑐᖅᑕᐅᓯᔪᐃᓐᓇᐅᓚᐅᕐᓯᒪᙱᒥᒻᒪᑕ-ᓯᕗᓪᓕᕐᐹᒥ ᐱᑕᖃᓯᒻᒪᑦ 
ᖃᑦᑏᓐᓇᑯᓗᐃᑦ ᐃᓄᐃᑦ ᐃᖅᑲᓇᐃᔭᓚᐅᕐᓯᒪᒻᒪᑕ ᐊᒻᒪᓗ 
ᐊᑭᓕᕐᓱᑕᐅᑦᑎᐊᖅᑐᑦ ᑭᓯᐊᓂ ᓂᐅᕕᕈᓐᓇᖃᑦᑕᓚᐅᕐᖓᑕ 
ᖃᒧᑕᐅᔭᕐᓂᒃ. ᐊᕐᕌᒍᑦ ᐊᒥᓱᐊᓗᐃᑦ ᐊᓂᒍᕐᓯᒪᓕᖅᑎᓪᓗᒋᑦ 
ᕿᒻᒦᑦ ᖁᑭᐊᔭᒥᓂᐅᑎᓪᓗᒋᑦ ᐊᖑᓇᓱᑦᑎ 
ᖃᒧᑕᐅᔭᖅᑖᕈᓐᓇᕐᓯᑕᐃᓐᓇᖃᑦᑕᓚᐅᕐᓯᒪᔪᑦ. ᑖᒪᔅ ᑯᑉᓗ 
ᓇᓗᓇᐃᕐᓯᔪᔪᖅ ᖃᓄᑎᒋ ᐊᖏᑎᒋᔪᒥᒃ ᐊᓯᐅᔨᒐᒥᒃ 
ᐊᖑᓇᓱᑦᑎᐅᑉ ᕿᒻᒥᖏᓐᓂᒃ ᐊᓯᕈᐃᑎᒋᓐᓂᕐᒪᖔᖅ ᐅᓂᒃᑳᑎᓪᓗᒍ 
ᑭᓪᓕᓯᓂᐊᖅᑎᓄᑦ:

1965ᖑᑎᓪᓗᒍ ᐃᖅᑲᓇᐃᔭᕆᐊᕐᓯᒪᑎᓪᓗᖓ, 
ᕿᒻᒥᒃᑲ ᑕᒪᕐᒥᑦᑎᐊᖅ ᐱᑐᔅᓯᒪᔪᑦ 
ᖁᑭᐊᔭᐅᓚᐅᕐᓯᒪᔪᑦ. ᖃᐅᔨᑎᓐᓇᖓ 
ᑕᐃᒪᐃᑦᑐᒥᓃᑦ. ..ᑐᑭᓯᓚᐅᕐᓯᒪᙱᑦᑐᖓ 
ᓱᒻᒪᑦ ᖁᑭᖅᑕᐅᒻᒪᖔᑕ. ᐃᓱᒪᓚᐅᕐᓯᒪᔪᖓ 
“ᐊᖑᓇᓱᖃᑦᑕᕐᓂᕋᖃᐃ ᐊᕝᕕᐊᓕᕐᖓᑦ 
ᐃᖅᑲᓇᐃᔮᕐᓄᑦ ᑕᐃᒪᐃᑉᐸ?”

ᑕᒪᓐᓇ ᐋᓐᓂᓇᖅᑐᒻᒪᕆᐊᓘᓯᒪᔪᖅ 
ᐅᕙᓐᓄᑦ ᐊᖑᓇᓱᖃᑦᑕᕆᐊᖃᓚᐅᕋᒪ 
ᐊᒻᒪᓗ ᐊᓯᐊᓂᒃ ᓄᓇᓕᓐᓃᙶᕐᓯᒪᓪᓗᖓ 
ᐃᓚᖃᕐᓇᖓ ᐃᑲᔪᖅᑎᓴᓐᓂᒃ 
ᑲᒪᒋᔭᔅᓴᓐᓄᑦ ᐊᖑᓇᓱᑦᑎᐅᓪᓗᖓ ᐊᒻᒪᓗ 
ᑮᓇᐅᔾᔭᓴᓪᓗᖓ ᐃᖅᑲᓇᐃᔭᖅᑐᖓ. 
ᕿᒻᒦᑦ ᐃᖏᕐᕋᔾᔪᑎᑐᐊᕆᓪᓗᒋᑦ 
ᐊᒻᒪᓗ ᐊᖑᓇᓲᑎᑐᐊᕆᓪᓗᒋᑦ 
ᓲᖃᐃᒻᒪ ᖃᒧᑕᐅᔭᖃᙱᓐᓇᒪ. 
ᐊᖑᓇᓱᒍᓐᓇᐃᓪᓕᓚᐅᖅᑐᖓ 
ᐊᐅᓪᓚᕈᓐᓇᐃᓕᓪᓗᖓᓗ ᕿᒻᒥᒃᑲ 
ᖁᑭᖅᑕᐅᑐᐊᕐᖓᑕ. ᐱᕈᕐᓴᓚᐅᕐᓯᒪᓂᕐᓄᑦ 
ᕿᒧᔅᓯᖃᖅᑐᑕ ᐊᒻᒪᓗ ᖁᕕᐊᒋᓪᓗᒍ 
ᐊᖑᓇᓱᒋᐊᔅᓴᖅ, ᐃᓅᓯᕐᒪ ᐃᓚᖓ 
ᑎᒍᔭᐅᓚᐅᖅᑐᖅ ᐅᕙᓐᓂᒃ, ᑭᓇᐅᓂᕋ ᐊᒻᒪᓗ 
ᐱᒪᔨᐅᓂᕋ ᐃᓚᓐᓄᑦ.

ᑕᐃᒫᒃ ᐃᖅᑲᓇᐃᔮᖓ ᐃᓅᑉ ᐊᖑᑎᐅᑉ 
ᐱᒪᔨᒋᔭᐅᓪᓗᓂ ᐱᔾᔪᑕᐅᓪᓚᕆᓚᐅᕐᖓᑦ 
ᐱᕈᕐᓴᐃᓂᕐᒧᑦ ᓴᐳᔾᔨᔨᐅᓂᕐᒧᓪᓗ ᐃᓚᑦᑎᓐᓂᒃ 
ᓄᓇᖅᑲᑎᑦᑎᓐᓂᒃ ᐊᒻᒪᓗ ᑕᒪᓐᓇ ᕿᓚᒥᐊᓗᒃ 
ᐊᑐᕈᓐᓃᓚᐅᖅᑐᖅ ᖁᑭᖅᑕᐅᑐᐊᕐᖓᑕ 
ᕿᒻᒥᕗᑦ, ᐃᖏᕐᕋᔾᔪᑎᑐᐊᕗᑦ 
ᐊᖑᓇᓲᑎᑐᐊᕗᑦ. ᐅᐱᒍᓱᑦᑎᐊᓚᐅᕋᑦᑕ 
ᐃᖅᑲᓇᐃᔮᑦᑎᓐᓂᒃ ᐊᖑᓇᓱᑦᑎᐅᓪᓗᑕ-
ᓂᕿᔅᓴᓯᐅᖅᑎᐅᓪᓗᑕ ᐊᒻᒪᓗ 
ᑭᓇᐅᓂᑦᑎᓐᓂᒃ ᖃᐅᔨᒪᔭᐅᔾᔪᑐᐊᕆᓪᓗᑎᒍ. 
ᓅᑦᑐᓐᓇᐅᑎᕗᑦ ᑎᒍᔭᐅᓚᐅᖅᑐᖅ 
ᐅᕙᑦᑎᓐᓂᒃ.36

ᑕᒪᒃᑮᒃ ᐊᖑᓇᓱᑦᑏᑦ ᐃᓚᖏᓪᓗ ᐊᔅᓱᕈᓪᓚᕆᓚᐅᕐᓯᒪᔪᑦ 
ᕿᒻᒥᖃᕈᓐᓃᕐᖓᑕ. ᐃᖅᑲᓇᐃᔮᔅᓴᖅᑕᖃᑦᑎᐊᕋᓂ ᓄᓇᓕᓐᓂᑦ, 
ᐊᒻᒪᓗ ᐃᓚᒌᑦ ᑐᙵᕕᖃᕆᐊᖃᓕᖅᑐᑎᒃ ᓈᒻᒪᖏᑦᑐᓂᒃ 
ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒃ ᐊᒻᒪᓗ 
ᐊᑭᑐᓪᓗᑎᒃ ᓂᐅᕕᕐᕕᔭᐃᑦ ᓂᖀᑦ ᓂᕿᑦᑎᐊᕙᐅᖏᓐᓇᕋᑎᒃ 
ᓂᕿᑦᑎᐊᕙᑦᑐᖃᑦᑕᕆᐊᖃᖅᑎᓪᓗᒋᑦ. ᐊᒥᓱᑦ ᐃᓄᐃᑦ 
ᐅᖃᕐᓯᒪᔪᑦ ᐅᕙᓐᓄᑦ ᐅᑉᐱᕈᓱᓚᐅᕐᖓᑕ ᒐᕙᒪᒃᑯᑦ 
ᐅᔾᔨᕈᓱᓚᐅᕐᓂᖏᓐᓂᒃ ᐊᑦᑐᐃᓂᖃᓪᓚᕆᓐᓂᖏᓐᓂᒃ 
ᕿᒻᒥᖃᕈᓐᓃᑎᓪᓗᒋᑦ ᐃᓄᐃᑦ ᐃᓕᖅᑯᓯᖓᓐᓄᑦ, 
ᖃᓄᐃᓐᓂᖓᓐᓄᑦ ᐃᓅᓯᖃᑦᑎᐊᕐᓂᕆᕙᓚᐅᖅᑕᖏᓐᓄᓪᓗ, 
ᑭᓯᐊᓂ ᖃᓄᖅᑑᕈᑎᖃᓚᐅᙱᑦᑐᑦ ᐸᓚᕐᓯᐅᒥᑎᑦᑎᒋᐊᕐᓂᕐᒥᒃ 
ᐊᑲᐅᙱᓕᐅᕈᑎᖓᓐᓂᒃ. ᐸᓯᑦᑎᓚᐅᕐᒥᔪᑦ ᐊᒥᓱᑦ 
ᑐᖁᕋᑦᑕᒥᓃᑦ ᐃᑉᐱᒍᓱᑦᑎᐊᖏᓐᓂᖏᓐᓄᑦ ᐃᖅᑲᓇᐃᔭᖅᑏᑦ 
ᐱᔾᔪᑎᒋᓪᓗᒍ ᑲᒪᒋᔭᐅᑦᑎᐊᕆᐊᖃᕐᓂᖏᓐᓄᑦ ᕿᒻᒦᑦ. ᐃᓄᐃᑦ 
ᓈᒻᒪᓴᙱᓪᓚᕆᖃᑦᑕᓚᐅᕐᒥᔪᑦ ᖃᓪᓗᓈᕐᓂᒃ ᖃᐅᔨᒪᙱᑦᑐᓂᒃ 
ᓈᒻᒪᖏᑦᑐᒥᒃ ᐊᑦᑐᐃᓯᒪᓂᖏᓐᓂᒃ ᐱᑐᔅᓯᓯᒪᖃᑦᑕᕐᓂᖅ ᕿᒻᒥᓂᒃ 
ᕿᒧᔅᓯᕆᔭᐅᕙᑦᑐᓂᒃ. ᐃᓄᐃᑦ ᐅᖃᐅᓯᖃᖃᑦᑕᓚᐅᕐᒥᔪᑦ ᑕᒪᒃᑮᓐᓂᒃ 
ᕿᓄᙵᒍᑎᖃᕐᓯᒪᓂᖏᓐᓂᒃ ᐅᒡᒍᐊᕈᑎᖃᕐᓯᒪᓂᖏᓐᓂᓪᓗ-
ᕿᓄᙵᔅᓯᒪᓂᖅ ᑐᑭᓯᔪᓐᓇᓚᐅᙱᒻᒪᑕ ᓱᒻᒪᑦ ᐊᒥᓱᐊᓗᐃᑦ ᕿᒻᒦᑦ 
ᖁᑭᐊᔭᐅᓂᕐᒪᖔᑕ, ᐱᓗᐊᖅᑐᒥᒃ ᑕᐃᒃᑯᐊ ᐊᓄᓯᒪᔪᑦ, ᐃᓪᓘᑉ 
ᐊᑖᓂ ᐃᔨᕐᓯᒪᔪᑦ ᐅᕝᕙᓘᓐᓃᑦ ᑕᐃᒃᑯᐊ ᐃᓱᒪᒋᔭᖏᑎᒍᓪᓕ 
ᐊᑦᑕᓇᖅᑑᔮᙱᑦᑐᑦ ᐅᕝᕙᓘᓐᓃᑦ ᖃᓂᒪᓐᓇᒧᑦ ᐃᓱᒫᓗᓇᙱᑦᑐᑦ; 
ᐊᒻᒪᓗ ᐅᒡᒍᐊᕐᓯᒪᓪᓗᑎᒃ ᖃᓄᖅᑑᕆᐊᒃᑲᓐᓂᖃᑦᑕᓂᙱᒋᐊᔅᓴᖅ 
ᑐᖁᕋᖅᑕᐅᑎᑦᑎᑦᑕᐃᓕᓂᕐᒧᑦ. ᐊᒥᓱᓂᒃ, ᒪᓂᑐᐃᓐᓇᓚᐅᕐᓯᒪᓂᖏᑦ 
ᐱᒋᐊᕈᑎᖃᕐᓯᒪᔪᑦ ᐃᓕᕋᓱᓐᓂᕐᒥᒃ, ᐃᑉᐱᒍᓱᑦᑐᑎᒃ ᑲᒪᓇᖅᑐᒥᒃ 
ᐃᓕᕋᓱᓐᓂᒥᓪᓗ ᖃᓪᓗᓈᕐᓂᑦ, ᐱᓂᐊᕈᑎᒋᔪᒪᔭᖏᑦ ᐱᐅᓯᖏᓪᓗ 
ᑐᑭᓯᓇᓚᐅᕐᓯᒪᙱᒻᒪᑕ ᐃᓄᓐᓄᑦ.

ᖃᓄᐃᓕᐅᕈᑕᐅᓚᐅᕐᓯᒪᔪᑦ ᑖᒃᑯᐊ ᖁᓛᓂ ᑎᑎᕋᕐᓯᒪᔪᑦ 
ᑕᐅᔭᐅᖃᑦᑕᕐᓯᒪᓕᖅᑐᑦ ᕿᒻᒦᔭᖅᑕᐅᓂᖅ, ᑐᑭᓕᒃ ᐃᒫᒃ “ᐊᒥᓱᑦ 
ᕿᒻᒦᑦ (ᐅᕝᕙᓘᓐᓃᑦ ᕿᒧᔅᓰᑦ) ᐱᑕᖃᕈᓐᓃᖅᑎᑕᐅᓪᓗᑎᒃ 
ᑐᖁᕋᖅᑕᐅᓪᓗᑎᓪᓘᓐᓃᑦ,” ᐊᒻᒪᓗ ᑐᑭᓕᐅᖅᑕᐅᒐᔪᓲᖅ ᐃᒫᒃ 
“ᕿᒻᒦᔭᐃᓂᖅ.” ᐱᒋᐊᖅᑐᑎᒃ 1990ᖏᓐᓂ, ᐊᒥᓱᑦ ᐃᓄᐃᑦ 
ᐸᓯᑦᑎᓚᐅᕐᓯᒪᔪᑦ ᕿᒻᒦᑦ ᑐᖁᕋᖅᑕᐅᓂᒥᓂᖏᓐᓂᒃ ᐸᓖᓯᒃᑯᓐᓂᒃ 
ᒐᕙᒪᒃᑯᓐᓂᒃ ᑎᓕᔭᐅᓯᒪᓪᓗᑎᒃ, ᐃᖏᕐᕋᔾᔪᑎᖃᕈᓐᓃᕐᓂᐊᕐᖓᑕ 
ᐊᒻᒪᓗ ᐅᑎᕈᓐᓇᐃᓪᓕᓂᐊᕐᖓᑕ ᓄᓇᒋᕙᓚᐅᖅᑕᖏᓐᓄᑦ. 
2005ᒥ, ᒐᕙᒪᑐᖃᒃᑯᑦ ᕿᐱᓗᓚᐅᕐᓯᒪᔪᑦ ᒪᓕᒐᓕᐅᕐᕕᔾᔪᐊᕐᒥ 
ᑲᑎᒪᔨᕋᓛᑦ ᐅᖃᐅᔾᔨᒋᐊᕈᑎᖓᓐᓂᒃ ᐃᓛᒃᑰᖅᑐᓂᒃ 
ᖃᐅᔨᓴᖅᑎᑦᑎᖁᔨᓂᕐᒥᒃ ᕿᒻᒦᔭᐃᓂᐅᓚᐅᕐᓯᒪᔪᒥᒃ, ᐊᒻᒪᓗ 
ᑎᓕᓯᖔᖅᑐᑎᒃ ᐸᓖᓯᒃᑯᓐᓂᒃ ᓇᒻᒥᓂᖅ ᖃᐅᔨᓴᖁᔨᓪᓗᑎᒃ. 
ᕿᑭᖅᑕᓂ ᐃᓄᐃᑦ ᐱᖃᑕᐅᔪᒪᑦᑎᐊᓚᐅᕐᓯᒪᙱᑦᑐᑦ ᖃᐅᔨᓴᕐᓂᕐᒥ 
ᓇᓗᓇᐃᕐᓯᕕᐅᑦᑎᐊᕐᓯᒪᒐᑎᒃ ᐱᔾᔪᑎᒋᓪᓗᒍ ᐃᓛᒃᑯᑦ ᖃᐅᔨᓴᕐᓃᑦ 
ᐊᒻᒪᓗ ᑲᒪᒋᔭᐅᓂᖏᑦ ᐅᓂᒃᑳᖏᑕ. 

ᖃᐅᔨᓴᕐᓂᐅᔪᔪᖅ ᐱᓪᓗᒍ ᐸᓖᓯᒃᑯᑦ ᕿᒧᔅᓰᑦ ᒥᔅᓵᓄᑦ ᐅᓂᒃᑳᖏᑦ 
ᓇᓗᓇᐃᕈᑕᐅᔪᔪᑦ Hᐊᓇᓚᖏᓐᓃᑦᑐᑦ ᐃᒻᒪᖃ ᑕᐅᓴᓐᖏᓐᓃᑦᑐᑦ 
ᕿᒻᒦᑦ ᑐᖁᕋᖅᑕᐅᓚᐅᕐᓯᒪᓐᓂᕐᖓᑕ ᐸᓖᓯᒃᑯᓐᓂᒃ ᐊᓯᖏᓐᓂᓪᓗ 
ᐊᐅᓚᑦᑎᔨᒥᓂᐅᔪᓂᒃ 1950ᖏᓐᓂ 1960ᖏᓐᓂᓪᓗ. ᑭᓯᐊᓂᓕ, 
ᓇᓗᓇᐃᔭᕐᓯᒪᑦᑎᐊᖅᑐᒥᒃ ᕿᒥᕐᕈᓂᒥᓂᖓᓐᓂᒃ ᐸᓖᓯᒃᑯᑦ 
ᐅᓂᒃᑳᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᑭᓪᓕᓯᓂᐊᖅᑎᑯᓐᓂᒃ 
ᐃᒪᐃᓕᖓᔪᖅ, ᐸᓖᓯᒃᑯᑦ ᒪᓕᒐᖅᑎᒎᖓᓪᓚᕆᑦᑐᒥᒃ 
ᐱᓇᓱᐊᕈᑎᖃᕐᓯᒪᒻᒪᑕ ᖃᐅᔨᓴᕐᓂᕐᒥᓐᓂᒃ.37 ᖃᐅᔨᓴᖅᑎᖏᑦ 
ᕿᓂᑐᐃᓐᓇᔪᒻᒪᑕ ᖃᐅᔨᔾᔪᑎᔅᓴᓂᒃ ᒐᕙᒪᒃᑯᑦ 
ᑲᒪᑦᑎᐊᖏᓐᓂᒥᓂᖏᓐᓂᒃ ᐅᕝᕙᓘᓐᓃᑦ ᒪᓕᒐᕐᓂᒃ ᒪᓕᒐᑎᒃ 
ᐱᐅᓯᒥᓂᖏᓐᓂᒃ ᐱᓂᐊᕐᓂᒥᓂᖏᓐᓂᒃ ᐸᓖᓯᒃᑯᑦ ᑐᖁᕋᐃᑎᓪᓗᒋᑦ 
ᕿᒻᒥᓂᒃ. ᑭᓯᐊᓂᓕ, ᐅᖓᑖᓅᕐᓯᒪᙱᒻᒪᑕ ᐊᓯᖏᓐᓄᑦ ᑖᒃᑯᐊ 
ᒪᕐᕉᒃ ᐃᓱᒫᓘᑕᐅᔫᒃ ᒥᔅᓵᓄᑦ ᐃᓱᒪᒋᔭᖃᕆᐊᕐᓂᕐᒥᒃ ᐊᓯᖏᓐᓂᒃ 
ᐱᔾᔪᑎᒥᓂᕐᓂᒃ ᓈᒻᒪᖏᑦᑐᒥᒃ ᒪᓕᒐᖃᖅᑎᑦᑎᓂᕐᒥᒃ ᕿᒻᒦᑦ 
ᑐᖁᕋᖅᑕᐅᑎᓪᓗᒋᑦ, ᐅᕝᕙᓘᓐᓃᑦ ᖃᓄᑐᐃᓐᓈᓗᒃ ᑐᖁᕋᐃᓂᒥᓂᖅ 
ᐊᑦᑐᐊᓂᕐᖓᑦ ᐊᐅᓪᓛᑎᑦᑎᓂᒥᓂᖏᓐᓄᑦ ᑕᐃᔅᓱᒪᓂ. 
ᑎᑎᕋᖅᑐᒥᓃᑦ ᐱᖃᓯᐅᔾᔨᓯᒪᙱᑦᑐᑦ ᐃᓄᐃᑦ ᓱᖅᑯᐃᒋᔭᖏᓐᓂᒃ 
ᑐᖁᕋᖅᑕᐅᓂᖏᑕ ᓱᓕᙱᓐᓂᕋᐃᓪᓗᑎᒃ, ᐅᕝᕙᓘᓐᓃᑦ 
ᐃᖅᑲᐅᒪᑦᑎᐊᖏᓐᓂᕋᐃᓪᓗᑎᒃ, ᐊᒻᒪᓗ ᐃᖅᑲᖅᑐᐃᓪᓗᑎᒃ 
ᐃᓄᓐᓂᒃ ᓯᕗᓕᖅᑎᓂᒃ ᑕᒪᒃᑯᓂᖓ ᑭᒃᑯᑐᐃᓐᓇᕐᓄᑦ 
ᖃᐅᔨᒪᔭᐅᖁᔨᓯᒪᔪᓂᒃ ᐱᒋᐊᖅᑎᑕᐅᓂᕋᖅᑐᒋᑦ ᑮᓇᐅᔭᓂᒃ 
ᐊᑭᓕᖅᑕᐅᔪᒪᑐᐃᓐᓇᕐᓂᕋᐃᓪᓗᑎᒃ.

ᑭᓪᓕᓯᓂᐊᖅᑏᑦ ᕿᒥᕐᕈᑎᒥᓂᖏᓐᓂ ᐸᓖᓯᒃᑯᑦ 
ᐅᓂᒃᑳᖏᓐᓂᒃ ᐃᒪᐃᓕᖓᒻᒪᑦ, ᐃᓄᐃᑦ ᑐᑭᑖᖅᑎᑦᑎᔨᐅᓂᕐᒧᑦ 
ᐱᕕᖃᖅᑎᑕᐅᓚᐅᙱᑦᑐᑦ ᐊᒻᒪᓗ ᓄᓇᓕᓐᓂᑦ 
ᐃᖅᑲᓇᐃᔭᖅᑎᓄᑦ ᐱᕕᖃᖅᑎᑕᐅᓗᐊᕋᑎᒃ. ᑕᒪᓐᓇ 
ᐱᔾᔪᑎᒋᓪᓗᒍ, ᐊᒥᓱᐊᓗᐃᑦ ᐃᓄᐃᑦ ᐱᔾᔪᑕᐅᔪᓂᒃ 
ᐅᖃᐅᔾᔭᐅᖃᑦᑕᓚᐅᙱᑦᑐᑦ ᓱᒻᒪᑦ ᕿᒻᒥᖏᑦ ᖁᑭᖅᑕᐅᒪᖔᑕ, 
ᐊᒻᒪᓗ ᓇᓗᓇᐃᕐᓯᕕᐅᔭᕋᐃᒻᒪᑕ ᓈᒻᒪᖃᑦᑕᓚᐅᙱᑦᑐᑦ 
ᐊᒻᒪᓗ / ᐅᕝᕙᓘᓐᓃᑦ ᑐᑭᓕᐅᖅᑕᐅᓯᒪᑦᑎᐊᖏᓪᓚᕆᑦᑐᑎᒃ.38 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᑐᓵᑎᑕᐅᓂᐅᔪᒥ ᐸᖕᓂᖅᑑᕐᒥ, ᐅᓪᓗᖓ 
ᖃᐅᔨᒪᔭᐅᙱᑦᑐᖅ.
ᓇᑭᙶᕐᓂᖓ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ



22ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᑕᐃᒪᐃᒻᒪᑦ ᐱᔾᔪᑎᔅᓴᖃᑦᑎᐊᓚᐅᖅᑐᖅ ᐃᓄᐃᑦ ᑐᑭᓯᓂᕐᒥᒃ 
ᐊᑦᑐᐊᓂᖏᓐᓂᒃ ᓱᒻᒪᑦ ᑐᖁᕋᖅᑕᐅᓂᕐᒪᖔᑕ ᕿᒻᒥᖏᑦ ᕿᒧᔅᓯᖏᑦ 
ᑐᖁᕋᖅᑕᐅᓂᕐᒪᖔᑕ ᐊᒻᒪᓗ ᐊᔅᓱᕈᕐᓇᑐᕐᓯᐅᕐᓂᕆᓚᐅᖅᑕᖏᓐᓂᒃ 
ᑲᑎᑦᑎᑕᐅᓕᕋᒥᒃ ᓄᓇᓕᓐᓄᑦ, ᐱᓗᐊᖅᑐᒥᒃ ᐊᓯᐅᔨᓪᓗᑎᒃ 
ᓅᑦᑐᓐᓇᐅᑎᖏᓐᓂᒃ ᓄᓇᒋᕙᑦᑕᖏᓐᓄᑦ; ᑐᙵᕕᖃᖔᓕᖅᑐᑎᒃ 
ᑮᓇᐅᔭᓂᒃ ᒪᑭᒪᓇᓱᐊᕈᑎᖃᕐᓂᕐᒥᒃ; ᐊᒻᒪᓗ 
ᐊᑐᕐᓂᕐᓴᐅᒋᐊᖃᓕᖅᑐᑎᒃ ᐱᔨᑦᑎᕋᐅᑕᐅᔪᓂᒃ ᓄᓇᓕᓐᓂᑦ.

ᐊᑕᐅᑦᑎᑯᓪᓗ, ᑭᓪᓕᓯᓂᐊᖅᑏᑦ ᖃᐅᔨᓴᕐᓂᖓᓐᓂ ᖃᐅᔨᓯᒪᔪᑦ 
ᑐᖁᕋᐃᓐᓂᕐᖓᑕ ᐊᑯᓂᐊᓗᒃ ᑕᒪᓐᓇ ᐃᔨᕋᖅᑐᐊᖑᓪᓗᓂ 
ᐸᕐᓈᖑᓯᒪᒋᐊᖓ ᐅᕝᕙᓘᓐᓃᑦ ᐸᕐᓈᒥᓂᐅᓪᓗᓂ ᑲᑐᑎᓪᓗᑎᒃ, 
ᐊᒻᒪᓗ ᐱᒋᐊᖅᑐᒥᓂᐅᓪᓗᑎᒃ-1950-ᕿᑎᖏᓐᓂ ᐃᖃᓗᓐᓂ-
ᐊᕐᕌᒍᑦ ᐊᒥᓱᑲᓪᓚᐃᑦ ᓯᕗᕐᖓᒍᑦ ᒐᕙᒪᑐᖃᒃᑯᑦ ᐊᑐᓯᓛᖅᑎᓪᓗᒋᑦ 
ᐋᖅᑭᓱᖅᑎᐊᕐᓯᒪᓂᕐᓴᒥᒃ ᐊᐅᓪᓛᑎᑦᑎᓂᕐᒧᑦ ᐊᑐᐊᒐᕐᒥᒃ. ᑭᓯᐊᓂᓕ, 
ᕿᒻᒥᓄᑦ ᒪᓕᒐᖅ ᒪᓕᑦᑐᒥᓂᖅ ᒐᕙᒪᒃᑯᑦ ᐊᐅᓚᑦᑎᔾᔪᓯᖓᓐᓂᒃ 
ᐊᑐᐊᒐᕐᒥᒃ ᐃᓄᐃᑦ ᐃᒪᐃᒋᐊᖃᕐᖓᑕ, ᓇᒻᒥᓂᖅ ᐊᑭᓖᓗᑎᒃ, 
ᐊᑲᕐᕆᑎᑦᑎᒋᐊᖃᕐᖓᑕ ᑎᑭᕋᑖᕐᓯᒪᔪᑦ ᐱᔭᕆᐊᖃᖅᑕᖏᓐᓂᒃ 
ᐱᔪᒪᔭᖏᓐᓂᓪᓗ. ᒪᓕᒐᖅ ᑐᑭᓯᓇᕋᓗᐊᖅᑎᓪᓗᒍ ᑕᐃᒃᑯᓄᖓ 
ᒪᓕᒐᖃᖅᑎᑦᑎᔪᓄᑦ, ᐊᖑᓇᓱᑦᑎᓄᑦ ᑐᑭᖃᓚᐅᙱᑦᑐᖅ, 
ᐊᑐᕆᐊᑐᒐᓂᓗ ᐊᒻᒪᓗ ᓱᕋᐃᒍᓐᓇᖅᑐᓂ; ᐊᒻᒪᓗᑦᑕᐅᖅ, 
ᐊᑐᖅᑎᑕᐅᖏᓐᓇᕋᓂ ᐅᕝᕙᓘᓐᓃᑦ ᓂᕆᐅᒋᔭᐅᖏᓐᓇᕋᓂ. 
ᐃᓄᐃᑦ ᕿᒻᒦᓪᓗ ᑕᒫᓃᓚᐅᕐᖓᑕ ᐊᕐᕌᒍᒐᓴᕐᔪᐊᕌᓗᓐᓂᒃ 
ᓯᕗᓕᖏᓐᓂ ᑭᓪᓕᖃᕆᐊᑐᓗᐊᕋᑎᒃ. ᑐᑭᓯᓇᖅᑐᖅ 
ᑲᓇᑕᐅᑉ ᒐᕙᒪᒃᑯᖏᑦ ᑲᔪᓯᑎᑦᑎᑦᑎᐊᓚᐅᙱᒻᒪᑕ 
ᑲᒪᒋᔭᔅᓴᒫᖏᓐᓂᒃ ᐃᓄᓐᓄᑦ ᐋᖅᑮᒻᒪᑕ ᑭᓪᓕᒋᔭᐅᓂᐊᖅᑐᓂᒃ 
ᐊᑐᖃᑦᑕᓂᕐᒥᒃ ᕿᒻᒥᖏᓐᓂᒃ ᐊᑲᕐᕆᒃᑯᑎᔅᓴᖃᖅᑎᑦᑎᒐᑎᒃ 
ᐊᔅᓱᕈᕐᓇᑐᕐᓯᐅᙱᓂᕐᓴᐅᓂᐊᕐᖓᑕ ᐅᕝᕙᓘᓐᓃᑦ ᐃᓚᐅᑎᑦᑎᒐᑎᒃ 
ᐃᓄᓐᓂᒃ ᐋᖅᑭᐅᒪᒍᑎᔅᓴᓂᒃ ᐋᖅᑮᓂᕐᒧᑦ.

ᐋᓐᓂᐊᖅᑐᓕᕆᓂᖅ ᐊᒻᒪᓗ 
ᑲᑎᒪᒍᓐᓃᖅᑎᑕᐅᖃᑦᑕᕐᓂᒥᓂᖏᑦ 
ᐃᓚᐃᖃᑦᑕᕐᓂᒥᓂᖏᓪᓗ ᐃᓚᒌᑦ

ᐊᐅᓪᓛᖅᑎᑕᐅᓂᖅ ᓄᓇᓕᓐᓄᑦ ᐊᐅᓪᓛᕈᑎᑑᓐᓂᖏᒻᒪᑕ 
ᐃᓅᓯᖏᓐᓂ ᐃᓄᐃᑦ ᐊᑯᓐᓂᖏᓐᓂ ᐊᕐᕌᒍᑦ 1950 
ᐊᒻᒪᓗ 1975. ᐋᓐᓂᐊᖅᑐᓕᕆᓂᕐᒧᑦ ᖃᓄᖅᑑᕆᐊᕈᑎᖏᑦ 
ᐋᖅᑮᒋᐊᕈᑕᐅᔪᒫᕐᓂᐊᓂᕐᖓᑕ ᐃᓄᐃᑦ ᖃᓄᐃᓐᓂᖏᓐᓄᑦ 
ᐊᐅᓪᓚᑎᑦᑎᖃᑦᑕᖅᑐᑎᒃ ᐋᓐᓂᐊᕕᓕᐊᖅᑐᓂᒃ 
ᖃᓪᓗᓈᑦ ᓄᓇᖓᓐᓄᑦ ᐋᓐᓂᐊᕕᓐᓄᑦ ᑕᒪᓐᓇ 
ᑲᔪᓯᑎᑕᐅᓚᐅᕐᓯᒪᔪᖅ ᓯᕗᓪᓕᖅᐹᒥ ᑐᕌᒐᖓᓐᓂ 
ᑭᓯᐊᓂ ᐊᑦᑐᖅᑕᐅᔾᔪᑎᒋᓯᒪᐃᓐᓇᕐᓂᐊᓕᖅᑕᖏᓐᓂᒃ 
ᐋᓐᓃᔾᔪᑕᐅᓯᒪᒋᓪᓗᓂ ᐊᒥᓱᓄᑦ ᐃᓄᓐᓄᑦ ᐃᓚᖏᓐᓄᓪᓗ.

ᑐᖏᓕᐊᓂ ᐅᓇᑕᕐᔪᐊᖅᑐᖃᓚᐅᖅᑎᓐᓇᒍ ᓱᓕ, 
ᐋᓐᓂᐊᓯᐅᖃᑦᑕᕐᓂᖅ ᕿᑭᖅᑕᓂ, ᐱᐅᓯᖅᑎᒍᑦ ᐃᓄᐃᑦ ᑲᒪᔾᔪᓯᖏᑕ 
ᐊᓯᐊᓂᒃ, ᐊᑐᖅᑕᐅᓚᐅᕐᓯᒪᒻᒪᑦ ᐊᑕᐅᓯᕐᒥ ᐋᓐᓂᐊᕕᕋᓛᕐᒥ 
ᐸᓐᓂᖅᑑᒥ, ᐊᒻᒪᓗ ᐊᓯᐊᒍᑦ ᐱᔨᑦᑎᕋᐅᑎᖃᕐᐸᑭᓪᓗᑎᒃ ᐸᓖᓯᒃᑯᑦ, 
ᐊᔪᕆᕐᓱᐃᔩᑦ, ᓂᐅᕕᖅᑎᒃᑯᑦ, ᐊᒻᒪᓗ ᐊᕐᕌᒍᑕᒫᑦ ᐳᓚᕋᑉᐸᑦᑐᑎᒃ 
ᐅᒥᐊᕐᔪᐊᒃᑯᑦ ᐋᓐᓂᐊᓯᐅᖅᑏᑦ, ᐋᓐᓂᕐᓯᒪᔪᑦ ᐱᔾᔪᑎᒋᓗᐊᖅᑐᒋᑦ. 

ᐊᐅᓚᔾᔭᐃᒋᐊᕐᓂᖅ ᐋᖅᑭᒋᐊᕆᓂᕐᒧᑦ ᐋᓐᓂᐊᖅᑐᓕᕆᖃᑦᑕᓂᕐᒥᒃ 
ᕿᑭᖅᑕᓂ ᐱᒋᐊᓚᐅᕐᓯᒪᔪᖅ ᑕᒪᐃᓐᓅᓕᖓᔪᒥᒃ ᐅᓪᓗᒥᓕᓴᕐᓂᒃ 
ᐋᓐᓂᐊᖅᑐᓕᕆᓂᕐᒥᒃ ᐊᐅᓪᓚᔾᔭᐃᒍᑎᖃᕆᐊᕐᖓᑕ ᑲᓇᑕᓕᒫᒥ, 
ᐊᒻᒪᓗᑦᑕᐅᖅ ᒐᕙᒪᒃᑯᑦ ᑭᖑᕙᖅᑐᑎᒃ ᖃᓄᖅᑑᕆᐊᕈᑎᖃᕐᓂᖏᓐᓄᑦ 
ᐅᓂᒃᑳᖑᓯᒪᔪᑦ ᐱᓪᓗᒋᑦ ᑕᒪᒃᑯᓇᙵᑦ ᐊᔪᕆᕐᓱᐃᔨᓂᒃ, 
ᖃᐅᔨᓴᖅᑎᓂᒃ, ᓂᕈᐊᖅᑕᐅᓯᒪᔪᓂᒃ ᑭᒡᒐᑐᖅᑎᐅᔪᓂᒃ 
ᑲᑎᒪᔨᓂᒃ ᐊᒻᒪᓗ ᒥᐊᓕᒐᐃᑦ ᐅᓇᑕᖅᑐᔅᓴᖁᑎᖏᓐᓂᒃ 
ᐊᒥᓱᐊᓗᐃᒡᒎᖅ ᑐᖁᕙᒻᒪᑕ ᐃᓄᐃᑦ. 1960-ᕿᑎᖏᓐᓂ, 
ᐋᓐᓂᐊᕖᑦ ᐋᓐᓂᐊᓯᐅᖃᑦᑕᓕᓚᐅᕐᓯᒪᔪᑦ ᓄᓇᓕᓐᓂᑦ ᐊᒻᒪᓗ 
ᐳᓚᕋᙱᓂᕐᓴᐅᕙᓕᖅᑐᑎᒃ ᐃᓚᒌᑦ ᓄᓇᒋᕙᑦᑕᖏᓐᓄᑦ. 

ᑭᖑᓂᐊᒍᑦ 1950, ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ ᐋᓐᓂᐊᓯᐅᕐᓂᕐᒧᑦ 
ᐅᒥᐊᕐᔪᐊᖅᑖᖅᑲᐅᕐᒥ (CGS C.D. Howe) ᓯ.ᑎ. Hᐊᐅ ᒪᑦᑖᕐᕕᒻᒥᒃ 
ᑕᐃᔭᐅᖃᑦᑕᕐᓯᒪᔪᖅ ᖃᐅᔨᓴᓚᐅᕐᓯᒪᔪᑦ ᐃᓄᓐᓂᒃ ᐳᕙᓪᓗᒻᒪᖔᑕ 
ᐊᒻᒪᓗ ᐊᓯᖏᓐᓂᒃ ᐊᐃᑦᑐᓪᓘᑕᐅᒍᓐᓇᖅᑐᓂᒃ ᐋᓐᓂᐊᒻᒪᖔᑕ 
ᖃᓂᒻᒪᓯᖃᕐᒪᖔᑕᓘᓐᓃᑦ, ᐊᒻᒪᓗ ᑕᐃᒃᑯᐊ ᐋᓐᓂᐊᓂᕋᖅᑕᐅᔪᑦ 
ᖃᓂᒪᓂᕋᖅᑕᐅᔪᓪᓘᓐᓃᑦ ᐊᐅᓪᓚᖅᑎᑕᐅᓚᐅᕐᓯᒪᔪᑦ 
ᖃᐅᔨᒃᑲᐃᒐᑎᒃ ᐊᑯᓂᐊᓗᒃ ᐊᐅᓪᓚᕐᓯᒪᒋᐊᖃᕐᓂᐊᕐᒪᖔᑕ 
ᖃᓪᓗᓈᑦ ᓄᓇᖓᓐᓂ. ᐃᓄᐃᑦ ᖃᐅᔨᓴᖅᑕᐅᒍᒪᙱᑦᑐᑦ 
ᐅᕝᕙᓘᓐᓃᑦ ᖃᐅᔨᒪᔭᑦ ᐋᓐᓂᐊᓂᖏᓐᓂᒃ ᕿᓂᖅᑕᐅᓪᓗᑎᒃ 
ᓇᓂᔭᐅᕙᑦᑐᒥᓃᑦ ᐃᓚᒌᑦ ᓄᓇᒋᕙᑦᑕᖏᓐᓂ ᐅᒥᐊᕐᔪᐊᑉ 
ᖁᓛᒎᓕᖏᑎᒍᑦ. ᑕᐃᒃᑯᐊ ᐊᐅᓪᓚᖅᑎᑕᑦ ᖃᓪᓗᓈᑦ 
ᓄᓇᖓᓐᓄᑦ ᐃᓅᓕᓴᖅᑕᐅᔭᖅᑐᖅᑐᑎᒃ ᐱᓇᓱᐊᕈᓯᒐᓴᓐᓂᒃ 
ᐅᒥᐊᕐᔪᐊᕐᒦᑉᐸᑦᑐᒥᓃᑦ ᑕᖅᑭᒐᓴᓐᓂᒃ ᐊᕐᕌᒍᒐᓴᓐᓂᓘᓐᓃᑦ 
ᐋᓐᓂᐊᕕᒻᒥ ᐃᓅᓕᓴᖅᑕᐅᒋᐊᓯᓚᐅᙱᓐᓂᖏᓐᓂ, 
ᐅᖓᓯᑦᑐᐊᓗᒻᒥ ᐃᓚᖏᓐᓃᒐᑎᒃ.

ᑭᓪᓕᓯᓂᐊᖅᑏᑦ ᓈᓚᖃᑦᑕᑎᓪᓗᒋᑦ, ᐊᒥᓱᑦ ᐃᓄᐃᑦ 
ᐅᖃᐅᓯᖃᖃᑦᑕᔪᔪᑦ ᑲᑉᐱᐊᓱᖃᑦᑕᕐᓂᒥᓂᖏᓐᓂᒃ 
ᕿᔅᓵᖃᑦᑕᕐᓂᒥᓂᖏᓐᓂᒃ ᐊᐅᓪᓚᖅᑎᑕᐅᒐᐃᒐᒥᒃ 
ᐋᓐᓂᐊᕕᓕᐊᖅᑐᑎᒃ ᐳᕙᓪᓗᒋᐊᖅᑐᑎᓪᓗᑦ, 
ᑕᕝᕙᐅᕗᑏᕈᓐᓇᕐᓯᕙᓐᓇᑎᒃ ᐊᒥᓱᑦ ᐃᓚᒥᓐᓂᒃ. ᔫᓇ ᐋᐸᒃ 
ᑲᖏᖅᑐᒑᐱᒻᒥᐅᑕᖅ ᐃᖅᑲᐅᒪᔪᖅ:

ᐊᐅᓪᓚᖅᑎᑕᐅᖃᑕᐅᓚᐅᕐᓯᒪᒐᒪ ᒪᑦᑖᕐᕕᒃᑯᑦ 
(C.D. Howe) ᐳᕙᓪᓗᒋᐊᖅᑐᖓ. 
ᐊᓯᖅᑯᕐᕕᖃᓚᐅᙱᑦᑐᒍᑦ ᑭᓯᐊᓂ 
ᐋᓐᓂᐊᓯᐅᖅᑕᐅᔭᖅᑐᕐᓗᑕ. ᓯᕗᐊᓂ 
ᒪᑦᑖᕐᕕᐅᑉ ᐅᒥᐊᕐᔪᐊᑉ, ᐃᓂᑕᖃᓚᐅᕐᓯᒪᔪᖅ. 
ᐃᓛᒃᑰᖓᑎᑦᑎᓚᐅᕐᓯᒪᔪᑦ ᐃᓄᓐᓂᒃ 
ᐊᐅᓚᓇᕐᓂᕐᓴᒦᑎᑦᑎᓪᓗᑎᒃ. ᓱᒃᑯᑎᑐᑦ 
ᑲᒪᒋᔭᐅᓚᐅᕐᓯᒪᔪᒍᑦ. ᐃᓂᖃᓚᐅᕐᓯᒪᔪᒍᑦ 
ᐊᐅᓚᓇᕐᓂᐊᓗᐊᓂ. ᐃᒪᕕᒻᒦᑎᓪᓗᑕ, 
ᑖᖅᑐᐊᓘᖃᑦᑕᔪᔪᖅ ᐅᓐᓄᒃᑯᑦ.39

ᑕᐃᒫᔅᓴᐃᓐᓇᖅ ᐊᓯᖏᑎᑐᑦ ᐃᓄᐃᑦ ᓱᕈᓰᑦ, ᔫᓇ 
ᐃᓄᑦᑎᑐᑦ ᐅᖃᕆᐊᖃᖅᑎᑕᐅᓚᐅᙱᑦᑐᖅ ᐃᓕᓴᕕᒻᒥ 
ᐃᓕᓐᓂᐊᕐᕕᒥᓂᖓᓂ ᐋᓐᓂᐊᕕᓕᐊᕐᓯᒪᓂᖓᓂ. ᓱᕈᓰᑦ 
ᓲᕐᓗ ᐃᓕᐊᕐᔫᓚᐅᖅᑐᑦ ᐳᕙᓪᓗᒋᐊᕐᓯᒪᓪᓗᑎᒃ ᐋᓐᓂᐊᕕᓐᓂ 
ᐅᕝᕙᓘᓐᓃᑦ ᐳᕙᓪᓗᑦᑐᓄᑦ ᐋᓐᓂᐊᕕᒻᒥ ᖃᓪᓗᓈᑦ 
ᓄᓇᖓᓐᓂ. ᐃᓂᖅᑎᖅᑕᐅᒐᐃᒐᒥᒃ ᓱᑎᒋᐊᖑᕙᓚᐅᖅᑐᑦ, 
ᓲᓗ ᐸᑦᑖᖑᕙᑦᑐᑎᒃ, ᐋᓐᓂᖅᑕᐅᕙᑦᑐᑎᒃ, ᓂᕆᔪᒪᑎᓐᓇᒋᑦ-
ᓂᕆᑎᑕᐅᕙᑦᑐᑎᒃ ᐅᕝᕙᓘᓐᓃᑦ ᕿᓚᑦᑕᐅᓯᒪᓪᓗᑎᒃ 
ᐃᓪᓕᕐᓄᑦ ᐃᑲᕐᕋᒐᓵᓗᓐᓂᒃ, ᖃᓄᐃᓕᐅᖅᑕᐅᖃᑦᑕᓚᐅᖅᑐᑦ 
ᐊᖏᕐᕋᒥᓐᓂᒃ ᐊᑐᕋᔭᙱᑎᐊᖅᑕᖏᓐᓂᒃ. ᑕᒪᓐᓇ ᐱᒐᓗᐊᕐᒥᒻᒪᑦ, 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᓪᓗ ᐊᓯᐅᔨᕙᓚᐅᕐᒥᒻᒪᑕ 
ᒥᔅᓯᖃᕈᓐᓃᑎᑦᑎᓪᓗᑎᓪᓘᓐᓃᑦ ᑐᑭᓯᐅᒪᔾᔪᑎᔅᓴᖏᑕ 
ᒥᔅᓵᓄᑦ, ᑕᒪᓐᓇ ᐃᒪᐃᒍᑕᐅᖃᑦᑕᓚᐅᕐᓯᒪᒻᒥᔪᖅ ᐃᓚᖏᑦ 
ᑭᒃᑯᑐᐃᓐᓇᐃᑦ-ᓱᕈᓰᑦ ᐃᓐᓇᐃᓪᓗ-ᐅᑎᖅᑎᑕᐅᕙᓚᐅᙱᑦᑐᑦ 
ᐃᓚᒌᑦ ᓄᓇᒋᕙᑦᑕᖏᓐᓄᑦ ᐅᕝᕙᓘᓐᓃᑦ ᓄᓇᖃᕐᕕᖏᓐᓄᑦ. 
ᓱᕈᓰᑦ ᐅᑎᖅᑐᑦ ᐃᓄᑦᑎᑐᑦ ᐅᖃᕈᓐᓇᐃᓪᓕᓯᒪᖃᑦᑕᓚᐅᖅᑐᑦ, 
ᐊᒻᒪᓗ ᑐᑭᓯᐊᖃᑦᑕᐅᑎᖃᕈᓐᓇᐃᓕᓪᓗᑎᒃ ᐊᖏᔪᖅᑳᒥᓐᓂᒃ 
ᐊᑖᑕᑦᓯᐊᒃᑯᒥᓐᓂᓪᓗ/ᐃᑦᑐᒃᑯᒥᓐᓂᓪᓗ. ᐃᓚᖏᓐᓂ, ᓱᕈᓰᑦ 
ᐊᕐᕌᒍᒐᓴᓐᓂᒃ ᐊᖏᔪᖅᑳᖏᓐᓄᑦ ᐊᔪᕆᕐᓲᔾᔭᐅᔾᔪᑎᒋᒐᔭᖅᑕᖏᓐᓂᒃ 
ᖃᐅᔨᓚᐅᙱᑦᑐᑦ ᐃᓕᓯᒪᒋᐊᓕᖏᓐᓂᒃ ᐊᓐᓇᐅᒪᔪᓐᓇᕐᓂᐊᕋᒥᒃ 
ᓄᓇᒥ. ᑕᒪᓐᓇ ᖃᓄᐃᒍᑕᐅᓯᒪᔪᖅ ᐊᖏᔪᐊᓗᒻᒥᒃ 
ᐃᓕᖅᑯᓯᕐᒥᒃ ᐊᔾᔨᒋᙱᑕᖓᓂᒃ ᐊᑐᓯᑳᓪᓚᒍᑕᐅᓯᒪᔪᖅ ᐊᒻᒪᓗ 
ᑐᙵᕕᖃᕈᓐᓃᕈᑕᐅᓪᓗᓂ ᑕᒪᒃᑮᓐᓂᒃ ᖃᓪᓗᓈᑦ ᓄᓇᖓᓐᓂ 
ᐊᒻᒪᓗ ᐅᑎᕋᐃᒐᒥᒃ ᐃᓄᐃᑦ, ᑕᐃᒫᒃ ᔫᓇ ᓇᓗᓇᐃᕐᓯᔪᒻᒪᑦ:

ᓇᓗᓇᖅᑐᒦᓚᐅᕐᓯᒪᔪᖓ. ᒪᕐᕉᓐᓂᒃ 
ᐱᐅᓯᓖᓐᓂᒃ ᐃᓅᓯᖃᓕᖅᑐᖓ. ᐃᓄᑦᑎᑐᑦ 
ᐱᔭᐅᑦᑕᖅᑯᖓ. […] ᖃᓄᐃᑦᑑᒻᒪᖔᕐᒪ 
ᖃᐅᔨᒪᓇᖓ.

ᐅᑎᖅᑎᑕᐅᒐᑦᑕ ᓄᓇᑦᑎᓐᓄᑦ. 
ᖃᓪᓗᓈᖑᓱᒋᓚᐅᕐᓯᒪᔪᖓ. 
ᐅᑎᕈᒪᓚᐅᕐᓯᒪᙱᑦᑐᖓ. ᓄᓇ 
ᐱᐅᒋᓇᒍ ᐊᒻᒪᓗ ᐃᓪᓗ. […] 
ᐃᓕᑦᑐᑲᓐᓂᕆᐊᖃᓚᐅᕐᓯᒪᔭᕋ ᐃᓕᖅᑯᓯᕋ. 40

ᐃᓚᖏᓐᓂ, ᐊᖏᕐᕋᐅᓇᓱᐊᕐᓂᖅ ᐊᑯᓂᐅᓂᕐᓴᐅᓚᐅᕐᓯᒪᔪᖅ 
ᐋᓐᓂᐊᕕᓕᐊᕐᓯᒪᓂᖓᑕ ᓴᓂᐊᓂ; ᐃᓚᖏᑦ ᓱᕈᓰᑦ 
ᐅᑎᖅᑎᑕᐅᒃᑲᓂᕐᓂᖏᑦᑐᑦ, ᐅᕝᕙᓘᓐᓃᑦ ᐅᑎᖅᑐᒥᓃᑦ 
ᑭᓯᐊᓂ ᐅᐊᑦᑎᐊᕈᐊᓘᓕᕐᖓᑦ, ᖃᐅᔨᔭᐅᒻᒪᑕ 
ᑲᒪᒋᔭᐅᓂᒥᓂᖏᓐᓄᑦ ᑲᒪᑦᑎᐊᖅᑐᓄᑦ ᐋᓐᓂᐊᕕᒻᒥ 
ᐃᖅᑲᓇᐃᔭᖅᑎᓄᑦ. ᐃᓐᓇᐃᑦ ᐅᑎᖅᑐᑦ ᐋᓐᓂᐊᕕᒻᒦᙶᖅᑐᑦ 
ᐱᐅᓯᕆᓚᐅᖅᑕᒥᓐᓄᑦ ᐅᑎᕈᓐᓇᖃᑦᑕᓚᐅᙱᑦᑐᑦ, 
ᐊᒻᒪᓗ ᒐᕙᒪᒃᑯᓐᓂᒃ ᐃᑲᔫᓯᐊᖅᑖᖃᑦᑕᓯᑐᐃᓐᓇᖅᑐᑎᒃ. 
ᒐᕙᒪᒃᑯᑦ ᐋᖅᑮᓯᒪᒐᓗᐊᖅᑎᓪᓗᒋᑦ “ᒪᒥᓴᕐᕕᓐᓂᒃ” ᐃᓄᐃᑦ 
ᐃᓚᓕᐅᔾᔭᐅᔪᓐᓇᖁᓪᓗᒋᑦ-ᑎᒥᒃᑯᑦ ᐃᓄᑦᑎᒍᓪᓗ-ᓄᓇᓕᓐᓂᑦ 

ᕿᑭᖅᑕᓂ, ᐱᓕᕆᐊᑦ ᒪᒥᓴᕐᕕᓐᓂᑦ ᓇᓗᓇᐃᖅᑕᐅᖃᑦᑕᕈᓐᓇᕐᓯᒪᔪᑦ 
ᐃᓕᖅᑯᓯᕐᒥᓂᒃ ᐃᓕᑦᑐᕐᕕᓂᒃ, ᒪᒥᓴᕐᕕᐅᓇᑎᒃ ᐋᓐᓂᐊᔪᓄᑦ.

ᓱᓕᒃᑲᓂᖅᑕᐅᖅ ᐅᖁᒪᐃᑦᑐᕐᓯᐅᕈᑎᓄᑦ ᐃᓚᐅᒻᒥᔪᖅ 
ᐊᑐᐊᒐᕐᒥ ᐊᐅᓪᓚᑎᑦᑎᖃᑦᑕᓂᕐᒧᑦ ᐃᓄᓐᓂᒃ ᖃᓪᓗᓈᑦ 
ᓄᓇᖓᓐᓄᑦ, ᐃᓪᓗᓕᐅᖔᕋᑎᒃ ᐊᑐᖅᑕᐅᔪᓐᓇᖅᑐᓂᒃ 
ᑕᒪᒃᑯᓄᖓ ᐅᑭᐅᖅᑕᖅᑐᒥ, ᐱᔾᔪᑎᓕᒃ ᑐᖁᖃᑦᑕᕐᓂᖏᓐᓄᑦ 
ᐋᓐᓂᐊᕕᓕᐊᕐᓯᒪᔪᑦ ᐊᒻᒪᓗ ᑲᒪᒋᔭᐅᖃᑦᑕᕐᓂᖏᑦ 
ᑎᒥᖏᑦ ᐃᓅᔪᓐᓃᕐᓯᒪᔪᑦ. ᐃᓚᖏᑦ ᐃᓚᒋᔭᐅᔪᑦ 
ᖃᐅᔨᒃᑲᖅᑕᐅᖃᑦᑕᕐᓯᒪᙱᑦᑐᑦ ᐃᓚᖓᓐᓂᒃ ᑐᖁᔪᖃᕐᓂᕆᐊᖓ 
ᖃᓪᓗᓈᑦ ᓄᓇᖓᓐᓂ ᑭᓯᐊᓂ ᐅᐊᑦᑎᐊᕈᐊᓘᓕᕋᐃᒻᒪᑦ-ᐃᓚᖏᑦ 
ᖃᐅᔨᓚᐅᕐᓯᒪᙱᑎᐊᒻᒪᕆᑦᑐᑎᒃ. ᔭᐃᑯᓛᓯ ᕿᓕᖅᑎ ᐅᖃᕐᓯᒪᔪᖅ 
ᐅᕙᑦᑎᓐᓄᑦ:

ᑕᐃᔅᓱᒪᓂ, ᐊᓈᓇᑦᑎᐊᕋ ᐊᐅᓪᓚᕐᖓᑦ 
ᐅᒥᐊᕐᔪᐊᒃᑯᑦ, ᐃᓚᓕᒫᑦᑎᐊᒃᑲᖃᐃ 
- ᐱᓗᐊᖅᑐᒥᒃ ᐊᑖᑕᑦᑎᐊᕋ- 
ᐊᔅᓱᕈᕐᓇᑐᒃᑰᖃᑦᑕᓚᐅᕐᓯᒪᔪᑦ. 
ᑕᑯᔪᓐᓇᓯᒃᑲᓐᓂᑕᐃᓐᓇᓚᐅᕐᓯᒪᒐᑦᑎᒍ 
ᐊᓈᓇᑦᑎᐊᕋ ᐊᕐᕌᒍᒻᒪᑦ ᑭᓯᐊᓂ 
ᐅᕝᕙᓘᓐᓃᑦ ᐱᐅᓯᒐᓱᓐᓂᓕᒫᖓᓂ. 
ᖃᖓᑕᓲᖅᑕᖃᖃᑦᑕᕋᓂ, 
ᑎᑎᖅᑲᐅᓯᐊᕈᓐᓇᕋᑕᓗ, ᐅᖄᓚᐅᑎᖃᕋᑕᓗ, 
ᑐᓴᐅᒪᖃᑦᑕᐅᑎᒍᑎᔅᓴᖃᕋᑕᓗ 
ᐃᓚᑦᑎᓐᓄᑦ ᓇᒻᒥᓂᑦᑎᓐᓄᑦ. 
ᓱᖅᑯᐃᒋᔭᒃᑲ ᕿᐊᑎᓪᓗᒋᑦ, ᐱᓗᐊᖅᑐᒥᒃ 
ᐊᖏᔪᖅᑏᑦ. ᐅᖁᒪᐃᑦᑐᐊᓘᓚᐅᕐᓯᒪᔪᖅ 
ᐊᒻᒪᓗ ᐊᑦᑐᐃᓂᖃᓪᓚᕆᑦᑐᓂ 
ᐃᓄᖁᑎᑦᑎᓐᓄᑦ. ᐊᓪᓛᑦ ᐊᖏᔪᒐ, 
ᐊᖏᔪᖃᕈᓐᓃᖅᑑᔮᓚᐅᕐᓯᒪᔪᒍᑦ 
ᐱᔾᔪᑎᒋᓪᓗᒍ ᖃᐅᔨᒪᓚᐅᕋᑦᑕ 
ᑐᓴᕐᕕᒋᖃᑦᑕᔾᔮᙱᑕᕗᑦ, 
ᐃᓛᓐᓂᓚᐅᓱᖔᓗᒃᑯᑦ ᑭᓯᐊᓂ 
ᑎᑎᖅᑲᐅᓯᐊᖃᑦᑕᓚᐅᕐᓯᒪᔪᒍᑦ. ᐊᓈᓇᑦᑎᐊᕋ 
ᐃᓅᒍᓐᓃᕐᖓᑦ, ᐅᖃᐅᔾᔭᐅᓚᐅᕐᓯᒪᙱᑦᑐᒍᑦ 
ᐃᓅᒍᓐᓃᕐᒪᖔᖅ, ᓇᒥᓗ 
ᐃᓅᒍᓐᓃᓂᕐᒪᖔᖅ.41

ᐃᓄᐃᑦ ᐃᓚᖏᑦ ᐃᓅᒍᓐᓃᕐᓯᒪᔪᑦ ᖃᓪᓗᓈᑦ ᓄᓇᖓᓐᓂ ᓱᓕ 
ᐋᓐᓂᐊᔪᑦ ᐱᕕᖃᖅᑎᑕᐅᓚᐅᕐᓯᒪᙱᓐᓂᖏᓐᓄᑦ ᑕᑯᓱᖓᕐᓂᕐᒥᒃ 
ᖃᐅᔨᒪᑎᑕᐅᓗᑎᓪᓗ ᓇᒥ ᐃᓗᕕᖅᑕᐅᓯᒪᒻᒪᖔᑦ ᐅᕝᕙᓘᓐᓃᑦ 
ᐱᕕᖃᖅᑎᑕᐅᓗᑎᒃ ᑕᑯᔭᖅᑐᓂᕐᒥᒃ ᐃᓗᕕᖏᓐᓂᒃ. 



24ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐱᕙᓪᓕᐊᓂᖅ ᐊᒻᒪᓗ ᐃᖅᑲᓇᐃᔭᕐᓂᖅ
ᐃᓚᖓᑦ ᑲᓇᑕᒥᐅᑦ ᒐᕙᒪᒃᑯᖏᑕ ᐸᕐᓇᐅᑎᒥᓂᖓᑦ ᓴᖅᑮᓂᕐᒧᑦ 
ᖃᓪᓗᓈᑦ ᐱᐅᓯᕆᒐᔪᑦᑕᖏᓐᓂᒃ ᐃᓅᓂᕐᒧᑦ ᕿᑭᖅᑕᓂ 
ᑲᔪᖏᕐᓴᐃᒍᒪᓪᓗᑎᒃ ᒪᑭᒪᓇᓱᐊᕈᑎᔅᓴᓂᒃ ᐱᕙᓪᓕᐊᑎᑦᑎᓂᕐᒥᒃ 
ᐱᓯᒪᒻᒪᑦ ᐊᒻᒪᓗ ᑕᐃᒪᐃᒻᒪᑦ ᖁᕝᕙᐹᓪᓕᑎᑦᑎᓯᒪᓪᓗᓂ 
ᐃᓄᐃᑦ ᐃᓅᓂᕐᒧᑦ ᐱᐅᓯᕆᒐᔪᑦᑕᖏᓐᓂᒃ. ᐊᑕᐅᓯᖅ 
ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᐅᖃᑕᐅᔪᖅ ᑕᑯᓚᐅᕐᓯᒪᔪᒥᓂᖅ 
“ᓂᕆᐅᓐᓂᖃᕐᓂᕐᒥᒃ” ᐃᖅᑲᓇᐃᔭᕈᓐᓇᕋᔭᕐᓂᖏᓐᓂᒃ 
ᐃᓄᐃᑦ ᐱᔾᔪᑎᒋᓪᓗᒍ, “ᐋᖅᑮᒐᔭᕐᖓᑕ ᒪᑭᑕᑦᑎᐊᖅᑐᒥᒃ 
ᖁᕕᐊᓇᖅᑐᒥᓪᓗ ᐃᖅᑲᓇᐃᔭᕐᕕᒻᒥᒃ, ᕿᓄᔾᔪᑎᖃᖃᑦᑕᖏᑦᑐᓂᒃ 
ᑮᓇᐅᔾᔭᔅᓵᔅᓴᑐᐃᓐᓇᕐᓂᒃ ᐃᖅᑲᓇᐃᔮᖃᕐᓂᐊᕐᓗᓂ ᑕᒫᓂ 
ᐊᔅᓱᕈᕐᓇᖅᑐᐊᓗᒻᒥ ᓄᓇᒥ.”42 

ᒐᕙᒪᒃᑯᑦ ᕿᓂᕐᓯᒪᔪᑦ ᓯᕗᓪᓕᕐᒥ ᐅᔭᕋᓐᓂᐊᓂᕐᒧᑦ 
ᐅᖅᓱᐊᓗᓐᓂᐊᓂᕐᒧᑦ ᐳᓪᓚᓂᐊᓂᕐᒧᓪᓗ ᐱᓇᓱᐊᕋᔅᓴᓂᒃ 
ᓯᕗᓂᑦᑎᓐᓂ ᐃᖅᑲᓇᐃᔮᖑᒐᔭᖅᑐᓂᒃ ᐃᓄᓐᓂᒃ, ᑭᓯᐊᓂ 
ᓱᑲᓐᓂᖓ ᐱᕙᓪᓕᐊᓂᖓᑕ ᓱᒃᑲᐃᑦᑐᐊᓘᓯᒪᔪᖅ. 1975ᒥ, 
ᒪᕐᕉᒃ ᐅᔭᕋᓐᓂᐊᕐᕖᒃ ᐱᐅᕆ ᐃᑭᕋᓴᒻᒥ ᐸᕐᓇᐅᓯᐅᖅᑕᒥᓃᒃ-
ᓇᓂᓯᕕᒃ ᐊᒻᒪᓗ ᐳᓕᐅᕆᔅ-ᐊᒻᒪᓗ ᖃᐅᔨᓴᖅᑐᒥᓂᐅᓪᓗᑎᒃ 
ᐱᕚᓪᓕᕈᑎᖃᕈᓐᓇᕐᒪᖔᕐᒥᒃ ᐊᒻᒪᓗ ᐅᓯᑲᑦᑕᖃᑦᑕᕐᓗᑎᒃ 
ᐅᖅᓱᐊᓗᒻᒥᒃ ᒑᓯᒥᓪᓗ.

ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᐃᑦ ᓇᒻᒥᓂᖅ ᖃᐅᔨᓇᓱᐊᕐᓯᒪᒻᒥᔪᑦ 
ᐱᕙᓪᓕᐊᑎᑕᔅᓴᐅᔪᓐᓇᖅᑐᓂᒃ ᓄᓇᓕᓐᓂᑦ ᒪᑭᒪᓇᓱᐊᕐᓂᕐᒧᑦ. 
ᑭᙵᕐᓂᑦ ᐆᑦᑑᑕᐅᔪᓐᓇᖅᑐᖅ-ᐃᒪᖏᑦ ᓄᓇᓖᑦ 
ᒪᓕᔅᓴᓚᐅᕐᓯᒪᔪᒥᓂᐅᓪᓗᑎᒃ-ᑮᓇᐅᔾᔭᔅᓴᕈᑎᖃᖃᑦᑕᓂᕐᒥᒃ 
ᓴᓇᐅᒐᕐᓂᒃ ᑎᑎᖅᑐᒐᕐᓂᓪᓗ. ᐱᖓᓐᓇᖓᓂ ᕿᑭᖅᑕᓂ 
ᐃᓄᐃᑦ ᑯᐊᐸᒃᑯᑦ ᐱᒋᐊᖅᑎᑦᑎᓯᒪᔪᑦ ᑮᓇᐅᔾᔭᔅᓴᕈᑎᖃᖃᑦᑕᓂᕐᒥᒃ 
ᐊᖑᓇᓱᓐᓂᕐᒥᒃ ᐊᒻᒪᓗ ᐃᖃᓗᒐᓱᓐᓂᕐᒥᒃ. ᐃᓪᓗᓕᐅᕐᓂᖅ 
ᐊᐅᓚᔾᔪᑎᔅᓴᓂᒃ ᓄᓇᓕᓐᓂᑦ, ᐱᖃᓯᐅᑎᓪᓗᒋᑦ ᒪᑯᐊ ᐃᓪᓗᐃᑦ, 
ᒥᑦᑕᕐᕖᑦ, ᐊᐅᓚᐅᑎᖃᕐᕖᑦ ᐊᒻᒪᓗ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ, 
ᐃᖅᑲᓇᐃᔭᑲᐃᓐᓇᕈᑕᐅᖃᑦᑕᕐᓯᒪᔪᑦ ᐊᖑᑎᓄᑦ. ᐃᓚᖏᑦ ᐃᓄᐃᑦ 
ᐊᕐᓇᐃᑦ ᐃᖅᑲᓇᐃᔮᖅᑖᕈᓐᓇᕐᓯᒪᒻᒥᔪᑦ ᑎᑎᕋᖅᑎᐅᓂᕐᒥᒃ 
ᐊᓪᓚᑦᑎᐅᓂᕐᒥᓪᓗ ᒐᕙᒪᒃᑯᑦ ᐊᓪᓚᕝᕕᖏᓐᓂᒃ ᐅᕝᕙᓘᓐᓃᑦ 
ᐃᓕᓴᐃᔨᓄᑦ ᐃᑲᔪᖅᑎᐅᓂᕐᒥᒃ.

ᐊᑕᐅᓯᖅ ᐱᒻᒪᕆᐅᓂᕐᐹᖅ ᐃᖅᑲᓇᐃᔮᔅᓴᖅ, ᐊᒥᓲᙱᑦᑐᓄᑦ 
ᑭᓯᐊᓂ ᐃᓄᓐᓄᑦ, ᐃᖅᑲᓇᐃᔮᖃᕐᓂᖅ ᐸᓖᓯᒥᐅᑕᐅᓂᕐᒥᒃ. 
ᐃᓄᐃᑦ ᐸᓖᓯᒥᐅᑦ ᐊᑑᑎᖃᓪᓚᕆᖃᑦᑕᕐᓯᒪᔪᑦ ᐸᓖᓯᒃᑯᑦ 
ᐃᖅᑲᓇᐃᔮᖏᓐᓄᑦ ᕿᑭᖅᑕᓂ, ᐊᐅᓚᓂᖃᕐᐸᑦᑐᑎᒃ 
ᖃᐅᔨᒪᔨᒋᔭᐅᓪᓗᑎᒃ, ᐊᖑᓇᓱᑦᑎᐅᓪᓗᑎᒃ ᑐᓵᔨᐅᓪᓗᑎᓪᓗ, 
ᐊᒻᒪᓗ ᐃᑲᔪᕐᐸᑦᑐᑎᒃ ᑲᑎᑎᑦᑎᖃᑦᑕᓂᕐᒥᒃ ᖃᓪᓗᓈᕐᓂᒃ 
ᐃᓄᐃᑦ ᐃᓕᖅᑯᓯᖓᓐᓂᓪᓗ. ᐊᒻᒪᓗᑦᑕᐅᖅ ᐸᓖᓯᒃᑯᓐᓄᑦ 
ᐱᖃᑕᐅᖃᑦᑕᖅᑐᑎᒃ ᖃᐅᔨᓴᕐᑎᓪᓗᒋᑦ, ᐸᓖᓯᒥᐅᑦ 
ᐃᖅᑲᓇᐃᔭᕆᐊᖃᖅᑎᑕᐅᕙᓚᐅᕐᒥᔪᑦ ᐸᓖᓯᒃᑯᑦ ᐊᓪᓚᕝᕕᖓᓐᓂᒃ, 
ᐃᓚᖏᓪᓗ. ᓄᓕᐊᖏᑦ ᐊᓐᓄᕋᔾᔨᐅᐸᑦᑐᑎᒃ ᓴᓇᒋᐊᕐᐸᑦᑐᑎᓪᓗ 
ᒥᕐᓱᕆᐊᓕᓐᓂᒃ ᐸᓖᓰᑦ ᐊᓐᓄᕌᖏᓐᓂᒃ, ᐃᓪᓗᒥᒃ ᓴᓗᒪᑎᑦᑎᓂᕐᒥᒃ 
ᐃᓛᓐᓂᑯᓪᓗ ᓂᖅᑎᐅᕈᔾᔨᒋᐊᖃᕐᐸᑦᑐᑎᒃ. ᕿᑐᕐᖓᖃᕈᑎᒃ, 

ᐃᑲᔪᕆᐊᖃᖅᑎᑕᐅᕙᓚᐅᕐᒥᔪᑦ ᕿᑐᕐᖓᖏᑦ. ᐸᓖᓯᒥᐅᑦ 
ᑮᓇᐅᔾᔭᔅᓴᖃᑦᑕᕋᓗᐊᖅᑎᓪᓗᒋᑦ, ᖃᐅᔨᒪᓇᙱᑦᑐᖅ ᐃᓚᖏᑦ 
ᐊᑭᓕᖅᑕᐅᕙᓐᓂᕐᒪᖔᑕ ᐃᖅᑲᓇᐃᔮᖏᓐᓄᑦ. ᐊᒻᒪᓗᑦᑕᐅᖅ, 
ᐃᓚᖏᑦ ᕿᓄᐃᓵᕆᐊᖃᖃᑦᑕᕐᓯᒪᒻᒥᔪᑦ ᐃᑲᔪᖅᑎᖃᕋᑎᒃ ᐅᐃᖏᑦ 
ᐊᑖᑕᐅᔪᓪᓗ ᐸᓖᓯᒥᐅᖑᓪᓗᑎᒃ ᐊᐅᓪᓚᕐᓯᒪᒋᐊᖃᖃᑦᑕᑎᓪᓗᒋᑦ 
ᐊᑯᓂ ᐃᖅᑲᓇᐃᔭᕐᓂᖏᓐᓂ.

ᐃᓄᐃᑦ ᐅᖃᐅᓯᖃᕐᓯᒪᔪᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ 
ᐃᓱᒪᒋᓯᒪᔭᖏᓐᓂᒃ ᐱᕙᓪᓕᐊᑎᑦᑎᓂᐅᑉ ᒥᔅᓵᓄᑦ 
ᓈᓚᓐᓂᖃᖅᑎᓪᓗᑕ. ᐃᓚᖏᑦ ᐅᖃᐅᓯᖃᕐᐸᑦᑐᑎᒃ 
ᐱᒻᒪᕆᐅᓂᖓᓂᒃ ᑮᓇᐅᔾᔭᔅᓴᑲᐃᓐᓇᖃᑦᑕᕐᓂᐅᑉ 
ᐱᔾᔪᑎᔅᓴᖃᑦᑎᐊᕈᑎᒋᒃᑲᓐᓂᖃᑦᑕᓲᕆᒻᒪᒍ. ᒥᑭᓯᑎ 
ᓴᐃᓚ ᑭᙵᕐᒥᐅᑕᖅ ᓇᓗᓇᐃᕐᓯᔪᔪᖅ ᖃᓄᖅ 
ᑎᓕᐅᖅᑕᐅᓚᐅᕐᓯᒪᓐᓂᕐᒪᖔᕐᒥ ᓴᓇᙳᐊᖃᑦᑕᖁᔭᐅᓪᓗᓂ 
ᐊᐃᕕᐅᑉ ᑑᒑᖏᓐᓂᒃ:

ᐊᕿᒡᒋᙳᐊᕋᓛᑯᓗᒻᒥᒃ ᓴᓇᓚᐅᕐᓯᒪᔪᖓ 
ᐊᒻᒪᓗ ᒪᕐᕉᓐᓂᒃ ᐃᖃᓗᙳᐊᓐᓂᒃ 
[…] ᑕᐃᑯᙵᐅᑎᓪᓗᖏᓪᓗ. 
ᑮᓇᐅᔭᓕᕐᔪᐊᕌᓘᔮᓚᐅᕐᓯᒪᔪᖓ 
ᓂᐅᕐᕈᑎᒋᒐᒃᑭᑦ. ᐊᑭᓕᓚᐅᕐᓯᒪᒑᖓ 
$50ᒥᒃ ᑕᐃᔅᓱᒧᖓ. ᐊᑖᑕᒐᓗ 
ᑏᑐᕈᓐᓇᕐᓯᓚᐅᕐᓯᒪᔪᒍᒃ 
ᐱᒃᑲᐅᓯᐊᑐᐃᓐᓇᕈᓐᓃᖅᑐᓄᒃ. 
ᐱᔭᕇᑦᑎᐊᖅᑐᐊᓘᓚᐅᕐᓯᒪᔪᖅ.43 

ᐊᓯᓐᓄᑦ ᐅᖃᐅᔾᔭᐅᓚᐅᕐᓯᒪᔪᖓ ᐱᑦᑎᐊᖅᑕᐅᖃᑦᑕᓂᙱᒻᒪᑕᒎᖅ 
ᐃᓕᕋᓱᑦᑎᑕᐅᕙᑦᑐᑎᓪᓗ ᐊᖏᔪᖅᑳᓄᑦ 
ᐃᖅᑲᓇᐃᔭᖅᑎᑦᑎᔨᓄᓪᓗ ᐱᕙᓪᓕᐊᑎᑦᑎᓂᕐᒧᑦ ᑎᒥᐅᔪᓂᒃ 
ᐊᒻᒪᓗ ᐃᓚᖏᑦ ᐊᑭᓕᖅᑕᐅᖏᑦᑎᐊᒻᒪᕆᖃᑦᑕᖅᑐᒥᓂᐅᓪᓗᑎᒃ 
ᐃᖅᑲᓇᐃᔮᒥᓂᖏᓐᓄᑦ ᐱᔨᑦᑎᕋᐅᑎᒥᓂᖏᓐᓄᓪᓗ, ᓲᕐᓗ 
ᖃᐅᔨᒪᔨᒋᔭᐅᓂᕐᒧᑦ ᑐᓵᔨᐅᓂᕐᒧᓪᓗ, ᒐᕙᒪᒃᑯᓐᓄᑦ. Hᐊᒻ ᑲᓪᓗ 
ᒥᑦᑎᒪᑕᓕᒻᒥᐅᑕᖅ ᐅᕙᓐᓄᑦ ᐅᓂᒃᑳᔪᔪᖅ ᐊᑐᕐᓯᒪᔭᖏᑕ ᒥᔅᓵᓄᑦ 
ᒪᑦᑖᕐᕕᒻᒥ (CGS C.D. Howe):

ᐃᓱᒪᓚᐅᕐᓯᒪᔪᖓ ‘,ᑳᑯᓗᒃ, 
ᑮᓇᐅᔾᔭᓴᙳᓱᓕᖅᑐᖓ’ [ᑭᓯᐊᓂ] 
ᖃᐅᔨᓕᓚᐅᕐᓯᒪᔪᖓ ᑭᖑᓂᐊᒍᑦ 
ᐃᑲᔪᑐᐃᓐᓇᕐᓂᕆᐊᔅᓴᖅ […] 
ᑐᓂᓯᔭᐅᓚᐅᕐᓯᒪᙱᑦᑐᖓ $1−
ᑖᓚᒥᓪᓘᓐᓂᑦ […]ᖁᔭᓐᓇᒦᕈᒻᒥᑦ […]. 
ᐃᓐᓇᕈᕋᒪ, ᐃᓱᒪᓚᐅᕐᓯᒪᔪᖓ ‘ᐅᐊᒃ, 
ᐅᑕᖅᑭᑦᑎᐊᒃᑲᒥᓂᐊᓘᕗᖔ.’44



25ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᒥᓱᑲᓪᓚᐃᑦ ᐃᓄᐃᑦ ᐅᓂᒃᑳᔪᔪᑦ ᖃᓪᓗᓈᓄᑦ 
ᐊᐅᓪᓚᖅᑎᑕᒥᓂᐅᓂᕋᖅᑐᑎᒃ (ᐃᓛᓐᓂᒃᑯᑦ 
ᐊᐅᓪᓚᖅᑎᑕᐅᒃᑲᓐᓂᖃᑦᑕᖅᑐᒥᓂᐅᓂᕋᖅᑐᑎᒃ) 
ᐃᓕᓐᓂᐊᕆᐊᖅᑐᑎᒃ, ᐱᓗᐊᖅᑐᒥᒃ ᓴᓇᔪᓕᕆᓂᕐᒥᒃ, 
ᑭᓯᐊᓂ ᐱᓇᓱᐊᕋᔅᓴᖃᓗᐊᖃᑦᑕᕐᓯᒪᙱᑦᑐᑦ 
ᐊᑑᑎᒋᓂᐊᖅᑕᖏᓐᓂᒃ ᐃᓕᓯᒪᔭᖏᑕ ᐊᑭᓕᕐᓱᖅᑕᐅᓗᑎᒃ 
ᐃᖅᑲᓇᐃᔮᖃᕐᓂᕐᒧᑦ ᓄᓇᒥᓐᓂ. ᐅᑎᕈᑎᓪᓗ 
ᐅᑎᕋᔭᕆᓪᓗᑎᒃ ᐃᖅᑲᓇᐃᔮᓄᑦ ᐊᑐᑲᐃᓐᓇᕐᓃᓐᓇᖏᓐᓂ 
ᐃᖅᑲᓇᐃᔮᕆᓂᐊᖅᑕᖏᓐᓂ ᐅᕝᕙᓘᓐᓃᑦ ᐊᐅᓪᓛᕈᑎᒃ 
ᑭᓯᐊᓂ ᐃᖅᑲᓇᐃᔮᕆᔪᓐᓇᕋᔭᖅᑕᒥᓐᓂᒃ. ᐃᓚᖏᑦ ᐃᓄᐃᑦ 
ᐅᖃᐅᓯᖃᕐᐸᔪᔪᑦ ᓈᒻᒪᖏᑦᑐᒥᒃ ᐊᑦᑐᐃᓯᒪᓂᖓᓂᒃ ᖃᖓᑕᓲᒃᑯᑦ 
ᖃᐅᔨᓴᓪᓚᕆᑦᑎᓪᓗᒋᑦ ᐊᒻᒪᓗ ᐱᕙᓪᓕᐊᑎᑦᑎᑎᓪᓗᒋᑦ 
ᐆᒪᔪᓕᕆᓂᕐᒥᒃ. 

ᑕᒪᕐᒥᒃ, ᐃᓚᖏᑦ ᓄᑖᑦ ᐃᖅᑲᓇᐃᔮᑦ 
ᐋᖅᑭᓱᖅᑕᒥᓂᐅᒐᓗᐊᖅᑎᓪᓗᒋᑦ 1950ᒥ 1975ᓗ ᐊᑯᓐᓂᖓᓂ, 
ᑕᒪᕐᒥᓕᒫᐸᓗᒃ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓃᓯᒪᒻᒪᑕ, ᐊᒻᒪᓗ 
ᐱᓇᓱᐊᕋᔅᓴᖃᓗᐊᖃᑦᑕᕋᑎᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑕᒪᕐᒥᒃ ᑕᐃᒃᑯᓄᖓ ᐊᐅᓪᓛᖅᑐᒥᓂᕐᓄᑦ ᓄᓇᓕᓐᓄᑦ. 
ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᐊᒥᓱᐊᓗᓐᓂᒃ 
ᐃᖅᑲᓇᐃᔭᙱᑐᖁᑎᖃᓕᕐᓯᒪᔪᖅ ᐅᐊᑦᑎᐊᕈ ᓇᒻᒥᓂᖅ−
ᒪᑭᑕᒍᓐᓇᑦᑎᐊᖃᑦᑕᕐᓯᒪᔪᑦ ᐃᓚᒌᑦ ᐊᓯᐊᓂᒃ ᐊᑐᕋᔅᓴᖃᕈᓐᓃᕐᓯᒪᔪᑦ 
ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᖃᑦᑕᕐᓂᐅᑉ ᐊᓯᐊᓂᒃ.

ᑐᓴᐅᒪᖃᑎᒌᑦᑎᐊᖏᓐᓂᖅ ᐊᒻᒪᓗ 
ᐃᓕᖅᑯᓯᖃᑎᒌᙱᓐᓂᖏᓐᓂᒃ 
ᑐᑭᓯᐅᒪᓂᖅ
ᐊᑕᐅᓯᖅ ᐃᓕᓴᕐᓇᖅᑐᖅ ᐊᓯᔾᔨᕈᑕᐅᓯᒪᔪᓕᒫᓂᒃ ᓇᓗᓇᐃᕐᓯᒪᔭᕋ 
ᑐᑭᓯᐅᒪᖃᑎᒌᑦᑎᐊᖏᓐᓂᖏᑦ ᐃᓄᐃᑦ ᖃᓪᓗᓈᓪᓗ 
ᖃᓄᐃᑉᐸᓪᓕᐊᓂᒥᓂᖏᓐᓂᒃ ᐅᕝᕙᓘᓐᓃᑦ ᐊᓯᔾᔩᒍᑕᐅᔪᑦ ᖃᓄᖅ 
ᐊᑑᑎᖃᕈᒫᕐᓂᐊᕐᓯᒪᒻᒪᖔᑕ.

ᐃᓄᐃᓪᓗ ᖃᓪᓗᓈᓪᓗ ᑐᑭᓯᐅᒪᖃᑎᒌᒍᓐᓇᕐᓂᖏᑦ 
ᐆᑦᑐᖅᑕᐅᓯᒪᔪᖅ ᖃᐅᔨᒪᑦᑎᐊᖏᓐᓂᕐᒧᑦ ᐅᖃᐅᓯᕐᒥᒃ 
ᐊᑐᖅᑕᐅᒐᔪᑦᑐᒥᒃ, ᐊᒻᒪᓗ ᐃᓕᖅᑯᓯᖃᑎᒌᙱᓂᕐᒥᒃ ᒪᓕᑦᑐᒋᑦ 
ᐊᔾᔨᒌᙱᑦᑐᑦ ᑐᑭᓯᓯᒪᔭᐅᔪᓂᒃ ᐊᑐᖅᑕᐅᓯᒪᔪᓂᓪᓗ. ᑕᒪᕐᒥᐸᓗᒃ 
ᖃᓪᓗᓈᑦ ᐅᑭᐅᖅᑕᖅᑐᓕᐊᕐᓯᒪᔪᑦ ᕿᓚᒻᒥᐅᔭᖅᑐᖅᑐᑎᒃ 
ᑳᓐᑐᓛᑎᒍᑦ, ᐃᓚᖏᑦ ᖃᐅᔨᔭᕆᐅᕆᐊᖅᑐᖅᑐᑎᒃ, ᑭᓯᐊᓂ 
ᑕᒪᕐᒥᓕᒫᐸᓗᑦᑎᐊᖅ ᐃᖅᑲᓇᐃᔮᒥᓂᒃ ᐱᕙᓪᓕᐊᑎᑦᑎᒋᐊᖅᑐᖅᑐᑎᒃ 
ᓱᑲᓐᓂᕐᓴᒥᒃ. ᖃᑦᑏᓐᓇᑯᓗᐃᑦ ᑕᒫᓃᑯᑖᖃᑦᑕᕐᓯᒪᔪᑦ ᒪᕐᕉᓐᓂᒃ 
ᐱᖓᓱᓄᑦ ᐊᕐᕌᒍᓄᑦ. ᐊᓯᔾᔨᖅᑕᓗᐊᖃᑦᑕᕐᓂᖏᑦ ᑐᑭᖃᕐᓯᒪᔪᖅ 
ᐊᓯᐅᔨᕙᓪᓕᐊᖏᓐᓇᖃᑦᑕᕐᓂᖏᓐᓂᒃ ᐊᐅᓚᑦᑎᕖᑦ 
ᐃᖅᑲᐅᒪᔭᖏᓐᓂᒃ, ᐱᖃᓯᐅᑎᓪᓗᒍ ᖃᐅᔨᒪᓂᖅ ᖃᓄᖅ 
ᐱᓇᓱᐊᕈᑎᒥᓃᑦ ᑐᑭᑖᕈᑕᐅᕙᑦᑐᓘᓐᓃᑦ ᑲᔪᓯᑦᑎᐊᓂᕐᒪᖔᑕ 
ᑲᔪᓯᑦᑎᐊᓂᙱᒻᒪᖔᑕᓘᓐᓃᑦ. ᐊᒥᓱᑦ ᐃᖅᑲᓇᐃᔭᖅᑏᑦ 
ᑕᒫᓃᙱᑯᑖᓗᐊᖃᑦᑕᖅᑐᒥᓃᑦ ᖃᐅᔨᓇᓱᓪᓗᑎᒃ 
ᐅᔾᔨᕈᓱᒋᐊᕐᓗᑎᓪᓘᓐᓃᑦ ᐊᑦᑐᐃᓂᕆᓂᐊᖅᑕᖏᓐᓂᒃ 
ᐃᖅᑲᓇᐃᔮᖏᑕ, ᓈᒻᒪᑦᑐᒥᒃ ᓈᒻᒪᖏᑦᑐᒥᓪᓘᓐᓃᑦ. ᐊᕙᑎᖓᑦ 
ᐃᓕᖅᑯᓯᖓᓪᓗ ᐊᔾᔨᐅᖏᓪᓚᕆᒃᑲᓗᐊᖅᑎᓪᓗᒍ ᑕᒪᒃᑯᓄᖓ, 

ᑕᒪᕐᒥᓕᒫᐸᓗᒃ ᖃᓪᓗᓈᑦ ᖃᐅᔨᒪᓂᕐᓴᐅᓱᒋᖃᑦᑕᖅᑐᒥᓃᑦ 
ᐃᓄᓐᓂᒃ, ᖃᐅᔨᒪᔭᖃᓗᐊᙱᑦᑐᓂᒃ ᐱᕚᓪᓕᕈᑎᔅᓴᓂᒃ ᖃᓪᓗᓈᑦ 
ᓄᓇᖓᓐᓂ ᐃᓕᓐᓂᐊᕐᓂᓕᕆᓂᐅᑉ ᒥᔅᓵᓄᑦ. ᖃᓪᓗᓈᑦ 
ᐃᓕᓐᓂᐊᕆᐊᖃᕋᑎᒃ ᐃᓄᑦᑎᑐᑦ ᐊᒻᒪᓗ ᐱᕚᓪᓕᕈᑎᔅᓴᖓᓂᓪᓗ 
ᑕᑯᓐᓈᕋᑎᒃ ᐃᓕᒃᑲᓗᐊᕈᑎᒃ: ᖃᓪᓗᓈᑎᑐᑦ ᐅᖃᐅᓯᖅ 
ᐊᑐᖅᑕᐅᖃᑦᑕᓚᐅᕐᖓᑦ ᒐᕙᒪᒃᑯᓐᓄᑦ, ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᕕᓕᕆᓂᕐᒧᓪᓗ. ᐃᓄᐃᑦ, ᑭᓯᐊᓂᓕ, ᐃᓕᓚᐅᖅᑐᑦ 
ᖃᓪᓗᓇᑎᑐᑦ, ᐃᓕᒋᐊᖃᕐᓂᖏᓐᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕐᕕᑦᑎᒍᑦ ᐃᓕᓐᓂᐊᓚᑦᑖᓂᒃᑯᑦ, ᐃᖅᑲᓇᐃᔭᕐᕕᑦᑎᒍᓪᓗ 
ᐅᕝᕙᓘᓐᓃᑦ ᖃᓪᓗᓈᓂ ᐋᓐᓂᐊᕕᓕᐊᕐᓯᒪᓪᓗᑎᒃ. 
ᐃᓄᐃᑦ ᐱᔪᓐᓇᐅᑎᖃᓗᐊᓚᐅᕐᓯᒪᙱᑦᑐᑦ ᖃᓪᓗᓈᕐᓂᒃ 
ᓈᓚᑦᑎᑦᑎᔭᕆᐊᔅᓴᖅ ᐊᒻᒪᓗ ᓈᓚᙱᓂᕐᓴᐅᕙᑦᑐᑎᒃ, ᐱᔾᔪᑎᒋᓪᓗᒍ 
ᐃᓕᖅᑯᓯᖅᑎᒍᑦ ᐱᐅᓯᕆᔭᐅᒐᔪᑦᑐᑦ, ᓵᙵᑦᑎᒋᐊᖃᑦᑕᓂᕐᒥᒃ 
ᑲᖐᓱᒍᑎᒋᔭᐅᔪᓂᒃ ᐃᓱᒪᒋᔭᐅᔪᓂᓪᓗ ᐊᐅᓚᑦᑎᔪᓐᓇᓂᕐᓴᓄᑦ. 
ᑕᐃᒫᒃ ᓯᒥᐅᓂ ᐊᑉᐸᓕᐊᓗᒃ ᐸᓐᓂᖅᑑᕐᒥᐅᑕᖅ ᐅᕙᓐᓄᑦ ᐅᖃᔪᒻᒪᑦ:

ᐃᓄᖁᑎᕗᑦ ᐊᔪᕆᕐᓱᖅᑕᐅᖃᑦᑕᕐᓯᒪᒻᒪᑕ 
ᐊᔪᕆᕐᓱᐃᔨᓂᒃ, ᐸᓖᓯᒃᑯᓐᓂᒃ, 
ᐃᓕᕋᓱᖃᑦᑕᖁᔭᐅᓪᓗᑎᒃ. 
ᐱᒃᑲᐅᓂᕐᓴᐅᓱᒋᓂᕐᒥᒃ−
ᐱᔪᓐᓇᖏᓐᓂᕐᓴᐅᓱᒋᓂᕐᒥᒃ ᐱᐅᓯᖅᑖᕐᓯᒪᒧᑦ. 
ᖃᓄᑭᐊᖅ, ᐊᐅᓚᑕᐅᓂᐊᕋᒥᖅᑲᐃ. ᑕᐃᒫᒃ 
ᑐᓴᖃᑦᑕᕐᓯᒪᕗᑎᑦ ᐊᒥᓱᐊᖅᑎᖅᑐᑎᑦ 
‘ᐱᕈᕐᓴᓚᐅᖅᑐᒍᑦ ᑲᑉᐱᐊᓱᑉᐸᑦᑐᑕ 
ᐸᓖᓯᒃᑯᓐᓂᒃ, ᑲᑉᐱᐊᓱᑉᐸᑦᑐᑕ 
ᖃᓪᓗᓈᕐᓂᒃ’; ᖃᓪᓗᓈᕈᓗᑐᐃᓐᓇᕐᒥᒃ. 
ᐅᐸᑐᐃᓐᓇᕈᓐᓇᓚᐅᙱᑕᕗᑦ. 
ᐅᕙᑦᑎᓐᓄᑦ ᖃᓪᓗᓈᕌᓘᕙᓚᐅᕐᖓᑕ 
ᐊᒻᒪᓗ ᑕᐃᒫᒃ ᐊᔪᕆᕐᓱᖅᑕᐅᓯᒪᓪᓗᑕ 
ᐃᓱᒪᖃᓕᖅᑎᑕᐅᓯᒪᓪᓗᑕ ᐱᕈᕐᓴᑎᓪᓗᑕ.45 

ᖃᓪᓗᓈᑦ ᐃᓕᑦᑕᕇᓚᐅᕐᓯᒪᔪᑦ ᖃᓄᖅ 
ᐊᑲᐅᓗᖅᑯᑎᖃᕈᓐᓇᕐᒪᖔᕐᒥᒃ ᑕᒪᑐᒥᖓ ᐃᓱᒪᒋᔭᐅᓂᕐᒥᓂᒃ 
ᐃᓄᐃᑦ ᐊᖏᓚᕿᖃᑦᑕᓂᐊᕐᖓᑕ ᐊᑐᖁᔭᖏᓐᓂᒃ. ᐃᓄᐃᑦ 
ᓈᒻᒪᓴᙱᓪᓚᕆᒃᑲᓗᐊᖅᑐᑎᒃ ᐊᖏᕐᓯᒪᙱᒃᑲᓗᐊᖅᑐᑎᓪᓘᓐᓃᑦ 
ᐊᑐᖁᔭᐅᔪᒥᒃ, ᖃᓪᓗᓈᑦ ᑎᓕᐅᕆᒋᐊᒃᑲᓐᓂᖃᑦᑕᕐᓯᒪᔪᑦ 
ᓲᕐᓗ ᑲᑉᐱᐊᓵᕆᓪᓗᑎᒃ ᓯᕘᕋᓵᕆᓪᓗᑎᓪᓘᓐᓃᑦ ᐊᑐᖁᔭᖏᑦ 
ᐊᑐᖅᑕᐅᓂᕐᖓᑕ.

ᖃᑦᑏᓐᓇᕕᔾᔪᐊᑯᓗᐃᑦ ᐸᓖᓰᑦ, ᒐᕙᒪᒃᑯᓐᓂ ᐊᐅᓚᑦᑎᔩᑦ 
ᐊᒻᒪᓗ ᒐᕙᒪᒃᑯᓐᓂ ᐊᐅᓚᑦᑎᔩᑦ ᐃᖅᑲᓇᐃᔮᔅᓴᓂᑦᑎᑕᐅᓯᒪᔪᑦ 
ᖃᓪᓗᓈᑎᑐᑦ ᐱᐅᓯᖃᖅᑎᑦᑎᒋᐊᒃᑲᓂᕐᓂᕐᒥᒃ ᕿᑭᖅᑕᓂ 
1950ᖏᓐᓂ 1970ᖏᓐᓄᑦ ᑐᑭᓯᓇᓱᐊᓪᓚᕆᖃᑦᑕᕐᓯᒪᔪᑦ 
ᐃᓄᐃᑦ ᐃᓕᖅᑯᓯᖓᓐᓂᒃ ᐅᕝᕙᓘᓐᓃᑦ ᐃᓄᐃᑦ 
ᐅᖃᐅᓯᖓᓐᓂᒃ. ᐱᓇᓱᐊᕐᓂᖏᑦ ᑕᒪᐃᓐᓅᓕᖓᔪᒥᒃ 
ᑭᓪᓕᖃᖃᑦᑕᕐᓯᒪᔪᑦ ᐊᐅᓚᑦᑎᓂᕐᒧᑦ ᑐᑭᓕᐅᕆᓂᕐᒥᒃ 

ᒪᓕᒐᕐᓂᒃ ᐊᒻᒪᓗ ᐊᑐᐊᕐᓯᔾᔪᑎᓂᒃ ᐱᔭᕆᐊᑭᑦᑐᓂᒃ ᐃᓄᑦᑎᑐᑦ, 
ᐊᔾᔨᒌᑉᐸᒐᑎᒃ ᐊᑑᑎᖃᕐᓂᖏᑦ. ᐸᓖᓯᒃᑯᑦ ᑐᑭᓕᐅᕆᔨᐅᓂᕐᒥᒃ 
ᐃᖅᑲᓇᐃᔮᖃᖃᑦᑕᕐᓯᒪᔪᑦ ᐸᓖᓯᒥᐅᓄᑦ ᐃᓚᐃᓐᓇᖓᓂᒃ 
ᑐᑭᓯᐊᔪᓄᑦ ᖃᓪᓗᓈᑎᑐᑦ ᐊᒻᒪᓗ ᖃᐅᔨᒪᔭᖃᙱᑎᐊᖅᑐᓄᑦ 
ᑲᓇᑕᒥ ᐱᓕᕆᔾᔪᓯᐅᕙᑦᑐᓂᒃ ᒐᕙᒪᒃᑯᓐᓂᒃ ᒪᓕᒐᓕᕆᓂᕐᒥᓪᓗ. 
ᐃᓄᐃᑦ ᓱᕈᓰᑦ ᓂᕆᐅᒋᔭᐅᖃᑦᑕᕐᓯᒪᔪᑦ ᑐᑭᓕᐅᕆᓂᐊᕐᓂᖏᓐᓂᒃ 
ᐃᓕᓴᕐᓇᖏᑦᑎᐊᖅᑐᓂᒃ ᐃᓱᒪᒋᔭᐅᔪᓂᒃ ᐊᒻᒪᓗ ᐱᔭᕆᐊᑐᔪᓂᒃ 
ᑎᑎᖅᑲᓂᒃ ᐊᖏᔪᖅᑳᖏᓐᓄᑦ. ᐊᒥᓱᐊᖅᑎᖅᑐᑎᒃ, 
ᒐᕙᒪᒃᑯᑦ ᐊᑐᖃᑦᑕᕐᓯᒪᔪᑦ ᐃᓄᑦᑎᑐᑦ ᐅᖃᐅᓯᕐᒥᒃ 
ᐊᔪᕆᕐᓱᐃᔾᔪᑎᒋᓂᐊᖅᑕᒥᓂᒃ ᑲᓇᑕᒥᐅᑦ ᐅᑉᐱᕆᔭᖏᓐᓂᒃ 
ᐊᐅᓚᑦᑎᕕᖓᑕ ᐃᓗᐊᓂ. ᐱᓇᓱᐊᕈᑕᐅᓪᓚᕆᔅᓯᒪᔪᖅ 
1964ᒥ ᑕᐃᔭᐅᔪᖅ ᐃᒫᒃ Q-Book, ᖃᐅᔨᒪᕚᓪᓕᕈᑎᔅᓴᖏᑦ, 
ᑎᑎᕋᖅᑕᐅᓕᖅᑭᔅᓯᒪᔪᖅ ᐃᒫᒃ ᑕᐃᔭᐅᓚᐅᕐᓯᒪᔪᖅ ᐃᓄᐃᑦ 
ᐃᓱᒪᑐᓂᖏᓐᓂᒃ ᖃᐅᔨᒪᕚᓪᓕᕈᑎᔅᓴᐃᑦ (Eskimo 
Book of Wisdom). ᓇᓗᓇᙱᑎᐊᖅᑐᓂ ᐃᓄᐃᑦ 
ᐊᑐᖃᑦᑕᕐᓯᒪᔭᖏᓐᓂᒃ “ᑕᐃᔅᓱᒪᓂᓴᕈᖅᑎᑦᑎᓚᐅᕐᓯᒪᔪᑦ” 
ᐊᒻᒪᓗ ᐃᓕᓐᓂᐊᑎᑦᑎᒍᑎᖃᖅᑐᑎᒃ ᐃᓄᓐᓄᑦ ᑲᓇᑕᒥᐅᑦ 
ᐱᐅᓯᕆᒐᔪᑦᑕᖏᑕ ᒥᔅᓵᓄᑦ ᐃᓕᓐᓂᐊᕐᕕᖏᑕ ᐱᓕᕆᕕᖏᑕᓗ 
ᒥᔅᓵᓄᑦ.

ᐃᓚᖏᑦ ᒐᕙᒪᒃᑯᓐᓄᑦ ᑭᒡᒐᑐᖅᑏᑦ ᐆᑦᑐᕋᓱᖃᑦᑕᕐᓯᒪᔪᑦ 
ᐊᖅᑯᓯᐅᕐᓂᕐᒥᒃ ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ 
ᐊᕝᕕᐊᕈᑕᐅᔪᓂᒃ ᐃᓄᓐᓂᒃ ᓂᐱᖃᖅᑎᑎᓪᓗᑎᒃ ᑲᑎᒪᓂᕐᓂᒃ 
ᐊᖏᔪᖅᑲᐅᑎᓄᑦ. ᑭᓯᐊᓂᓕ, ᐱᔾᔪᑎᖃᖅᑐᑎᒃ ᐊᔾᔨᒌᙱᑦᑐᓂᒃ, 
ᐃᓄᐃᑦ ᐱᖃᑕᐅᑦᑕᐃᓕᒐᔪᖃᑦᑕᕐᓯᒪᒻᒪᑕ ᒐᕙᒪᒃᑯᓐᓂᒃ−
ᐋᖅᑭᓱᖅᑕᐅᓯᒪᔪᓂᒃ ᑲᑎᒪᓂᕐᓂᑦ ᓇᓗᓇᖅᑐᓂᒃ ᒪᓕᒐᖃᐅᖅᑐᓂᒃ 
ᐱᓕᕆᔾᔪᓯᕐᓂᒃ ᐊᒻᒪᓗ ᐋᖅᑭᓱᕐᓯᒪᕙᒌᖅᑐᓂᒃ ᐱᐅᒋᔭᖏᓐᓂᒃ 
ᖃᓪᓗᓈᑦ ᐃᓱᒋᔭᖏᑎᒍᑦ ᐊᒻᒪᓗ ᓇᓗᓇᐃᖅᑕᐅᕙᒌᕐᓯᒪᔪᓂᒃ 
ᒐᕙᒪᒃᑯᓐᓂᒃ ᓯᕗᓪᓕᐅᔾᔭᐅᒍᒪᒐᔭᖅᑐᓂᒃ ᐊᒻᒪᓗ 
ᑲᔪᓯᑎᑕᐅᒍᒪᒐᔭᖅᑐᓂᒃ.46 

ᑕᒪᓐᓇ ᐊᑐᖅᑎᓪᓗᒍ, ᖃᓪᓗᓈᑦ ᑕᑯᓐᓈᑎᑦᑎᓯᒪᒻᒪᑕ ᐃᓕᖅᑯᓯᕐᒥᒃ 
ᐱᒻᒪᕆᐅᑎᑦᑎᓂᕐᓴᐅᓂᕐᒥᒃ ᐊᒻᒪᓗ ᐅᑉᐱᕆᔭᖃᕐᓂᕐᒥᒃ 
ᐃᖅᑲᓇᐃᔮᖓᑦ ᐃᒪᐃᑦᑑᒋᐊᖓ ᓯᕗᓕᕐᓯᓗᑎᒃ ᐃᓄᓐᓂᒃ 
ᓱᑲᓐᓂᕐᐹᒥᒃ ᐱᔪᓐᓇᖅᑕᒥᓂᒃ “ᐅᓪᓗᒥᓕᓴᖅᑎᑐᑦ” ᐃᓅᓯᖃᕐᓂᕐᒥᒃ. 
ᖃᐅᔨᒪᓂᕐᓴᐅᓱᒋᓪᓗᑎᒃ ᐋᖅᑭᓯᒪᓂᖏᑦ ᖃᓪᓗᓈᑦ, 
ᐱᖃᓯᐅᑎᓯᒪᕙᓐᓂᕐᖓᑦ ᐱᓂᐊᕐᓂᖏᓐᓂ ᓴᖅᑭᔮᕐᐸᑦᑐᒥᓂᐅᓪᓗᑎᒃ 
ᖃᖓᑐᐃᓐᓇᒃᑯᑦ, ᓂᙵᐅᒪᓂᖅ, ᐊᔾᔨᒌᙱᑎᑦᑎᓂᖅ 
ᐅᕝᕙᓘᓐᓃᑦ ᐱᐅᑎᑦᑎᖑᐊᕐᓂᖅ ᐃᓄᐃᑦ ᐃᓕᖅᑯᓯᖓᓐᓄᑦ, 
ᐱᔭᕆᐊᑐᑎᑦᑎᕕᐅᑎᖃᑦᑕᕐᓯᒪᔪᖅ ᐃᓚᐅᓂᕐᒥᒃ ᐊᑑᑎᓕᓐᓂᒃ 
ᑲᑎᒪᓂᕐᓂᑦ, ᑲᒪᓇᙱᒻᒪᕆᑦᑐᖅ ᐊᒥᓱᑦ ᐃᓄᐃᑦ ᓇᒻᒥᓂᖅ 
ᑐᑭᓯᒍᑎᖃᖃᑦᑕᓂᕐᖓᑕ ᒐᕙᒪᒃᑯᑦ ᐱᓂᐊᕐᓂᕆᔪᒪᔭᖏᓐᓂᒃ, 
ᐊᑐᐊᒐᖏᓐᓂᒃ ᖃᓄᖅᑑᕆᐊᕈᑎᖏᓐᓂᓪᓗ, ᓲᕐᓗ ᓇᒥᓕᒫᑦᑎᐊᖅ 
ᐅᑉᐱᕈᓱᑦᑐᑎᒃ ᕿᒻᒦᑦ ᑐᖁᕋᖅᑕᐅᓂᒥᓂᖏᑦ ᐱᔮᖅᑯᒥᑦ 
ᐊᑐᐊᒐᓕᐅᕈᑕᐅᓐᓂᕆᐊᖏᑕ ᓄᓇᓕᓐᓃᖏᓐᓇᓕᖁᓪᓗᒋᑦ.

ᓴᐃᒻᒪᖃᑎᒌᓐᓂᖅ: 
ᓯᕗᒧᐊᑉᐸᓪᓕᐊᓂᖅ
ᑭᓪᓕᓯᓂᐊᖅᑏᑦ ᐳᓚᕋᑦᑎᓪᓗᒋᑦ ᓄᓇᓕᓐᓄᑦ 
ᕿᑭᖅᑕᓂ, ᑐᓴᖃᑦᑕᔪᔪᒍᑦ ᑐᓴᖅᑕᐅᖁᔭᐅᓪᓚᕆᑦᑐᓂᒃ−
ᐊᔅᓱᕈᕐᓇᑐᒃᑰᕈᑎᒥᓂᑑᙱᑦᑐᓂᒃ ᑕᐃᔅᓱᒪᓂ, ᑭᓯᐊᓂ 
ᒪᒥᓴᕆᐊᖃᕐᓂᖏᓐᓂᒃ ᓴᐃᒻᒪᖃᑎᒌᒋᐊᖃᕐᓂᖏᓐᓂᓪᓗ. ᐊᒥᓱᑦ 
ᐱᖃᑕᐅᔪᑦ ᐊᑐᖁᔨᔾᔪᑎᖃᖃᑦᑕᔪᔪᑦ ᐊᑐᖅᑕᐅᓪᓚᑦᑖᕆᐊᓕᓐᓂᒃ 
ᐃᓄᐃᑦ ᓯᕗᒧᐊᑉᐸᓪᓕᐊᒍᓐᓇᕐᓯᖁᓪᓗᒋᑦ ᓯᕗᓂᔅᓴᑎᓐᓄᑦ 
ᓂᕆᐅᓐᓂᖃᑦᑎᐊᓂᕐᓴᐅᔪᓐᓇᖁᓪᓗᒋᑦ.47 

ᐱᔭᕇᕐᓯᓚᐅᖅᑐᑕ ᓯᕗᓪᓕᕐᐹᒥᒃ ᓄᓇᓕᓐᓄᑦ ᐳᓚᕋᖃᑦᑕᓂᑦᑎᓐᓂᒃ, 
ᐃᓕᓐᓂᐊᑎᑦᑎᓂᖃᔪᔪᒍᑦ ᐃᖅᑲᓇᐃᔭᖅᑎᓂᒃ ᐃᓚᒋᔭᐅᔪᓂᓪᓗ 
ᓯᕗᓕᖅᑎᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 
(QIA), ᐊᒻᒪᓗᑦᑕᐅᖅ ᑭᓪᓕᓯᓂᐊᖅᑏᑦ ᑕᐃᔅᓱᒪᓂᓕᓴᕐᓂᒃ 
ᖃᐅᔨᓴᖅᑎᖏᑦ. ᑖᓐᓇ ᐃᓕᓐᓂᐊᕐᓂᖅ ᓇᓗᓇᐃᕈᑕᐅᔪᔪᖅ 
ᖃᓄᐃᑦᑐᑐᐃᓐᓇᑦᑎᐊᓂᒃ ᐊᑐᖁᔨᔾᔪᑕᐅᔪᓂᒃ. ᐱᔾᔪᑕᐅᓯᒪᓗᐊᖅᑐᑦ 
ᓴᖅᑭᔪᔪᑦ ᑕᒪᒃᑮᓐᓂᒃ ᐃᓕᓐᓂᐊᓂᕐᒥ ᐊᒻᒪᓗ ᓄᓇᓕᓐᓄᑦ 
ᐳᓚᕋᓐᓂᕆᖃᑦᑕᔪᔭᑦᑎᓐᓂᒃ: ᐃᓕᓴᕆᔭᐅᓂᖅ; ᑕᐃᔅᓱᒪᓂ 
ᐊᑐᓚᐅᕐᓯᒪᔪᑦ ᐅᔾᔨᕆᔭᐅᓗᑎᒃ; ᒪᒥᓴᕐᓂᖅ; ᐊᑑᑎᓕᒻᒥᒃ 
ᐃᓚᒋᔭᐅᓂᖅ; ᐃᓕᖅᑯᓯᖃᖃᑎᒌᙱᑦᑐᑦ ᒥᔅᓵᓄᑦ ᐃᓕᓐᓂᐊᕐᓂᖅ; 
ᐊᒻᒪᓗ ᑐᓴᐅᒪᖃᑎᒌᑦᑎᐊᓂᕐᓴᐅᓂᖅ. ᑕᒪᒃᑯᐊ ᐋᖅᑭᓱᖅᑕᐅᓂᑰᒻᒪᑕ 
ᑎᓴᒪᐅᓕᖅᑲᖓᓪᓗᑎᒃ ᓇᓗᓇᐃᔭᕐᓯᒪᑦᑎᐊᖅᑐᑎᒃ 
ᐊᑐᖁᔨᔾᔪᑕᐅᓯᒪᔪᑦ, ᑕᐃᒫᒃ ᑎᑎᕋᕐᓯᒪᒻᒪᑕ ᑖᒃᑯᐊ ᐊᑖᓃᑦᑐᑦ.

ᓇᐃᓈᕐᓯᒪᓪᓗᒋᑦ, ᑖᒃᑯᐊ ᐊᑐᖁᔨᔾᔪᑕᐅᔪᑦ ᐃᒪᐃᑦᑑᕗᑦ: 
• ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᕐᓯᔭᕆᐊᓖᑦ 

ᐊᑦᑐᐃᓂᕆᓯᒪᔭᖏᓐᓂᒃ ᐊᒥᓱᓄᑦ ᑐᑭᑖᕈᑎᒥᓂᖏᓐᓄᑦ 
ᐊᑐᕆᐊᑐᓚᐅᙱᑦᑐᓂᒃ ᐊᔅᓱᕈᕈᑕᐅᓚᐅᖅᑐᑦ ᐊᒻᒪᓗ 
ᐊᔪᕐᓴᕐᓂᖅ ᐃᓅᓯᖅᑎᒍᑦ, ᖃᓄᐃᓐᓂᒃᑯᑦ ᐃᓕᓐᓂᐊᕐᓂᒃᑯᓪᓗ 
ᐊᑐᖅᑕᐅᓯᒪᔪᑦ ᐃᓄᓐᓄᑦ, ᑕᒪᒃᑮᓪᓗ ᖃᓪᓗᓈᑦ 
ᓄᓇᖓᓐᓂᒥᐅᑦ ᑲᓇᑕᒥᐅᑦ ᐊᒻᒪᓗ ᐃᓅᓱᓐᓂᕐᓴᐃᑦ ᐃᓄᐃᑦ 
ᐃᓕᒋᐊᖃᕐᖓᑕ ᐊᓯᔾᔩᒍᑕᐅᓚᐅᕐᓯᒪᔪᓂᒃ 1950ᒥ 1975ᒧᑦ 
ᐊᕐᕌᒍᑦ ᐊᑐᖅᑎᓪᓗᒋᑦ ᕿᑭᖅᑕᓂ. ᖃᓄᖅᑑᕆᐊᑦᑎᐊᕐᓗᑎᒃ 
ᒪᒥᓴᕐᓂᖃᖅᑎᑦᑎᖁᓪᓗᒋᑦ ᑕᐃᒃᑯᓄᖓ ᐊᑦᑐᖅᑕᐅᓯᒪᔪᓄᑦ 
ᐃᓚᖏᓐᓄᑦ ᐱᒻᒪᕆᐊᓗᓐᓄᑦ ᐊᑐᖅᑕᐅᓚᐅᖅᑐᓄᑦ ᑕᐃᔅᓱᒪᓂ, 
ᐱᖃᓯᐅᑎᓪᓗᒋᑦ ᑎᓕᐅᖅᑕᐅᓪᓗᑎᒃ ᐊᐅᓪᓛᖅᑎᑕᒥᓃᑦ ᐊᒻᒪᓗ 
ᐋᓐᓂᐊᕕᓕᐊᖅᑎᑕᐅᓪᓗᑎᒃ ᐊᐅᓪᓚᖅᑎᑕᐅᕙᑦᑐᒥᓃᑦ, 
ᓇᓗᓇᐃᔭᕐᓯᒪᑦᑎᐊᖅᑐᑦ ᑕᒪᒃᑯᐊ ᐊᑖᓂ ᑎᑎᕋᕐᓯᒪᔪᑦ 
ᓇᓚᓂ ᐃᓕᓴᕐᓯᓂᖅ ᐊᒻᒪᓗ ᒪᒥᓴᕈᑎᖃᕐᓂᖅ ᑕᐃᔅᓱᒪᓂ 
ᑕᒻᒪᕈᑎᒥᓂᕐᓂᒃ. 



27ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

• ᐊᑐᖅᑕᐅᑎᑦᑎᑦᑲᓐᓂᙱᓐᓂᕐᓴᐅᒋᐊᕐᓂᕐᒥᒃ ᑕᐃᔅᓱᒪᓂ 
ᑕᒻᒪᕈᑎᒥᓂᕐᓂᒃ, ᐃᓄᐃᑦ ᐊᐅᓚᑦᑎᔪᓐᓇᕐᓂᖏᑦ 
ᐱᔪᓐᓇᕐᓯᑎᑕᐅᒋᐊᒃᑲᓐᓂᕆᐊᓖᑦ ᑕᒪᒃᑯᐊ 
ᑲᑎᒪᔨᐅᕕᑦᑎᒍᑦ, ᐃᓅᓯᓕᕆᓂᒃᑯᑦ ᒪᑭᒪᓇᓱᐊᕈᑎᒃᑯᑦ 
ᑐᑭᑖᕈᑕᐅᕙᑦᑐᑦ ᐊᑑᑎᖃᓪᓚᑦᑖᓂᐊᕐᖓᑕ ᐃᓄᐃᑦ 
ᐃᓕᖅᑯᓯᖓᓐᓄᑦ ᐱᔭᕆᐊᖃᖅᑕᖏᓐᓄᓪᓗ. ᐃᓚᖏᑎᒍᑦ 
ᑕᒪᒃᑯᐊ ᑲᔪᓯᑎᑕᐅᒋᐊᕈᓐᓇᕐᓂᖏᑦ ᓇᓗᓇᐃᔭᕐᓯᒪᔪᑦ 
ᐱᔪᓐᓇᕐᓯᑎᑦᑎᒋᐊᕐᓂᕐᒥ ᐃᓄᐃᑦ ᐊᐅᓚᑦᑎᒍᓐᓇᕐᓂᖏᓐᓂᒃ 
ᑎᑎᕋᕐᓯᒪᔪᓂᑦ ᑖᒃᑯᓇᓂ ᐊᑖᓂ.

• ᐊᒥᓱᑦ ᑲᑎᒪᔨᐅᕕᑦᑎᒍᑦ, ᒪᑭᒪᓇᓱᐊᕈᑎᑎᒍᑦ ᐃᓅᓯᓕᕆᓂᒃᑯᑦ 
ᐊᓯᔾᔩᒍᑕᐅᓯᒪᔪ ᐱᓯᒪᒐᓗᐊᖅᑎᓪᓗᒋᑦ 1900ᖏᓐᓂᑦ, ᐃᓄᐃᑦ 
ᐊᑐᐃᓐᓇᕐᓯᒪᒻᒪᑕ ᐊᔾᔨᒋᔭᐅᙱᑦᑐᒥᒃ ᐃᓕᖅᑯᓯᖓᓐᓂᒃ. 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᕐᒥᒃ 
ᐃᓄᐃᑦ ᐃᓕᖅᑯᓯᖓᓐᓂᒃ ᑎᑎᕋᕐᓯᒪᔪᓂᒃ ᐊᑖᓂ, ᑖᒃᑯᐊ 
ᐱᒋᐊᖅᑎᑦᑎᖃᑕᐅᓯᒪᓪᓗᑎᒃ ᐃᓅᖃᑕᐅᒻᒪᑕ ᑲᓇᑕᒥ 
ᐃᓕᖅᑯᓯᖃᖅᑐᑎᒃ ᖁᕕᐊᓲᑕᐅᔭᕆᐊᓕᒻᒥᒃ ᐊᒻᒪᓗ 
ᖃᐅᔨᔭᐅᑎᑦᑎᐊᕆᐊᓖᑦ ᐊᓯᖏᓐᓄᑦ ᑲᓇᑕᒥᐅᓄᑦ.

• ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᑦ ᑭᖑᕚᖏᓐᓄᑦ 
ᐊᑦᑐᐃᒍᑕᐅᓯᒪᔪᑦ ᕿᑭᖅᑕᓂ ᒪᑯᐊᖑᒻᒪᑕ ᐊᒥᓱᑦ 
ᐱᓪᓚᕆᐊᓗᐃᑦ ᐃᓅᓯᖅᑎᒍᑦ ᐋᓐᓂᐊᒍᑕᐅᔪᑦ, ᓲᕐᓗ ᐃᒥᐊᓗᒃ 
ᐋᖓᔭᕐᓇᑐᕐᓗ, ᓂᕿᑦᑎᐊᕙᐅᙱᑦᑐᓂᒃ ᓂᕿᖃᖃᑦᑕᕐᓂᖅ, 
ᐊᒥᓱᐊᓗᐃᑦ ᐃᖅᑲᓇᐃᔮᖃᙱᑦᑐᑦ, ᖃᑦᑏᓐᓇᑯᓗᐃᑦ 
ᐃᓕᓐᓂᐊᖅᑕᒥᓐᓂᒃ ᐱᔭᕇᖅᐸᑦᑐᑦ, ᐊᒥᓱᐊᓗᐃᑦ ᐱᕋᔭᑉᐸᑦᑐᑦ, 
ᐊᒻᒪᓗ ᓈᒻᒪᖏᑦᑐᑦ ᐱᐅᒐᑎᓪᓗ ᐃᓪᓗᐃᑦ. ᑖᒃᑯᐊ ᑎᑎᕋᕐᓯᒪᔪᑦ 
ᐊᑖᓂ ᐋᖅᑭᔅᓱᐃᕙᓪᓕᐊᓂᖅ ᓄᓇᖅᑲᑎᒌᑦᑎᐊᖅᑐᓂᒃ 
ᓇᓗᓇᐃᔭᐃᓯᒪᔪᑦ ᐊᔾᔨᒌᙱᑦᑐᓂᒃ ᐃᓕᖅᑯᓯᖅᑎᒍᑦ 
ᐊᑐᖅᑕᐅᕙᓪᓕᐊᑦᑎᐊᕈᓐᓇᖅᑐᓂᒃ ᐋᖅᑭᔾᔫᒥᖁᓪᓗᒍ 
ᐃᓄᐃᑦ ᐃᓅᓯᖓᑦ. ᖃᓪᓗᓈᑦ ᐃᓕᑦᑕᕇᓚᐅᕐᓯᒪᔪᑦ ᖃᓄᖅ 
ᐊᑲᐅᓗᖅᑯᑎᖃᕈᓐᓇᕐᒪᖔᕐᒥᒃ ᑕᒪᑐᒥᖓ 

ᑖᒃᑯᐊ ᓴᖅᑭᕈᑦᑎᒍ ᐊᑐᖁᔨᔾᔪᑕᐅᔪᑦ, ᓂᕆᐅᓐᓂᖃᖅᑐᖓ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᖃᕋᔭᕐᓂᖏᓐᓂᒃ 
ᑎᒍᒥᐊᖅᑎᐅᖃᑕᐅᓪᓗᐊᑕᖅᑐᓂᒃ ᓄᓇᓕᓐᓂᑦ ᒐᕙᒪᒃᑯᓂᓪᓗ 
ᐋᖅᑮᔾᔪᑎᔅᓴᓂᒃ ᐊᑑᑎᖃᑦᑎᐊᖅᑐᒥᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑐᑭᒧᐊᒍᑎᔅᓴᓂᒃ ᐊᒻᒪᓗ ᖃᓄᖅᑑᕆᐊᕈᑎᔅᓴᒥᒃ ᐸᕐᓇᐅᒻᒥᑦ, ᐊᒻᒪᓗ 
ᑕᒪᕐᒥᒃ ᐃᖅᑲᓇᐃᔭᕐᕕᐅᔪᑦ ᒐᕙᒪᒃᑯᓐᓂᒃ ᑲᑦᑐᖓᐃᕈᑎᖃᕐᓗᑎᒃ 
ᐊᑐᖅᑕᐅᔭᕆᐊᓕᓐᓂᒃ ᐱᓇᓱᐊᕈᑎᔅᓴᓂᒃ ᑲᔪᓯᑎᑕᐅᖁᓪᓗᒋᑦ 
ᐱᔾᔪᑎᖏᑦ ᐊᖏᖃᑎᒌᒍᑕᐅᓯᒪᔪᑦ.

ᐃ) ᐃᓕᓴᕐᓯᓂᖅ ᐊᒻᒪᓗ ᒪᒥᓴᕈᑎᖃᕐᓂᖅ 
ᑕᐃᔅᓱᒪᓂ ᑕᒻᒪᕈᑎᒥᓂᕐᓂᒃ

ᑎᓕᓯᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

• ᖃᐅᔨᒪᒋᐊᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ 
ᑐᑭᓯᐅᒪᑦᑎᐊᕋᓗᐊᕐᒪᖔᑕ ᐃᓕᓴᕐᓯᒐᓗᐊᕐᒪᖔᑕᓗ 
ᐃᖅᑲᓇᐃᔮᕆᓯᒪᔭᖏᓐᓂᒃ ᖃᓄᐃᓕᐅᕈᑕᐅᓚᐅᕐᓯᒪᔪᓂᒃ−
ᐊᒻᒪᓗ ᓱᓕ−ᐊᑯᓂᐊᓗᒃ, ᐊᑦᑕᓇᖅᑐᒥᒃ ᐊᑦᑐᐃᓂᖃᕐᐸᑦᑐᑎᒃ 
ᐃᓅᓯᖏᓐᓂᒃ ᐃᓄᐃᑦ.

• ᐊᑐᖅᑎᑦᑎᒋᐊᕐᓗᑎᒃ ᑭᒃᑯᑐᐃᓐᓇᓕᒫᓂᒃ ᑐᑭᓯᑎᑦᑎᓂᕐᒥᒃ 
ᕿᑭᖅᑕᓂ ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᒃ.

• ᐊᑐᖅᑎᑦᑎᒋᐊᕐᓗᑎᒃ ᒪᒥᓴᐃᓂᕐᒥᒃ ᐃᓚᒌᓄᑦ 
ᐊᑦᑐᖅᑕᐅᓯᒪᔪᓄᑦ ᐊᐅᓪᓛᖅᑎᑕᐅᓂᒥᓂᖏᓐᓄᑦ 
ᐊᒻᒪᓗ ᐋᓐᓂᐊᕕᓕᐊᖅᑎᑕᐅᓪᓗᑎᒃ 
ᐊᐅᓪᓚᖅᑎᑕᐅᖃᑦᑕᕐᓂᒥᓂᖏᓐᓄᑦ.

ᑎᓕᓯᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

ᑭᓪᓕᓯᓂᐊᖅᑏᑦ ᓵᖓᓅᕐᓂᖅ, ᐃᓄᓕᒫᖅᑎᑦᑎᔪᓂᒃ ᐅᕝᕙᓘᓐᓂᑦ 
ᐊᖏᕐᕋᒥᓐᓂᒃ, ᐃᑉᐱᓐᓇᓪᓚᕆᓚᐅᕐᖓᑦ ᐊᒥᓱᓄᑦ ᐃᓄᓐᓄᑦ. 
ᐃᓚᖏᑦ, ᐃᖅᑲᐅᒪᔭᖏᑦ ᐃᑉᐱᓐᓇᓗᐊᕐᓂᖏᓐᓄᑦ ᐅᕙᓐᓂᒃ 
ᐊᐱᕆᕙᓚᐅᖅᑐᑦ ᐅᓂᒃᑳᕈᒪᓂᕋᖅᑐᑎᒃ ᓈᓚᑦᑕᐅᖏᓪᓗᑎᒃ. 
ᐊᒥᓱᑦ ᕿᐊᓯᕙᓚᐅᖅᑐᑦ ᐅᓂᒃᑳᖃᓕᕋᒥᒃ ᐃᓄᓕᒫᖅᑎᑎᓪᓗᑕ 
ᓈᓚᓐᓂᑎᓐᓂᒃ. ᑭᓯᐊᓂᓕ, ᐅᖃᐅᔾᔭᐅᓕᖅᑭᑦᑖᖃᑦᑕᓚᐅᖅᑐᖓ, 
ᓈᓚᓐᓃᒡᒎᖅ ᐱᒋᐊᕈᑕᐅᒻᒪᑕ ᒪᒥᓴᕐᐸᓪᓕᐊᓂᕐᒧᑦ. ᑭᒃᑯᑐᐃᓐᓇᐃᑦ 
ᐅᕿᓪᓕᐅᒥᖃᑦᑕᓚᐅᖅᑐᑦ ᐅᖃᐅᓯᖃᕈᓐᓇᕐᓯᒐᐃᒐᒥᒃ 
ᐅᖃᐅᓯᕆᓚᐅᕐᓯᒪᙱᑕᖏᓐᓂᒃ ᐊᑯᓂᐊᓗᒃ. 

ᐃᓚᖏᑦ ᐃᓄᐃᑦ ᑲᔪᓯᒋᐊᕈᓐᓇᕐᓯᖃᑦᑕᓚᐅᖅᑐᑦ 
ᐅᖃᐅᓯᖃᕐᓂᕐᒥᒃ ᑕᒪᑐᒥᖓ ᓯᕗᓪᓕᕐᐹᑦᑎᐊᒥᒃ, 
ᐊᓯᖏᓪᓕ ᐅᖃᐅᓯᖃᓕᖅᑭᑦᑖᑎᓪᓗᒋᑦ ᐃᖅᑲᐅᒪᔭᖏᓐᓂᒃ 
ᖃᓄᐃᑕᐅᓚᐅᕐᓯᒪᒻᒪᖔᕐᒥᒃ. ᑕᒪᕐᒥᓕᒫᖅ ᐱᔾᔪᑕᐅᔪᓂᒃ, 
ᑭᒃᑯᑐᐃᓐᓇᓕᒫᑦ ᐱᒋᐊᕈᑎᖃᕈᒪᓕᓚᐅᖅᑐᑦ 
ᐱᕕᖃᖅᑎᑕᐅᓂᖏᓐᓂᒃ ᐃᓱᒪᕐᓱᖅᑎᐊᕐᓗᑎᒃ 
ᐅᖃᐅᓯᖃᕐᓂᕐᒥᒃ, ᐊᑭᕋᖅᑐᖅᑕᐅᖏᓪᓗᑎᒃ, ᐃᓄᓐᓄᑦ−
ᓯᕗᓕᖅᑕᒥᒃ ᐱᕙᓪᓕᐊᓂᐅᔪᒥᒃ. ᓂᕆᐅᖃᑦᑕᓚᐅᖅᑐᑦ 
ᐃᑲᔫᑎᖃᕐᓂᐊᕐᓂᖏᓐᓂᒃ ᑐᑭᓯᔭᐅᑦᑎᐊᓂᕐᓴᐅᓂᐊᕐᓂᖏᓐᓂᒃ 
ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᒃ ᖃᓄᐃᑦᑐᒃᑰᕐᓂᒥᓂᖏᓐᓂᒃ 
ᓱᕈᓯᐅᓪᓗᑎᒃ, ᐃᓅᓱᑦᑑᓪᓗᑎᒃ ᐃᓐᓇᐅᓪᓗᑎᓪᓗ. 
ᑐᑭᓯᓇᖃᑦᑕᓚᐅᕐᒥᔪᑦ ᐊᑐᕐᓯᒪᔭᖏᑦ ᑐᓴᖅᑕᐅᔭᕆᐊᖃᕐᖓᑕ, 
ᑭᓪᓕᓯᓂᐊᖅᑎᑯᓐᓄᑐᐃᓐᓇᐅᖏᑦᑐᖅ, ᑭᓯᐊᓂᓕ ᑲᓇᑕᐅᑉ 
ᒐᕙᒪᒃᑯᖏᓐᓄᑦ.

ᒪᒥᓴᕐᓂᖅ ᓴᐃᒻᒪᖃᑎᒌᓐᓂᕐᓗ ᑭᓯᐊᓂ ᐊᑐᕈᓐᓇᕐᖓᑕ 
ᑕᐃᒃᑯᐊ ᑲᒪᒋᔭᓕᒥᓃᑦ ᑕᐃᔅᓱᒪᓂ ᑕᒻᒪᕈᑎᒥᓂᕐᓂᒃ 
ᐊᖏᕈᑎᖃᓚᐅᖅᑎᓪᓗᒋᑦ ᖃᓄᐃᓕᐅᕈᑎᒥᓂᖏᓐᓂᒃ 
ᑲᑦᑐᖓᐃᕈᑎᖃᕐᓗᑎᓪᓗ ᐋᖅᑭᒋᐊᕐᓯᓂᕐᒥᒃ ᐊᑦᑐᐊᓂᖏᓐᓂᒃ 
ᑕᐃᒃᑯᓄᖓ ᐊᔅᓱᕈᖅᑐᒥᓂᕐᓄᑦ ᐱᓂᐊᕈᑎᒥᓂᖏᑦ ᐱᔾᔪᑎᒋᓪᓗᒋᑦ. 
ᓯᕗᓪᓕᕐᐹᖅ ᐊᑐᖁᔨᔾᔪᑎᒐ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᒋᐊᓕᑦ ᓈᒪᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ 
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᐊᒻᒪᓗ ᑐᔅᓯᕋᐅᑎᖃᕐᓗᑎᒃ 
ᐃᓕᓴᕆᔭᐅᓪᓚᑦᑖᓕᖁᓪᓗᒋᑦ ᐅᓂᒃᑳᖏᓐᒃᓂ ᖃᐅᔨᒍᑎᒥᓂᖏᑦ. 
ᐃᓄᐃᑦ ᓇᓗᙱᑎᐊᕐᖓᑕ ᐃᓱᒪᔅᓴᕐᓯᐅᕈᑕᐅᑦᑎᐊᓚᐅᕐᓗᑎᒃ 
ᐅᓂᒃᑲᑦ ᒐᕙᒪᒃᑯᓐᓄᑦ ᕿᒥᕐᕈᒋᐊᒃᑲᓐᓂᕈᑕᐅᒐᔭᕐᖓᑦ 
ᐱᓂᐊᕈᑎᒥᓂᖏᓐᓂᒃ ᐃᓕᓴᕐᓯᓗᑎᓪᓗ ᐊᑦᑐᐃᓯᒪᓂᖏᓐᓂᒃ 
ᐃᓄᓐᓄᑦ ᑎᓕᐅᕆᓪᓚᑦᑖᖅᑐᑎᒃ ᐊᐅᓪᓛᑎᑦᑎᓂᒥᓂᖏᓐᓂᒃ, 
ᐊᕕᑎᑕᐅᓂᒥᓂᖏᓐᓂᒃ ᐃᓚᒌᑦ, ᓈᒻᒪᖏᑦᑐᒥᒃ 
ᐃᓪᓗᖃᖅᑎᑦᑎᓂᖅ, ᐊᒻᒪᓗ ᕿᒻᒦᑦ ᑐᖁᕋᖅᑕᐅᓂᒥᓂᖏᑦ. 
ᐃᓄᐃᑦ ᐊᖏᕐᓯᒪᑦᑎᐊᕋᔭᕐᒥᔪᑦ ᒪᒥᐊᕝᕕᐅᑦᑎᐊᕈᒪᒍᑎᒃ 

ᑕᒪᒃᑯᓄᖓ ᐱᓂᐊᕈᑕᐅᓚᐅᕐᓯᒪᔪᓄᑦ, ᒪᒥᐊᒍᑕᐅᔪᖅ 
ᓇᓗᓇᐃᒃᑯᑕᐅᓂᐊᖅᑲᑦ ᐱᓕᕆᖃᑎᖃᑦᑎᐊᕈᒪᓂᖏᓐᓂᒃ ᐃᓄᓐᓂᒃ 
ᐃᑉᐱᒋᔭᖃᑦᑎᐊᕐᓗᑎᒃ ᑲᑐᔾᔨᖃᑎᖃᕐᓗᑎᒃ ᐱᓇᓱᐊᕈᑕᐅᓂᐊᖅᑐᒥᒃ 
ᐋᖅᑭᒋᐊᕆᓂᕐᒥᒃ ᑕᐃᔅᓱᒪᓂ ᖃᓄᐃᓕᐅᕈᑎᒥᓂᕐᓂᒃ ᐊᒻᒪᓗ 
ᐱᑦᑎᐊᙱᒍᑎᐅᖏᓐᓇᓕᒫᕐᐸᑦᑐᓂᒃ. ᐃᓄᐃᑦ ᓴᐳᔾᔨᒋᐊᕈᒪᒻᒪᑕ 
ᐊᔾᔨᒋᔭᐅᙱᑦᑐᒥᒃ ᐃᓕᖅᑯᓯᖓᓐᓂᒃ ᑲᔪᓯᑎᑦᑎᓗᑎᒃ 
ᓄᓇᒥᐅᑕᐅᓂᕐᒥᒃ ᐊᑐᖅᐸᑦᑕᒥᓂᒃ ᓄᓇᒌᓐᓇᕐᓯᒪᔭᖓᓂᒃ 
ᑕᐃᔅᓱᒪᓂᑐᖃᕐᔪᐊᕌᓗᓂᑦ.

ᓈᒻᒪᒃᑲᔭᖅᑐᖅ ᐅᖃᕈᒪ ᐊᒥᓲᙱᑦᑐᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᒻᒪᑕ 
ᑕᐃᔅᓱᒪᓂ ᐊᑐᖅᑕᐅᓚᐅᕐᓯᒪᔪᓂᒃ ᕿᑭᖅᑕᓂ ᐃᓚᐅᑎᓪᓗᒋᑦ 
ᖃᓪᓗᓈᑦ ᓄᓇᖓᓐᓂᒥᐅᑦ ᑲᓇᑕᒥᐅᑦ. ᓄᓇᖓᑦ ᓄᓇᑎᒍᑦ 
ᐅᖓᓯᑦᑑᒻᒪᑦ ᑲᓇᑕᓕᒫᖅ ᑕᑯᓪᓗᒍ, ᐊᒻᒪᓗ ᑐᓴᕋᔅᓴᓕᕆᔨᓄᑦ 
ᑕᑯᓐᓈᖅᑕᐅᒐᔪᑦᑐᓂ ᐱᔾᔪᑎᑐᐊᕆᓪᓗᒋᑦ ᐱᔾᔪᑕᐅᕙᑦᑐᑦ 
ᑲᒪᒋᔭᔅᓴᖏᓐᓂᒃ ᖃᓪᓗᓈᑦ ᓄᓇᖓᓐᓂ ᑲᓇᑕᒥᐅᑦ ᑲᑎᒪᔩᑦ ᐊᒻᒪᓗ 
ᐅᑉᐱᕆᔭᒥᒍᑦ ᓯᕗᓕᖅᑏᑦ, ᓲᕐᓗ ᐅᑭᐅᑕᖅᑐᒥᒃ ᓇᒻᒥᓂᖃᕐᓂᖃᕐᓂᖅ 
ᐅᕝᕙᓘᓐᓃᑦ ᐅᖅᓱᐊᓗᓐᓂᐊᓂᕐᒧᑦ ᒑᓯᓐᓂᐊᕐᓂᒧᓪᓗ ᕿᓂᕐᓂᖅ. 
ᑲᓇᑕᐅᑉ ᐅᑭᐅᖅᑕᖅᑐᖓᓂᒃ ᖃᐅᔨᓴᐅᑦ, ᑲᒪᒋᓪᓗᓂᐅᒃ 
ᐃᑉᓴᔅ ᕇᑦ ᐱᔾᔪᑎᒋᓪᓗᒋᑦ ᐃᓄᐃᑦ ᑕᐱᕇᒃᑯᑦ ᑲᓇᑕᒥ 2009ᒥ, 
ᖃᐅᔨᑎᑦᑎᔪᔪᖅ, ᐅᖓᑖᓃᑦᑐᑦ 1,000 ᑲᓇᑕᒥᐅᑦ ᑭᐅᔪᒥᓃᑦ, 
ᐊᑕᐅᓯᖅ ᐱᖓᓱᓂᑦ ᓇᓚᐅᑕᖏᑦ ᖁᕝᕙᓯᓐᓂᖃᕐᓂᕐᖓᑕ “D”−ᒥᒃ 
ᐅᕝᕙᓘᓐᓃᑦ ᓇᓚᐅᑦᑎᖏᑦᑎᐊᒻᒪᕆᑦᑐᑎᒃ ᓱᓕᔪᖅ ᓱᓕᙱᑦᑐᑦ 
ᓇᓚᐅᑦᑖᕈᑕᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ ᒥᔅᓵᓄᑦ. 
ᓇᓚᐅᑦᑎᔪᑦ ᖁᕝᕙᓯᓐᓂᖃᕋᔪᑦᑐᒥᓃᑦ “C”−ᒥᒃ. ᖃᐅᔨᒪᔭᐅᔭᕆᐊᓕᒃ, 
53% ᐊᖏᖃᑎᖃᙱᓪᓚᕆᖃᑦᑕᔪᔪᑦ ᐃᓚᖓᓂᓪᓘᓐᓃᑦ 
ᐊᖏᖃᑎᖃᖃᑦᑕᔪᙱᑦᑐᑦ “ᑕᒪᐃᓐᓅᓕᖓᔪᒥᒃ ᐅᔾᔨᕈᓱᓐᓂᖏᓐᒃᓂ 
ᐃᓅᓯᕆᔭᐅᔪᓂᒃ ᐃᓄᓐᓄᑦ ᑲᓇᑕᒥ ᐅᑭᐅᖅᑕᖅᑐᒥ.” 
ᑕᕝᕙᙵᑦ ᐱᒋᐊᕐᓯᒪᓪᓗᑎᒃ ᑲᓇᑕᒥᐅᑦ ᐅᔾᔨᕈᓱᙱᑎᐊᖅᑐᑦ 
ᖃᓄᐃᓕᐅᖅᑐᖃᖃᑦᑕᕐᓯᒪᒻᒪᖔᖅ ᐅᑭᐅᖅᑕᖅᑐᒥ 1950 
ᐱᒋᐊᖅᑐᒋᑦ. ᓱᓕᓪᓗᓂᓗ, ᑕᒪᐃᓐᓄᓕᒫᐸᓗᒃ, 50ᖏᑦ, 
60ᖏᑦ, 70ᖏᓪᓗ ᐊᕐᕌᒍᑦ ᓂᕆᐅᓐᓂᖃᕐᕕᐅᓯᒪᒻᒪᑕ ᐊᒻᒪᓗ 
ᐊᔪᕐᓴᖏᕝᕕᐅᓯᒪᒻᒪᑕᓗ, ᑕᒪᓐᓇ ᐊᔾᔨᒋᙱᑎᐊᖅᑐᓂᐅᒃ 
ᐊᑐᓪᓚᑦᑖᓚᐅᖅᑕᖓᓂᒃ ᑕᒪᕐᒥᓕᒫᐸᓗᒃ ᐃᓄᐃᑦ. 

ᐃᖅᑲᓇᐃᔮᕆᓯᒪᔭᖏᑦ ᑖᒃᑯᐊ ᑭᓪᓕᓯᓂᐊᖅᑏᑦ ᐱᕕᖃᕈᑕᐅᒻᒪᑕ 
ᐃᑲᔪᕐᓂᕐᒧᑦ ᑭᒃᑯᑐᐃᓐᓇᓕᒫᓂᒃ ᑐᑭᓯᑎᑦᑎᒋᐊᒃᑲᓂᕐᓂᕐᒥᒃ 
ᐊᓯᕈᐃᑎᑦᑎᔾᔪᑕᐅᓪᓚᕆᓚᐅᕐᓯᒪᔪᓂᒃ ᐃᓅᓯᕆᔭᐅᔪᓐᓇᖅᑑᑉ 
ᐃᓄᒻᒧᑦ ᐊᑕᐅᓯᕐᒧᑦ ᐃᓱᒪᒋᓪᓗᒍ ᐊᕐᕌᒍᓕᓐᓂᑦ 35 
ᐅᖓᑖᓂ. ᐱᒻᒪᕆᐅᖃᓯᐅᑎᒻᒥᔪᖅ ᑕᒪᕐᒥᒃ ᐃᓄᐃᑦ 
ᖃᐅᔨᒋᐊᕈᓐᓇᖃᑦᑕᕈᓐᓇᕆᐊᖃᕐᓂᖏᑦ ᐅᓂᒃᑳᕈᑕᐅᓯᒪᔪᓂᒃ, 
ᑎᑎᕋᖅᑕᐅᓯᒪᔪᓂᒃ ᐅᓂᒃᑳᓕᐊᖑᓯᒪᔪᓂᓪᓗ 
ᑭᓪᓕᓯᓂᐊᖅᑎᓄᑦ ᑐᑭᓯᑦᑎᐊᓂᐊᕐᖓᑕ ᐃᓅᓯᖏᓐᓂᒃ−
ᐊᑐᖅᑕᐅᓚᐅᖅᑐᓂᒃ ᐃᓄᑐᖃᐃᑦ. ᑕᐃᒪᐃᒻᒪᑦ 
ᐊᑐᖁᔨᔾᔪᑎᖃᖅᑯᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᓪᓕᐅᔾᔨᖁᓪᓗᒋᑦ ᑭᓪᓕᓯᓂᐊᖅᑏᑦ ᑕᐃᔅᓱᒪᓂᓕᓴᐃᑦ ᒥᔅᓴᓄᑦ 
ᓄᐊᓚᐅᖅᑕᖏᓐᓂᒃ ᐊᑐᐃᓐᓇᐅᑎᑦᑎᖁᓪᓗᒋᑦ ᓇᒧᓕᒫᑦᑎᐊᖅ 
ᑕᑯᑎᑦᑎᕕᒋᔪᓐᓇᖅᑕᖏᓐᓄᑦ.

ᓯᕗᓪᓕᕐᐹᖓᓂ ᐅᓂᒃᑳᑦ, ᐃᖅᑯᓕᕐᓯᒪᒐᒪ 
ᐃᖅᑲᓇᐃᔮᖃᓪᓗᐊᑕᓚᐅᕐᓯᒪᓂᖏᓐᓂᒃ ᐃᓄᐃᑦ ᐸᓖᓯᒥᐅᑦ 
ᖃᐅᔨᒪᔨᒋᔭᐅᓂᕐᒥᒃ, ᐊᖑᓇᓱᖃᑦᑕᓂᕐᒥᒃ ᑐᓵᔨᐅᖃᑦᑕᓂᕐᒥᓪᓗ 

ᐸᓖᓯᒃᑯᓐᓄᑦ, ᐊᒻᒪᓗ ᐊᑭᓕᖅᑕᐅᖃᑦᑕᖏᓐᓂᒥᓂᖏᑦ 
ᐃᓚᖏᑕ ᐃᑲᔫᑎᒐᓗᐊᖏᓐᓄᑦ ᐸᓖᓯᒃᑯᓐᓄᑦ. ᐸᓖᓯᒃᑯᑦ 
ᐃᓕᓴᕐᓯᓴᕋᐃᔪᔪᓪᓕ ᐱᒻᒪᕆᐅᓯᒪᓂᖏᓐᓂᒃ ᐸᓖᓯᒥᐅᒥᓃᑦ. 
1995ᒥ, ᖃᐅᔨᓴᖅᑏᑦ ᕗᕆᑎᔅ ᑲᓚᑉᐱᐊᒥ ᐊᐱᕐᓱᓚᐅᕐᓯᒪᒻᒪᑕ 
157ᓂᒃ ᐸᓖᓯᒥᓂᕐᓂᒃ ᕿᑭᖅᑕᓂ. ᐸᓖᓰᑦ ᐅᖃᑦᑕᐅᑎᒋᓚᐅᕐᓯᒪᔪᑦ 
ᐅᐸᓗᖓᐃᕐᓯᓪᓚᑦᑖᓂᙱᒻᒪᑕᒎᖅ ᐅᑭᐅᖅᑕᖅᑐᒥ 
ᐃᖅᑲᓇᐃᔭᕐᓂᐊᓂᕐᒧᑦ: “ᑭᓱᑕᖃᕋᓂᓗ ᐊᑐᐊᕐᓯᔾᔪᑎᖏᓐᓂᒃ. 
ᐃᓕᑕᐅᕙᓪᓕᐊᓂᕐᖓᑕ ᐆᑦᑐᖃᑦᑕᓂᒃᑯᑦ ᑕᒻᒪᖃᑦᑕᓂᒃᑯᓪᓗ. 
ᑭᖑᒧᑦ ᑕᑯᓪᓗᓂ, ᐊᓐᓇᒐᔭᓚᐅᖅᑐᓴᐅᙱᑦᑐᖓ ᑖᕙᓂ 
ᐱᔾᔪᑎᒋᓪᓗᒍ ᐊᓯᑦᑎᓐᓂᒃ ᑐᙵᕕᖃᕆᐊᖃᖃᑦᑕᓚᐅᕋᑦᑕ. 
ᐃᓅᑐᔾᔨᕕᔅᓴᐅᓚᐅᙱᑦᑐᖅ ᑖᕙᓂ."48

ᐃᑲᔫᑎᒥᓂᖏᑦ ᐊᒥᓲᙱᑦᑐᑦ ᐸᓖᓯᒥᐅᒥᓃᑦ 
ᐃᓕᓴᕆᔭᐅᓯᒪᒐᓗᐊᖅᑎᓪᓗᒋᑦ ᐸᓖᓯᒃᑯᓐᓄᑦ, ᐅᑉᐱᕈᓱᑦᑐᖓ 
ᐸᓖᓯᒃᑯᑦ ᐃᓚᐅᓂᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᐅᐸᓗᖓᐃᔭᐃᒋᐊᖃᕐᓂᖏᓐᓂᒃ ᐃᓕᓴᕐᓯᒍᑕᐅᓪᓚᑦᑖᓛᖅᑐᒥᒃ 
ᐃᖅᑲᓇᐃᔮᒥᓂᖏᓐᓂᒃ ᐃᓄᐃᑦ ᐸᓖᓯᒥᐅᒥᓃᑦ ᐃᓚᖏᓪᓗ. ᑕᐃᒫᒃ 
ᐃᓚᐃᔭ ᐸᓂᑉᐸᑯᑦᑐ ᒥᑦᑎᒪᑕᓕᒻᒥᐅᑕᖅ ᐅᓂᒃᑳᔪᒻᒪᑦ: 

ᒐᕙᒪᒃᑯᑦ ᖁᔭᓕᒋᐊᖃᖅᑐᒋᓪᓚᕆᑦᑕᒃᑲᓕ 
ᐃᓄᓐᓄᑦ ᐃᓅᓯᓕᒫᐸᓗᒻᒥᒃ 
ᐃᑲᔫᑎᖃᕐᓯᒪᒻᒪᑕ [ᐸᓖᓯᒃᑯᓐᓄᑦ]. …
ᐸᓖᓯᒃᑯᑦ ᑕᒪᑐᒥᖓ ᑲᒪᒐᓱᓚᐅᕐᓯᒪᑉᐸᑕ 
ᐃᑲᔪᖅᑎᖃᙱᓪᓗᑎᒃ ᐃᓄᓐᓂᒃ 
ᐊᓐᓇᒐᔭᓚᐅᙱᒻᒪᑕ, ᑐᖁᒐᔭᖅᑐᒥᓃᑦ. 
[…] ᑕᐃᒃᑯᐊ ᐃᓕᓴᕆᔭᐅᒋᐊᓖᑦ-
ᐱᓇᓱᐊᓚᐅᙱᑉᐸᑕ, ᑲᓇᑕᒥᐅᑦ 
ᓄᓇᖁᑎᖃᕐᓂᕋᕐᓂᖏᑦ 
ᐱᕙᓪᓕᐊᒐᔭᓚᐅᙱᒻᒪᑦ ᒫᓐᓇᒧᑦ ᑎᑭᑦᑐᒍ 
ᐊᑐᕐᓯᒪᓕᖅᑕᖏᓐᓂᒃ.49

ᓇᓗᓇᐃᕐᓯᒋᐊᙵᑎᓪᓗᖓ ᓄᓇᓖᑦ ᐊᑐᕈᓐᓃᖅᑎᑕᐅᓂᒥᖏᓐᓂᒃ 
ᐊᒻᒪᓗ ᐊᐅᓪᓛᖅᑎᑕᐅᓂᒥᓂᖏᓐᓂᒃ ᐃᓄᐃᑦ, 
ᓇᓗᓇᐃᕐᓯᓯᒪᙱᓐᓇᒪ ᐅᕙᓂ ᖃᓪᓗᓈᑎᑐᑦ Dundas 
Harbour-ᓂᕋᖅᑕᐅᔪᒥ ᐊᐅᓪᓛᖅᑎᑕᒥᓂᕐᓂᒃ, ᐱᔾᔪᑎᒋᓪᓗᒍ 
ᑕᒪᒃᑯᐊ ᐊᑐᕐᓯᒪᒻᒪᑕ 1934 ᐊᒻᒪ 1947 ᐊᑯᓐᓂᖏᓐᓂ, 
ᓯᓚᑖᓂ ᑭᓪᓕᓯᓂᐊᖅᑏᑦ ᐱᓇᓱᐊᕈᑎᖓᑦᑕ. ᑭᓯᐊᓂᓕ, 
ᑐᓴᔪᔪᖓ ᐅᓂᒃᑳᖑᑎᓪᓗᒍ ᐃᓚᖓᓐᓂᒃ ᐊᒥᐊᒃᑯᒥᓂᕐᓄᑦ 
ᐊᐅᓪᓛᖅᑎᑕᐅᓂᑯᓄᑦ, ᐊᒻᒪᓗᑦᑕᐅᖅ ᑭᖑᕚᖏᓐᓂᒃ 
ᑕᐃᒃᑯᐊ ᐊᐅᓪᓛᖅᑎᑕᐅᓂᑯᒥᓃᑦ, ᐊᒻᒪᓗ ᑐᑭᓯᓇᖅᑐᖅ ᓱᓕ 
ᑐᑭᓯᑦᑎᐊᕆᐊᖃᓪᓚᕆᓐᓂᖏᓐᓂᒃ ᑕᒪᑐᒥᖓ ᐊᒻᒪᓗ ᐃᑲᔪᕐᓰᓗᑎᒃ 
ᒪᒥᓴᐃᓂᕐᒥᒃ. 

ᓇᐃᓈᕐᓗᒍ, ᐃᒪᐃᓚᐅᕐᓯᒪᓐᓂᕐᖓᑕ. 1934ᒥ, ᓂᐅᕕᖅᑎᒃᑯᑦ 
(Hudson Bay Company), ᓇᑉᐸᐃᒍᒪᔮᖅᑐᒥᓃᑦ 
ᐃᓂᒋᓂᐊᖅᑕᖏᓐᓂ ᖁᑦᑎᑦᑐᒥ, ᒐᕙᒪᒃᑯᓐᓄᑦ 
ᐊᖏᖅᑕᐅᓚᐅᕐᓯᒪᔪᒥᓃᑦ 52ᓂᒃ ᐃᓄᓐᓂᒃ ᐊᐅᓪᓛᑎᑦᑎᓂᕐᒧᑦ 
ᐱᖓᓱᓂᒃ ᓄᓇᓕᐅᔪᓂᑦ ᕿᑭᖅᑖᓗᒻᒥ ᑕᕝᕗᖓ Dundas 

Harbourᒧᑦ ᑕᓪᓗᕈᒻᒥ, ᑕᑉᐹᓂ ᒥᑭᒋᐊᕐᓂᐊᖁᔭᐅᓪᓗᑎᒃ 
ᓂᐅᕕᖃᑦᑕᕐᓗᑎᓪᓗ ᒪᕐᕉᓐᓂᒃ ᐊᕐᕌᒎᓐᓂᒃ. ᐊᐅᓪᓛᑎᑦᑎᓂᒥᓂᖅ 
ᑲᔪᓯᑦᑎᐊᕐᓯᒪᙱᑦᑐᖅ. ᐸᓐᓂᖅᑑᕐᒥᐅᑦ ᐃᓚᒌᑦ ᐅᑎᓚᐅᕐᓯᒪᔪᒥᓃᑦ 
ᓄᓇᒥᓄᑦ, ᑭᓯᐊᓂ ᑭᙵᕐᒥᐅᑦ ᐃᓚᒌᑦ ᐱᖓᓱᐊᖅᑎᖅᑐᑎᒃ 
ᐊᐅᓪᓛᖅᑐᒥᓃᑦ ᐊᒥᓱᓂᒃ ᐊᕐᕌᒍᓂᒃ ᑭᖑᓂᐊᒍᑦ.50

ᑕᕝᕗᖓ ᐸᓖᓯᖃᕐᕕᐅᕙᑦᑐᒥᓂᕐᒧᑦ (Dundas 
Harbour) ᐊᐅᓪᓛᑎᑦᑎᓂᒥᓂᖅ ᐆᑦᑑᑕᐅᕗᖅ ᒐᕙᒪᒃᑯᑦ 
ᐱᓂᐊᕐᓂᒥᓂᖏᓐᓄᑦ ᐃᓱᒪᒋᔭᒥᓂᖏᓐᓂᓪᓗ ᐃᓄᐃᑦ ᒥᔅᓵᓄᑦ: 
ᐃᓕᑦᑐᖅᑕᐅᑎᒋᔪᓐᓇᕐᓂᖏᓐᓄᑦ ᐊᐅᓪᓛᖅᑎᒐᔅᓴᐅᓪᓗᑎᓪᓗ. 
ᐊᒻᒪᓗᑦᑕᐅᖅ, ᐊᐅᓪᓛᑎᑦᑎᓂᒥᓂᖅ ᖃᐅᔨᒪᔾᔪᑕᐅᕗᖅ 
ᒐᕙᒪᒃᑯᑦ ᐱᕙᓪᓕᐊᑎᑦᑎᔪᒪᓯᒪᓐᓂᕐᖓᑕ ᐅᑭᐅᖅᑕᖅᑐᒥ 
ᒪᑭᒪᓇᓱᐊᕈᑎᑎᒍᑦ ᐊᖅᑯᑎᒋᓗᒋᑦ ᓂᐅᕕᖅᑎᒃᑯᑦ 
(HBC), ᐱᔨᑦᑎᕋᐅᑎᖃᙱᑎᐊᕐᓗᑎᒃ. ᐊᑦᑑᑎᓂᒥᓂᖏᑦ 
ᐅᖁᒪᐃᑦᑐᒻᒪᕆᐅᕗᑦ. ᐃᓚᖏᑦ ᐊᐅᓪᓛᖅᑎᑕᒥᓃᑦ ᖀᓕᕐᐸᓚᐅᖅᑐᑦ 
ᐃᓚᒥᓅᕈᒪᓪᓗᑎᒃ ᐊᒻᒪᓗ ᓄᓇᒋᕙᑦᑕᒥᓂᖏᓐᓅᕈᒪᓪᓗᑎᒃ. 
ᑕᒍᓐᓈ ᖃᕙᕙᐅᖅ ᐃᑉᐱᐊᕐᔪᒻᒥᐅᑕᖅ ᐅᖃᔪᔪᖅ ᐅᕙᓐᓄᑦ 
ᓴᑭᖓᒎᖅ ᐊᕐᓇᐅᓂᕐᓴᖅ ᐊᔭᐅ ᐊᔅᓱᕈᓪᓚᕆᓚᐅᕐᓯᒪᔪᒥᓂᖅ 
ᐃᓱᒪᔮᓪᓚᕆᑦᑐᓂ ᐊᐅᓪᓛᖅᑎᑕᒥᓂᐅᓚᐅᖅᑎᓪᓗᒋᑦ ᐊᒻᒪᓗ 
ᐃᓅᒍᓐᓃᕐᓴᕋᐃᑦᑐᒥᓂᐅᓪᓗᓂ. ᐅᖃᕐᓯᒪᔪᖅ ᐃᒫᒃ: 

ᐃᓄᑐᖃᐃᑦ ᓄᓇᒧᑦ ᐊᓯᐊᓄᑦ ᓅᒻᒪᑕ, ᐅᑎᕋᐃᒐᒥᒃ 
ᓄᓇᒥᓂᖏᓐᓄᑦ, ᒪᒥᑦᑐᓐᓇᓲᖑᒻᒪᑕ ᐊᒻᒪᓗ 
ᐊᑲᐅᓯᓪᓗᑎᒃ ᐊᖏᕐᕋᒥᓄᑦ ᐅᑎᕋᐃᒐᒥᒃ. ᐱᔾᔪᑎᒋᓪᓗᒍ 
ᑭᙵᕐᓃᙶᓚᐅᕐᓯᒪᓐᓂᕋᒥᒃ, ᐃᓕᐊᕐᔫᔮᖅᑐᒥᓃᑦ [ᐃᑉᐱᐊᕐᔪᒻᒥ]. 
ᐊᔾᔨᐅᓚᐅᙱᒻᒪᑕ, ᐃᓄᖏᓐᓄᑦ ᐊᔾᔨᐅᒐᑎᒃ ᓄᓇᒥᒃ 
ᐊᓯᐊᓃᙶᕐᓯᒪᓪᓗᑎᒃ, ᑐᑭᓯᐅᒪᖃᑕᐅᖃᑦᑕᓚᐅᙱᒻᒪᑕ ᐃᓄᓐᓄᑦ 
ᑐᑭᓯᐅᒪᔭᖓᒍᑦ. ᐃᑉᐱᒌᓐᓇᓲᕗᑦ ᑕᒪᓐᓇ.51

ᐊᑐᖅᑕᐅᓚᐅᕐᓯᒪᔪᑦ ᐃᑉᐱᓇᕐᓂᖏᑦ ᐊᐅᓪᓛᖅᑎᑕᐅᓂᒥᓂᕐᓄᑦ 
ᓱᓕ ᐃᑉᐱᒋᔭᐅᕙᑦᑐᑦ ᐅᐊᓐᓇᖓᓂ ᓂᒋᐊᓂᓗ ᕿᑭᖅᑖᓘᑉ, 
ᐱᓗᐊᖅᑐᒥᒃ ᑭᙵᕐᓂᑦ ᐃᑉᐱᐊᕐᔪᒻᒥᓗ. ᕿᑐᕐᖓᕆᔭᐅᔪᑦ 
ᐃᕐᖑᑕᕆᔭᐅᔪᓪᓗ ᐊᐅᓪᓛᖅᑎᑕᐅᓚᐅᕐᓯᒪᔪᓄᑦ, ᒫᓐᓇ 
ᓄᓇᒋᓕᖅᑕᖏᓐᓄᑦ ᑲᓲᒪᑦᑎᐊᕋᓗᐊᖅᑐᑎᒃ, ᖃᐅᔨᒃᑲᓐᓂᕈᒪᔪᑦ 
ᐃᓚᖏᑕ ᒥ”ᓵᓄᑦ ᓄᓇᓕᓐᓂᑦ ᐊᓯᖏᓐᓂᒃ ᐊᒻᒪᓗ ᖃᐅᔨᓗᑎᓪᓗ 
ᓄᓇᒥᒃ ᐊᓐᓇᐅᒪᕕᒋᓚᐅᖅᑕᖏᓐᓂᒃ ᓯᕗᓕᖏᑕ. ᑕᒪᓐᓇ 
ᐱᓪᓗᒍ, ᐊᑐᖁᔨᔾᔪᑎᖃᖅᑐᖓ ᑲᓇᑕᐅᑉ ᒐᕙᒪᒃᑯᖏᑦ 
ᐋᖅᑮᖁᓪᓗᒋᑦ ᐸᓖᓯᖃᕐᕕᐅᕙᑦᑐᒥᓂᕐᒧᑦ (Dundas Harbour) 
ᐊᐅᓪᓛᖅᑎᑕᐅᓚᐅᕐᓯᒪᔪᑦ ᑮᓇᐅᔭᓂᑦ ᐸᐸᑕᐅᓂᐊᖅᑐᓂᒃ 
ᑭᖑᕚᖏᑦ ᐃᓚᒌᑦ ᐊᕕᑎᑕᐅᓚᐅᕐᓯᒪᔪᑦ ᐊᐅᓪᓛᖅᑎᑕᐅᓂᖏᑦ 
ᐱᔾᔪᑎᒋᓪᓗᒋᑦ ᐊᐅᓪᓚᖃᑦᑕᕈᓐᓇᓂᐊᕐᖓᑕ ᑭᙵᕐᓂᑦ ᐃᑉᐱᐊᕐᔪᒻᒧᑦ 
ᐃᓚᒥᓐᓂᒃ ᑕᑯᔭᖅᑐᕐᓗᑎᒃ.

ᑕᐃᒫᒃ ᓇᓗᓇᐃᕐᓯᖅᑲᐅᒐᒪ ᓯᕗᓪᓕᕐᓂᑦ ᑎᑎᕋᕐᓯᒪᔪᓂᒃ 
ᑕᕝᕙᓂ ᐅᓂᒃᑳᓂᒃ, ᐱᖓᓱᑦ ᓄᓇᓖᑦ ᕿᑭᖅᑕᓂ 
ᐊᑐᕈᓐᓃᖅᑎᑕᐅᓚᐅᕐᓯᒪᒻᒪᑕ ᖃᐅᔨᒃᑲᖅᑕᐅᖏᑦᑎᐊᖅᑐᑎᒃ 
ᑐᓴᕆᐊᕐᕕᐅᖏᑦᑎᐊᖅᑐᑎᓪᓘᓐᓃᑦ ᑕᐃᔅᓱᒪᓂ ᐱᔾᔪᑕᐅᔪᓂᒃᑦ 
ᑭᓪᓕᓯᓂᐊᖅᑏᑦ ᐱᓇᓱᐊᕈᑎᖏᓐᓂ: ᕿᕕᑦᑑᖅ, ᐹᓪᓚᕝᕕᒃ 
ᖁᓪᓗᑑᕐᓗ. ᑖᒃᑯᐊ ᓄᓇᓖᑦ ᐊᑐᕈᓐᓃᖅᑎᑕᐅᓂᒥᓂᖏᑦ ᐊᒻᒪᓗ 
ᓄᓇᓕᒐᓴᕈᖅᑎᑕᐅᓪᓗᑎᒃ ᐊᑲᕐᕆᔾᔪᑕᐅᓕᕐᓂᕐᖓᑦ ᒐᕙᒪᒃᑯᑦ 
ᐊᐅᓚᑦᑎᔾᔪᓯᕆᔭᕆᐊᓕᖏᓐᓄᑦ ᐊᒻᒪᓗ ᐊᑭᑭᓪᓕᕚᓪᓕᑎᑦᑎᓪᓗᓂ 
ᐱᔨᑦᑎᕋᐅᑎᒋᖃᑦᑕᕆᐊᓕᖏᓐᓄᑦ. ᓄᓇᓖᑦ, ᑭᓯᐊᓂᓕ, 

ᐊᖏᔪᕐᔪᐊᕌᓪᓗᒥᒃ ᐊᔅᓱᕈᕈᑎᖃᓕᕐᓂᕐᖓᑕ ᐊᒻᒪᓗ ᐊᓯᐅᔨᓪᓗᑎᒃ 
ᑲᓲᒪᑦᑎᐊᕐᓂᕆᓚᐅᕐᓯᒪᔭᖓᓐᓂᒃ ᓄᓇᒋᕙᑦᑕᖏᓐᓄᑦ. 
ᐃᓚᒋᔭᐅᓗᓂ ᐃᓕᓴᕐᓯᓂᖓᓐᓄᑦ ᑲᒪᒋᔭᔅᓴᒫᖃᕐᓂᖏᓐᓂᒃ 
ᐅᖁᒪᐃᑦᑐᐊᓗᒃᑰᑎᑦᑎᓚᐅᕐᓯᒪᓂᖏᓐᓂᒃ ᐊᑐᕈᓐᓃᖅᑎᑕᐅᒻᒪᑕ 
ᑖᒃᑯᐊ ᓄᓇᓖᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᑲᔫᑎᖃᕆᐊᓖᑦ 
ᐃᓚᒌᓄᑦ ᑕᑯᔭᖅᑑᑎᔅᓴᖏᓐᓂᒃ ᓄᓇᒋᓚᐅᕐᓯᒪᔭᖏᓐᓄᑦ 
ᒪᒥᓴᕆᐊᖅᑐᕈᓐᓇᖁᓪᓗᒋᑦ. ᑕᒪᓐᓇ ᐊᓂᒍᐃᒍᑕᐅᑦᑎᐊᕋᔭᖅᑐᖅ 
ᒪᒥᓴᕐᐸᓪᓕᐊᓂᕐᒥ ᐱᒋᐊᖅᑎᑕᐅᓚᐅᕐᓯᒪᔪᒥ ᐅᐊᑦᑎᐊᕈᑲᓪᓚᒃ.

ᑲᓇᑕᐅᑉ ᒐᕙᒪᒃᑯᖏᑦ ᑲᒪᒋᔭᔅᓴᖃᕐᒥᒻᒪᑕ ᐃᑲᔪᕆᐊᖃᕐᓂᕐᒥᒃ 
ᐃᓄᓐᓂᒃ ᓇᓂᓯᓂᕐᒥᒃ ᑕᑯᔭᖅᑐᓂᕐᒥᓪᓗ ᐃᓗᕕᖅᑕᐅᓯᒪᕕᖏᓐᓂ 
ᐃᓚᒥᓂᖏᑕ ᐃᓅᒍᓐᓃᖃᑦᑕᕐᓯᒪᔪᑦ ᖃᓪᓗᓈᑦ 
ᓄᓇᖓᓐᓂ ᐋᓐᓂᐊᕕᓕᐊᕐᓯᒪᓂᖏᓐᓂ. ᐊᒥᓱᑦ ᐃᓚᒌᑦ 
ᖃᐅᔨᒃᑲᖅᑕᐅᖃᑦᑕᓂᙱᒻᒪᑕ ᐃᓚᖏᓐᓂᒃ ᐃᓚᙵᕋᓗᐊᕋᐃᒻᒪᑕ 
ᐊᐅᓪᓚᖅᑎᑕᒥᓂᐅᓚᐅᖅᑎᓪᓗᒋᑦ. ᑖᒪᔅ ᑯᑉᓗ ᐃᒡᓗᓕᒻᒥᐅᑕᖅ 
ᐅᕙᓐᓄᑦ ᐅᖃᔪᒻᒪᑦ:

ᑐᑭᓯᒍᑎᒋᓕᕋᒃᑯ ᐃᓅᓪᓗᑕ 
ᐱᒻᒪᕆᐅᓐᓂᙱᓗᐊᕋᑦᑕ 
ᖃᐅᔨᒃᑲᖅᑕᐅᓚᐅᕐᓯᒪᙱᑦᑐᒍᑦ 
ᐃᓅᒍᓐᓃᕋᓗᐊᕐᖓᑦ ᐊᑖᑕᒐ. […] 
ᓂᕆᐅᙱᓐᓂᕆᓚᐅᕐᓯᒪᔭᕗᑦ ᑐᓴᓕᕋᑦᑕ 
ᐃᓅᒍᓐᓃᕐᓂᒥᓂᖓᓂᒃ ᑕᕝᕙ 
ᑐᙵᓱᑦᑎᒍᒪᖅᑲᐅᓪᓗᒍ ᐊᖏᕐᕋᖅᑲᑦ 
ᐋᓐᓂᓇᓪᓚᕆᔅᓯᒪᔪᖅ ᐃᖅᑲᐅᒪᓪᓗᒍ.52

ᓇᓂᓯᓂᖅ ᑕᑯᔭᖅᑐᓂᕐᓗ ᐃᓗᕕᖏᓐᓂᒃ ᐃᓚᖏᑕ 
ᐃᑲᔫᑎᖃᕋᔭᖅᑐᖅ ᐊᓂᒍᐃᑎᑦᑎᓂᕐᒥᒃ ᐃᓚᒌᓄᑦ, ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᑎᒍᑦ ᐃᑲᔫᑎᖃᕆᐊᖃᓪᓚᕆᑦᑐᑦ ᑕᒪᓐᓇ 
ᑲᔪᓯᑎᑕᐅᔪᓐᓇᖁᓪᓗᒍ.

ᐊᑐᖁᔨᔾᔪᑕᐅᔪᑦ

1. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᑦᑖᕆᐊᓖᑦ 
ᓈᒪᔪᒥᒃ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᒻᒪᓗ ᐃᓕᓴᕆᔭᐅᓪᓚᑦᑖᖁᔨᓗᑎᒃ ᐅᓂᒃᑳᓂᒃ 
ᖃᐅᔨᔭᐅᓯᒪᔪᓂᒃ. 

2. ᑭᓪᓕᓯᓂᐊᖅᑏᑦ ᑕᐃᔅᓱᒪᓂᓕᓴᐃᑦ ᓄᐊᓯᒪᔭᖏᑦ (ᐅᓂᒃᑳᑦ, 
ᑐᑭᓯᐅᒪᔾᔪᑎᔅᓴᐃᑦ ᐅᓂᒃᑳᒥᓃᓪᓗ) ᑕᑯᔭᔅᓴᐅᔪᓐᓇᕆᐊᓖᑦ 
ᑕᒪᕐᒥᒃ ᐱᖃᑕᐅᓯᒪᔪᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ ᖃᐅᔨᔪᒪᔪᒧᑦ 
ᑐᑭᓯᑦᑎᐊᕈᒪᔪᓄᑦ ᐊᒻᒪᓗ ᑕᑯᑎᑦᑎᑦᑎᐊᕈᒪᒐᔭᖅᑐᓄᑦ ᕿᑭᖅᑕᓂ 
ᐊᑐᖅᑕᐅᓪᓚᑦᑖᓚᐅᕐᓯᒪᔪᓂᒃ. 

3. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐸᓖᓯᒃᑯᓪᓗ 
ᐃᓕᓴᕐᓯᓚᑦᑖᕆᐊᓖᑦ ᐃᑲᔫᑎᖃᕐᓯᒪᓂᖏᓐᓂᒃ ᐃᓄᐃᑦ 
ᐸᓖᓯᒥᐅᒥᓃᑦ ᐃᓚᖏᓪᓗ ᐃᖅᑲᓇᐃᔮᖏᓐᓄᑦ ᐸᓖᓯᒃᑯᑦ 
ᕿᑭᖅᑕᓂ.

4. ᑲᓇᑕᐅᑉ ᒐᕙᒪᒃᑯᖏᑦ ᐋᖅᑮᔭᕆᐊᓖᑦ Dundas Harbour-
ᒧᑦ ᐊᐅᓪᓛᖅᑎᑕᐅᓚᐅᕐᓯᒪᔪᒥᓂᕐᓄᑦ ᑮᓇᐅᔭᓂᒃ 
ᐸᐸᑕᐅᓂᐊᖅᑐᓂᒃ ᑭᖑᕚᖏᑦ ᐃᓚᒌᑦ ᐊᕕᑎᑕᐅᓚᐅᕐᓯᒪᔪᑦ 
ᐊᐅᓪᓛᖅᑎᑕᐅᓂᒥᓂᖏᑦ ᐱᓪᓗᒋᑦ ᐊᐅᓪᓚᖃᑦᑕᕈᓐᓇᖁᓪᓗᒋᑦ 
ᑭᙵᕐᓂᑦ ᐃᑉᐱᐊᕐᔪᒻᒧᑦ ᐃᓚᖏᓐᓂᒃ ᑕᑯᔭᖅᑐᕐᓗᑎᒃ.

5. ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᒋᐊᓖᑦ 
ᓄᓇᒋᕙᑦᑕᒥᓂᖏᓐᓄᑦ ᒪᒥᓴᕆᐊᖃᑦᑕᕈᑎᔅᓴᓂᒃ ᐃᓚᒌᓄᑦ 
ᐊᑦᑐᖅᑕᐅᓯᒪᔪᓄᑦ ᐊᑐᕈᓐᓃᖅᑎᑕᐅᓚᐅᕐᓯᒪᓂᖏᓐᓄᑦ ᐅᑯᐊ 
ᕿᕕᑦᑑᖅ, ᐹᓪᓚᕝᕕᒃ ᖁᕐᓗᑑᕐᓗ (ᕿᑭᖅᑕᓂ) ᓄᓇᓕᓐᓂᑦ.

6. ᑲᓇᑕᐅᑉ ᒐᕙᒪᒃᑯᖏᑦ ᐊᑭᓖᔭᕆᐊᓖᑦ ᐊᑭᖏᓐᓂᒃ 
ᐃᓄᐃᑦ ᓇᓂᓯᓇᓱᑦᑎᓪᓗᒋᑦ ᑕᑯᔭᖅᑐᖃᑦᑕᑎᓪᓗᒋᓪᓗ 
ᐃᓗᕕᖅᑕᐅᓯᒪᕕᖏᓐᓄᑦ ᐃᓚᖏᑕ ᐃᓅᒍᓐᓃᓚᐅᕐᓯᒪᔪᒥᓃᑦ 
ᖃᓪᓗᓈᑦ ᓄᓇᖓᓐᓂ ᐋᓐᓂᐊᕕᓕᐊᕐᓯᒪᓪᓗᑎᒃ, 
ᐊᓂᒍᐃᔪᓐᓇᖁᓪᓗᒋᑦ ᐃᓚᒌᑦ.

ᐱ) ᐱᔪᓐᓇᕐᓯᑎᑦᑎᒋᐊᕐᓂᖅ ᐃᓄᐃᑦ 
ᐊᐅᓚᑦᑎᒍᓐᓇᕐᓂᖏᓐᓂᒃ

ᑎᓕᓯᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

• ᖃᐅᔨᒪᒋᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ ᑲᓇᑕᐅᓪᓗ 
ᐱᖃᖅᑎᑦᑎᒐᓗᐊᕐᒪᖔᑕ ᐃᓄᓐᓄᑦ ᐊᑑᑎᓕᓐᓂᒃ 
ᐱᓇᓱᐊᕋᔅᓴᓂᓪᓗ ᐊᔾᔨᐅᖏᑦᑐᑦ ᐱᔭᕆᐊᖃᕐᐸᑦᑕᖏᑦ 
ᐊᒻᒪᓗ ᐃᓕᖅᑯᓯᖅᑎᒍᑦ ᓯᕗᓪᓕᐅᑎᒋᐊᖃᕐᐸᑦᑕᖏᑦ 
ᑲᒪᒋᔭᐅᑦᑎᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᑲᓇᑕᐅᑉ ᑐᑭᑖᕈᑎᖃᖃᑦᑕᓂᐊᖅᑎᓪᓗᒋᑦ ᑲᑎᒪᔨᐅᕕᑦᑎᒍᑦ, 
ᐃᓅᓯᓕᕆᓂᑦᑎᒍᑦ ᒪᑭᒪᓇᓱᐊᕈᑎᑎᒍᓪᓗ ᐊᑦᑐᐃᕙᑦᑐᓂᒃ 
ᐃᓄᓐᓂᒃ.

ᐱᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

ᕿᑭᖅᑕᓂ ᐃᓄᐃᑦ ᓇᒻᒥᓂᖅ-ᐊᐅᓚᑦᑎᒍᓐᓇᑦᑎᐊᓚᐅᕐᓯᒪᒻᒪᑕ 
ᓄᓇᓕᓐᓄᑦ ᑲᑎᑕᐅᓚᐅᖅᑎᓐᓇᒋᑦ. 1900ᖏᓐᓄᑦ ᑎᑭᑦᑐᒍ, 
ᐃᓄᐃᑦ ᖃᐅᑕᒫᑦ ᐃᓅᓯᖃᖃᑦᑕᓚᐅᖅᑐᑦ ᐊᖑᓇᓱᑦᑎᐅᓪᓗᑎᒃ 
ᑲᓇᑕᒥᐅᑦ ᒪᓕᒐᖏᓐᓂᒃ ᐱᓕᕆᕕᖏᓐᓂᓪᓗ ᐊᑐᓗᐊᕋᑎᒃ. 
ᖃᐅᔨᒪᒐᑦᑕ ᑕᐃᒫᒃ, ᑕᒪᓐᓇ ᐊᓯᔾᔨᓪᓚᕆᓚᐅᕐᓯᒪᔪᖅ ᒪᓕᑦᑐᒍ 
ᑐᖏᓕᐊᓂ ᐅᓇᑕᕐᔪᐊᕐᓂᐅᓚᐅᕐᓯᒪᔪᖅ ᓄᓇᕐᔪᐊᕐᒥ. 
ᑐᑭᑖᕈᑎᒥᓃᑦ ᐊᑦᑐᐃᓯᒪᔪᑦ ᖃᓄᓕᒫᖅ ᐃᓄᐃᑦ ᐃᓅᓯᖏᓐᓄᑦ, 
ᐱᖃᓯᐅᑎᓪᓗᒋᑦ ᒪᑯᐊ ᐊᖑᓇᓱᖃᑦᑕᓂᕐᒧᑦ ᑭᓪᓕᓕᐊᖑᔪᑦ, 
ᐃᓕᓐᓂᐊᕆᐊᖃᑦᑕᕆᐊᖃᓕᖅᑎᑕᐅᓂᖅ ᐊᒻᒪᓗ ᐋᓐᓂᐊᕕᓐᓄᑦ 
ᐊᐅᓪᓚᖅᑎᑕᐅᖃᑦᑕᓕᕐᓂᖅ, ᐊᑐᓕᖅᑎᑕᐅᓯᒪᒻᒪᑕ ᓄᑖᕐᒥᒃ 
ᐊᐅᓚᑦᑎᔾᔪᓯᕐᒥᒃ ᐊᑐᓕᖅᑐᑎᒃ ᐃᓄᓐᓄᑦ ᖃᐅᔨᒪᔭᐅᙱᑎᐊᖅᑐᒥᒃ. 
ᐊᒥᓱᓂᒃ ᐊᕐᕌᒍᓂᒃ, ᐃᓄᐃᑦ ᓇᒻᒥᓂᖅ ᐊᐅᓚᑦᑎᓂᕐᒧᑦ 
ᑭᒡᒐᑐᖅᑕᐅᓚᐅᕐᓯᒪᙱᑦᑐᑦ ᐅᕝᕙᓘᓐᓃᑦ ᑐᑭᑖᕈᑎᖃᕐᐸᑦᑐᓄᑦ 
ᐅᖃᕐᕕᖃᕋᑎᒃ. ᑮᔅ ᑯᕉ, ᐃᓕᓐᓂᐊᕐᓯᒪᔪᖅ ᐊᒻᒪᓗ ᐊᐅᓚᑦᑎᓂᕐᒧᑦ 
ᐃᖅᑲᓇᐃᔭᖅᑎ ᐃᓄᑦᑎᑑᕈᓐᓇᑎᐊᖅᑐᖅ, ᐃᖅᑲᓇᐃᔭᓚᐅᕐᓯᒪᔪᖅ 
ᕿᑭᖅᑕᓂ ᐊᕐᕌᒍᒐᓴᓐᓂᒃ. ᑎᑎᕋᓚᐅᕐᓯᒪᔪᖅ ᒐᕙᒪᒃᑯᓐᓂ 

ᑐᑭᑖᕈᑕᐅᕙᑦᑐᓂᒃ 1960ᖏᓐᓂ ᑕᐃᓪᓗᒍ “ᑲᑎᓯᒪᔪᑦ ᖃᓪᓗᓈᑦ 
ᓄᓇᖓᓐᓂ ᐱᓕᕆᔾᔪᓯᖅ ᐊᒻᒪᓗ ᐱᐅᕐᓂᓴᐅᕐᓂᕋᐃᓂᖅ 
ᐊᐅᓚᑦᑎᔾᔪᓯᕐᒥᒃ, ᐅᕝᕙᓘᓐᓃᑦ ‘ᐊᑖᑕ ᖃᐅᔨᒪᓂᕐᓴᐅᒻᒪᑦ’”:

ᐅᑭᐅᖅᑕᖅᑐᒥ ᓄᓇᖃᖅᑳᕐᓯᒪᔪᑦ, 
ᐊᕕᑦᑐᕐᓯᒪᔪᑦ ᐃᓚᒌᑎᒍᑦ ᐊᒻᒪᓗ 
ᓄᓇᓕᑦᑎᒍᑦ, ᓂᐱᖃᖅᑎᔅᓴᖃᓗᐊᕋᑎᒃ, 
ᐊᐅᓚᑕᐅᓗᐊᓕᕐᖓᑕ ᐋᖅᑭᔅᓱᐃᓯᒪᔪᓄᑦ 
ᖃᓪᓗᓈᑦ ᓄᓇᖓᓐᓂᒥᐅᓄᑦ. ᖃᓪᓗᓈᑦ 
ᓄᓇᖓᓐᓂ ᐊᐅᓚᑦᑎᔩᑦ ᐊᑐᕐᓯᒪᒻᒪᑕ 
ᐊᑲᐅᒋᔭᕐᒥᒍᑦ ᐱᔪᓐᓇᕐᓂᕐᓴᐅᒐᒥᒃ ᐊᓪᓛᑦ 
ᐱᐅᓂᕐᐹᖑᓱᒋᔭᖓᓐᓂᒃ ᐊᑐᕐᓯᒪᔪᑦ 
ᓄᓇᖃᖅᑳᕐᓯᒪᔪᓄᑦ ᐅᖃᖃᑎᖃᓚᐅᕋᑎᒃ 
ᐸᕐᓇᐅᑎᖏᑕ ᒥᔅᓵᓄᑦ ᐅᕝᕙᓘᓐᓃᑦ 
ᓄᓇᖃᖅᑳᕐᓯᒪᔪᓄᑦ ᐊᖏᖅᑕᐅᑎᓚᐅᕋᑎᒃ 
ᑲᔪᓯᔪᓐᓇᕐᒪᖔᕐᒥᒃ.53

ᕿᑭᖅᑕᓂ ᐃᓄᐃᑦ ᐃᓱᒪᒋᔭᒥᓐᓂᒃ ᐱᔪᓐᓇᕐᓯᓯᒪᔪᑦ ᐅᑭᐅᖅᑕᖅᑐᒥ 
ᒐᕙᒪᖃᕐᕕᒻᒥ ᑐᑭᑖᕈᑕᐅᕙᑦᑐᓂᒃ 1967 ᑭᖑᓂᐊᒍᑦ, 
ᐅᑭᐅᖅᑕᖅᑐᒥ ᒐᕙᒪᖃᕐᕕᒻᒥ ᒪᓕᒐᓕᐅᕐᕕᒃ ᐋᖅᑭᑦᑕᐅᒻᒪᑦ 
ᔨᐊᓗᓇᐃᕝᒥ. 1970 ᐊᑐᓯᑎᓪᓗᒋᑦ, ᐃᓄᐃᑦ ᐃᓚᐅᓯᓚᐅᕐᓯᒪᔪᑦ 
ᐊᕕᑦᑐᕐᓯᒪᕕᒻᒥ ᓄᓇᓕᓐᓂᓗ ᑐᑭᑖᕈᑎᖃᖃᑦᑕᓂᕐᒥᒃ 
ᐱᖃᑕᐅᕙᓕᖅᑐᑎᒃ ᕿᑭᖅᑖᓗᒻᒥ ᑲᑎᒪᔨᓂᒃ, Hᐊᒪᓚᒃᑯᓐᓂ 
ᑲᑎᒪᔨᓂᒃ ᐊᒻᒪᓗ ᐃᓪᓗᓕᕆᔨᒃᑯᓐᓂ. ᐃᓄᐃᑦ ᐃᓚᐅᓂᖏᑦ 
ᑭᓪᓕᖃᐃᓐᓇᕋᔪᖃᑦᑕᕐᓯᒪᔪᑦ ᐊᒥᓲᙱᑦᑐᓄᑦ ᓇᓖᕌᕋᔅᓴᓄᑦ 
ᓈᒻᒪᒋᔭᐅᔪᓂᒃ ᖃᓪᓗᓇᕐᓄᑦ. ᐋᖅᑭᑦᑕᐅᓂᒥᓂᖓᑦ ᐃᓄᐃᑦ 
ᑕᐱᕇᔅᓴᒃᑯᑦ ᑲᓇᑕᒥ 1971ᒥ, ᓯᕗᓪᓕᕐᐹᖑᓪᓗᑎᒃ ᐃᓅᓪᓗᑎᒃ 
ᓄᓇᑖᕐᓂᕐᒧᑦ ᑲᑐᔾᔨᖃᑎᒌᙳᓚᐅᕐᓯᒪᔪᑦ ᐊᒻᒪᓗ ᓯᕗᓪᓕᐅᓯᒪᔪᑦ 
ᐃᒫᒃ ᑕᐃᔭᐅᕙᓕᖅᑐᑎᒃ ᐃᓄᐃᑦ ᑕᐱᕇᑦ ᑲᓇᑕᒥ, ᐃᓄᓐᓂᒃ 
ᓂᐱᖃᓐᓇᕐᓯᑎᑦᑎᓂᕐᓴᐅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ 
ᐱᓕᕆᔾᔪᑕᐅᕙᑦᑐᓂᒃ. ᑕᒪᑐᒪ ᑭᖑᓂᐊᓂ ᒪᑯᐊ ᓴᖅᑭᕐᓯᒪᔪᑦ 
ᕿᑭᖅᑖᓗᒻᒥ (ᒫᓐᓇ ᑕᐃᔭᐅᕙᓕᖅᑐᖅ ᕿᑭᖅᑕᓂ) ᐃᓄᐃᑦ 
ᑲᑐᔾᔨᖃᑎᒌᖏᑦ 1975ᒥ, ᐊᒻᒪᓗ ᑐᙵᕕᒃᑯᑦ ᑎᒥᖓᑦ ᓄᓇᕗᒻᒥ 
1982ᒥ, ᐋᖅᑭᑦᑕᐅᓚᐅᕐᓯᒪᔪᖅ ᐋᔩᕈᑎᖃᕋᓱᖃᑦᑕᓂᐊᕐᖓᑕ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ (NLCA). 

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᑲᑦᑐᖓᐃᖅᑎᑦᑎᓚᐅᕐᓯᒪᔪᑦ 
ᐃᓄᓐᓂᒃ ᐊᖏᕈᑎᖃᕐᓂᕐᒧᑦ ᐱᙳᖅᑎᑕᐅᓂᐊᕐᓂᖓᓐᓄᑦ ᓄᑖᖅ 
ᒐᕙᒪᖃᕐᕕᐅᓂᐊᓕᖅᑐᖅ—ᓄᓇᕗᑦ—ᑭᒃᑯᑐᐃᓐᓇᕐᓅᖓᔪᒥᒃ 
ᒐᕙᒪᖃᕋᔭᖅᑐᓂ ᐊᔾᔨᐅᖏᑦᑐᒥᒃ ᐃᓕᓴᕆᔭᐅᓯᒪᓂᖃᙱᓪᓗᑎᒃ 
ᐃᓄᓐᓄᑦ ᑭᓯᐊᓂ ᐊᑐᖅᑎᑦᑎᓗᑎᒃ ᓴᐳᔾᔨᕐᓂᒥᒃ ᐃᓄᐃᑦ 
ᐅᖃᐅᓯᖓᓐᓂᒃ, ᐃᓕᖅᑯᓯᖓᓐᓂᒃ ᑲᒪᒋᔪᒪᔭᖏᓐᓂᓪᓗ. 
ᓄᑖᖅ ᒐᕙᒪᖃᕐᕕᐅᓕᖅᑐᖅ ᐱᙳᖅᑎᑕᐅᒻᒪᑦ 
1999ᒥ, ᓂᕆᐅᓐᓂᖅᑕᖃᓪᓚᕆᓚᐅᕐᓯᒪᔪᖅ ᐃᓄᐃᑦ 
ᐊᐅᓚᑦᑎᓂᐊᓕᑕᐃᓐᓇᕐᓂᖏᓐᓂᒃ ᓇᒻᒥᓂᖅ ᓯᕗᓂᔅᓴᒥᓐᓂᒃ. 
ᒥᐊᓕ ᓴᐃᒪᓐ, ᑲᓇᑕᒧᑦ ᑭᒡᒐᑐᖅᑎ ᐃᓄᐃᑦ ᐅᑭᐅᖅᑕᖅᑐᒥ 
ᑲᑎᒪᔨᓄᑦ, ᐅᖃᔪᔪᖅ:



31ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

…ᐋᖅᑭᓯᒪᓂᕆᓂᐊᖅᑕᖓ 
ᓄᓇᕗᑦ ᑲᒪᓂᐊᓕᖅᑎᓪᓗᒍ 
ᖄᖐᓐᓈᖅᑕᐅᖃᑦᑕᔾᔮᕈᓐᓃᖅᑐᖅ ᑕᐃᒫᒃ 
ᑐᑭᓕᒃ … ᓯᕗᓪᓕᕐᐹᑦᑎᐊᒥ ᑲᓇᑕᒥᐅᑦ 
ᐊᑐᕐᓯᒪᔭᖏᓐᓂ, ᐃᓚᖓ ᐱᖃᓯᐅᑎᓇᒍ 
ᒫᓂᑑᐸᐅᑉ ᐱᙳᖅᑎᑕᐅᓂᒥᓂᖏᑦ 
1870ᒥ, ᐃᓚᒋᔭᐅᔪᖅ ᒐᕙᒪᑐᖃᒃᑯᓐᓂ-
ᑭᓪᓕᖃᕐᕕᖏᓐᓂ-ᐅᑭᐅᖅᑕᖅᑐᒥ 
ᑲᑐᔾᔨᖃᑎᒌᓄᑦ ᐱᖃᑕᐅᔪᓐᓇᕐᓯᑎᑕᐅᕗᖅ 
ᐱᔾᔪᑎᖃᖅᑐᑎᒃ ᓄᓇᖃᖅᑳᕐᓯᒪᔪᓄᑦ 
ᑐᕌᖓᔪᒥᒃ ᐋᖅᑭᒋᐊᕐᓯᒪᔪᒥᒃ 
ᐱᕕᖃᖅᑎᑦᑎᓂᕐᒥᒃ ᓇᒻᒥᓂᖅ-
ᐊᐅᓚᑦᑎᔪᓐᓇᓂᕐᒧᑦ. ᑕᒪᓐᓇ 
ᐊᐅᓚᔾᔭᐃᒋᐊᕐᓂᓪᓚᕆᕗᖅ.54

17ᓂᒃ ᐊᕐᕌᒍᓂᒃ ᑕᐃᒪᙵᑦ ᐊᖏᕈᑕᐅᓚᐅᕐᓯᒪᒻᒪᑕ 
ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ 11 ᐊᕐᕌᒍᑦ 
ᐊᓂᒍᖅᑎᓪᓗᒋᑦ ᑕᒪᐃᙵᑦ ᓄᓇᕗᑦ ᐱᙳᖅᑎᑕᐅᓚᐅᕐᓯᒪᒻᒪᑦ, 
ᓂᕆᐅᒋᔭᐅᒋᐊᙵᓚᐅᕐᓯᒪᔪᑦ ᓱᓕ ᑲᔪᓯᑎᑕᐅᓯᒪᙱᑦᑐᑦ. ᐹᓪ 
ᖁᐊᓴ, ᐋᔩᖃᑎᒌᑦᑎᓄᑦ ᐃᓚᒋᔭᐅᓚᐅᕐᓯᒪᔪᖅ ᓄᓇᑖᕈᑎᓄᑦ, 
ᐅᖃᐅᓯᖃᓚᐅᕐᓯᒪᔪᖅ ᖁᓅᒻᒥᕐᓯᒪᓂᕐᒥᓂᒃ ᐃᒫᒃ:

ᐊᒥᓱᑎᒍᑦ ᐃᓅᓪᓗᑕ ᐃᓱᒪᓚᐅᕐᓯᒪᔪᒍᑦ 
ᓄᓇᕗᒻᒥ ᐊᔾᔨᒋᙱᑕᖓᓂᒃ 
ᐱᓕᕆᔾᔪᓯᖃᕋᔭᕆᐊᔅᓴᑎᓐᓂᒃ ᑐᕌᖓᓂᕐᓴᓂᒃ 
ᐃᓄᓐᓄᑦ. ᑭᒃᑯᑐᐃᓐᓇᕐᓅᖓᓗᓂ ᒐᕙᒪ, 
ᑭᓯᐊᓂ ᑐᕌᖓᓂᕐᓴᐅᓗᓂ ᐃᓄᓐᓄᑦ 
ᐃᓄᐃᓪᓗ ᐱᐅᓯᖓᓐᓄᑦ. ᒪᓕᒐᓕᐅᕐᕕᕗᑦ 
ᐃᓄᖃᕐᓂᕐᓴᐅᓕᕋᓗᐊᖅᑎᓪᓗᒍ, 
ᓱᓕ ᐊᐅᓚᓂᖃᕐᖓᑦ ᖃᓪᓗᓈᖅ 
ᐱᐅᓯᖓᑎᑐᑦ, ᐃᒻᒪᖃ ᐱᔾᔪᑎᒋᓪᓗᒍ 
ᐃᓚᒋᔭᐅᒋᐊᖃᕋᑦᑕᖃᐃ ᓱᓕ ᒐᕙᒪᒃᑯᑎᑐᑦ 
ᐊᐅᓚᑦᑎᔾᔪᓯᕐᒥᒃ.55

ᐅᑉᐱᕈᓱᑦᑐᖓ ᐱᒻᒪᕆᐊᓘᒐᔭᕆᐊᖓ ᐊᑐᖅᑕᐅᑉᐸᑦ 
ᓇᓕᒧᔅᓯᑎᑦᑎᓂᖅ ᑕᒪᑐᒥᖓ ᐃᓕᓴᕐᓯᑦᑎᐊᕈᑕᐅᒐᔭᖅᑐᖅ ᓄᓇᕗᒻᒥ 
ᒪᓕᒐᓕᐅᕐᕕᒻᒥ, ᒪᓕᓪᓗᑎᒃ ᐊᑐᕈᑎᒋᔪᒫᕐᓂᐊᕐᓯᒪᔭᖏᑦ ᓄᓇᕗᒻᒥ 
ᓄᓇᑖᕐᓂᕐᒧᑦ ᐋᔩᖃᑎᒌᓐᓃᑦ, ᐃᓄᐃᑦ ᑐᕌᒐᖏᑦ ᐊᑐᕈᒪᓯᒪᔭᖏᓪᓗ 
ᑲᔪᓯᑎᑕᐅᔭᕆᐊᖃᕐᖓᑕ ᐊᖅᑯᑎᒋᓗᒋᑦ ᓄᓇᕗᑦ ᒐᕙᒪᒃᑯᖏᑦ, 
ᑲᑐᔾᔨᖃᑎᖃᓪᓚᑦᑖᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 
ᐃᓄᐃᑦ 85%-ᖑᒻᒪᑕ ᓄᓇᕗᓕᒫᒥ ᐃᓄᖏᓐᓂᒃ, ᐊᒻᒪᓗ 

ᑕᒪᓐᓇ ᓴᖅᑭᔮᖅᑎᑕᐅᒋᐊᖃᕐᖓᑦ ᐃᓕᓴᕆᔭᐅᓯᒪᑦᑎᐊᕐᓗᓂ 
ᐃᑉᐱᒍᓱᓪᓗᑎᓪᓗ ᐱᔭᕆᐊᖃᖅᑕᖏᓐᓂᒃ ᐊᒻᒪᓗ ᐱᖁᔭᕐᔪᐊᖅᑎᒍᑦ 
ᐱᔪᓐᓇᐅᑎᖏᓐᓂᒃ ᐊᒥᓲᙱᑦᑐᑦ ᖃᓪᓗᓈᑦ ᓄᓇᖃᖃᑕᐅᔪᑦ. 
ᑕᐃᒫᔅᓴᐃᓐᓇᖅ ᐅᑉᐱᕆᔭᖃᕐᒥᒻᒪᑕ ᐊᑐᖅᑎᑕᐅᔪᒥᒃ ᑯᐸᐃᒻᒥ, 
ᐅᐃᕖᑦ ᑐᕌᒐᖏᑦ ᐊᑐᕈᒪᓯᒪᔭᖏᓪᓗ ᓯᕗᓪᓕᐅᔾᔭᐅᖃᑦᑕᕐᖓᑕ 
ᐱᔾᔪᑎᒋᓪᓗᒍ 80%ᒋᒻᒪᒋᑦ ᑯᐸᐃᒃ ᐃᓄᖏᑕ.

ᒪᓕᑦᑐᖅ ᑖᔅᓱᒪᙵᑦ ᐅᑉᐱᕆᔭᐅᔪᒥᒃ ᓄᓇᕗᑦ ᒐᕙᒃᑯᖏᑦ 
ᐊᐅᓚᑦᑎᖃᑦᑕᕆᐊᖃᕐᖓᑕ ᖃᐅᑕᒫᑦ ᐊᐅᓚᓂᖏᓐᓂᒃ 
ᒪᓕᓪᓗᑎᒃ ᑲᒪᒋᔭᔅᓴᖅᑖᕆᓯᒪᔭᖏᓐᓂᒃ ᑲᒪᒋᔭᔅᓴᒫᖏᓐᓂᓪᓗ 
ᐃᓄᓐᓄᑦ ᒪᓕᑦᑐᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ. 
ᐃᓚᖏᑦ ᑲᒪᒋᔭᔅᓴᖓᑦ, ᑎᑎᕋᕐᓯᒪᔪᖅ ᐃᓛᒃᑯᑦ 32ᒥ, 
ᒐᕙᒪᒃᑯᑦ ᐃᓄᓐᓄᑦ “ᐱᕕᖃᖅᑎᑦᑎᒋᐊᓖᑦ ᐱᖃᑕᐅᓂᕐᒧᑦ 
ᐱᕙᓪᓕᐊᑎᑦᑎᓂᕐᒥ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒥᓪᓗ 
ᐊᑐᐊᒐᕐᓂᑦ, ᐱᖃᓯᐅᑎᓪᓗᒋᑦ ᐱᓕᕆᔾᔪᓯᖏᑦ ᑲᔪᓯᑎᑦᑎᓂᕐᒧᑦ,” 
ᐊᒻᒪᓗ ᑕᐃᒪᐃᑦᑐᑦ ᐊᑐᐊᒐᑦ, ᐱᓕᕆᐊᑦ ᐱᔨᑦᑎᕋᐅᑏᓪᓗ 
“ᐊᑐᖅᑎᑦᑎᔭᕆᐊᓖᑦ ᐃᓄᐃᑦ ᑐᕌᒐᔅᓴᖏᓐᓂᒃ ᐱᔾᔪᑎᖏᓐᓂᓪᓗ.” 
ᑕᐃᒪᒃ ᐅᖃᐅᓯᖃᕋᒪ ᐊᑖᓂ, ᐊᑑᑎᓕᓐᓂᒃ ᑐᓴᕆᐊᕐᕕᖃᖃᑦᑕᓂᕐᒥᒃ 
ᐱᖃᑕᐅᑎᑦᑎᖃᑦᑕᓂᕐᒥᓪᓗ ᐋᖅᑭᒋᐊᕐᓯᒋᐊᓖᑦ 
ᐊᑐᓕᖅᑎᑕᐅᑦᑎᐊᕈᓐᓇᖁᓪᓗᒍ ᑖᓐᓇ ᐊᑐᖅᑎᑕᐅᒋᐊᖃᕐᓯᒪᔪᖅ.

ᓄᓇᕗᑦ ᒐᕙᒪᒃᑯᖏᑦ ᑲᒪᒋᔭᔅᓴᖃᓗᐊᕐᒥᔪᑦ ᑎᑎᕋᕐᓯᒪᓂᖓᓂ 
35 ᐱᖁᔭᕐᔪᐊᑉ, ᐃᓕᓴᕐᓯᓯᒪᓪᓗᓂ ᓇᓗᓇᐃᕐᓯᓯᒪᓪᓗᓂᓗ 
ᐊᑐᖅᑐᓂᒃ ᓄᓇᖃᖅᑳᕐᓯᒪᔪᑦ ᐊᒻᒪᓗ ᐊᖏᕈᑎᑎᒍᑦ 
ᐱᔪᓐᓇᐅᑎᓂᒃ, ᐊᒻᒪᓗ ᒪᓕᑦᑐᒋᑦ ᑭᖑᓪᓖᑦ ᒪᓕᑦᑐᑦ 
ᐃᖅᑲᖅᑐᐃᕕᔾᔪᐊᒃᑯᑦ ᑲᓇᑕᒥ ᑐᑭᑖᕈᑕᐅᓯᒪᔪᑦ. ᒎᕆᓐ (1984)56 
ᐊᒻᒪ ᓯᐱᐅᕈ (1990)57 ᐋᖅᑮᓚᐅᕐᓯᒪᔪᑦ ᓇᓗᓇᐃᕐᓯᓪᓗᑎᓪᓗ 
ᑲᒪᒋᔭᔅᓴᖓᓐᓂᒃ ᐊᖏᔪᖅᑳᖃᕐᕕᐅᑉ ᐊᐅᓚᓂᖃᕐᓗᑎᒃ 
ᐸᐸᑦᑎᔨᒋᔭᐅᓗᑎᒃ ᑲᒪᒋᕙᑦᑕᖏᓐᓂᒃ ᓄᓇᖃᖅᑳᕐᓯᒪᔪᓄᑦ, ᐊᒻᒪᓗ 
ᐱᔾᔪᑎᖃᖅᑎᑎᑦᑎᐊᖃᑦᑕᕐᓗᑎᒃ ᐊᐅᓚᑦᑎᓂᖏᓐᓂᒃ ᓴᐳᑎᔭᐅᓯᒪᔪᑦ 
ᐱᔪᓐᓇᐅᑏᑦ ᐅᓚᕕᑕᐅᑎᓪᓗᒋᑦ ᒪᓕᑦᑕᐅᑎᓐᓇᒋᓪᓘᓐᓃᑦ. 
ᐃᖅᑲᖅᑐᐃᕕᔾᔪᐊᖅ ᓇᓗᓇᐃᕐᓯᒋᐊᔪᒻᒥᔪᖅ ᓄᓇᖃᖅᑳᕐᓯᒪᔪᑦ 
ᐱᔪᓐᓇᐅᑎᖏᑦ ᑐᑭᓕᐅᖅᑕᐅᑦᑎᐊᖃᑦᑕᕆᐊᓖᑦ 
“ᐃᑉᐱᒍᓱᑦᑎᐊᕐᓗᑎᒃ ᓄᓇᖃᖅᑳᕐᓯᒪᔪᑦ ᐃᓱᒪᒋᔭᖓᓐᓂᒃ.” 
ᑕᒪᒃᑯᐊ ᐊᑐᖁᔨᔾᔪᑕᐅᓯᒪᔪᑦ ᐊᑐᖃᑦᑕᕆᐊᖃᕐᓂᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑕ ᑐᓴᕆᐊᕐᕕᖃᖃᑦᑕᓂᕐᒥᒃ ᐃᓄᓐᓂᒃ ᐊᒻᒪᓗ 
ᐃᓚᐅᑎᑦᑎᓚᑦᑖᖃᑦᑕᕐᓗᑎᒃ ᑕᒪᕐᒥᒃ ᑐᑭᑖᕈᑎᖃᕋᓱᑦᑎᓪᓗᒋᑦ.

ᐃᓛᒃᑯᑦ 23 ᓇᓛᓂ, ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ 
ᐱᖃᓯᐅᔾᔨᓯᒪᒻᒪᑦ ᐱᔾᔪᑎᖓᓐᓂᒃ ᐊᒥᓱᕈᖅᑎᑦᑎᒋᐊᕆᐊᖃᕐᓂᐅᑉ 
ᐃᓄᓐᓂᒃ ᐱᖃᑕᐅᕙᑦᑐᓂᒃ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑐᓂᒃ 
ᑭᒡᒐᖅᑐᐃᔨᐅᓂᕐᒧᑦ ᐃᖅᑲᓇᐃᔮᖃᕐᓂᕐᒥ, ᑕᒪᓐᓇ ᑐᑭᓕᒃ 85 
ᐳᓴᓐᑎᖏᑦ ᐃᓄᐃᑦ ᐃᖅᑲᓇᐃᔭᕐᓗᑎᒃ ᑕᒪᕐᒥᒃ ᐃᖅᑲᓇᐃᔭᕐᕕᐅᔪᓂᒃ 
ᐱᓕᕆᕕᐅᔪᓂᓪᓗ. ᑖᓐᓇ ᑐᕌᒐᔅᓴᓕᐊᖑᓯᒪᔪᖅ ᓱᓕ 
ᑎᑭᑕᐅᓂᐅᓴᙱᑦᑐᖅ: ᒫᓐᓇ ᐃᓄᐃᑦ ᑭᒡᒐᖅᑐᐃᔪᑦ 45 
ᐳᓴᓐᑎᖏᓐᓃᑦᑐᑦ. ᓄᓇᕗᑦ ᒐᕙᒪᒃᑯᖏᑦ ᐊᑑᑎᖃᕐᓗᑎᒃ 
ᑎᓕᐅᕆᔨᐅᓂᐊᖅᑲᑕ ᐃᓄᐃᑦ ᐱᔪᒪᓯᒪᔭᖏᓐᓄᑦ ᖃᐅᑕᒫᑦ 
ᐊᐅᓚᓂᕆᕙᑦᑕᖏᓐᓂ, ᑕᒪᓐᓇ ᐋᖅᑭᑕᐅᑦᑎᐊᕆᐊᓕᒃ. 

ᓄᓇᕗᑦ ᐊᔪᙱᑎᐊᖅᑐᓂᒃ ᐃᓄᖃᐅᖓᑦ ᐃᑲᔪᖅᑐᐃᕙᑦᑐᓂᒃ 
ᐃᓄᐃᑦ ᐱᔾᔪᑎᖏᓐᓂᒃ ᐊᕕᑦᑐᕐᓯᒪᕕᒻᒥ, ᒐᕙᒪᖃᕐᕕᒻᒥ 
ᒐᕙᒪᑐᖃᒃᑯᓐᓂᓗ. ᐱᒻᒪᕆᐊᓘᕗᖅ ᑕᒪᕐᒥᒃ 
ᐃᓄᐃᑦ ᑐᑭᓯᑦᑎᐊᕆᐊᖃᕐᓂᖏᑦ ᖃᓄᖅ ᒐᕙᒪᒃᑯᑦ 
ᐊᐅᓚᓂᖃᓲᖑᒻᒪᖔᑕ, ᐊᒻᒪᓗ ᖃᓄᖅ ᐃᓚᐅᓕᕈᓐᓇᕐᒪᖔᑕ 
ᑐᑭᑖᕈᑎᖃᖃᑦᑕᓂᕐᒥᒃ. ᐆᑦᑑᑎᒋᓗᒍ, ᑕᒪᕐᒥᓕᒫᐸᓗᒃ 
ᑲᓇᑕᒥᐅᑦ ᐃᓱᒪᖃᖃᑦᑕᕋᓗᐊᖅᑎᓪᓗᒋᑦ ᐊᕕᑦᑐᕐᓯᒪᓂᖏᑦ 
ᑲᒪᒋᔭᔅᓴᒫᑦ ᐊᑐᖅᑕᐅᖁᓯᒪᔭᖏᓐᓂ ᒐᕙᒪᒃᑯᑦ, ᓄᓇᖃᖅᑳᕐᓯᒪᔪᑦ 
ᑎᒥᙳᖅᑎᓯᒪᔭᖏᓐᓂᒃ ᐊᒻᒪᓗ ᑎᒥᐅᔪᓂᒃ ᓴᖅᑭᖅᑎᑕᐅᓯᒪᔪᓂᒃ 
ᓄᓇᑖᕐᓂᕐᒧᑦ ᐊᖏᕈᑎᓂᒃ ᓇᓗᓇᕐᓴᖃᑦᑕᕋᓗᐊᖅᑎᓪᓗᒋᑦ, 
ᐊᑲᐅᙱᓕᐅᕈᑕᐅᓪᓚᑦᑖᕐᖓᑦ ᓄᓇᕗᒻᒥ. ᑕᒪᒃᑯᐊ ᐱᔾᔪᑎᒋᓪᓗᒋᑦ, 
ᐊᑐᖁᔨᔾᔪᑎᖃᖅᑐᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑮᖁᓪᓗᒋᑦ ᐊᐅᓚᑦᑎᓂᕐᒥᒃ ᐃᓕᓐᓂᐊᑎᑦᑎᒍᑕᐅᖃᑦᑕᕋᔭᖅᑐᒥᒃ 
ᐃᑲᔫᑎᖃᕋᔭᖅᑐᒥᒃ ᓄᓇᓕᓐᓂᑦ ᐃᓕᑎᑦᑎᕙᓪᓕᐊᓂᕐᒥᒃ ᐊᒻᒪᓗ 
ᖃᐅᔨᒪᔭᖏᓐᓂᒃ ᑲᑐᑎᒍᑎᖃᖃᑦᑕᓂᕐᒥᒃ ᐱᔾᔪᑎᒋᓪᓗᒋᑦ 
ᐅᑉᐱᕆᔭᐅᔪᑦ ᐊᐅᓚᑦᑎᓂᕐᒧᑦ, ᒐᕙᒪᒃᑯᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ 
ᐱᔪᓐᓇᐅᑎᖏᓐᓂᒃ. ᑕᐃᒫᒃ ᐱᔪᓐᓇᕐᓯᑎᑦᑎᒋᐊᒃᑲᓐᓂᕈᓐᓇᕋᔭᕐᖓᑕ 
ᒐᕙᒪᒃᑯᑎᒍᑦ ᐊᐅᓚᑦᑎᔾᔪᓯᕐᒥᒃ ᐊᒻᒪᓗ ᓄᓇᓕᓐᓂᑦ 
ᐃᓚᐅᑎᑦᑎᓂᕐᒥᒃ ᑲᔪᓯᑎᑕᐅᖁᓪᓗᒋᑦ ᐊᑐᕈᒪᓯᒪᔭᖏᑦ. 

ᐊᐅᓚᑦᑎᓂᕐᒥᒃ ᐃᓕᓐᓂᐊᑎᑦᑎᒍᑕᐅᕙᑦᑐᑦ 
ᐋᖅᑭᑕᐅᑦᑎᐊᕆᐊᓕᐅᒐᓗᐊᑦ ᐱᓇᓱᐊᕈᑕᐅᑦᑎᐊᓂᕐᓴᐅᓗᑎᒃ 
ᑕᒪᒃᑮᓐᓂᒃ ᒐᕙᒪᑐᖃᒃᑯᓐᓂ ᐅᑭᐅᖅᑕᖅᑐᒥᓗ ᒐᕙᒪᒃᑯᓐᓂᑦ 
ᐃᓕᓐᓂᐊᕋᔅᓴᖁᑎᒋᕙᑦᑕᖏᑦ ᐱᔨᑦᑎᕋᐅᑎᒋᕙᑦᑕᖏᓪᓗ 
ᐊᑐᐃᓐᓇᐅᓂᕐᓴᐅᖁᓪᓗᒋᑦ ᓄᓇᓖᑦ ᐃᓗᐊᓂ. 
ᐊᔅᓱᕈᕐᓇᕈᓇᓪᓚᕆᒻᒪᑦ ᓄᓇᓕᓐᓄᑦ ᖃᐅᔨᓇᓱᓪᓗᓂ 
ᑭᓱᓂᒃ ᐊᑐᐃᓐᓇᖅᑕᖃᕐᒪᖔᖅ ᑕᒪᒃᑯᓄᖓ. 
ᐃᓄᓕᕆᔨᓪᓗᐊᑕᐃᑦ ᑐᑭᓯᐅᒪᔾᔪᑎᔅᓴᖅᑕᖃᙱᓗᐊᓲᖑᒻᒪᑕ 
ᐃᓕᓐᓂᐊᕐᓯᒪᙱᓗᐊᓲᖑᒻᒪᑕᓗ. ᑕᒪᓐᓇ ᐱᔾᔪᑎᒋᓪᓗᒍ 
ᑭᐅᔪᓐᓇᖃᑦᑕᓲᖑᙱᒻᒪᑕ ᐊᐱᖅᑯᑕᐅᒐᔪᑉᐸᑦᑐᓄᑦ, 
ᐊᒻᒪᓗ ᖃᓄᖅᑑᕆᐊᖃᑦᑕᓲᖑᒐᑎᒃ ᖃᐅᔨᓇᓱᐊᕐᓂᕐᒥᒃ ᑭᓇ 
ᐃᑲᔪᕈᓐᓇᕋᔭᕐᒪᖔᖅ ᐃᑲᔪᖅᑕᐅᒍᒪᔪᖃᖅᑎᓪᓗᒍ. ᐱᔾᔪᑕᐅᔪᓂᒃ 
ᓴᖑᑎᑦᑎᔭᕆᐊᓖᑦ ᑐᕌᖓᔪᓂᒃ ᐃᑲᔫᖅᑕᐅᔭᕆᐊᖃᕐᐸᑦᑐᓄᑦ 
ᐃᖅᑲᓇᐃᔮᓄᑦ ᐱᑕᖃᕆᐊᓕᒃ ᑕᒪᓐᓇ ᑲᒪᒋᔭᐅᔪᓐᓇᖁᓪᓗᒍ. 
ᑕᒪᑐᒧᖓ ᐊᑦᑐᐊᔪᖅ, ᑲᔪᖏᕆᐊᒃᑲᓐᓂᕈᑎᒋᕙᕋ ᓄᓇᕗᑦ 
ᒐᕙᒪᒃᑯᖏᑦ ᐃᖅᑲᓇᐃᔭᖅᑎᑖᕋᑖᕐᓂᕆᓚᐅᖅᑕᖏᓐᓄᑦ ᒐᕙᒪᒃᑯᓐᓂ 
ᓄᓇᓕᓐᓂᑦ ᑐᖅᑲᑕᕐᕕᐅᓂᐊᖅᑐᓂᒃ ᓯᓚᑖᓂ ᐊᖏᔪᖅᑳᖃᕐᕕᐅᑉ 
ᐃᑲᔫᑎᖃᕐᓂᐊᖅᑐᒥᒃ ᒐᕙᒪᒃᑯᓐᓂᑦ ᐱᔨᑦᑎᕋᐅᑕᐅᕙᑦᑐᓂᒃ 
ᐊᑐᕈᓐᓇᖃᑦᑕᓂᕐᒧᑦ.

ᐃᓄᓕᒫᖅᑎᑎᓪᓗᑎᒃ ᑐᓴᕆᐊᕐᕕᖃᖃᑦᑕᕐᓂᖅ 
ᐋᖅᑭᒋᐊᖅᑕᐅᔭᕆᐊᖃᓪᓚᕆᒻᒥᔪᖅ ᑕᐃᒫᒃ ᐃᓄᐃᑦ 
ᖃᐅᔨᒃᑲᖅᑕᐅᓯᒪᑦᑎᐊᕐᓗᑎᒃ ᐱᕕᔅᓴᖃᖃᑦᑕᓂᐊᕐᖓᑕ 
ᐅᖃᐅᓯᖃᕐᓂᕐᒧᑦ ᐃᓱᒪᒋᔭᖏᓐᓂᒃ ᐊᑐᐊᒐᓕᐊᖑᔪᒪᓯᒪᔪᓄᑦ 
ᒪᓕᒐᓕᐊᖑᔪᒪᓯᒪᔪᓄᓪᓗ, ᐊᒻᒪᓗ ᑐᓂᓯᔭᐅᓯᒪᓗᑎᒃ 
ᓈᒪᑦᑎᐊᖅᑐᓂᒃ ᑐᑭᓯᔭᕐᓂᖅᑐᓂᓪᓗ ᖃᓄᐃᓕᐅᕐᓯᒪᒻᒪᖔᑕ 
ᑐᑭᓯᐅᒪᔾᔪᑎᔅᓴᓂᒃ ᐱᔾᔪᑕᐅᔪᑦ ᓇᓖᕌᕋᔅᓴᐃᓪᓗ ᒥᔅᓵᓄᑦ. 
ᐊᒥᓱᑦ ᓄᓇᓖᑦ ᓈᒻᒪᔅᓴᕈᓐᓃᖃᑦᑕᕐᓯᒪᒻᒪᑕ ᑐᓴᕆᐊᕐᕕᖃᕐᓂᕐᒥ 
ᑲᑎᒪᑎᑦᑎᓂᕐᓂᑦ ᑐᑭᓯᐅᒪᔾᔪᑎᔅᓴᖃᖅᑎᑕᐅᓗᐊᕋᑎᒃ, ᐊᒻᒪᓗ 

ᐅᐸᑦᑕᐅᓯᒪᖃᑦᑕᕋᑎᒃ ᐃᖅᑲᓇᐃᔭᖅᑎᒋᔭᐅᓪᓚᑦᑖᖅᑐᓄᑦ 
ᐅᕝᕙᓘᓐᓃᑦ ᐊᐅᓚᑦᑎᔨᒋᔭᐅᓪᓚᑦᑖᖅᑐᓄᑦ ᑭᐅᖃᑦᑕᕈᓐᓇᖅᑐᓄᑦ 
ᐊᐱᖅᑯᑕᐅᔪᓄᑦ ᐊᒻᒪᓗ ᑲᑦᑐᖓᐃᕈᑎᖃᕋᔭᖅᑐᓄᑦ 
ᑲᒪᒋᔭᖃᕐᓂᐊᓂᕐᒥᒃ ᐃᓱᒫᓘᑎᖏᓐᓂᒃ. ᐊᒻᒪᓗ ᓱᓕ, 
ᓄᓇᓖᑦ ᖃᐅᔨᒪᒻᒪᑕ ᐊᑐᕐᓯᒪᔭᖏᑎᒍᑦ ᐅᖃᐅᓯᕆᕙᑦᑕᖏᑦ 
ᐃᓱᒫᓘᑎᒋᕙᑦᑕᖏᓪᓗ ᐃᓱᒪᒋᔭᐅᙱᑐᐃᓐᓇᕆᐊᖃᕐᓂᖏᓐᓂᒃ 
ᐅᕝᕙᓘᓐᓃᑦ ᐃᓚᓕᐅᔾᔭᐅᙱᑐᐃᓐᓇᕆᐊᖃᕐᓂᖏᓐᓂᒃ 
ᑭᖑᓪᓕᕐᐹᒥ ᑐᑭᑖᕈᑎᖃᓕᖅᑎᓪᓗᒋᑦ. ᓱᓪᓕᑕᐅᓪᓗᓂᓗ, 
ᐊᒥᓱᑦ ᓄᓇᓖᑦ ᐅᑉᐱᕆᔭᖃᕐᖓᑕ ᒐᕙᒪᒃᑯᑦ ᐊᑐᕈᒪᓯᒪᔭᖏᓐᓂᒃ 
ᐃᓱᒪᖃᕇᕐᐸᒻᒪᑕ ᐊᒻᒪᓗ ᑐᓴᕆᐊᕐᕕᖃᑐᐃᓐᓇᓲᖑᓪᓗᑎᒃ 
ᐱᔾᔪᑎᒋᓪᓗᒍ ᒪᓕᒐᖅᑎᒍᑦ ᑕᐃᒪᐃᒋᐊᖃᕋᒥᒃ. ᐊᑐᖅᑕᐅᒐᔪᑦᑐᓂᓗ 
ᑕᒪᓐᓇ ᐅᑭᐅᖅᑕᖅᑐᒥ ᒐᕙᒪᑐᖃᒃᑯᓐᓂᓗ ᒐᕙᒪᒃᑯᓐᓂ 
ᐃᓛᒃᑯᑦ ᑐᓴᕆᐊᕐᕕᖃᖃᑦᑕᕐᓂᖅ ᑖᔅᓱᒥᖓᔅᓴᐃᓐᓇᖅ 
ᐱᔾᔪᑎᖃᖅᑐᑎᒃ. ᑕᒪᓐᓇ ᐊᕕᑦᑐᕐᓯᒪᔪᒥᒃ ᐊᑐᖅᑕᐅᒋᐊᕐᐸᑦᑐᖅ 
ᐊᑲᐅᙱᓕᐅᕈᑕᐅᓪᓚᕆᑉᐸᑦᑐᖅ ᐊᒥᓱᓄᑦ, ᐱᖃᓯᐅᑎᓪᓗᒋᑦ 
ᐊᔾᔨᒌᓕᖃᑦᑕᕐᖓᑕ ᐱᓇᓱᐊᕈᑕᐅᔪᑦ ᐊᒻᒪᓗ ᐊᑐᖅᑕᐅᓇᓱᐊᖅᑐᑦ 
ᐊᔾᔨᒌᙱᑦᑐᓄᑦ ᐱᓕᕆᕕᐅᔪᓄᑦ ᒐᕙᒪᒃᑯᓐᓂ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. ᓈᒻᒪᖏᑦᑐᒥᒃ ᓂᕆᐅᓐᓂᖅᑕᖃᖃᑦᑕᕐᖓᑦ 
ᓄᓇᓖᑦ ᐱᕕᖃᕐᓂᐊᕐᒪᖔᑕ ᐅᑕᖅᑭᑦᑎᐊᕈᓐᓇᓂᐊᕐᒪᖔᑕᓗ 
ᐱᖃᑕᐅᖃᑦᑕᓂᐊᕐᓂᕐᒧᑦ ᐊᒥᓱᐊᖅᑎᕐᓗᑎᒃ ᑖᒃᑯᓂᖓᔅᓴᐃᓐᓇᖅ 
ᐱᔾᔪᑎᓕᓐᓂᒃ.

ᐋᖅᑭᒋᐊᕈᓐᓇᖁᓪᓗᒍ ᐃᓄᓕᒫᖅᑎᑎᓪᓗᑎᒃ 
ᑐᓴᕆᐊᕐᕕᖃᖃᑦᑕᕐᓂᖅ, ᐊᑐᖁᔨᔾᔪᑎᖃᖅᑐᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐋᖅᑮᖁᓪᓗᒋᑦ ᑐᓴᕆᐊᕐᕕᖃᖃᑦᑕᓂᕐᒧᑦ ᐊᑐᐊᒐᕐᓂᒃ 
ᑕᒪᕐᒥᒃ ᓇᒻᒥᓂᖅ, ᑭᒃᑯᑐᐃᓐᓇᕐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᐱᓕᕆᕕᐅᔪᓄᑦ ᐊᑐᖃᑦᑕᖃᕋᔭᖅᑕᖏᓐᓂᒃ ᑐᓴᕆᐊᕐᕕᖃᓕᕋᐃᑉᐸᑕ 
ᐃᓄᓐᓂᒃ. ᑖᒃᑯᐊ ᐊᑐᐊᒐᑦ ᑲᒪᔾᔪᑕᐅᖃᑦᑕᕋᔭᕐᖓᑕ ᐃᓄᐃᑦ 
ᐱᔾᔪᑎᖏᓐᓂᒃ ᐃᓱᒫᓘᑎᖏᓐᓂᓪᓗ, ᓲᕐᓗ ᐃᓚᓕᐅᔾᔨᒋᐊᖃᕐᓂᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᑭᑖᕈᑎᖃᖃᑦᑕᓂᕐᒧᑦ, ᑕᐃᒫᒃ 
ᑎᑎᕋᕐᓯᒪᒻᒪᑕ ᐊᑖᓂ.

ᑐᑭᓯᐅᒪᑦᑎᐊᖏᓐᓂᖅ ᐃᓄᐃᑦ ᐃᓕᖅᑯᓯᖓᓐᓂᒃ ᐊᒻᒪᓗ 
ᐅᑭᐅᖅᑕᖅᑐᒥᒃ ᐃᓚᓕᐅᑎᓯᒪᒻᒥᒻᒪᑦ ᑕᒻᒪᕈᑕᐅᖃᑦᑕᕐᓯᒪᔪᓄᑦ 
ᖃᓪᓗᓈᕐᓄᑦ ᕿᑭᖅᑕᓂ ᖃᐅᔨᓴᕈᑎᒋᓚᐅᖅᑕᖏᓐᓂ 
ᑭᓪᓕᓯᓂᐊᖅᑎᒃᑯᑦ. ᐃᓱᒪᒋᓪᓗᒋᑦ ᐊᒥᓱᐊᓗᐃᑦ 
ᑕᒫᙶᕐᓯᒪᙱᑦᑐᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᓄᓇᕗᒻᒥ, 
ᐃᓕᖅᑯᓯᖃᖃᑎᒌᙱᑦᑐᓂᒃ ᑐᑭᓯᐅᒪᑦᑎᐊᕆᐊᖃᕐᓂᖅ 
ᓱᓕ ᐱᔾᔪᑕᐅᓪᓚᕆᖃᑦᑕᕐᖓᑦ. ᐊᒥᓱᑦ ᑭᒃᑯᑐᐃᓐᓇᕐᓄᑦ 
ᐱᔨᑦᑎᕋᖅᑏᑦ ᓴᖅᑭᔮᖅᑎᑦᑎᕙᒻᒪᑕ ᐅᔾᔨᕈᓱᑦᑎᐊᖏᓐᓂᖏᓐᓂᒃ 
ᑲᓇᑕᒥᐅᑦ ᐅᑭᐅᖅᑕᖅᑐᒥ ᐊᑐᕐᓯᒪᔭᖏᓐᓂᒃ ᐊᒻᒪᓗ ᐃᓄᐃᑦ 
ᐃᓕᖅᑯᓯᖓᓐᓂᒃ, ᐊᒻᒪᓗ ᖃᐅᑕᒫᑦ ᐃᓅᓯᕆᕙᑦᑕᖏᓐᓂᒃ 
ᐃᓄᐃᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐊᑐᖁᔨᔾᔪᑎᖃᖅᑐᖓ ᓄᓇᕗᑦ 
ᒐᕙᒪᒃᑯᖏᑦ ᑲᓇᑕᐅᓪᓗ, ᐃᑲᔪᖅᑕᐅᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᐋᖅᑮᖁᓪᓗᒋᑦ ᑲᔪᓯᑎᑦᑎᖁᓪᓗᒋᓪᓗ 
ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ ᑕᒪᕐᒥᒃ ᒐᕙᒪᒃᑯᓐᓂᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖏᑦ ᐊᑦᑐᐃᓂᖃᖃᑦᑕᑎᓪᓗᒋᑦ 
ᐃᓄᓐᓂᒃ.

ᐊᒥᓱᓂᑦ ᐊᕐᕌᒍᒐᓴᓐᓂᒃ ᐃᓄᐃᑦ ᐅᑭᐅᖅᑕᖅᑐᒥᐅᑕᐅᓯᒪᒻᒪᑕ, 
ᑐᑭᓯᐅᒪᓂᖅᑖᕐᓯᒪᓪᓚᕆᒻᒪᑕ ᐊᕙᑎᖓᓐᓂᒃ, ᐊᒻᒪᓗ ᖃᓄᖅ 
ᐃᓅᓯᖃᑦᑎᐊᕈᓐᓇᕐᒪᖔᕐᒥᒃ ᑕᐃᒪᐃᑦᑐᒥᒃ ᐊᕙᑎᖓᓐᓂᒃ 
ᐊᒻᒪᓗ ᐃᓅᖃᑎᒌᓪᓗᑎᒃ. ᑕᒪᓐᓇ ᐊᑐᕐᓯᒪᓪᓗᒍ ᐋᖅᑮᓯᒪᒻᒪᑕ 
ᐊᔾᔨᒋᔭᐅᙱᑦᑐᒥᒃ ᐃᓕᓐᓂᐊᕈᓯᕐᒥᒃ ᑐᑭᓯᐅᒪᓂᕐᒥᓪᓗ ᑕᐃᔭᐅᔪᒥᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ). ᐱᖃᓯᐅᔾᔨᓪᓗᓂ ᐃᓚᓐᓂᒃᑯᑦ 
ᑕᐃᔭᐅᕙᑦᑐᒥᒃ ᐃᒫᒃ ᐃᓄᐃᑦ ᖃᐅᔨᒪᔭᑐᖃᖏᑦ, ᐅᕝᕙᓘᓐᓃᑦ 
ᐱᐅᓯᖅᑎᒍᑦ ᐊᕙᑎᑦᑎᓐᓂᒃ ᖃᐅᔨᒪᔭᐅᔪᑦ, ᖃᐅᔨᒪᓂᕆᔭᐅᔪᑦ, ᓲᕐᓗ 
ᖃᓄᖅ ᐃᖏᕐᕋᔭᕆᐊᖃᕐᒪᖔᑕ ᐱᕐᓯᖅᑐᐊᓗᒻᒥ ᐅᕝᕙᓘᓐᓃᑦ ᖃᓄᖅ 
ᖃᐅᔨᔪᓐᓇᕐᒪᖔᑕ ᓇᓄᖅ ᐊᖑᔾᔪᐊᖑᒻᒪᖔᑦ ᐊᕐᓇᕐᓘᒻᒪᖔᕐᓘᓐᓃᑦ 
ᑐᒥᖏᑎᒍᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᑐᓐᓇᑑᙱᒻᒪᑦ, 
ᑭᓯᐊᓂᓕ: ᐱᓂᐊᕐᓂᑐᐃᓐᓇᐅᖏᒻᒪᑦ ᑲᒪᒋᒋᐊᖃᕐᐸᑦᑕᖏᓐᓄᑦ, 
ᑭᓯᐊᓂᓕ ᓱᒻᒪᑦ ᑕᒪᒃᑯᐊ ᐊᑐᖅᑕᐅᔭᕆᐊᖃᕐᐸᒻᒪᖔᑕ 
ᑕᒪᓐᓇᐅᒥᒻᒪᑦ …[ᐃᒪᐃᑦᑑᒻᒪᑦ] ᐃᓚᓕᐅᔾᔨᓂᖅ ᑕᒪᕐᒥᓕᒫᖅ 
ᓄᓇᕐᔪᐊᕐᒥᒃ ᑕᑯᓐᓈᕐᒪᖔᑕ, ᐅᑉᐱᕆᔭᖏᓐᓂᒃ-ᒪᓕᑦᑐᑎᒃ 
ᐱᐅᓯᖏᑦ, ᐆᒪᓂᓕᓐᓄᑦ ᓇᔪᒐᖏᓐᓄᓪᓗ ᐊᕙᑎᒥᒃ ᖃᐅᔨᒪᓂᖅ 
ᐊᒻᒪᓗ ᐊᕙᑎᓕᕆᓂᕐᒥᒃ ᐱᓂᐊᕐᓂᖃᕐᓂᕐᒥᒃ.”58 ᐃᓱᒪᒋᓪᓗᒋᑦ 
ᑕᐃᔅᓱᒪᓂ ᐅᓪᓗᒥᓗ ᐊᑐᕆᐊᖃᖃᑦᑕᕐᓯᒪᔭᖏᑦ ᐃᓄᐃᑦ 
ᐊᓐᓇᐅᒪᓇᓱᐊᖅᑐᑎᒃ, ᐅᑉᐱᕈᓱᑦᑐᖓ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒻᒪᓗ ᖃᐅᔨᒪᓂᑐᖃᐃᑦ ᐃᑉᐱᒋᔭᐅᑦᑎᐊᕆᐊᖃᖅᑐᒋᓪᓗᒋᑦ 
ᐃᓚᓕᐅᔾᔭᐅᓗᑎᓪᓗ ᑕᒪᕐᒥᒃ ᑐᑭᑖᕈᑎᒋᕙᑦᑕᓕᒫᖏᓐᓂ ᓄᓇᕗᑦ.

ᑭᖑᓪᓕᕐᐹᒥ, ᒐᕙᒪᑐᖃᒃᑯᓐᓂ, ᐅᑉᐱᕈᓱᑦᑐᖓ ᑲᓇᑕ 
ᑕᑯᔅᓴᐅᑎᑦᑎᑦᑎᐊᕆᐊᖃᕐᓂᖓᓂᒃ ᑲᑦᑐᖓᐃᕈᑎᖃᕐᓯᒪᓂᖓᓂᒃ 
ᐱᔪᓐᓇᐅᑎᖃᓂᕐᒥᕐᒃ ᓇᒻᒥᓂᖅ-ᒪᑭᒪᑎᔪᓐᓇᕐᓂᖏᓐᓂᒃ ᑕᒪᕐᒥᒃ 
ᓄᓇᖃᖅᑳᕐᓯᒪᔪᓕᒫᑦ, ᐱᖃᓯᐅᑎᓪᓗᒋᑦ ᐃᓄᐃᑦ, ᑲᔪᓯᑎᑦᑎᓗᑎᒃ 
ᑲᑐᔾᔨᖃᑎᒌᑦ ᓄᓇᓕᕐᔪᐊᑦ ᓇᓗᓇᐃᕈᑎᒋᓯᒪᔭᖓᓐᓂᒃ 
ᐱᔪᓐᓇᐅᑎᖏᓐᓄᑦ ᓄᓇᖃᖅᑳᕐᓯᒪᔪᑦ. ᐊᑐᓕᖅᑕᐅᓂᑯ 
ᑲᑐᔾᔨᖃᑎᒌᓄᑦ ᓄᓇᓕᕐᔪᐊᓄᑦ ᑲᑎᒪᕕᔾᔪᐊᕐᓂᖓᓐᓂ 2007ᒥ, 
ᓇᓗᓇᐃᕈᑕᐅᓯᒪᔪᖅ ᐊᑐᕈᓐᓃᑎᑦᑎᓯᒪᒻᒪᑦ ᐊᑭᕋᖅᑐᓂᕐᒥᒃ 
ᓄᓇᖃᖅᑳᕐᓯᒪᔪᓂᒃ, ᐊᑐᖅᑎᑦᑎᒋᐊᕐᓯᒪᓪᓗᓂ ᓈᒪᑦᑎᐊᖅᑐᒥᒃ 
ᐊᑑᑎᓕᒻᒥᓪᓗ ᐱᖃᑕᐅᖃᑦᑕᕆᐊᖃᕐᓂᖏᓐᓂᒃ ᑕᒪᕐᒥᒃ 
ᐱᔾᔪᑕᐅᕙᑦᑐᓂᒃ ᑖᒃᑯᓂᖓ ᐱᔾᔪᑎᓕᓐᓂᒃ, ᐊᒻᒪᓗᑦᑕᐅᖅ 
ᐱᔪᓐᓇᐅᑎᖃᕐᓂᖏᓐᓂᒃ ᐃᓛᒃᑰᖓᒍᓐᓇᓂᕐᒥᒃ ᐊᒻᒪᓗ 
ᐱᓇᓱᐊᕈᑎᖃᕈᓐᓇᓂᕐᒥᒃ ᓇᒻᒥᓂᖅ ᐃᓱᒪᒋᓯᒪᔭᖏᓐᓂᒃ 
ᒪᑭᒪᓇᓱᐊᕐᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ. 
ᑲᓇᑕ ᐃᓚᒋᔭᐅᔪᒻᒪᑦ ᑎᓴᒪᐃᓐᓇᑯᓗᓐᓄᑦ ᓄᓇᓕᕐᔪᐊᖃᕐᕕᓐᓄᑦ 
ᓂᕈᐊᔪᔪᓄᑦ ᐊᑭᕋᖅᑐᖅᑐᑎᒃ ᓇᓗᓇᐃᕈᑕᐅᔪᔪᒥᒃ 
2007ᒥ. ᑭᓯᐊᓂᓕ, ᒫᑦᓯ 2010ᒥ ᑯᐃᓐ ᑭᒡᒐᑐᖅᑎᖓᑕ 
ᐅᖃᐅᓯᖏᓐᓂᒃ, ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᕐᓯᔪᔪᑦ 
ᑲᔪᓯᑎᑦᑎᒍᒫᕐᓂᐊᕐᓂᖏᓐᓂᒃ ᓇᓗᓇᐃᕈᑕᐅᓯᒪᔪᒥᒃ 
“ᐱᐅᓯᖃᕐᓗᑎᒃ ᒪᓕᑦᑎᐊᖅᑐᒥᒃ ᑲᓇᑕᐅᑉ ᐱᖁᔭᕐᔪᐊᖏᓐᓂᒃ 
ᒪᓕᒐᖏᓐᓂᓪᓗ.”59 ᑖᓐᓇ ᓇᓗᓇᐃᕈᑕᐅᓯᒪᔪᖅ, ᒐᕙᒪᒃᑯᑦ 
ᓇᒻᒥᓂᖅ ᖃᐅᔨᒪᖁᔨᓯᒪᓪᓗᑎᒃ, “ᐱᔪᒪᓂᖃᖅᑐᑎᒃ” ᑎᑎᖅᑲᖅ, 
ᓄᖅᑲᖓᔾᔪᑎᔅᓴᖃᙱᑦᑐᖅ ᑲᔪᓯᑎᑦᑎᓂᕐᒧᑦ ᒫᓐᓇ ᑖᔅᓱᒥᖓ 
ᐱᓕᕆᔪᓐᓇᖏᓪᓗᑎᒃ, ᑲᔪᓯᑎᑕᐅᔪᒫᕐᓂᐊᕋᓗᐊᖅᑲᑦ ᑐᕌᒐᔅᓴᖏᑦ 
ᑲᔪᓯᑎᑕᐅᓚᐅᖅᑳᖅᑎᓐᓇᒋᑦ ᑕᒫᓂ ᓄᓇᓕᕐᔪᐊᖃᕐᕕᒻᒥ.

ᐊᑐᖁᔨᔾᔪᑕᐅᔪᖅ

1. ᓄᓇᕗᒻᒥ ᒪᓕᒐᓕᐅᕐᕕᒃ ᐃᓕᓯᓪᓚᑦᑖᕆᐊᓖᑦ ᓄᓇᕗᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᐋᖅᑭᑦᑕᐅᓚᐅᕐᓯᒪᒻᒪᑕ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᔩᖃᑎᒌᒐᓱᓐᓂᖅ ᐃᖏᕐᕋᔾᔪᑕᐅᓪᓗᓂ ᐃᓄᐃᑦ 
ᓇᒻᒥᓂᖅ-ᐊᐅᓚᑦᑎᔪᓐᓇᕐᓂᖏᓐᓂᒃ, ᐊᒻᒪᓗ, ᑕᐃᒪᐃᒻᒪᑦ, 
ᐃᓄᐃᑦ ᑐᕌᒐᖏᑦ ᐱᔪᒪᓯᒪᔭᖏᓪᓗ ᓯᕗᒧᐊᑦᑎᑕᐅᔪᓐᓇᕐᖓᑕ 
ᓯᕗᒧᐊᑦᑎᑕᐅᔭᕆᐊᖃᖅᑐᑎᓪᓗ ᐊᖅᑯᑎᒋᓗᒋᑦ ᓄᓇᕗᑦ 
ᒐᕙᒪᒃᑯᖏᑦ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.

2. ᓄᓇᕗᑦ ᒐᕙᒪᒃᑯᖏᑦ ᑲᒪᖃᑦᑕᕆᐊᓖᑦ ᖃᐅᑕᒫᑦ ᐊᐅᓚᓂᐅᔪᓂᒃ 
ᒪᓕᓪᓗᑎᒃ ᑲᒪᒋᔭᔅᓴᖏᓐᓂᒃ ᑲᒪᒋᔭᔅᓴᒫᖏᓐᓂᓪᓗ ᒪᓕᓪᓗᒋᑦ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐊᒻᒪᓗ ᑎᑎᕋᕐᓯᒪᓂᖓ 35 
ᐱᖁᔭᕐᔪᐊᓂᑦ.

3. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᔭᕆᐊᓖᑦ 
ᐱᓕᕆᐊᕐᒥᒃ ᐃᓄᓐᓂᒃ ᐱᕙᓪᓕᐊᑎᑦᑎᔪᓐᓇᓂᐊᖅᑐᒥᒃ 
ᐊᑐᖅᑎᑦᑎᔪᓐᓇᓂᐊᖅᑐᒥᓪᓗ ᐊᐅᓚᑦᑎᓂᕐᒧᑦ ᐃᓕᓯᒪᔭᐅᔪᓂᒃ 
ᐊᑐᕆᐊᖃᕐᓂᐊᖅᑕᖏᓐᓂᒃ ᐱᔪᓐᓇᕐᓯᑎᑦᑎᕚᓪᓕᓂᕐᒧᑦ 
ᐊᐅᓚᑦᑎᕕᖏᑎᒍᑦ ᐊᒻᒪᓗ ᓄᓇᓕᓐᓂᑦ ᐱᖃᑕᐅᑎᑦᑎᓂᒃᑯᑦ 
ᑕᒪᐃᓐᓂᒃ ᐃᓄᖁᑎᖏᓐᓂᒃ. 

4. ᓄᓇᕗᑦ ᑲᓇᑕᐅᓪᓗ ᒐᕙᒪᒃᑯᖏᑦ ᐊᑐᕆᐊᓖᑦ ᑕᒪᕐᒥᒃ 
ᐱᓂᐊᕈᑎᒋᒋᐊᖃᖅᑕᓕᒫᖏᓐᓂᒃ ᐱᓕᕆᐊᖏᑦ 
ᐱᔨᑦᑎᕋᐅᑎᖏᓪᓗ ᑭᒃᑯᑐᐃᓐᓇᕐᓄᑦ ᓄᓇᕗᒻᒥ 
ᐊᑐᕋᔅᓴᐅᖁᓪᓗᒋᑦ ᓄᓇᓖᑦ ᐃᓗᐊᓂ.

5. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐋᖅᑮᔭᕆᐊᓖᑦ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ (ᐅᑉᐱᕆᔭᖏᑦ, ᐊᑐᐊᒐᑦ 
ᐱᓕᕆᔾᔪᓯᖏᓪᓗ) ᑕᒪᕐᒥᒃ ᓇᒻᒥᓂᓕᓐᓄᑦ, ᑭᒃᑯᑐᐃᓐᓇᕐᓄᑦ 
ᖃᐅᔨᓴᕐᓂᒧᓪᓗ ᐱᓕᕆᕕᓐᓄᑦ ᐊᑐᖅᑕᐅᖃᑦᑕᕋᔭᖅᑐᓂᒃ 
ᑲᒪᒋᔭᖃᕐᓂᕐᒧᑦ ᑐᓴᕆᐊᕐᕕᖃᕐᓂᕐᒥᒃ ᐃᓄᓐᓂᑦ.

6. ᖃᐅᔨᒪᒋᐊᕐᓗᑎᒃ ᐃᓄᐃᑦ ᐃᓕᖅᑯᓯᖓᑦ 
ᑐᑭᓯᐅᒪᔭᐅᑦᑎᐊᓂᕐᓴᐅᒐᓗᐊᕐᒪᖔᖅ ᒐᕙᒪᒃᑯᓐᓂᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖃᕐᐸᑦᑐᓂᒃ ᐊᑦᑐᐃᓂᖃᕐᐸᑦᑐᓂᒃ 
ᐃᓄᓐᓄᑦ, ᒐᕙᒪᒃᑯᑦ ᓄᓇᕗᒻᒥ ᑲᓇᑕᒥᓗ, ᐃᑲᔪᖅᑎᖃᕐᓗᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐋᖅᑮᔭᕆᐊᓖᑦ 
ᑲᔪᓯᑎᑦᑎᓗᑎᓪᓗ ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᓂᕐᒥᒃ ᑕᒪᕐᒥᒃ 
ᐃᖅᑲᓇᐃᔭᖅᑎᓄᑦ. 

7. ᓄᓇᕗᑦ ᑲᓇᑕᐅᓪᓗ ᒐᕙᒪᒃᑯᖏᑦ, ᐊᒻᒪᓗ ᑕᒪᕐᒥᒃ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐃᑉᐱᒍᓱᑦᑎᐊᕆᐊᓖᑦ ᐃᓚᓕᐅᔾᔨᓗᑎᓪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ 
ᑕᒪᕐᒥᒃ ᑐᑭᓕᐅᕈᑎᒋᕙᑦᑕᓕᒫᖏᓐᓂᒃ ᓄᓇᕗᒻᒥ.

8. ᑲᓇᑕᐅᑉ ᒐᕙᒪᒃᑯᖏᑦ ᐃᕐᖐᓐᓇᖅ ᑲᔪᓯᑎᑦᑎᑦᑕᐅᑎᒋᒋᐊᓖᑦ 
ᑲᑐᔾᔨᖃᑎᒌᑦ ᓄᓇᕐᔪᐊᕐᒥ ᓇᓗᓇᐃᕈᑎᒋᓯᒪᔭᖏᓐᓂᒃ 
ᐱᔪᓐᓇᐅᑎᓂᒃ ᓄᓇᖃᖅᑳᕐᓯᒪᔪᓄᑦ ᐃᓕᓯᒪᙱᒃᑲᓗᐊᕐᓗᑎᒃ.

ᑎ) ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᖅ 
ᐃᓄᐃᑦ ᐃᓕᖅᑯᓯᖓᓐᓂᒃ

ᑎᓕᓯᔾᔪᑕᐅᔪᖅ ᐊᓯᔾᔩᒋᐊᖁᔨᓂᕐᒧᑦ

• ᖁᕕᐊᓲᑎᖃᕐᓂᖅ ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᕐᓗ ᐃᓄᐃᑦ 
ᐃᓕᖅᑯᓯᖓᓐᓂᒃ, ᐊᒻᒪᓗ ᖃᐅᔨᔭᐅᑎᑦᑎᒋᐊᒃᑲᓂᕐᓗᑎᒃ 
ᐊᓯᖏᓐᓄᑦ ᑲᓇᑕᒥᐅᓄᑦ.

ᐱᔾᔪᑕᐅᔪᖅ ᐊᓯᔾᔩᒋᐊᖁᔨᓂᕐᒧᑦ

ᐊᓯᔾᔨᕐᓯᒪᕐᔪᐊᕋᓗᐊᖅᑎᓪᓗᒋᑦ ᐃᓅᓯᖏᑦ ᐊᕐᕌᒍᑦ 
100 ᓇᑉᐸᖏᓐᓂ, ᐃᓄᐃᑦ ᓴᖅᑭᔮᖅᑎᑦᑎᓯᒪᓪᓚᕆᑦᑐᑦ 
ᐊᓐᓇᐅᒪᔪᓐᓇᕐᓂᖏᓐᓂᒃ ᐃᓕᑦᑐᕆᐊᖃᕐᓯᒪᑎᓪᓗᒋᑦ ᓄᑖᓂᒃ 
ᐊᑐᖃᑦᑕᕆᐊᖃᙳᓱᓕᖅᑕᖏᓐᓂᒃ ᐊᓯᐅᔨᒐᑎᒃ ᐅᖃᐅᓯᕐᒥᓂᒃ 
ᐱᐅᓯᕐᒥᓂᓪᓗ. 2001ᒥ ᖃᐅᔨᓴᕐᓂᕐᒥ, 85.6 ᐳᓴᓐᑎᖏᑦ ᐃᓄᐃᑦ 
ᓇᓗᓇᐃᕐᓯᔪᔪᑦ ᐃᓄᑦᑎᑐᑦ ᐅᖃᐅᓯᖃᓪᓚᑦᑖᕐᓂᕋᖅᑐᑎᒃ, 
ᐊᒻᒪᓗ 79.2 ᐳᓴᓐᑎᖏᑦ ᐅᖃᖅᑐᑎᒃ ᐃᓄᑦᑎᑐᑦ ᐅᖃᐅᓯᖅ 
ᐊᑐᖅᑕᑑᕙᒻᒪᑦ ᐅᖃᐅᓯᕆᔭᐅᓪᓗᐊᑕᕐᐸᒻᒪᓘᓐᓃᑦ ᐊᖏᕐᕋᖏᓐᓂ. 
ᐱᐅᓯᖏᓐᓂᒃ ᐃᓕᓯᒪᓂᖏᑦ ᓱᓕ ᐊᑐᖅᑕᐅᓪᓚᕆᖃᑦᑕᖅᑐᑎᒃ 
ᓇᒥᑐᐃᓐᓇᖅ: ᐆᑦᑑᑎᒋᓗᒍ, 1999ᒥ ᓄᓇᕗᒻᒥ ᓄᓇᓕᓐᓂᑦ 
ᐃᖅᑲᓇᐃᔭᖅᑎᓂᒃ ᖃᐅᔨᓴᐅᒻᒥ ᖃᐅᔨᔪᔪᑦ 78 ᐳᓴᓐᑎᖏᑦ 
ᐃᓄᐃᑦ ᐊᖑᑏᑦ ᐅᑭᐅᓖᑦ 15ᓂᒃ 54ᓄᑦ ᐱᖃᑕᐅᕙᒻᒪᑕ 
ᐊᖑᓇᓱᖃᑦᑕᓂᕐᒥᒃ, ᐃᓛᓐᓂᓚᐅᓱᖓᐅᒐᓗᐊᖅ.60 ᐱᒻᒪᕆᐅᓂᖓ 
ᖁᕕᐊᓲᑎᖃᖃᑦᑕᕐᓂᖅ ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᕐᓗ ᐃᓄᐃᑦ 
ᐃᓕᖅᑯᓯᖓᓐᓂᒃ ᓇᒻᒥᓂᖅ-ᖃᐅᔨᓇᕆᐊᓕᒃ, ᐃᓄᓐᓄᑑᙱᑦᑐᖅ, 
ᑭᓯᐊᓂᑦᑕᐅᖅ ᐊᓯᖏᓐᓄᑦ ᑲᓇᑕᒥᐅᓄᑦ. ᐃᓄᐃᑦ ᐅᑉᐱᕆᔭᖏᑦ 
ᖃᐅᔨᒪᔭᖏᓪᓗ, ᐃᓅᔾᔪᑎᒋᑦᑎᐊᕈᓐᓇᕐᓯᒪᔭᖏᑦ ᐅᑭᐅᖅᑕᖅᑐᒥ, 
ᐊᔾᔨᒋᔭᐅᙱᒻᒪᑕ ᑭᖑᕝᕕᕋᔅᓴᐅᒐᑎᓪᓗ. ᔮᓐ ᐊᒪᕈᐊᓕᒃ 
ᓇᓗᓇᐃᕐᓯᑦᑎᐊᔪᔪᖅ ᐱᒻᒪᕆᐅᓂᖓᓂᒃ ᐃᓕᑎᑦᑎᔭᕆᐊᖃᕐᓂᖅ 
ᑕᒪᑐᒥᖓ ᐊᑐᖅᑕᐅᖃᑦᑕᕐᓯᒪᔪᑐᖃᕐᒥᒃ, ᐅᓂᒃᑳᓕᐊᒥᓂᕐᒥ 
ᑕᐃᔭᐅᔪᖅ “ᐊᑐᕈᒪᒐᔭᙳᐊᑕᑦᑎᓐᓂᒃ ᐃᓱᒪᖃᕆᐊᖃᕋᑦᑕ 
(ᓯᓐᓇᑦᑐᖃᑦᑕᕆᐊᖃᕋᑦᑕ)”: 

ᐃᓕᓐᓂᐊᖅᑎᒋᐊᖃᕋᑦᑎᒍ 
ᕿᑐᕐᖓᕗᑦ ᐅᖃᐅᓯᓪᓚᑦᑖᖏᓐᓂᒃ. 
ᐃᓕᓐᓂᐊᖅᑎᒋᐊᓕᕗᑦ ᑭᓲᒻᒪᖔᑕ 
ᓇᑭᙶᕐᓯᒪᒻᒪᖔᑕᓗ. ᐃᓕᓐᓂᐊᖅᑎᒋᐊᓕᕗᑦ 
ᐅᑉᐱᕆᔭᑦᑎᓐᓂᒃ ᓯᕗᓕᕐᓯᓯᒪᔪᓂᒃ 
ᐃᓄᖁᑎᑦᑎᓐᓂᒃ ᑕᐅᓴᙱᓐᓃᑦᑐᓂᒃ 
ᐊᕐᕌᒍᓂᒃ. ᐃᓕᓐᓂᐊᖅᑎᒋᐊᓕᕗᑦ 
ᖃᐅᔨᒪᓂᕆᔭᐅᔪᓂᒃ ᐅᖓᑎᐊᓗᐊᓃᑦᑐᑦ 
ᐃᖅᑲᐅᒪᒍᓐᓇᕐᓂᖓ ᐃᓅᑉ….61

ᐃᓄᐃᑦ ᐃᓕᖅᑯᓯᖓᑦ ᐆᒪᐃᓐᓇᓂᐊᖅᑲᑦ ᓯᕗᓂᑦᑎᓐᓂ, 
ᑭᓯᐊᓂᓕ, ᐊᒥᓱᑦ ᐊᔅᓱᕈᐊᖑᔭᕆᐊᖃᕐᓂᐊᕐᖓᑕ. ᐃᓚᖓᑦ 
ᐅᓇᐅᓪᓗᓂ ᐃᓕᓐᓂᐊᕈᑎᔅᓴᖅᑕᖃᑦᑎᐊᖏᓐᓂᖓ 
ᐃᓄᑦᑎᑑᖓᔪᓂᒃ. 2006ᒥ ᐅᓂᒃᑳᖏᓐᓂ, “ᓄᓇᕗᒻᒥ 
ᐱᓕᕆᐊᖅ,” ᑖᒪᔅ ᐴᔪ ᓇᓗᓇᐃᕐᓯᓚᐅᕐᓯᒪᒻᒪᑦ ᓴᖅᑮᓐᓂᖓᓂᒃ 
ᒫᓐᓇ ᐃᓕᓐᓂᐊᕐᓂᓕᕆᓂᐅᕙᑦᑑᑉ, ᐊᒻᒪᓗᑦᑕᐅᖅ 
ᖃᓄᐃᓚᕿᒍᑕᐅᕙᑦᑐᓂᒃ. ᐃᓄᓐᓂᒃ ᐃᓕᓴᐃᔨᑕᖃᑦᑎᐊᖏᓐᓂᖓ 
ᐊᒻᒪᓗ ᐃᓄᑦᑎᑐᑦ ᐃᓕᓐᓂᐊᕈᑎᔅᓴᖅᑕᖃᑦᑎᐊᖏᓐᓂᖓᓂ 
ᑐᑭᓕᒃ ᑕᒪᓐᓇ, ᐊᒥᓲᙱᑦᑐᓂᒃ ᐱᖃᓯᐅᔾᔨᓯᒪᒐᑎᒃ, ᐃᓄᐃᑦ 
ᓱᕈᓰᑦ ᐃᓕᓐᓂᐊᖅᑎᑕᐅᕙᒻᒪᑕ ᐃᓄᑦᑎᑐᑦ ᖁᕝᕙᓯᓐᓂᓕᒻᒧᑦ 
3ᒧᑦ ᑎᑭᒐᓱᓐᓂᖏᓐᓂ, ᑕᕝᕙᙵᑦ ᐱᒋᐊᖅᑐᑎᒃ ᖃᓪᓗᓈᑎᑐᑦ 
ᐅᖃᐅᓯᖅ ᐊᑐᖅᑕᐅᓪᓗᐊᑕᓕᖃᑦᑕᖅᑐᖅ ᐃᓕᓐᓂᐊᑎᑦᑎᓂᕐᒧᑦ 
ᑕᒪᕐᒥᒃ ᐃᓕᓐᓂᐊᖅᑕᐅᔭᕆᐊᓕᓕᒫᓂᒃ, ᐊᒻᒪᓗ ᐃᓄᑦᑎᑐᑦ 
ᐃᓕᓐᓂᐊᑎᑦᑎᒍᑕᐅᓲᖑᓪᓗᓂ ᑭᓯᐊᓂ ᐅᖃᐅᓯᒃᑲᓐᓂᐅᓪᓗᓂ 
ᐃᓕᓐᓂᐊᕋᔅᓴᖅ ᐃᓕᓴᐃᔨᓂᒃ ᑭᓯᐊᓂ ᐊᑐᐃᓐᓇᖅᑕᖃᖅᑎᓪᓗᒍ. 
ᐱᔾᔪᑎᒋᓪᓗᒍ ᑐᙵᕕᖃᑦᑎᐊᖏᓐᓂᖏᓐᓄᑦ ᐃᓄᑦᑎᑐᑦ 
ᐃᓕᓐᓂᐊᓕᕋᐃᒐᒥᒃ ᖃᓪᓗᓈᑎᑐᑦ, ᐅᖃᐅᓯᓪᓚᑦᑖᒥᓂᒃ 
ᐅᖃᕈᓐᓇᐃᓕᕙᓪᓕᐊᓕᓲᑦ. ᑕᒪᑐᒥᖓ ᐊᓯᐅᔨᓂᖅ 
ᐱᔾᔪᑎᖃᓗᐊᙱᑦᑐᖅ ᖃᓪᓗᓇᐅᔭᕐᓂᕐᓴᐅᖃᑦᑕᓕᕐᓂᖏᓐᓄᑦ; 
ᐃᓪᓗᖔᖓᓂᓪᓗ, ᐴᔪ ᐃᒪᐃᓕᓯᒪᔪᖅ, “ᐅᖃᐅᓯᕐᒥᒃ 
ᐊᑐᐃᓐᓇᕈᓐᓃᕋᐃᒐᒥᒃ ᐅᕝᕙᓘᓐᓃᑦ ᑎᑎᕋᐅᓯᕐᒥᒃ 
ᐅᖃᓕᒫᖃᑦᑕᓂᕐᒥᒃ ᓇᓪᓕᐊᓐᓂᑐᐃᓐᓇᖅ ᐅᖃᐅᓯᕐᒥᒃ.”62

ᐃᓱᒪᒋᔭᐅᓯᒪᔪᑦ ᓯᕗᓂᑦᑎᓐᓂ ᐊᓐᓇᐅᒪᒍᑎᒋᒐᔭᖅᑕᖏᑦ ᐃᓄᑦᑎᑐᑦ 
ᐅᖃᐅᓯᖅ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑦ ᐃᓱᒫᓗᓇᖅᑐᑦ. ᑕᐃᒪᒃ ᐴᔪ 
ᐅᖃᕐᓯᒪᒻᒪᑦ:

ᐃᓄᐃᑦ ᓄᓇᕗᒻᒥᐅᑦ ᒫᓐᓇ ᓵᙵᑎᒻᒪᑕ 
ᐊᓯᐅᒍᓐᓇᕐᓂᖓᓂᒃ ᐃᓄᐃᑦ ᐅᖃᐅᓯᖓᑦᑕ, 
ᖃᐅᔨᒪᓂᖓᑕ ᐃᓕᖅᑯᓯᖓᑕᓗ. 
ᖃᓄᖅᑑᕈᑕᐅᓪᓚᑦᑖᙱᑐᐊᖅᑲᑦ, ᐃᓄᑦᑐᑦ 
ᐅᖃᐅᓯᖅ ᐊᓯᐅᕙᓪᓕᐊᙳᓱᑦᑐᖅ, 
ᐅᕝᕙᓘᓐᓃᑦ ᐊᑐᖅᑕᐅᖏᓐᓇᕐᓂᖓ 
ᖃᐅᔨᔭᐅᒍᒪᓪᓚᕆᓪᓗᓂ, 
ᐋᖅᑭᑎᐊᕐᓯᒪᙱᑦᑐᒥᒃ ᓴᐳᑎᔭᐅᓂᖓ 
ᐊᒻᒪᓗ ᐱᒻᒪᕆᐅᙱᓐᓂᖓ ᖃᐅᑕᒫᑦ 
ᐅᖃᖅᑐᖁᑎᒋᕙᑦᑕᖏᓐᓄᑦ.63

ᖃᓄᖅᑑᕈᑏᑦ ᐃᓕᑦᑎᔭᐅᕙᓪᓕᐊᖏᓐᓇᖁᓪᓗᒋᑦ ᐃᓄᐃᑦ 
ᐅᑉᐱᕆᔭᖏᑦ ᖃᐅᔨᒪᔭᑐᖃᖏᓪᓗ - ᐃᓄᐃᑦ ᖃᐅᔨᒪᔭᑐᖃᖏᑦ 
- ᑕᐃᒫᔅᓴᐃᓐᓇᖅ ᐊᑑᑎᖃᕐᖓᖅ. ᐃᓚᓕᐅᔾᔨᓂᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓂᓕᕆᓂᕐᒥ 
ᐃᓕᓐᓂᐊᑎᑦᑎᒍᑕᐅᕙᑦᑐᓂᒃ ᖃᓄᖅᑑᕈᑕᐅᔪᓐᓇᑕᖅᑯᖅ. 
ᐅᒡᒍᓇᖅᑐᕐᓕ, ᑕᐃᒪᒃ Hᐃᐊᑐ ᒥᒃᒍᕋᒍ ᐅᖃᕐᓯᒪᒻᒪᑦ 
ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᓂᕐᒧᓪᓗ 
ᑲᓇᓐᓇᕐᒥ ᐅᑭᐅᖅᑕᖅᑐᒥ, “ᓯᕗᓪᓕᐅᔾᔭᐅᔭᕆᐊᖃᕐᓂᖓ 



35ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐃᓕᖅᑯᓯᕐᒥᒃ ᑲᔪᓯᑎᑦᑏᓐᓇᕆᐊᖃᕐᓂᖅ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᓂᓕᕆᓂᒃᑯᑦ 
ᐱᖃᓯᐅᔾᔭᐅᓯᒪᙱᒻᒪᑦ ᓄᓇᑖᕈᑎᓂᒃ ᐊᖏᕈᑎᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐊᖏᔫᑎᓂᒃ ᐸᕐᓇᑕᐅᓯᒪᔪᓂᒃ ᐱᔾᔪᑎᖃᖅᑐᑎᒃ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᕚᓪᓕᕈᑎᔅᓴᖏᓐᓂᓪᓗ. 
ᐱᒋᐊᖅᑎᑦᑎᓯᒪᔪᑦ ᓄᓇᕗᒻᒥᒃ ᑲᒪᓯᒪᙱᒻᒪᑕ ᖃᓄᖅ 
ᓯᕗᓂᑦᑎᓐᓂ ᑭᖑᕚᔅᓴᕗᑦ ᐊᑐᖃᑦᑕᕋᔭᕐᒪᖔᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.”64 ᑕᒪᓐᓇ ᐋᒥᑕᐅᓂᑯ, ᓄᓇᕗᑦ 
ᑐᙵᕕᒃᑯᑦ ᑎᒥᖓᑦᑕ ᐅᖃᐅᓯᒥᓂᖏᓐᓂ 2007ᒥ ᐅᓂᒃᑳᖏᓐᓂᒃ 
ᐃᓕᓐᓂᐊᕐᓂᓕᕆᓂᐅᑉ ᒥᔅᓴᓄᑦ ᓄᓇᕗᒻᒥ, ᐃᒪᐃᑦᑑᒻᒪᑦ 
“ᐃᓄᐃᑦ ᐃᓕᖅᑯᓯᖓᑦ ᓄᓇᕗᑦ ᐃᓕᓐᓂᐊᕐᕕᖁᑎᖏᓐᓂ ᓱᓕ 
ᑲᒪᒋᔭᐅᖃᑦᑕᕐᖓᑦ ᑕᑯᔭᒐᑐᐃᓐᓇᖅᑎᑐᑦ ᐃᑦᑕᕐᓂᓴᖅᑎᑐᓪᓗ 
ᑕᑯᓐᓈᖅᑕᐅᖔᕋᓂ ᐃᓚᒋᔭᐅᓪᓚᕆᓐᓂᖓᓂᒃ ᑐᙵᕕᖓᓐᓄᑦ 
ᐃᓕᓐᓂᐊᓂᕐᒧᑦ.”65 ᑕᒪᓐᓇ ᐊᓯᔾᔨᐸᓪᓕᐊᔫᒐᓗᐊᖅ. ᐊᑕᐅᓯᖅ 
ᐱᒻᒪᕆᐊᓗᒃ ᐱᕙᓪᓕᐊᑎᑕᐅᔪᖅ ᓄᓇᕗᑦ ᒪᓕᒐᔅᓴᖏᓐᓂ 
ᐱᔾᔪᑎᓕᒃ ᐱᒻᒪᕆᐅᓂᖓᓂᒃ ᓴᐳᔾᔨᔭᕆᐊᖃᕐᓂᐅᑉ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᑦᑎᑐᑦ ᐅᖃᐅᓯᕐᒥᒃ. 
2008ᒥ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᖅ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᒪᐃᒋᐊᖃᖅᑎᑎᒻᒪᑦ “ᓴᓇᓗᑎᒃ 
ᑲᔪᓯᑎᑦᑎᓗᑎᓪᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᕐᒥᒃ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕇᖅᑐᑦ ᐃᓄᑦᑎᑐᑦ ᐅᖃᐅᓯᕐᒥᒃ 
ᐃᓕᓯᒪᓂᖅᑖᓪᓚᑦᑖᖃᑦᑕᖁᓪᓗᒋᑦ, ᑕᒪᒃᑮᓐᓂᒃ ᐅᖃᐅᓯᖅᑎᒍᑦ 
ᑎᑎᕋᖃᑦᑕᓂᒃᑯᓪᓗ.”66 ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ, 
ᑲᔪᓯᑎᑕᐅᔪᔪᖅ ᑕᕝᕙᓂᔅᓴᐃᓐᓇᖅ ᐊᕐᕌᒍᒥ, ᓇᓗᓇᐃᕈᑕᐅᓯᒪᔪᖅ 
ᓯᕗᓪᓕᕐᐹᕆᓪᓗᓂᐅᒃ ᒪᓕᒐᕆᒻᒪᒍ “ᑭᒃᑯᑐᐃᓐᓇᕐᓂᑦ 
ᐃᓕᓐᓂᐊᕐᓂᓕᕆᔾᔪᓯᖅ ᓄᓇᕗᒻᒥ ᑐᙵᕕᖃᕐᓂᐊᖅᑐᑦ 
ᐃᓄᐃᑦ ᐃᓄᑦᑎᒍᑦ ᐅᑉᐱᕆᔭᖏᓐᓂᒃ ᐊᒻᒪᓗ ᒪᓕᒐᖏᓐᓂᒃ 
ᐃᓱᒪᒋᔭᖏᓐᓂᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.” 
ᓇᓗᓇᐃᕐᓯᒪᒻᒥᔪᖅ ᑕᒪᕐᒥᓕᒫᖅ ᐃᓕᓐᓂᐊᖅᑏᑦ ᒪᕐᕉᓐᓂᒃ 
ᐅᖃᐅᓰᓐᓂᒃ ᐃᓕᓐᓂᐊᖅᑎᑕᐅᖃᑦᑕᓂᐊᕐᖓᑕ ᐃᓄᐃᑦ 
ᐅᖃᐅᓯᖓᓐᓂᒃ ᐊᒻᒪᓗ ᖃᓪᓗᓈᑎᑦᑐᑦ ᐅᐃᕖᑎᑐᓪᓗᓐᓃᑦ.67 
ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᔭᕇᕐᓯᒪᔪᑦ ᓄᑖᕐᒥᒃ 
ᐃᓕᓐᓂᐊᕈᑎᔅᓴᓕᕆᓂᕐᒧᑦ ᐋᖅᑭᓯᒪᓂᐅᔪᒥᒃ ᒪᓕᑦᑐᒋᑦ 
ᐱᒻᒪᕆᐅᒋᔭᖏᑦ ᐅᑉᐱᕆᔭᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ.68 
ᑖᓐᓇ ᐋᖅᑭᓯᒪᓂᖓ ᑐᙵᕕᐅᒻᒪᑦ ᐊᑯᓃᖅᑐᒥᒃ 
ᐱᓕᕆᐊᖑᓂᐊᖅᑐᓂ ᐋᖅᑭᔅᓱᐃᒍᑕᐅᓗᓂ ᓴᓇᔭᐅᓯᒪᔪᓂᒃ-

ᓄᓇᕗᒻᒥ ᐃᓕᓐᓂᐊᕈᑎᔅᓴᓂᒃ ᐊᑐᖅᑕᐅᖃᑦᑕᕋᔭᖅᑐᓂᒃ 
ᒥᑭᔫᑕᐅᓂᕐᐹᖏᓐᓂ ᖁᕝᕙᓯᓐᓂᓕᓐᓄᑦ 12ᒧᑦ. ᐃᓱᒪᒋᔭᐅᓯᒪᔪᖅ 
ᐱᔭᕇᖅᑕᐅᕕᒋᒐᔭᖅᑕᖓ 2018-2019. (2019 ᑖᓐᓇᑦᑕᐅᖅ 
ᐊᕐᕌᒍ ᐃᓄᐃᑦ ᐅᖃᐅᓯᖓᓐᓂᒃ ᐃᓕᓐᓂᐊᑎᑦᑎᖃᑦᑕᓂᕐᒧᑦ 
ᐊᑐᕐᕕᐅᒋᐊᖃᓕᕈᒫᕐᓂᐊᕐᓯᒪᒻᒥᔪᖅ ᑕᒪᕐᒥᒃ ᖁᕝᕙᓯᓐᓂᓕᓐᓄᑦ 
ᐃᓕᓴᕕᒻᒥ, ᑎᑎᕋᕐᓯᒪᔪᓂᑦ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ 
ᒪᓕᒐᕐᒥ.) ᐊᑐᖁᔨᔾᔪᑎᖃᖅᑐᖓ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᖅᑎᑦᑎᖁᓪᓗᒋᑦ ᐃᓗᓕᖏᓐᓂᒃ ᑖᒃᑯᐊ ᐃᓕᓐᓂᐊᕈᑎᔅᓴᐃᑦ 
ᓄᓇᓕᓕᒫᓄᑦ ᐱᔭᕇᖅᑕᐅᔭᕋᐃᑉᐸᑕ, ᐊᒻᒪᓗ ᐃᓕᓴᕕᒻᒥ 
ᐃᖅᑲᓇᐃᔭᖅᑎᓄᑦ ᐊᑐᓕᖅᑎᑕᐅᖃᑦᑕᖁᓪᓗᒋᑦ 
ᐊᑐᓕᖅᑎᑕᐅᑦᑕᐅᑎᒋᖃᑦᑕᕐᓗᑎᒃ.

ᐊᑐᖁᔨᔾᔪᑎᖃᕐᒥᔪᖓ ᑕᐃᔅᓱᒪᓂᓴᐃᑦ ᑭᓪᓕᓯᓂᐊᖅᑎᒃᑯᓐᓂᒃ 
ᐱᓯᒪᔪᑦ ᐱᖃᓯᐅᔾᔭᐅᖁᓪᓗᒋᑦ ᓄᑖᓄᑦ ᓄᓇᕗᒻᒥ 
ᐃᓕᓐᓂᐊᕈᑎᔅᓴᓄᑦ. ᐊᒥᓱᑦ ᖃᐅᔨᓯᒪᔪᑦ ᓵᖓᓅᖃᑦᑕᓚᐅᖅᑐᑦ 
ᑭᓪᓕᓯᓂᐊᖅᑏᑦ ᐅᕙᓐᓄᑦ ᐅᖃᕐᓯᒪᒻᒪᑕ ᖃᓄᑎᒋ 
ᓇᓗᖅᑯᑎᓯᒪᒻᒪᖔᑕ ᐅᖃᐅᔾᔨᒋᐊᖓ ᕿᑐᕐᖓᒥᓐᓂᒃ 
ᐊᔅᓱᕈᕐᓇᑐᒃᑰᓚᐅᕐᓯᒪᓂᖏᓐᓂᒃ ᑕᐃᔅᓱᒪᓂ, ᐅᕝᕙᓘᓐᓃᑦ 
ᖃᓄᖅ ᐊᖏᔪᖅᑳᖏᑦ ᓂᐸᐃᑦᑑᓚᐅᕐᓯᒪᒻᒪᖔᑕ ᑕᒪᑐᒪ ᒥᔅᓵᓄᑦ. 
ᖃᐅᔨᒪᑦᑎᐊᖏᓐᓂᖏᑦ ᐃᓄᐃᑦ ᐃᓅᓱᑦᑐᐃᑦ ᐊᑐᖅᑕᐅᓚᐅᕐᓯᒪᔪᓂᒃ 
ᓇᓗᓇᐃᕐᓯᒪᔪᓂᒃ ᑕᕝᕙᓂ ᐅᓂᒃᑳᓂᒃ ᑕᑯᑎᑦᑎᒍᑕᐅᓯᒪᓪᓚᕆᑦᑐᑦ 
ᐊᑐᖃᑦᑕᓚᐅᖅᑕᑎᓐᓂᒃ ᑲᑎᒪᖃᑎᒋᓪᓗᒋᑦ ᐃᓕᓐᓂᐊᕐᕕᐊᓗᒻᒥ 
ᐱᔭᕇᕐᓯᒪᔪᑦ ᓄᓇᕗᑦ ᓯᕗᓂᒃᓴᕗᑦ ᐃᓕᓐᓂᐊᓂᕐᒥ ᐋᑐᕚᒥ. ᑕᒪᒃᑯᐊ 
ᖃᐅᔨᒍᑎᒋᓚᐅᕐᒥᔭᕗᑦ ᖃᓄᑎᒋ ᖃᐅᔨᔪᒪᑎᒋᒻᒪᖔᑕ ᐃᓅᓱᑦᑐᐃᑦ 
ᐃᓄᐃᑦ ᖃᓄᐃᓕᐅᕈᑕᐅᓯᒪᔪᓂᒃ ᐊᓯᔾᔩᓯᒪᔪᓂᒃ ᐃᓅᓯᖏᓐᓂᒃ 
ᐊᖏᔪᖅᑳᖏᑕ ᐊᑖᑕᑦᑎᐊᒃᑯᖏᑕᓗ/ᐃᑦᑐᒃᑯᖏᑕᓗ ᐊᒻᒪᓗ ᖃᓄᖅ 
ᓄᓇᓕᙳᖅᑎᑕᐅᓐᓂᕐᒪᖔᑕ ᒫᓐᓇ ᓄᓇᒋᓕᖅᑕᖏᓐᓂ.

ᐅᓇᑦᑕᐅᖅ ᐱᓕᕆᔾᔪᓯᐅᒃᑲᓐᓂᕈᓐᓇᕐᒥᔪᖅ ᐃᓕᑎᑦᑎᓂᕐᒥᒃ 
ᐃᓄᐃᑦ ᐱᐅᓯᖏᓐᓂᒃ ᐊᑐᕐᓯᒪᔭᖏᓐᓂᓪᓗ ᐊᑯᓐᓂᖏᓐᓂ 
ᑭᖑᕚᕇᑦ ᐱᓕᕆᖃᑦᑕᓂᒃᑯᑦ - ᐃᓄᑐᖃᕐᓂᒃ ᐊᓯᖏᓐᓂᓪᓗ 
ᐃᓄᐃᑦ ᖃᐅᔨᒪᔭᖏᓐᓂᒃ ᖃᐅᔨᒪᔪᓂᒃ ᑲᑎᑎᑦᑎᓂᕐᓴᐅᖃᑦᑕᕐᓗᑎᒃ 
ᐃᓕᓐᓂᐊᕐᕕᐅᔪᓐᓇᖅᑐᓂᒃ ᖃᐅᔨᑎᑦᑎᕕᐅᔪᓐᓇᖅᑐᓂᓪᓗ. 
ᓴᐃᒨᓂ ᖃᐃᕐᓂᖅ ᓴᓂᕋᔭᒻᒥᐅᑕᖅ ᐅᕙᓐᓄᑦ ᐅᖃᔪᒻᒪᑦ:

ᐃᓕᓐᓂᐊᑎᑦᑎᔭᕆᐊᖃᕋᑦᑕ ᐃᓅᓱᓐᓂᕐᓴᓂᒃ 
[…] ᐊᖑᓇᓱᓐᓂᑐᐃᓐᓇᖏᑦᑐᒥᒃ 
ᑭᓯᐊᓂ ᐃᓚᒌᑦ ᒥᔅᓵᓄᑦ, ᖃᓄᖅ 
ᐃᓚᒌᑦᑎᐊᕆᐊᖃᕐᒪᖔᖅ […] 
ᐅᖃᐅᓯᓪᓚᑦᑖᑦ ᐳᐃᒍᖅᑕᐅᓕᕐᖓᑕ. […] 
ᑕᒪᓐᓇ ᑐᑭᓯᐅᒪᔾᔪᑎᔅᓴᖅ ᐱᔭᕆᐊᖃᕋᑦᑎᒍ 
ᐃᓄᑐᖃᕐᓂᒃ. ᐃᒪᐃᓕᐅᙱᑦᑐᒍᑦ 
ᐃᓄᑐᖃᕐᓄᑦ ᑕᐃᒪ ᑐᓴᕈᒪᒍᓐᓃᖅᑐᒍᑦ 
ᑕᐃᔅᓱᒪᓂᓴᕐᓂᒃ; ᑕᐃᒫᒃ ᐊᓯᐅᔨᕙᓪᓕᐊᔪᒍᑦ 
ᐱᐅᓯᑐᖃᑦᑎᓐᓂᒃ.69

ᐃᓚᖓᑦ ᐊᑐᖅᑕᐅᔪᓐᓴᖅᑐᖅ ᐊᑑᑎᓕᒻᒥᒃ 
ᑲᓲᒪᒍᑎᒌᑎᑦᑎᒍᓐᓇᓂᑦᑎᓐᓂᒃ ᑭᖑᕚᕇᓐᓂᒃ 
ᐃᓄᑐᖃᐃᑦ ᐃᓕᓴᕕᓐᓅᖅᑎᖃᑦᑕᕐᓗᑎᒍ ᐃᓕᓴᐃᔨᑎᑐᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑮᔭᕇᕐᓯᒪᒻᒪᑕ ᐊᑕᐅᓯᕐᒥᒃ-ᐊᕐᕌᒍᒥᒃ 
ᐃᓄᑐᖃᕐᓂᒃ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᕋᔅᓴᒥᒃ, ᑖᓐᓇ 
ᐱᕚᓪᓕᕈᑎᖃᖅᑎᑦᑎᒐᔭᕐᒥᔪᖅ ᐊᒥᓱᕈᖅᑎᑦᑎᒋᐊᕐᓂᕐᒥᒃ ᐃᓄᑦᑎᑐᑦ-
ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ. ᐊᒥᓲᒻᒪᑕ ᐋᖅᑭᔅᓱᕋᔅᓴᐅᔪᑦ, 
ᓲᕐᓗ ᑕᐃᒃᑯᐊ ᐊᑐᖁᔨᔾᔪᑕᐅᓯᒪᔪᑦ ᐃᓕᓐᓂᐊᓂᕐᒥᑦ 
ᐋᖅᑭᓱᖅᑕᐅᓯᒪᔪᒥᒃ ᒪᕐᕉᓐᓄᒃ ᐃᓕᓴᐃᔩᓐᓄᒃ ᐃᒡᓗᓕᒻᒥᑦ, 
ᑕᐃᔭᐅᔪᖅ ᐊᓂᔮᕐᓂᖅ: ᖃᐅᔨᑎᑦᑎᓂᖅ ᐃᓄᐃᑦ ᓄᓇᒥ 
ᐃᓕᓯᒪᔭᕆᐊᓕᖏᓐᓂᒃ ᐊᒻᒪᓗ ᐊᖅᑯᓯᐅᕐᓂᕐᒥᒃ. ᐱᖃᓯᐅᑎᓪᓗᒍ 
ᐊᐱᕐᓱᕈᑕᐅᓯᒪᔪᓄᑦ ᐃᓄᑐᖃᕐᓂᒃ ᓇᓗᓇᐃᔭᐃᔪᓂᒃ ᖃᓄᖅ 



36ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᓇᐅᒃᑰᓂᐊᕐᒪᖔᕐᒥᒃ ᖃᐅᔨᕙᓚᐅᕐᒪᖔᑕ, ᐃᓄᐃᑦ ᐅᖃᕐᓯᒪᒻᒪᑕ 
ᐱᒻᒪᕆᐅᓂᖏᓐᓂᒃ ᑐᙵᓱᑦᑎᑦᑎᖃᑦᑕᓂᕐᒥᒃ ᐃᓄᑐᖃᕐᓂᒃ 
ᐃᓕᓐᓂᐊᕐᕕᓐᓄᑦ ᐅᖃᐅᓯᖃᕆᐊᖅᑐᕐᓗᑎᒃ ᖃᐅᔨᒪᔭᖏᓐᓂᒃ 
ᐊᑐᕐᓯᒪᔭᖏᓐᓂᓪᓗ, ᐊᒻᒪᓗ ᓯᓚᒨᖃᑎᒋᖃᑦᑕᕐᓗᒋᑦ ᐃᓕᓐᓂᐊᖅᑏᑦ 
ᖃᐅᔨᖃᑦᑕᓂᐊᕐᖓᑕ ᖃᐅᔨᓪᓚᑦᑖᕐᓗᑎᒃ ᖃᓄᐃᑦᑐᓂᒃ 
ᐅᖃᐅᓯᖃᖃᑦᑕᕐᒪᖔᑕ ᐃᓕᓯᒪᔭᕆᐊᓕᖏᓐᓂᒃ.

ᑕᐃᒫᒃ ᐱᓕᕆᖃᑦᑕᕐᓂᖅ ᐊᑑᑎᖃᕐᖓᑕ ᐊᓯᖏᓐᓄᑦ 
ᐱᓕᕆᐊᖑᕙᑦᑐᓄᑦ ᐃᓅᓱᑦᑐᓂᒃ ᐊᐅᓪᓚᐅᔾᔨᖃᑦᑕᓂᕐᒥᒃ 
ᐃᓕᓐᓂᐊᖅᑎᑕᐅᔭᖅᑐᖅᑐᑎᒃ ᐱᐅᓯᖅᑎᒍᑦ ᐃᓕᙵᔭᖏᓐᓂᒃ 
ᐃᓄᑐᖃᐃᑦ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐊᐅᓪᓚᕐᓯᒪᑎᑦᑎᖃᑦᑕᕐᓂᖓᑦ ᐊᑐᕈᓐᓇᑎᑦᑎᕙᒻᒪᑦ 13ᓂᒃ 
ᓄᓇᓕᓐᓂᑦ ᑕᒪᑐᒥᖓ. ᐊᑐᖁᔨᔾᔪᑎᖃᖅᑐᖓ ᓄᓇᕗᑦ ᒐᕙᒪᒃᑯᖏᑦ 
ᐊᖅᑭᔅᓱᐃᑲᓐᓂᖁᓪᓗᒋᑦ ᐊᒥᓲᓂᕐᓴᓂᒃ ᐱᓕᕆᐊᔅᓴᓂᒃ ᑖᒃᑯᑎᑐᓇᖅ 
ᐃᓅᓱᑦᑐᐃᑦ ᐃᓕᓐᓂᐊᕐᓂᕆᕙᑦᑕᖏᓐᓂᒃ ᐃᓄᑐᖃᕐᓂᒃ, ᐊᒻᒪᓗ 
ᐃᓄᑐᖃᐃᑦ ᐃᓚᐅᓂᕐᓴᐅᖃᑦᑕᓕᕐᓗᑎᒃ ᖃᐅᑕᒫᑦ ᐃᓅᓯᖏᓐᓂᒃ 
ᓄᓇᓕᓐᓂᑦ.

ᐃᓄᑦᑎᑐᑦ ᓱᕐᕋᓚᐅᕐᓯᒪᙱᓪᓗᓂ ᑐᙵᕕᐅᖁᔭᐅᓂᐊᖅᑲᑦ 
ᐅᖃᐅᓯᓪᓗᐊᑕᐅᓗᓂ ᓄᓇᕗᒻᒥ, ᐱᒻᒪᕆᐅᒻᒪᑦ ᐃᓐᓇᐃᑦ 
ᐱᕕᖃᖅᑎᑕᐅᖃᑦᑕᕈᑎᒃ ᐃᓕᓐᓂᐊᓂᕐᒥᒃ ᑕᒪᑐᒥᖓ. 
ᑭᓯᐊᓂᓕ, ᖃᑦᑏᓐᓇᐅᓂᕐᓴᐅᖃᑦᑕᓕᕐᖓᑕ ᐃᓐᓇᕐᓄᑦ 
ᐅᖃᐅᓯᕐᒥᒃ ᐃᓕᓐᓂᐊᕋᔅᓴᐅᕙᑦᑐᑦ ᑕᐃᔅᓱᒪᓂᐅᕙᓚᐅᕐᖓᑦ 
ᓄᓇᕗᑦ ᐱᙳᖅᑎᑕᐅᓚᐅᖅᑎᓐᓇᒍ. ᐅᖃᐅᓯᕐᒥᒃ-ᐊᓯᐊᓂᒃ 
ᐃᓄᑦᑎᑐᑦ ᐃᓕᓐᓂᐊᓂᕐᒥᒃ ᐱᑕᓕᐅᒐᓗᐊᖅ ᐃᖃᓗᓐᓂ, 
ᑭᓯᐊᓂ ᐊᑭᖓ ᓄᖅᑲᖓᔾᔪᑕᐅᒍᓐᓇᒥᒻᒪᑦ. ᖃᐅᔨᒪᖁᔨᔪᖓ 
ᐊᔾᔨᒌᙱᓐᓂᖃᓪᓚᕆᑦᑐᐊᓘᒻᒥᒻᒪᑦ ᒐᕙᒪᑐᖃᒃᑯᓐᓂ ᑮᓇᐅᔭᑦ 
ᐊᑐᖅᑕᐅᕙᑦᑐᑦ ᐃᓄᑦᑎᑑᕐᓂᕐᒧᑦ ᐊᒻᒪᓗ ᐅᐃᕖᑎᑑᕐᓂᕐᒧᑦ 
ᐅᖃᐅᓯᓕᕆᓂᕐᒥᒃ ᐃᓕᓐᓂᐊᓂᕐᒥᒃ. ᒐᕙᒪᑐᖃᒃᑯᑦ ᐊᕐᕌᒍᑕᒫᑦ 
ᑮᓇᐅᔭᖃᖅᑎᑦᑎᓲᖑᒻᒪᑕ ᐅᐃᕖᑎᑐᑦ ᐃᓕᓐᓂᐊᕈᑎᔅᓴᓂᒃ 
ᐊᑭᖃᖅᑐᓂ $3,400 ᐊᑐᓂᑦ ᐅᐃᕖᓄᑦ ᓄᓇᕗᒻᒥ, ᐃᓄᑦᑎᑐᑦ 
ᐃᒪᓐᓇᑐᐃᓐᓇᑯᓗᓐᓂᒃ ᐱᓲᖑᑎᓪᓗᒋᑦ $48.50 ᐊᑐᓂᑦ 
ᐃᓄᒃ.70 ᐊᑐᖁᔨᔾᔪᑎᖃᖅᑐᖓ ᒐᕙᒪᐃᑦ ᑲᓇᑕᒥ ᓄᓇᕗᒻᒥᓗ 
ᐱᓕᕆᖃᑎᒌᓪᓗᑎᒃ ᐋᖅᑭᔅᓱᐃᖁᓪᓗᒋᑦ ᐊᒻᒪᓗ ᓈᒻᒪᑦᑐᓂᒃ 
ᑮᓇᐅᔭᖃᖅᑎᑦᑎᖁᓪᓗᒋᑦ ᐃᓕᓐᓂᐊᕋᔅᓴᓄᑦ ᐃᓄᓐᓂᒃ 
ᖃᓪᓗᓈᕐᓂᓪᓗ ᐃᓕᓐᓂᐊᑎᑦᑎᒍᑕᐅᔪᓐᓇᓂᐊᖅᑐᓂᒃ ᐃᓄᐃᑦ 
ᐅᖃᐅᓯᖓᓐᓂᒃ.

ᑭᖑᓪᓕᕐᐹᒥ, ᐅᑉᐱᕈᓱᑦᑐᖓ ᐊᑑᑎᖃᕋᔭᕐᖓᑦ ᖁᕕᐊᓲᑎᖃᖃᑦᑕᕈᑎᒃ 
ᐃᓄᐃᑦ ᐊᑐᕐᓯᒪᔭᖏᓐᓂᒃ ᐃᓕᖅᑯᓯᖓᓐᓂᓪᓗ ᐊᒻᒪᓗ 
ᖃᐅᔨᔭᐅᑎᒋᐊᒃᑲᓂᕐᓗᒍ ᑲᓇᑕᒥᐅᓕᒫᓄᑦ ᐋᖅᑮᓗᑎᒃ ᐃᓄᐃᑦ 
ᒥᔅᓵᓄᑦ ᐊᑐᕐᓯᒪᔭᖏᓐᓂᒃ ᑕᖅᑭᖃᖅᑎᑦᑎᕙᑉᐸᑕ. ᑲᔪᓯᑦᑎᐊᕐᓯᒪᓂᖓ 
ᕿᕐᓂᖅᑐᐃᑦ ᒥᔅᓵᓄᑦ ᐊᑐᕐᓯᒪᔭᖏᑕ ᑕᖅᑭᖃᖅᑎᑦᑎᖃᑦᑕᕐᓂᖅ 
ᑕᑯᔾᔪᑕᐅᓯᒪᒻᒪᑦ ᐱᕚᓪᓕᕈᑕᐅᔪᓐᓇᓪᓚᕆᑦᑐᓂᒃ ᑕᐃᒫᒃ 
ᐊᐅᓚᔾᔭᐃᒋᐊᕈᑎᖃᕐᓗᓂ. 50 ᐊᕐᕌᒍᑦ ᐊᓂᒍᖅᑐᑦ ᑕᐃᔅᓱᒪᓂ, 
ᖃᐅᔨᒪᔭᐅᓗᐊᓚᐅᕐᓯᒪᙱᒻᒪᑕ ᐊᑐᕐᓯᒪᔭᖏᑦ ᐃᑲᔫᑎᒋᓯᒪᔭᖏᓪᓗ 
ᕿᕐᓂᖅᑐᐃᑦ ᑲᓇᑕᒥ. ᐱᒋᐊᖅᑐᒍ 1950ᖏᓐᓂ, ᑭᒃᑯᑐᐃᓐᓇᐃᑦ 
ᖁᕕᐊᓲᑎᖃᖃᑦᑕᓕᖅᑎᓪᓗᒋᑦ ᕿᕐᓂᖅᑐᐃᑦ ᐊᑐᕐᓯᒪᔭᖏᑕ 
ᒥᔅᓴᓄᑦ ᑕᖅᑭᖃᖅᑎᓪᓗᒋᑦ, ᐱᓗᐊᖅᑐᒥᒃ 1995ᒥ, ᑕᖅᑭᖓ 

ᐃᓕᓴᕆᔭᐅᓪᓚᑦᑖᕐᖓᑦ ᐱᖁᔨᕗᖔᕈᑎᒃᑯᑦ ᑲᓇᑕᒥᐅᑦ 
ᐱᖁᔭᓕᐅᕐᕕᔾᔪᐊᖓᓐᓂ, ᑕᒪᓐᓇ ᐊᓯᔾᔨᓚᐅᕐᓯᒪᒻᒪᑦ. ᐅᓪᓗᒥ, 
ᕖᕝᕗᐊᓕᑕᒫᑦ, ᐊᒥᓱᕐᔪᐊᕌᓗᐃᑦ ᑲᓇᑕᒥᐅᑦ ᐃᓕᓴᕕᖏᑦ 
ᐱᓕᕆᓂᖃᓲᑦ ᑐᕌᖓᔪᒥᒃ ᕿᕐᓂᖅᑐᑦ ᐊᑐᕐᓯᒪᔭᖏᑕ ᒥᔅᓴᓄᑦ 
ᑕᖅᑭᖓᓐᓄᑦ, ᐊᒻᒪᓗ ᐅᔾᔨᕆᔭᐅᓂᕐᓴᐅᓕᖅᑐᑎᒃ ᕿᕐᓂᖅᑐᐃᑦ 
ᐊᑐᕐᓯᒪᔭᖏᑦ ᐊᒻᒪᓗ ᑲᔪᓯᑦᑎᐊᕆᐊᒃᑲᓂᕐᓯᒪᓂᕐᓴᐅᓕᖅᑐᑎᒃ. 
ᐱᔾᔪᑎᖓ ᑕᒪᑐᒥᖓ ᐊᐅᓚᔾᔭᐃᒋᐊᕐᓂᕐᒧᑦ, ᑕᐃᒫᒃ ᐋᖅᑭᑦᑕᐅᓯᒪᒻᒪᑦ 
ᐋᓐᑎᐅᕆᔪᒥ ᕿᕐᓂᖅᑐᐃᑦ ᐊᑐᕐᓯᒪᔭᖏᑕ ᒥᔅᓵᓄᑦ ᑲᑐᔾᔨᖃᑎᒌᓄᑦ 
ᐃᒪᐃᑦᑑᒻᒪᑦ:

ᐊᕗᕆᑲᓐ ᑲᓇᑕᒥᐅᑦ 
ᐃᓕᓐᓂᐊᖅᑏᑦ ᐃᑉᐱᒍᓱᒋᐊᖃᕐᖓᑕ 
ᖃᐅᔨᒪᔭᕆᐊᖃᕐᖓᑕ; ᐅᔾᔨᕈᓱᒋᐊᖃᕐᖓᑕ 
ᐃᑲᔫᑎᒋᓯᒪᔭᖏᓐᓂᒃ ᐊᓯᖏᑕ 
ᕿᕐᓂᖅᑐᐃᑦ ᑲᓇᑕᒥ; ᐃᔾᔪᐊᕈᒥᓇᖅᑐᓂᒃ 
ᑕᑯᓐᓈᕋᔅᓴᖃᕆᐊᖃᕐᖓᑕ; 
ᑐᑭᓯᔭᕆᐊᖃᕐᖓᑕ ᐃᓅᓯᓕᕆᓂᕐᒧᑦ 
ᐊᔭᐅᖅᑐᐃᒍᑕᐅᓯᒪᔪᑦ ᖃᓄᖅ 
ᐋᖅᑮᓯᒪᒻᒪᖔᑕ ᐊᐅᓚᔾᔭᐃᓯᒪᒻᒪᖔᑕᓗ 
ᓄᓇᖅᑲᑎᖏᓐᓂᒃ ᐊᒻᒪᓗ ᑭᒃᑰᓂᖏᓐᓂᒃ 
ᐃᑉᐱᒍᓱᓕᕈᓐᓇᖁᓪᓗᒋᑦ ᑲᓲᒪᓂᖏᓐᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐊᑐᕐᓯᒪᔭᖏᓐᓂᒃ 
ᐊᒻᒪᓗ ᐃᓅᓯᖏᓐᓂᒃ ᐊᑐᕐᓯᒪᔭᖏᓐᓂᒃ 
ᓇᒥᑐᐃᓐᓇᖅ ᐊᕕᑦᑐᕐᓯᒪᓂᐅᔪᓂᑦ 
ᑲᓇᑕᒥ. ᐃᑉᐱᒍᓱᒋᐊᖃᕐᖓᑕ 
ᐱᔪᓐᓇᕐᓂᖏᓐᓂᒃ. ᐊᒥᓲᓂᕐᓴᐃᑦ 
ᑲᓇᑕᒥᐅᑕᐃᑦ ᖃᐅᔨᔭᕆᐊᖃᕐᖓᑕ 
ᐊᑐᕐᓯᒪᔭᖏᓐᓂᒃ ᑲᓇᑕᒥ ᐱᖃᓯᐅᔾᔨᓪᓗᓂ 
ᑕᒪᕐᒥᒃ ᐱᒋᐊᖅᑎᑦᑎᓯᒪᔪᓂᒃ ᐊᒻᒪᓗ 
ᖃᐅᔨᓇᓱᐊᕆᐊᙵᕐᓯᒪᔪᓂᒃ ᐊᑐᖅᑐᒥᓂᕐᓂᒃ 
ᐱᓕᕆᔪᓐᓇᖁᓪᓗᒋᑦ ᐱᓪᓚᑦᑖᓂᒃ ᐱᓯᒪᔪᓂᒃ, 
ᐃᓱᒪᓂᑐᐃᓐᓇᕐᒥᐅᖏᑦᑐᖅ.71

ᑖᒃᑯᐊ ᐅᖃᐅᓰᑦ ᐊᑐᖅᑐᑦ ᑕᐃᒪᓐᓇᓪᓗᐊᑦᑎᐊᖅ ᐃᓄᓐᓄᑦ 
ᐊᑐᕐᓯᒪᔭᖏᓐᓄᓪᓗ, ᐊᒻᒪᓗ ᐃᓄᐃᑦ ᐊᑐᕐᓯᒪᔭᖏᑕ 
ᒥᔅᓵᓄᑦ ᑕᖅᑭᖅ ᓴᖅᑮᔪᓐᓇᕋᔭᕐᖓᑦ ᑕᐃᒫᔅᓴᐃᓐᓇᒐᓚᒃ 
ᐅᔾᔨᕈᓱᓕᖅᑎᑦᑎᓂᕐᒥᒃ ᐃᓄᓐᓂᒃ ᑲᓇᑕᒥᐅᓕᒫᓂᓪᓗ. ᑕᒪᓐᓇ 
ᐱᓪᓗᒍ, ᐊᑐᖁᔨᔾᔪᑎᖃᖅᑐᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐋᖅᑮᖁᓪᓗᒋᑦ ᐱᓕᕆᐊᕐᒥᒃ ᐊᑐᖅᑕᐅᖃᑦᑕᕋᔭᖅᑐᓂᒃ ᐃᓄᐃᑦ 
ᐊᑐᕐᓯᒪᔭᖏᑕ ᒥᔅᓵᓄᑦ ᑕᖅᑭᕐᒥ, ᐱᒋᐊᖅᑎᑕᐅᔪᓐᓇᕋᔭᖅᑐᓂ 
ᐆᑦᑐᕋᐅᑕᐅᓗᓂ ᓄᓇᕗᒻᒥ, ᐊᒻᒪᓗ ᓯᐊᒻᒪᖅᑎᑕᐅᓗᓂ 
ᑲᓇᑕᓕᒫᒧᑦ.

ᐊᑐᖁᔨᔾᔪᑕᐅᔪᖅ

1. ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐋᖅᑮᔭᕆᐊᓖᑦ 
ᓯᐊᒻᒪᖅᑎᕆᓗᑎᓪᓗ ᐃᓄᑦᑎᑐᑦ ᐊᒻᒪᓗ ᐃᓄᓐᓄᑦ-ᑐᕌᖓᔪᓂᒃ 
ᐃᓕᓐᓂᐊᕈᑎᔅᓴᓂᒃ ᓄᓇᓕᓕᒫᓄᑦ ᐊᒻᒪᓗ ᐃᓕᓴᕕᒻᒥ 
ᐃᖅᑲᓇᐃᔭᖅᑎᓄᑦ ᐊᑐᓕᖅᑎᑕᐅᓴᐃᕋᐃᖃᑦᑕᖁᓪᓗᒋᑦ.

2. ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐱᖃᓯᐅᔾᔨᔭᕆᐊᓖᑦ ᑕᐃᔅᓱᒪᓂᓕᓴᕐᓂᒃ ᐊᑐᖅᑕᐅᓂᑯᓂᒃ 
ᐃᓕᓐᓂᐊᑎᑦᑎᔾᔪᑎᒋᕙᑦᑕᖏᓐᓄᑦ ᑭᓪᓕᓯᓂᐊᖅᑏᑦ 
ᐅᓂᒃᑳᖏᓐᓂᒃ ᐱᓯᒪᔪᓂᒃ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ 
ᐃᓕᓐᓂᐊᕈᑎᔅᓴᖏᓐᓄᑦ.

3. ᓄᓇᕗᑦ ᒐᕙᒪᒃᑯᑦ ᐋᖅᑮᔭᕆᐊᓖᑦ 
ᐱᓕᕆᐊᔅᓴᖃᖅᑎᑦᑎᒋᐊᒃᑲᓂᕐᓗᑎᓪᓗ 
ᐊᑐᖅᑎᑦᑎᒋᐊᕈᑕᐅᓂᐊᖅᑐᓂᒃ ᑭᖑᕚᕇᑦ ᐊᑐᕐᓯᒪᔭᖏᓐᓂᒃ 
ᑕᒪᒃᑯᓇᙵᑦ ᐃᓄᑐᖃᕐᓂᒃ ᐊᒻᒪᓗ ᐃᓄᐃᑦ ᕿᑐᕐᖓᖏᓐᓂᒃ 
ᐃᓅᓱᑦᑐᓂᓪᓗ ᐃᓅᓱᓐᓂᕐᓴᐃᑦ ᐃᓕᓐᓂᐊᖏᓐᓇᖁᓪᓗᒋᑦ 
ᐃᓄᑐᖃᕐᓂᒃ, ᐊᒻᒪᓗ ᐃᓄᑐᖃᐃᑦ ᐃᓚᐅᓕᕆᐊᒃᑲᓐᓂᕐᓗᑎᒃ 
ᖃᐅᑕᒫᑦ ᐃᓅᓯᖏᓐᓂᒃ ᓄᓇᓕᓐᓂᑦ.

4. ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᐱᓕᕆᖃᑎᒌᒋᐊᓖᑦ 
ᐋᖅᑮᓗᑎᒃ ᑮᓇᐅᔭᖃᖅᑎᑦᑎᓗᑎᓪᓗ ᐃᓄᐃᑦ ᐅᖃᐅᓯᖓᓐᓂᒃ 
ᐃᓕᓐᓂᐊᕋᔅᓴᓂᒃ ᐋᖅᑭᓯᒪᒍᑕᐅᓂᐊᖅᑐᒥᒃ ᑕᒪᕐᒥᒃ 
ᐃᓄᐃᑦ ᖃᓪᓗᓈᓪᓗ ᐃᓕᓐᓂᐊᖃᑦᑕᕈᓐᓇᖁᓪᓗᒋᑦ ᐃᓄᐃᑦ 
ᐅᖃᐅᓯᖓᓐᓂᒃ.

5. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᔭᕆᐊᓖᑦ 
ᐃᓄᐃᑦ ᐊᑐᕐᓯᒪᔭᖏᑕ ᒥᔅᓵᓄᑦ ᑕᖅᑭᖃᖅᑎᑦᑎᖃᑦᑕᓂᕐᒥᒃ, 
ᐱᒋᐊᖅᑎᑕᐅᓗᓂ ᑕᒪᓐᓇ ᓄᓇᕗᒻᒥ ᐊᒻᒪᓗ ᑭᖑᓂᐊᒍᑦ 
ᓯᐊᒻᒪᖅᑎᓪᓗᒍ ᑲᓇᑕᓕᒫᒧᑦ. 

ᑭ) ᐋᖅᑮᓂᖅ ᓄᓇᖅᑲᑎᒌᑦᑎᐊᖅᑐᓂᒃ

ᑎᓕᓯᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

• ᓄᓇᖅᑲᑎᒌᑦᑎᐊᑎᑦᑎᒋᐊᕐᓂᖅ ᓈᒻᒪᑦᑐᒥᒃ ᑲᒪᒋᐊᖃᑦᑕᓂᒃᑯᑦ 
ᑭᖑᕚᕇᑦ ᐊᔅᓱᕈᕐᓂᕆᓚᐅᕐᓯᒪᔭᖓᓐᓂᒃ ᑕᐃᔅᓱᒪᓂ 
ᑕᒻᒪᕈᑎᒥᓂᕐᓄᑦ, ᐊᑐᕐᓗᑎᒃ ᓈᒻᒪᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ, 
ᓂᕿᑦᑎᐊᕙᓕᕆᓂᕐᒧᑦ, ᐃᓪᓗᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ 
ᑐᑭᒧᐊᒍᑎᔅᓴᓂᒃ.

ᐱᔾᔪᑕᐅᔪᑦ ᐊᓯᔾᔩᒋᐊᖁᔨᓂᕐᒧᑦ

ᐊᒥᓱᑦ ᐊᓯᔾᔨᕐᓂᐅᔪᑦ ᓴᖅᑮᓚᐅᕐᓯᒪᒻᒪᑕ ᑲᓇᑕᒥᐅᑦ ᒐᕙᒪᒃᑯᖏᓐᓂᒃ 
ᕿᑭᖅᑕᓂ ᑕᐃᔅᓱᒪᓂ 1950 ᐊᒻᒪ 1975 ᐊᑯᓐᓂᖏᓐᓂ 
ᑐᕌᖓᓯᒪᒻᒪᑕ ᐋᖅᑭᒋᐊᕆᔪᒪᓪᓗᑎᒃ ᐋᓐᓂᐊᖅᑐᓕᕆᖃᑦᑕᓂᕐᒥᒃ 
ᐊᒻᒪᓗ ᐃᓅᔾᔪᓯᖏᓐᓂᒃ ᐃᓄᐃᑦ. ᖃᓄᐃᒍᑕᐅᓯᒪᔪᑦ 
ᐊᔾᔨᒌᙱᕈᓘᔭᕐᓯᒪᒻᒪᑕ. ᐊᒥᓲᓂᕆᕙᑦᑕᖏᑦ ᐳᕙᓪᓗᐸᑦᑐᑦ ᐊᒻᒪᓗ 
ᐱᐊᕋᐃᑦ ᑐᖁᕙᑦᑐᑦ ᖃᑦᑏᓐᓇᕈᕐᐹᓪᓕᖅᑎᑕᐅᓯᒪᑦᑕᖅᑯᑦ, ᓱᓕ 
ᖁᕝᕙᓯᑦᑑᒐᓗᐊᑦ ᑲᓇᑕᒥᐅᓕᒫᑦ ᑕᑯᓪᓗᒋᑦ. ᓂᕿᑦᑎᐊᕙᓐᓂᒃ 
ᓂᕿᖃᑦᑎᐊᖃᑦᑕᖏᓐᓂᒃ ᐃᓇᖐᓯᒪᔪᖅ ᐱᕐᓕᕋᖃᑦᑕᕐᓂᒥᓂᕐᓂᒃ 
ᑕᒪᓐᓇ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᓪᓚᕆᖃᑦᑕᕐᒥᔪᖅ. 
ᐅᓪᓗᒥ 70 ᐳᓴᓐᑎᖏᑦ ᐃᓄᐃᑦ ᐃᓕᓐᓂᐊᕆᐊᕆᐅᕐᓂᐅᖏᑦᑐᑦ 
ᓱᓕ ᓱᕈᓯᓛᑦ ᓄᓇᕗᒻᒥ ᐱᕈᕐᓴᕙᒻᒪᑕ ᓂᕆᔭᔅᓴᖅᑕᖃᑦᑎᐊᖏᑦᑐᒥ.72 
ᐃᓪᓗᓕᕆᓂᖅ ᑐᐊᕕᕐᓇᓯᓪᓗᓂ, ᐊᒻᒪᓗ ᓄᓇᕗᒻᒥ 
ᐊᔅᓱᕈᕐᓇᑐᕐᓯᐅᓪᓚᕆᑉᐸᑦᑐᑎᒃ ᐃᓅᓯᕐᒥᒃ ᑭᐱᓯᖃᑦᑕᖅᑐᓄᑦ, 
ᐊᔪᓕᕈᑎᖃᕐᓯᒪᔪᓄᑦ ᐊᒻᒪᓗ ᑎᒍᔭᐅᒪᖃᑦᑕᖅᑐᓄᑦ. 
ᐃᓄᓕᕆᔨᑐᖃᒃᑯᑦ ᑲᓇᑕᒥ ᒫᓐᓇᓕᓴᐅᓂᕐᐹᑦ ᓄᓇᓕᓐᓂᑦ 
ᐃᓅᓯᖃᑦᑎᐊᕐᓂᐅᑉ ᒥᔅᓵᓄᑦ ᑎᑎᕋᕐᓯᒪᔪᖁᑎᖏᑦ ᖃᐅᔨᓇᖅᑐᑦ 
ᐊᔾᔨᒌᙱᓪᓚᕆᓐᓂᖏᓐᓂᒃ ᐃᓅᓯᕆᔭᐅᕙᑦᑑᑉ ᐃᓄᐃᑦ 
ᓄᓇᓕᖏᓐᓂ ᑕᑯᓪᓗᒋᑦ ᑲᓇᑕᒥ ᓄᓇᓕᐅᔪᑦ. ᐃᓄᐃᑦ 
ᓄᓇᓕᖏᑦ 62-ᖑᓯᒪᔪᑦ 100-ᖑᒍᓐᓇᕐᓯᒪᔪᓂᒃ, ᑕᑯᓪᓗᒋᑦ 77 
100ᖏᓐᓂᒃ ᑕᒪᕐᒥᒃ ᐊᓯᖏᓐᓄᑦ “ᖃᓪᓗᓈᖑᔪᓄᑦ” ᐊᒻᒪᓗ 
ᐊᓪᓚᐅᖏᑦᑐᓄᑦ” ᓄᓇᓕᓐᓂᑦ. ᑕᒪᓐᓇ ᐊᔾᔨᒌᙱᓐᓂᖓ 
ᐃᓅᓯᖃᑦᑎᐊᓂᕐᒥᒃ ᓂᕈᑭᓪᓕᓯᒪᓗᐊᖅᑐᖅ ᑕᐃᒪᙵᑦ ᓯᕗᓪᓕᕐᐹᒥ 
ᓈᓴᖅᑕᐅᓚᐅᕐᓯᒪᒻᒪᑕ 1981ᒥ, ᑭᓯᐊᓂ ᓱᓕ ᐊᒥᓱᐊᓗᐃᑦ.73

ᕿᒻᒦᑦ ᑐᖁᕋᖅᑕᐅᓂᒥᓂᖏᑦ ᐃᖅᑲᐅᒪᑦᑎᔾᔪᑕᐅᕙᑉᐸᑦ ᐃᓄᓐᓄᑦ 
ᐊᓯᔾᔨᐸᓪᓕᐊᑎᑕᐅᓕᓚᐅᕐᓯᒪᓂᖏᓐᓄᑦ, ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᐃᓱᒫᓗᓇᕐᓂᕐᐸᐅᓪᓗᓂ ᐊᑐᖅᑕᐅᕙᑦᑐᖅ ᐊᓯᔾᔨᕈᑕᐅᓯᒪᔪᑦ 
ᐱᓪᓗᒍ. ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᖃᐅᔨᒪᔭᐅᓗᐊᓚᐅᕐᓯᒪᙱᒻᒪᑦ 
ᓯᕗᓕᖏᓐᓄᑦ ᐃᓄᐃᑦ. ᐊᑕᐅᓯᑑᓯᒪᒻᒪᑦ ᑎᑎᕋᖅᑕᐅᓯᒪᔪᖅ 
ᐃᓅᓯᕐᒥᒃ ᑭᐱᓯᓚᐅᕐᓯᒪᔪᖅ ᓄᓇᕗᒻᒥ 1960ᖏᓐᓂ. ᐅᓪᓗᒥ, 
ᓄᓇᕗᑦ 27ᓂᒃ ᐃᓅᓯᕐᒥᒃ ᑭᐱᓯᔪᓂᒃ ᐃᓚᙵᖃᑦᑕᖅᑐᖅ 
ᐊᕐᕌᒍᑕᒫᑦ, ᐊᒻᒪᓗ ᐃᓅᓯᕐᒥᒃ ᑭᐱᓯᕙᑦᑐᑦ ᖁᓖᕋᖅᑐᓂ (10) 
ᖁᕝᕙᓯᓐᓂᕐᐹᖑᕗᖅ ᑲᓇᑕᓕᒫᒥ. ᑐᖁᕙᑦᑐᑦ ᐃᓅᓯᕐᒥᒃ ᑭᐱᓯᓪᓗᑎᒃ 
15ᓂᒃ 24ᓄᑦ ᐅᑭᐅᓕᓐᓄᑦ ᐃᓄᓐᓂᑦ ᐊᖑᑎᓂᑦ 28-ᕌᖅᑎᖅᑐᓂ 
ᐊᒥᓲᓂᕐᓴᐅᕗᖅ ᑕᐃᒪᐃᒃᑯᐊᕆᕙᑦᑕᖏᓐᓂᒃ ᑲᓇᑕᓕᒫᒥ.74 
ᐱᔭᕆᐊᑭᓪᓕᑎᕆᔩᑦ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᖃᑦᑕᓂᕐᒧᑦ 
ᑐᑭᒧᐊᒍᑎᔅᓴᒥ ᓄᓇᕗᒻᒥ ᐅᖃᕐᓯᒪᔪᑦ “ᐃᓄᐃᑦ ᐊᒥᓲᓂᖏᑦ 
ᐃᓅᓯᕐᒥᒃ ᑭᐱᓯᖃᑦᑕᖅᑐᑦ ᖃᑦᑏᓐᓇᕕᔾᔪᐊᕌᓗᖃᑦᑕᓚᐅᕐᓯᒪᑎᓪᓗᒋᑦ 
ᐊᒥᓱᐊᓘᖃᑦᑕᓕᖅᑎᓪᓗᒋᑦ ᕿᓚᒥᐊᓗᒃ ᑕᒪᓐᓇ ᑕᐃᒪᐃᓕᓯᒪᔪᖅ 
ᐊᔾᔨᖃᕋᓂᓗ ᓇᒥᑐᐃᓐᓇᓕᒫᑦᑎᐊᖅ ᓄᓇᕐᔪᐊᕐᒥ.”75 ᐱᔾᔪᑕᐅᕙᑦᑐᑦ 
ᐃᓅᓯᕐᒥᒃ ᑭᐱᓯᓂᕐᒧᑦ ᖃᐅᔨᓴᖅᑕᐅᓪᓚᕆᑦᑐᖅ ᐃᓕᓯᒪᔪᓄᑦ ᑲᓇᑕᒥ 
ᐊᒻᒪᓗ ᓇᒥᑐᐃᓐᓇᓕᒫᖅ, ᑭᓯᐊᓂ ᐃᓱᒪᓇᖅᑐᖅ ᐃᓄᐃᑦ ᐃᓅᓱᑦᑐᑦ 
ᐊᑦᑕᓇᕐᓂᕐᓴᐅᒻᒪᑕ ᐊᓯᖏᑕ ᐃᓅᖃᑎᒌᑦ ᓴᓂᐊᓂ ᐱᔾᔪᑎᖃᖅᑐᑎᒃ 
ᐊᒥᓱᓂᒃ -ᐊᔪᕐᓴᕐᓂᖅ, ᐃᒥᓗᐊᖃᑦᑕᕐᓂᖅ, ᐃᓕᖅᑯᓯᖅᑎᒍᑦ 
ᓇᓗᓕᕐᓯᒪᓂᖅ, ᓇᒻᒥᓂᖅ ᐱᔪᓐᓇᖅᑐᒋᙱᓗᐊᕐᓂᖅ ᐊᓯᖏᓪᓗ—
ᖃᐅᔨᒪᔭᐅᔪᓪᓕ ᐱᔾᔪᑕᐅᖃᑦᑕᕆᐊᖏᑕ ᐃᓅᓯᕐᒥᒃ ᑭᐱᓯᖃᑦᑕᕐᓂᒧᑦ.

ᓇᓗᓇᐃᕐᓯᒌᕐᓯᒪᒐᒪ ᖃᓄᖅ ᓄᓇᓕᓐᓂᑦ ᐃᓅᓯᖃᓕᕐᓂᖅ 
ᐃᓄᓐᓂᒃ ᐊᑐᓕᕈᑕᐅᓐᓂᕐᒪᖔᖅ ᐃᒥᐊᓗᒻᒥᒃ ᐋᖓᔮᕐᓇᖅᑐᒥᓪᓗ 
ᓯᕗᓪᓕᕐᐹᑦᑎᐊᒥᒃ, ᐱᑕᖃᖅᑎᓐᓇᒍ ᐋᖅᑭᓱᖅᑕᐅᓯᒪᔪᐊᓗᐃᑦ 
ᓴᓂᐊᓂ ᐃᓅᓯᓕᕆᓂᕐᒧᑦ ᐊᐅᓚᑦᑎᔾᔪᑕᐅᕙᑦᑐᓂᒃ 
ᐊᑐᐃᓐᓇᖁᑎᒋᔭᐅᓗᐊᖅᑐᓂᓪᓕ ᖃᓪᓗᓈᑦ ᓄᓇᖓᓐᓂ. 
ᐃᓱᒪᒋᓪᓗᒍ ᑕᒪᓐᓇ ᓱᓕ ᐊᑐᖅᑐᖅ ᐃᓕᖅᑯᓯᖅᑎᒍᑦ 
ᓇᓗᓕᕐᓯᒪᓂᖅ ᐊᒻᒪᓗ ᐃᖅᑲᓇᐃᔮᔅᓴᖃᑦᑎᐊᖃᑦᑕᖏᓐᓂᖅ, 
ᑲᒪᓇᙱᒻᒪᕆᑦᑐᖅ ᐋᖓᔮᕐᓇᑐᖅᑐᖃᑦᑕᕐᓂᖅ ᓱᓕ 
ᐊᑲᐅᙱᓕᐅᕈᑕᐅᓪᓚᕆᒻᒪᑦ ᐃᓄᐃᑦ ᓄᓇᓕᖏᓐᓂᒃ, 
ᐱᖃᓯᐅᑎᓪᓗᒋᑦ ᐊᑦᑐᐃᓂᕆᕙᑦᑕᖏᑦ, ᐱᖃᓯᐅᑎᓪᓗᒋᑦ ᒪᑯᐊ 
ᐊᖏᕐᕋᒥ ᓂᙵᐅᒪᖃᑦᑕᕐᓂᖅ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ 
ᐱᔾᔪᑕᐅᕙᑦᑐᑦ ᓲᕐᓗ ᓇᔾᔨᐊᖑᓪᓗᑎᒃ ᐃᒥᐊᓗᒍᑕᐅᕙᑦᑐᑦ (FASD). 
ᐊᒥᓲᓂᕆᕙᑦᑕᖏᑦ ᐃᒥᓗᐊᕐᐸᑦᑐᑦ ᓄᓇᕗᒻᒥ ᑎᓴᒪᐃᕋᖅᑎᖅᑐᑎᒃ 
ᐊᒥᓲᓂᕐᓴᐅᒻᒪᑕ ᑲᓇᑕᒥᐅᑕᐅᖃᑎᖏᑕ ᓴᓂᐊᓂ. 2001ᒥ 
ᐅᓂᒃᑳᖑᓯᒪᔪᑦ ᐃᓚᖓᓐᓂ 30 ᐳᓴᓐᑦ ᓇᓚᐅᑦᑖᖅᑕᐅᓯᒪᒻᒪᑕ 
ᓄᓇᕗᒻᒥ ᓇᔾᔨᔪᑦ ᐊᕐᓇᐃᑦ ᐃᒥᖃᑦᑕᓲᖑᒻᒪᑕ ᐃᒥᐊᓗᒻᒥᒃ 
ᓇᔾᔨᓪᓗᑎᒃ, ᐊᒻᒪᓗ 85 ᐳᓴᓐᑦ ᕿᑐᕐᖓᖏᑦ ᖃᐅᔨᔭᔅᓴᐅᓲᖑᓪᓗᑎᒃ 
ᐃᒥᐊᓗᒍᑕᐅᖃᑦᑕᕐᓯᒪᔪᑦ ᐃᑦᑕᔅᓯᒪᔪᑦ.76

ᓯᒡᒐᓕᐊᖅᑐᖃᑦᑕᕐᓂᖅ ᑖᓐᓇᑦᑕᐅᖅ ᓇᒥᑐᐃᓐᓇᓕᒫᑦᑎᐊᖅ 
ᐊᔪᓕᕈᑕᐅᓯᒪᒻᒪᑦ: 65%ᖏᓐᓃᑦᑐᒡᒎᖅ ᓄᓇᕗᒻᒥᐅᑦ 
ᓯᒡᒐᓕᐊᖅᑐᐸᒻᒪᑕ ᖃᐅᑕᒫᑦ - ᐊᒥᓲᓂᕐᐹᑦ ᑲᓇᑕᒥ. 
ᓯᒡᒐᓕᐊᖅᑐᖃᑦᑕᕐᓂᖅ ᐱᔾᔪᑕᐅᓪᓚᕆᖃᑦᑕᕐᒥᔪᖅ ᓄᓇᕗᒻᒥ 
ᐳᕙᒃᑯᑦ ᐋᓐᓂᐊᖅᑖᐸᑦᑐᓄᑦ; ᓯᒡᒐᓕᐊᖅᑐᖃᑦᑕᕐᓂᖅ ᓇᔾᔨᔪᓄᑦ 
ᐊᓈᓇᐅᔪᓄᑦ ᐊᑦᑐᐊᓗᐊᕐᐸᒻᒥᔪᖅ ᓄᓇᕗᒻᒥ ᐊᒥᓲᓂᖏᓐᓄᑦ 
ᐱᐊᕋᐃᑦ ᑐᖁᕙᑦᑐᑦ ᐊᒻᒪᓗ ᐅᕿᑦᑐᐊᓘᕙᑦᑐᑎᒃ ᐃᓅᕋᑖᑦ; 
ᐊᒻᒪᓗ ᓯᒡᒐᓕᐊᖅᑐᖅᑐᓃᖃᑦᑕᕐᓂᖅ ᐊᒥᓲᓂᕐᐹᖑᓪᓗᑎᒃ 
ᐊᓂᕐᓂᑭᖃᑦᑕᓂᕐᒧᑦ ᐊᑦᑐᐃᓯᒪᕙᒻᒥᔪᖅ ᓱᕈᓯᕐᓂᒃ ᓄᓇᕐᔪᐊᓕᒫᒥ.77

ᐊᑦᑐᐊᓂᖏᑦ ᑕᒪᒃᑯᐊ ᐋᖓᔮᕐᓇᑐᖅᑐᖃᑦᑕᕐᓂᖅ ᐊᒻᒪᓗ 
ᐊᒥᓱᐊᓗᐃᑦ ᑎᒍᔭᐅᒪᕙᑦᑐᑦ ᓄᓇᕗᒻᒥ ᖃᐅᔨᒪᔭᐅᑦᑎᐊᖅᑐᑦ. 
2009ᒥ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕈᑎᒥᓂᖏᓐᓂᒃ 
ᑕᐃᒪᐃᓕᖓᒻᒪᑦ, ᖃᑦᑏᓐᓇᑯᓘᒻᒪᑕ ᐃᓕᖅᑯᓯᖅᑎᒍᑦ 
ᓈᒻᒪᑦᑐᑦ ᐊᒻᒪᓗ ᓄᓇᓕᓐᓂᑦ ᒪᒥᓴᕐᕖᑦ, ᐊᒻᒪᓗ 
“ᖃᑦᑏᓐᓇᐅᓪᓗᑎᒃ ᓴᖑᑎᑦᑎᒋᐊᕈᑎᔅᓴᑦ, ᑎᒍᔭᐅᓯᒪᖃᑦᑕᕐᓂᖅ 
ᐊᑐᖅᑕᐅᒐᔪᖃᑦᑕᓕᓲᖑᓪᓗᓂ ᐊᑐᖅᑕᐅᖔᕋᓂ ᑭᖑᓪᓕᕐᐹᒥ 
ᖃᓄᖅᑑᕈᑕᐅᒋᐊᕈᓐᓇᖅᑐᖅ.” ᐊᒻᒪᓗᑦᑕᐅᖅ, ᖃᐅᔨᓴᐅᑎᒋᔪᔭᖏᑦ 
ᐃᒪᐃᓕᖓᔪᑦ “ᐊᑯᓂᐊᓗᒃ ᐃᖅᑲᖅᑐᐃᕕᒻᒧᑦ ᐅᑕᖅᑭᖃᑦᑕᕐᓂᖅ, 
ᐃᓛᓐᓂᒃ ᑕᓪᓕᒪᓄᑦ ᐊᕐᕌᒍᓄᑦ, ᐊᔅᓱᕈᕈᑕᐅᓕᓲᖑᒻᒪᑦ 
ᐊᖏᕐᕋᕆᔭᐅᔪᓂᑦ ᐊᑲᐅᙱᓕᐅᕈᑎᖃᕇᖅᑐᓂᒃ 
ᐊᓯᖏᓐᓂᒃ.” ᐊᒥᓱᑲᓪᓚᐃᑦ ᐊᐱᕐᓱᖅᑕᐅᔪᔪᑦ ᐅᓂᒃᑳᔅᓴᓄᑦ 
ᐅᖃᐅᓯᖃᖃᑦᑕᔪᔪᑦ ᐊᑦᑐᐊᓂᕋᐃᓪᓗᑎᒃ ᐅᑕᖅᑭᖃᑦᑕᕆᐊᖃᕐᓂᕐᒥᒃ 
ᐃᖅᑲᑐᖅᑕᐅᕕᔅᓴᒥᓐᓂᒃ ᐊᒻᒪᓗ ᐊᒥᓲᓂᖏᓐᓂᒃ ᐃᓅᓯᕐᒥᒃ 
ᑭᐱᓯᕙᑦᑐᑦ.78

ᐅᐊᑦᑎᐊᕈ, ᐅᖃᖅᑲᐅᒐᒪ ᑲᓇᑕᐅᑉ ᒐᕙᒪᒃᑯᖏᑦ 
ᐃᓕᓴᕐᓯᓚᑦᑖᕆᐊᖃᕐᓂᕋᖅᑐᒋᑦ ᐊᑦᑕᓇᖅᑐᒥᒃ ᑕᐃᔅᓱᒪᓂ 
ᐱᓂᐊᕈᑎᒋᖃᑦᑕᖅᑕᒥᓂᖏᓐᓄᑦ ᓇᓗᓇᐃᕐᓯᒪᔭᕐᓂᒃ 

ᓯᕗᓪᓕᕐᐹᖓᓂ ᑖᔅᓱᒪ ᐅᓂᒃᑳᑉ. ᐅᑉᐱᕈᓱᑦᑐᖓ 
ᑕᐃᒪᓐᓇᓴᐃᓐᓇᖅ ᐱᒻᒪᕆᐅᔫᑎᒋᓪᓗᒍ ᐊᖏᕈᑎᖃᕆᐊᖃᕐᓂᖅ 
ᑲᒪᒋᔭᔅᓴᒫᖃᕐᓂᖏᓐᓂᒃ ᖃᓄᐃᒍᑕᐅᕙᑦᑐᓂᒃ ᐱᓂᐊᕈᑎᒋᓯᒪᔭᖏᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᐱᓪᓗᒍ, ᐊᑐᖁᔨᔾᔪᑎᖃᖅᑐᖓ ᑲᓇᑕᐅᑉ 
ᒐᕙᒪᒃᑯᖏᑦ ᐃᓕᓴᕐᓯᓚᑦᑖᖁᓪᓗᒋᑦ ᐊᒥᓱᐊᓗᓐᓂᒃ ᐃᓅᓯᕐᒥᒃ 
ᑭᐱᓯᕙᑦᑐᓂᒃ, ᐋᖓᔮᕐᓇᑐᖅᑐᐸᑦᑐᓂᒃ, ᑎᒍᔭᐅᒪᕙᑦᑐᓂᒃ 
ᐊᒻᒪᓗ ᐃᓄᑦᑎᒍᑦ ᐊᑲᐅᙱᓕᐅᕈᑎᖃᖃᑦᑕᖅᑐᓂᒃ ᐃᓄᓐᓂᒃ 
ᐱᔾᔪᑎᖃᕐᓯᒪᒻᒪᑕ ᑭᖑᕚᕇᓐᓄᑦ ᐅᖁᒪᐃᑦᑐᒃᑰᕈᑕᐅᓚᐅᕐᓯᒪᔪᓂᒃ 
ᑕᐃᔅᓱᒪᓂ ᑕᒻᒪᕈᑕᐅᓚᐅᕐᓯᒪᔪᑦ ᐱᓪᓗᒋᑦ. ᓇᓗᓇᐃᒃᑯᑕᐅᒐᔭᖅᑐᖅ 
ᓯᕗᓪᓕᕐᐹᖅ ᐊᑐᖅᑕᐅᒐᔭᖅᑐᖅ ᖃᐅᔨᒍᑕᐅᒐᔭᖅᑐᖅ 
ᑲᑦᑐᖓᐃᕈᑎᖃᕐᓂᖏᓐᓂᒃ ᐃᑲᔪᕐᓂᐊᓂᕐᒥᒃ ᐋᖅᑮᕙᓪᓕᐊᓂᕐᒧᑦ 
ᑕᒻᒪᕈᑎᒥᓂᖏᓐᓂᒃ ᐅᐊᑦᑎᐊᕈᐊᓗᒃ. 

ᑕᐃᒫᒃ ᓇᓗᓇᐃᕐᓯᖃᐅᒻᒥᒐᒪ ᓯᕗᓪᓕᕐᒥ, 
ᐱᒋᐊᕐᖓᐅᑎᖃᓚᐅᕐᓯᒪᓐᓂᖓᑕ ᒐᕙᒪᒃᑯᓐᓂᑦ ᐸᕐᓇᐃᔩᑦ 
ᐱᐅᓯᕆᒐᔪᑦᑕᖏᓐᓂᒃ ᐃᓅᔾᔪᓯᕐᓂᒃ ᖃᓪᓗᓈᑦ ᓄᓇᖓᓐᓂ 
ᐱᐅᓯᖅᑖᑎᑦᑎᒍᒪᓪᓗᑎᒃ ᐅᑭᐅᖅᑕᖅᑐᒥ. ᐊᒥᓱᑦ ᐱᓂᐊᕈᑕᐅᓯᒪᔪᑦ 
ᐊᑐᐊᒐᐃᓪᓗ ᓈᒻᒪᖏᓪᓚᕆᑦᑐᓂᒃ ᐱᓇᓱᐊᕈᑎᔅᓴᖃᕐᓂᕐᖓᑕ 
ᐊᒻᒪᓗ ᐸᕐᓇᑕᐅᓯᒪᑦᑎᐊᙱᓗᐊᖅᑐᓂ. ᓱᕋᐃᔪᒥᓃᑦ ᐃᓄᐃᑦ 
ᐃᓕᖅᑯᓯᖓᓐᓂᒃ ᐊᒻᒪᓗ ᑲᔪᓯᑎᑦᑎᓗᐊᖃᑦᑕᖅᑐᒥᓂᐅᒐᑎᒃ 
ᐱᔪᒥᓇᕐᓂᕐᓴᓂᒃ ᑐᕌᒐᔅᓴᓂᒃ ᐋᖅᑭᒋᐊᕆᓂᕐᒧᑦ 
ᓱᓇᑐᐃᓐᓇᕐᓂᒃ ᐊᒻᒪᓗ ᖃᓄᐃᓐᓂᐅᔪᓂᒃ. ᐅᑉᐱᕈᓱᑦᑐᖓ 
ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ, 
ᑲᑦᑐᖓᐃᕈᑎᖃᕆᐊᖃᕐᓂᖏᓐᓂᒃ ᖃᐅᔨᒪᒋᐊᕈᑎᖃᕐᓗᑎᒃ 
ᑕᒪᕐᒥᒃ ᒐᕙᒪᒃᑯᓐᓂᒃ ᐋᓐᓂᐊᖅᑐᓕᕆᓂᕐᒧᑦ, ᐃᓅᓯᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᐱᓕᕆᐊᖏᑦ ᐱᔨᑦᑎᕋᐅᑎᖏᓪᓗ 
ᐊᑐᐃᓐᓇᐅᒐᓗᐊᕐᒪᖔᑕ ᐃᓄᖏᓐᓄᑦ ᓄᓇᕗᑦ 
ᑐᙵᕕᖃᑦᑎᐊᕐᓗᑎᒃ ᑕᐃᒪᓐᓇᓪᓗᐊᖅ ᐊᑐᐃᓐᓇᖃᐃᓐᓇᐸᒻᒪᑕ 
ᐃᓱᒫᓗᒋᒋᐊᑐᙱᑕᖏᓐᓂᒃ ᑲᓇᑕᒥᐅᑦ ᖃᓪᓗᓈᑦ ᓄᓇᖓᓐᓂᒥᐅᑦ. 
ᑕᐃᒪᒃ ᒫᓐᓇᕋᑖᖅ ᑎᑎᕋᖅᑕᐅᓯᒪᔪᒻᒪᑦ ᐱᕙᓪᓕᐊᔪᓂᑦ ᑕᐃᔭᐅᔪᑦ 
ᖃᓪᓗᓈᑎᑐᑦ The Globe and Mail ᐅᖃᕐᓯᒪᑦᑎᐊᖅᑐᓂᓗ, 
“ᐃᓄᓕᒫᑦ ᐃᓅᓯᖏᑦ ᐱᓐᓇᕆᔭᐅᒋᐊᓖᑦ, ᑕᐃᒫᑎᒋ 
ᐱᓐᓇᕆᔭᐅᒻᒪᑕ ᐃᓅᓯᖏᑦ ᐊᓯᖏᑕ ᑲᓇᑕᒥᐅᑦ.”79

ᓇᒥᑐᐃᓐᓇᓕᒫᑦᑎᐊᖅ ᐃᓕᓴᕆᔭᐅᔪᔪᖅ ᐊᑲᐅᙱᓕᐅᕈᑕᐅᕙᑦᑐᑦ 
ᓇᓗᓇᐃᕐᓯᒪᔭᒃᑲ ᖁᓛᓂ ᑖᒃᑯᐊ ᑲᒪᒋᔭᐅᑦᑕᐅᑎᒋᒋᐊᖃᕐᖓᑕ. 
ᓄᓇᕗᑦ ᒐᕙᒪᒃᑯᖏᑦ ᐊᖏᕐᓯᓯᒪᒻᒪᑕ ᑕᒪᐃᓐᓅᓕᖓᔪᒥᒃ 
ᐊᔪᓕᕈᑎᖃᕐᓯᒪᔪᓄᑦ ᐃᓱᒪᓕᕆᓂᕐᒧᓪᓗ ᑐᑭᒧᐊᒍᑎᔅᓴᒥᒃ, ᑭᓯᐊᓂ 
2009ᒥ ᖃᐅᔨᓴᐅᑕᐅᔪᔪᒥ ᐅᖃᐅᓯᐅᓯᒪᔪᑦ, ᑐᑭᒧᐊᒍᑎᔅᓴᖅ 
ᓱᓕ ᐊᖏᔪᐊᓗᒻᒥᒃ ᐊᑐᓕᖅᑎᑕᐅᓯᒪᙱᑦᑐᑦ. ᐱᓗᐊᖅᑐᒥᒃ, 
ᐅᓂᒃᑳᑦ ᐃᒪᐃᓕᖓᔪᑦ “ᓄᓇᓖᑦ ᐃᓱᒪᕙᑦᑐᑦ ᒐᕙᒪᒃᑯᑦ 
ᖃᓄᖅᑑᕆᐊᕐᓯᒪᙱᓐᓂᖏᑦ ᐃᓱᒪᓕᕆᓂᕐᒥᒃ ᐱᖃᓯᐅᔾᔨᓂᕐᒥᒃ 
ᐱᔨᑦᑎᕋᐅᑎᓂᓪᓗ, ᐱᔾᔪᑎᖃᓗᐊᖅᑐᑎᒃ ᐃᓱᒪᓕᕆᓂᕐᒧᑦ 
ᐋᓐᓂᐊᓯᐅᖅᑎᑕᖃᙱᓗᐊᕐᓂᖓᓄᑦ ᓄᓇᓕᓕᒫᐸᓗᓐᓂᒃ.”80 
ᓄᓇᓕᓐᓂᑦ ᑐᓴᕆᐊᕐᕕᖃᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᓅᓯᕐᒥᒃ 
ᑭᐱᓯᑎᑦᑎᑦᑕᐃᓕᓂᕐᒧᑦ ᑐᑭᒧᐊᒍᑎᔅᓴᖅ ᖃᐅᔨᒍᑕᐅᓗᐊᔪᒻᒥᔪᖅ 
ᐱᑕᖃᕆᐊᖃᕐᓂᖓᓂᒃ “ᐃᓱᒪᓕᕆᓂᕐᒧᑦ ᐃᖅᑲᓇᐃᔮᓂᒃ, 

ᐊᒻᒪᓗ ᐱᓇᓱᐊᕐᓂᕐᓴᐅᒋᐊᖃᕐᓂᖏᓐᓂᒃ ᐱᔪᒥᓴᐃᓗᑎᒃ 
ᐃᖅᑲᓇᐃᔭᐃᓐᓇᑎᑦᑎᓗᑎᓪᓗ ᐃᖅᑲᓇᐃᔭᖅᑎᖏᓐᓂᒃ 
ᐃᖅᑲᓇᐃᔮᔅᓴᐅᔭᕇᖅᑐᓂᒃ.”81 ᐃᓱᒫᓗᓇᒃᑲᓐᓂᕐᒥᔪᖅ ᐊᒥᓲᙱᑦᑐᑦ 
ᒫᓐᓇ ᐃᓱᒪᓕᕆᔨᐅᒻᒪᑕ ᐃᓄᐃᑦ. ᑕᐃᒫᒃ ᓄᓇᕗᑦ ᑐᙵᕕᒃᑯᑦ 
ᑎᒥᖓᑦᑕ ᐅᓂᒃᑳᖏᓐᓂᒃ 2008ᒥ ᓄᓇᕗᒻᒥ ᐋᓐᓂᐊᖅᑐᓕᕆᓂᐅᑉ 
ᒥᔅᓵᓄᑦ ᑎᑎᕋᕐᓯᒪᒻᒪᑦ, “ᐃᓄᐃᑦ ᐃᓚᓕᐅᔾᔨᒍᒪᔫᒐᓗᐊᑦ 
ᐱᐅᓯᖅᑎᒍᑦ ᐱᓕᕆᔾᔪᓯᕐᓂᒃ ᐊᒻᒪᓗ ᐃᓱᒪᑐᓂᖏᓐᓂᒃ ᐃᓄᑐᖃᐃᑦ 
ᑕᒪᕐᒥᓕᒫᐸᓗᒃ ᐃᓗᓕᖏᓐᓂᒃ ᐋᓐᓂᐊᖅᑐᓕᕆᔾᔪᑕᐅᕙᑦᑐᓂᒃ, 
ᐱᓗᐊᖅᑐᒥᒃ ᐊᑐᓂᑦ ᖃᓄᐃᒍᑕᐅᕙᑦᑐᓂᒃ ᓲᕐᓗ ᐱᐊᕋᖅᑖᖃᑦᑕᕐᓂᖅ 
ᐊᒻᒪᓗ ᐃᓱᒪᓕᕆᓂᖅ.”82 ᑕᒪᓐᓇ ᐃᓕᓐᓂᐊᕈᑕᐅᔭᕆᐊᖃᕐᖓᑦ 
ᐃᖅᑲᓇᐃᔭᖅᑎᑦᑎᒍᑕᐅᔭᕆᐊᖃᖅᑐᓂᓗ ᐊᒥᓲᓂᕐᓴᓂᒃ ᐃᓄᓐᓂᒃ 
ᑕᐃᒪᐃᑦᑐᓄᑦ ᐃᖅᑲᓇᐃᔮᓄᑦ. ᐊᑐᖁᔨᔾᔪᑎᖃᖅᑐᖓ ᒐᕙᒪᒃᑯᑦ 
ᑲᓇᑕᒥ ᓄᓇᕗᒻᒥᓗ ᖃᓄᖅᑑᕆᐊᖁᓪᓗᒋᑦ ᐊᑐᕆᐊᖃᖅᑕᒥᓐᓂᒃ 
ᓈᒻᒪᑦᑐᓂᒃ ᐃᓄᓐᓄᑦ ᐃᓅᓯᓕᕆᓂᕐᒧᑦ, ᐃᓱᒪᓕᕆᓂᕐᒧᑦ ᐊᒻᒪᓗ 
ᐊᔪᓕᕈᑎᖃᕐᓯᒪᔪᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᓕᕆᐊᔅᓴᓂᓪᓗ 
ᐊᑐᐃᓐᓇᖅᑕᖃᑦᑎᐊᖁᓪᓗᒍ ᐊᑐᕆᐊᖃᖅᑕᖏᑦ ᓄᓇᕗᒻᒥ 
ᓄᓇᓕᓕᒫᑦ ᐱᔾᔪᑎᒋᓪᓗᒋᑦ.

ᐃᓚᖓᑦ ᓅᓚᕿᒍᑕᐅᓯᒪᔪᖅ ᐃᓄᓐᓄᑦ ᓄᓇᓕᓐᓄᑦ 1950ᖏᓐᓂ 
1960ᖏᓐᓂᓪᓗ ᐃᒪᐃᓛᕐᓂᐊᕐᓂᕋᖅᑕᐅᓯᒪᓂᖏᑦ 
ᐊᑭᖃᙱᑦᑐᓂᒃ ᐊᑭᑭᑦᑐᓂᓪᓘᓐᓃᑦ ᐃᓪᓗᖃᖅᑎᑕᐅᒐᔭᕐᖓᑕ. 
ᐊᒥᓱᑦ ᖃᐅᔨᓕᓚᐅᕐᓯᒪᔪᑦ ᐊᒥᓲᓂᖏᑦ ᐃᓪᓗᐃᑦ ᓈᒻᒪᓂᖏᒻᒪᑕ, 
ᑕᒪᕐᒥᓕᒫᐸᓗᒃ ᐃᓪᓗᐃᑦ ᒥᑭᓗᐊᖅᑐᒥᓂᐅᓪᓗᑎᒃ, ᓴᓇᓯᒪᓂᖏᑦ 
ᐱᐅᒐᑎᒃ ᐊᑭᑦᑐᕆᐊᖅᑐᒥᓂᐅᓪᓗᑎᓪᓗ. ᑕᒪᒃᑯᐊ ᐊᑲᐅᙱᓕᐅᕈᑏᑦ 
ᓱᓕ ᐊᑐᕐᖓᑕ - ᐃᓪᓗᐊᓄᖔᖅ, ᑎᑭᐅᑎᓯᒪᓕᖅᑐᑦ ᑐᐊᕕᕐᓇᖅᑐᒧᑦ. 
ᐃᓪᓗᐃᑦ ᐊᑭᑐᓪᓗᑎᒃ ᐊᒻᒪᓗ ᖃᑦᑏᓐᓇᐅᓗᐊᖅᑐᑎᒃ 
ᑭᓪᓕᓯᓂᐊᖅᑏᑦ ᑲᓇᑕᒥ ᐅᓂᒃᑳᕐᓯᒪᔪᑦ 54 ᐳᓴᓐᑦ ᓄᓇᕗᒻᒥᐅᑕᐃᑦ 
ᐃᓪᓗᖃᕐᐸᑦᑐᑦ “ᐃᓄᒋᐊᓗᐊᖅᑐᓂᒃ”, ᑕᑯᓪᓗᒋᑦ ᑲᓇᑕᒥᐅᑦ 
ᐊᑯᓐᓈᕿᓂᖓᓂ 7 ᐳᓴᓐᑦ. ᐃᓄᒋᐊᓗᐊᖃᑦᑕᕐᓂᖅ, 
ᐱᖃᓯᐅᑎᓪᓗᓂ ᐃᓪᓗᐃᑦ ᓴᓇᑦᑎᐊᕐᓯᒪᖏᓐᓂᖏᓐᓄᑦ 
ᐊᒻᒪᓗ ᐃᓪᓗᐃᑦ ᐊᓂᓚᕆᕕᖃᑦᑎᐊᖏᓐᓂᖏᓐᓄᑦ 
ᐅᖅᑰᔪᓐᓇᑦᑎᐊᖁᓪᓗᒋᑦ, ᐱᓗᐊᕈᑕᐅᕙᒻᒥᔪᖅ ᐊᓂᕐᓂᑭᖃᑦᑕᓂᕐᒧᑦ 
ᐊᓯᖏᓐᓄᓪᓗ ᐋᓐᓂᐊᒍᑕᐅᕙᑦᑐᓄᑦ.83 ᑕᐃᒫᒃ ᓄᓇᕗᑦ 
ᑐᙵᕕᒃᑯᑦ ᐅᓂᒃᑳᕐᓯᒪᒻᒪᑕ ᓄᓇᕗᑦ ᐋᓐᓂᐊᖅᑐᓕᕆᔾᔪᑎᖓᑦᑕ 
ᒥᔅᓵᓄᑦ, ᐃᓄᒋᐊᓗᐊᖃᑦᑕᕐᓂᖅ ᐱᓗᐊᕈᑕᐅᖃᑦᑕᕆᐊᖓ 
ᓂᙵᐅᒪᖃᑦᑕᓂᕐᒧᑦ ᐃᓄᐃᑦ ᓄᓇᓕᖏᓐᓂᒃ.84 ᐱᖃᓯᐅᑎᒋᓪᓗᓂ 
ᐃᓄᒋᐊᓗᐊᕐᐸᑦᑐᓄᑦ, ᐊᑲᐅᙱᓕᐅᕈᑕᐅᕙᑦᑐᑦ 2009ᒥ ᓄᓇᕗᑦ 
ᒐᕙᒪᒃᑯᖏᑦ ᐅᓂᒃᑳᖏᓐᓂ ᖃᐅᔨᓴᕈᑎᒥᓂᖏᓐᓂᒃ ᐱᖃᓯᐅᔾᔨᒥᒻᒪᑦ 
ᐃᒫᒃ “ᐊᒥᓱᐊᓗᐃᑦ ᐅᑕᖅᑭᔪᑦ ᐃᓪᓗᑖᕋᓱᓐᓂᕐᒧᑦ […] ᐊᑭᑐᓗᐊᖅᑐᑦ 
ᐊᑐᖅᑐᐊᕈᑎᖏᑦ, ᐱᐅᙱᓂᕐᐹᑦ ᐃᓪᓗᐃᑦ, ᐃᓪᓗᐃᑦ ᓈᒻᒪᖏᑦᑐᑦ 
ᐃᓄᑐᖃᕐᓄᑦ ᐅᕝᕙᓘᓐᓃᑦ ᑎᒥᒃᑯᑦ ᐊᔪᕈᑎᓕᓐᓄᑦ, ᐊᒻᒪᓗ ᓄᑖᑦ 
ᐃᓪᓗᐃᑦ ᓴᓇᓯᒪᓂᕆᕙᓕᖅᑕᖏᑦ ᓈᒻᒪᖃᑦᑕᖏᑦᑐᑦ ᓄᓇᓖᑦ 
ᐱᔭᕆᐊᖃᖅᑕᖏᓐᓄᑦ.”85 

Hᐊᓇᓚᖏᓐᓃᑦᑐᑦ ᐃᓄᐃᑦ ᓈᒻᒪᑦᑐᓂᒃ ᐃᓪᓗᖃᑦᑎᐊᖃᑦᑕᖏᑦᑐᑦ 
ᕿᑭᖅᑕᓂ. 2009ᒥ ᐅᓂᒃᑳᖏᓐᓂᒃ ᖃᐅᔨᓴᐅᑎᒥᓂᖏᓐᓂᒃ 
ᐃᒪᐃᓕᖓᔪᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᕆᐊᓕᒻᒥᒃ 
ᖃᐅᔨᒪᓪᓚᕆᑦᑐᓂᒃ ᐸᕐᓇᐅᓯᐅᖅᑎᑦᑎᔪᓐᓇᖅᑐᑦ ᐃᓪᓗᓕᐅᕐᓗᑎᓪᓗ 
ᓄᓇᕗᑦ ᐱᔭᕆᐊᖃᖅᑕᖏᓐᓂᒃ, ᑭᓯᐊᓂ ᐊᒥᓲᓂᕐᐹᖏᑦ 
ᑮᓇᐅᔭᑦ ᒐᕙᒪᑐᖃᒃᑯᓐᓃᙶᕆᐊᖃᕋᔭᖅᑐᑦ. ᖃᓄᐃᒍᑕᐅᔪᑦ 

ᑲᑦᑐᖓᐃᕈᑎᖃᙱᒃᑯᑎᒃ ᑮᓇᐅᔭᓂᒃ ᐊᑐᕆᐊᓕᓐᓂᒃ 
ᐊᖏᔪᐊᓘᒐᔭᖅᑐᑦ: “ᐃᓪᓗᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᑦ 
ᐱᕙᓪᓕᐊᖏᓐᓇᓂᐊᖅᑐᑦ ᐊᒻᒪᓗ ᐊᑲᐅᙱᓕᐅᕈᑕᐅᓪᓚᕆᓪᓗᓂ 
ᐃᓅᓯᓕᕆᓂᕐᒧᑦ ᒪᑭᒪᓇᓱᐊᕐᓂᒧᓪᓗ ᑐᙵᕕᖓᓐᓄᑦ ᓄᓇᕗᑦ 
ᓄᓇᓕᖏᑕ, ᐊᒻᒪᓗ ᐃᓄᐃᑦ ᓇᒻᒥᓂᕐᓱᕈᕐᓇᕐᓂᖏᓐᓂᒃ.”86 
ᑕᐃᒪᐃᒻᒪᑦ ᐊᑐᖁᔨᔾᔪᑎᖃᖅᑐᖓ ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ 
ᑲᒪᒋᐊᖁᓪᓗᒋᑦ ᐃᓄᐃᑦ ᐃᓪᓗᖃᕐᓂᕐᒧᑦ ᐱᔭᕆᐊᖃᖅᑕᖏᓐᓂᒃ 
ᐊᑐᖅᑎᑦᑎᓗᑎᒃ ᕿᓚᒻᒥᐅᔪᒥᒃ-, ᐊᑯᓐᓈᕿᔪᒥᒃ- ᐊᒻᒪᓗ ᐊᑯᓂᐅᔪᒥᒃ 
ᐊᑐᕋᔭᖅᑐᓂᒃ ᑮᓇᐅᔭᓂᒃ ᓈᒻᒪᑦᑐᓂᒃ ᐊᑦᑕᓇᙱᑦᑐᓂᒃ 
ᐃᓪᓗᖃᖅᑎᑦᑎᔾᔪᑎᔅᓴᓂᒃ ᑕᒪᐃᓐᓄᑦ.

ᐊᐅᓪᓛᖅᑎᑕᐅᓯᒪᒐᓗᐊᖅᑎᓪᓗᒋᑦ ᐃᓄᐃᑦ ᓄᓇᓕᓐᓂᑦ 
ᐃᓅᓯᖃᕆᐊᖃᓕᕐᓂᕐᒧᑦ ᐊᒻᒪᓗ ᑮᓇᐅᔾᔭᔅᓴᕕᒻᒧᑦ, ᐱᐅᓯᖅᑎᒍᑦ 
ᓄᓇᒥᒃ ᒪᑭᒪᓇᓱᐊᕈᑎᖃᕐᓂᖅ ᓱᓕ ᐊᑐᕈᓐᓃᑎᐊᒻᒪᕆᔅᓯᒪᙱᑦᑐᖅ 
ᓄᓇᕗᒻᒥ, ᐊᒻᒪᓗ ᐊᒥᓱᑦ ᐱᒻᒪᕆᐅᔪᑦ ᐱᔾᔪᑕᐅᓪᓗᑎᒃ ᑕᒪᓐᓇ 
ᐱᕈᕐᐸᓪᓕᐊᖁᔭᐅᓪᓗᓂ. ᐃᓚᒋᔭᐅᓪᓗᓂ ᐊᖑᓇᓱᖃᑦᑕᕐᓂᖅ 
ᓂᕿᔅᓴᓂᖃᑦᑕᓂᕐᓗ ᐃᓚᒋᔭᐅᓪᓚᕆᒻᒪᑦ ᐃᓄᐃᑦ 
ᐃᓕᖅᑯᓯᖓᓐᓄᑦ ᑭᒃᑰᓂᖏᓐᓂᓪᓗ, ᑕᐃᒫᒃ ᐅᖃᕇᕐᓯᒪᒐᒪ. 
ᐃᓚᒋᔭᐅᒻᒥᔪᖅ ᐃᓄᔅᓯᐅᑏᑦ ᓂᖀᑦ ᐃᑲᔫᑎᖃᕈᓐᓇᓪᓚᕆᒻᒪᑕ 
ᓂᕆᔭᔅᓴᖃᖅᑎᑎᑦᑎᐊᖃᑦᑕᓂᕐᒥᒃ ᐊᒻᒪᓗ ᓂᕿᑦᑎᐊᕙᐅᓂᕐᓴᓂᒃ 
ᓂᕿᖃᖃᑦᑕᓂᕐᒧᑦ ᓄᓇᕗᒻᒥᐅᓄᑦ. ᑭᓪᓕᓯᓂᐊᖅᑏᑦ ᑲᓇᑕᒥ 
ᐅᓂᒃᑳᕐᓯᒪᔪᑦ 2001ᒥ, ᓇᑉᐸᐸᓗᖏᑦ (49%) ᓄᓇᕗᒻᒥ 
ᐃᓪᓗᒥᐅᖃᑎᒌᓕᒫᓂᑦ ᓂᕆᔭᔅᓴᖃᑦᑎᐊᖃᑦᑕᖏᓐᓂᕐᒥᒃ ᐊᑐᕐᐸᒻᒪᑕ, 
ᓇᓗᓇᐃᖅᑕᐅᓯᒪᓪᓗᓂ ᐃᒫᒃ “ᓂᕆᔭᔅᓴᖃᑦᑎᐊᖃᑦᑕᖏᓐᓂᖅ 
ᑮᓇᐅᔭᖃᙱᒧᑦ.” ᑕᒪᓐᓇ 7-ᕌᖅᑎᖅᑐᓂ ᐊᖏᓂᕐᓴᖅ ᑲᓇᑕᓕᒫᒥ 
ᑕᑯᓪᓗᒍ. ᑮᓇᐅᔾᔭᔅᓴᓂᑭᑦᑐᓂᒃ ᐊᒻᒪᓗ ᐊᒥᓲᙱᑦᑐᓂᒃ-
ᐊᑯᓐᓈᕿᔪᒥᒃ ᑮᓇᐅᔾᔭᔅᓴᕙᑦᑐᓂᒃ ᓄᓇᕗᒻᒥ ᐃᓪᓗᒥᐅᖃᑎᒌᓂᒃ, 
ᐊᖏᓂᖓ ᓂᕆᔭᔅᓴᖃᑦᑎᐊᖃᑦᑕᖏᑦᑐᑦ ᐃᒪᓐᓇᐅᕗᖅ 68%.87 
ᑕᐃᒃᑯᐊ ᓂᕆᔭᔅᓴᖃᑦᑎᐊᖃᑦᑕᖏᑦᑐᑦ ᓂᐅᕕᖃᑦᑕᕆᐊᖃᓕᕐᐸᒻᒪᑕ 
ᐊᑭᑭᓐᓂᕐᐹᓂᒃ, ᓂᕿᑦᑎᐊᕙᐅᙱᓂᕐᓴᓂᒃ 
ᐃᒪᐃᒍᑕᐅᓗᐊᖃᑦᑕᖅᑐᑎᒃ ᖁᐃᓂᓗᐊᕐᓂᖅ, ᑎᒥᒃᑯᑦ 
ᓱᑲᖃᓗᐊᕐᓂᖅ ᐊᒻᒪᓗ ᑎᓪᓕᕐᓂᖏᑎᒍᑦ ᖁᕝᕙᓯᓗᐊᖃᑦᑕᕐᓂᖅ. 
ᐊᔾᔨᒋᙱᑎᐊᖅᑐᓂᐅᒃ, ᓄᓇᕗᑦ ᒐᕙᒪᒃᑯᑦ ᐋᖅᑭᓯᒪᓂᖏᓐᓂᒃ 
ᖃᓄᖅᑑᕈᑎᖃᕆᐊᕐᓂᕐᒧᑦ ᓂᕿᑦᑎᐊᕙᓂᒃ ᐃᒪᐃᓕᖓᔪᖅ, 
“ᐃᓄᐃᑦ ᓂᕿᖏᑦ ᐆᒻᒪᑦᑎᐊᕆᓐᓇᖅᑐᐊᓗᐃᑦ ᐊᒻᒪᓗ ᑲᔪᓰᓐᓇᖅᑲᑦ 
ᓂᕿᖃᖃᑦᑕᕆᐊᖃᕐᓂᖓᑦ ᐃᓄᔅᓯᐅᑎᓂᒃ ᐃᑲᔫᑎᖃᕈᓐᓇᖅᑐᖅ 
ᓂᕆᔭᔅᓴᖃᑦᑎᐊᖃᑦᑕᖏᓐᓂᕐᒧᑦ ᓂᕆᔭᔅᓴᖃᕐᓂᕐᓴᐅᖃᑦᑕᓕᕐᓗᑎᒃ 
ᓂᕿᑦᑎᐊᕙᐅᓂᕐᓴᓂᒃ ᐊᑭᑭᓐᓂᕐᓴᐅᓪᓗᓂᓗ.”88 ᑭᖑᓪᓕᕐᐹᒥ, 
ᐊᖑᓇᓱᖃᑦᑕᕐᓂᖅ ᓂᕿᔅᓴᓂᖃᑦᑕᓂᕐᓗ ᐃᑲᔫᑎᖃᕈᓐᓇᓪᓚᕆᑦᑐᖅ 
ᓄᓇᓕᓐᓂᑦ ᒪᑭᒪᓇᓱᐊᕈᑎᖃᖃᑦᑕᓂᕐᒥᒃ, ᐊᒻᒪᓗ 
ᑐᙵᕕᖃᙱᓂᕐᓴᐅᓕᕐᓗᑎᒃ ᒐᕙᒪᒃᑯᓐᓂᒃ ᐃᖅᑲᓇᐃᔮᓂᒃ 
ᐊᒻᒪᓗ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᖃᑦᑕᓂᕐᒥᒃ. 2001ᒥ, 
ᑲᑎᒪᔩᑦ ᑲᓇᑕᒥ ᓇᓚᐅᑦᑖᓚᐅᕐᓯᒪᔪᑦ ᐱᐅᓯᖅᑎᒍᑦ ᓄᓇᒥ 
ᒪᑭᒪᓇᓱᐊᕈᑎᖃᖃᑦᑕᕐᓂᖅ ᐊᑭᖃᕋᔭᙳᐊᕐᓂᖓᓂᒃ ᑕᒫᓂ 
$40 ᐊᒻᒪ $60 ᒥᓕᐊᓐᓂᒃ ᐊᕐᕌᒍᑕᒫᑦ.89 ᑕᒪᒃᑯᐊᓕᒫᑦ 
ᐱᔾᔪᑎᒋᓪᓗᒋᑦ, ᐊᑐᖁᔨᔾᔪᑎᖃᖅᑐᖓ ᓄᓇᕗᑦ ᒐᕙᒪᒃᑯᖏᑦ 
ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᖃᑎᒌᓪᓗᑎᒃ 
ᑲᒪᓗᑎᒃ ᐊᑐᖅᑎᑦᑎᒋᐊᒃᑲᓂᕐᓗᑎᓪᓗ ᐃᓄᓐᓂᒃ 
ᐱᖃᑕᐅᖃᑦᑕᖁᓪᓗᒋᑦ ᐊᖑᓇᓱᖃᑦᑕᓂᕐᒥᒃ, ᐃᖃᓗᒐᓱᖃᑦᑕᕐᓂᒥᒃ 



40ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐊᒻᒪᓗ ᓂᕿᔅᓴᓂᖃᑦᑕᓂᕐᒥᒃ ᐱᐅᓯᕆᔭᐅᔪᓂᒃ. ᑕᒪᓐᓇ 
ᐱᖃᓯᐅᔾᔨᔭᕆᐊᓕᒃ ᐱᓇᓱᐊᕈᑕᐅᒃᑲᓂᓪᓚᕆᑉᐸᑦᑐᓂᒃ 
ᓴᖅᑭᑎᑦᑎᓂᕐᒧᑦ ᐃᓄᓕᒫᓄᑦ ᐊᑦᑕᓇᖅᑐᒥᒃ ᐊᑦᑐᐃᓯᒪᓂᖓᓂᒃ 
ᐃᓄᓐᓄᑦ 2009ᒥ ᑕᕆᐅᑉ ᐊᑭᐊᓂ ᓄᖅᑲᑎᑦᑎᓂᐅᔪᔪᖅ 
ᓇᑦᑎᔭᓂᒃ ᕿᓯᕐᓂᒃ ᑎᑭᑎᑦᑎᖃᑦᑕᕈᒪᒍᓐᓃᓂᕐᒧᑦ, ᐊᒻᒪᓗ 
ᐊᔪᐃᓐᓇᕆᐊᒃᑲᓐᓂᕈᑕᐅᓪᓗᓂ ᓄᖅᑲᑎᑦᑎᒍᑕᐅᔪᔪᖅ ᓄᓇᕐᔪᐊᕐᒥ 
ᑕᐅᕐᓰᖃᑦᑕᓂᕐᒧᑦ ᑲᑐᔾᔨᖃᑎᒌᓄᑦ. 

ᐊᕐᕌᒍᓂᑦ ᖁᓕᓂᑦ ᐊᓂᒍᖅᑐᓂᒃ, ᓇᓗᓇᕈᓐᓃᕐᓯᒪᓪᓚᕆᑦᑐᖅ 
ᐃᓄᐃᑦ ᐊᒻᒪᓗ ᐅᑭᐅᖅᑕᖅᑐᖅ ᓵᙵᑎᒻᒪᑦ ᐊᒥᓱᓂᒃ 
ᐅᓗᕆᐊᓇᖅᑐᓂᒃ ᑕᒪᒃᑯᓇᙵᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 
ᐊᒻᒪᓗ ᓱᕈᕐᓇᖅᑐᓂᒃ. ᐊᕐᕌᒍᑕᒫᑦ, ᐊᐅᔪᐃᑦᑐᖅ ᐅᑭᐅᖅᑕᖅᑐᒥ ᓯᑯ 
ᒥᑭᓪᓕᕙᓪᓕᐊᓯᒪᐃᓐᓇᕐᖓᑦ, ᐊᖅᑯᑎᖃᕈᓐᓃᑎᑦᑎᖃᑦᑕᕐᓯᒪᓪᓗᓂ 
ᐊᖑᓇᓱᒐᔅᓴᓄᑦ ᐊᒻᒪᓗ ᐃᓱᒫᓗᓇᕐᓯᑎᑦᑎᓪᓗᓂ ᐊᑯᓂᐅᓂᕐᓴᖅ 
ᑕᒪᓐᓇ ᖃᓄᐃᑎᑦᑎᑦᑕᓛᕐᒪᖔᖅ ᓲᕐᓗ ᓄᓇᓖᑦ ᐅᓕᕕᔾᔪᐊᕐᓗᑎᒃ 
ᑕᕆᐅᖅ ᐃᑎᓂᕐᓴᕈᖅᑲᑦ. ᐃᓄᐃᑦ ᖃᐅᔨᒪᒐᓗᐊᖅᑎᓪᓗᒋᑦ 
(ᐊᒻᒪᓗ ᐃᑦᑕᕐᓂᓴᓕᕆᔩᑦ ᓇᓗᓇᐃᕐᓯᓯᒪᓪᓗᑎᒃ) ᓯᕗᓕᖏᑦ 
ᐃᓕᑦᑐᕈᓐᓇᖃᑦᑕᕐᓯᒪᒻᒪᑕ ᐊᓯᔾᔨᐸᓪᓕᐊᓂᐅᔪᓄᑦ ᓂᕐᔪᑏᑦ 
ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᓇᒧᑐᐃᓐᓈᖃᑦᑕᕐᓂᖏᓐᓂᒃ 
ᓯᓚᐅᑉ ᐊᓯᔾᔨᖃᑦᑕᕐᓂᖓᓄᑦ, ᖃᐅᔨᓴᕈᑕᐅᕋᑖᔪᔪᖅ ᓯᓚᐅᑉ 
ᐊᓯᔾᔨᐸᓪᓕᐊᓂᖓᑕ ᐊᑦᑐᐃᕙᓪᓕᐊᓂᖓᓂᒃ ᐃᓄᓐᓄᑦ 
ᓄᓇᕗᒻᒥ ᐃᒪᐃᓕᖓᔪᖅ, “ᐊᐅᓪᓛᖃᑦᑕᕈᓐᓇᕐᓯᒪᓂᖏᑦ 
ᐃᓄᐃᑦ ᒪᓕᑦᑐᒋᑦ ᐊᓯᔾᔨᖃᑦᑕᕐᓂᖏᑦ ᐱᐅᓯᖏᑕ ᐊᒻᒪᓗ 
ᖃᓄᐃᓐᓂᖏᑦ ᐱᓇᓱᐊᕋᔅᓴᖏᑕ ᐊᑐᕋᔅᓴᐅᒍᓐᓃᕐᖓᑦ.”90 
ᐃᓄᐃᑦ ᒫᓐᓇ ᓄᓇᖃᓕᕐᖓᑕ ᓄᓇᒌᓐᓇᓕᖅᑕᒥᓐᓂᒃ. ᐃᓚᖓᑦ 
ᐊᑦᑕᕐᓇᕈᑕᐅᔪᖅ ᑐᙵᕕᖃᓪᓚᕆᓕᕈᒫᕐᖓᑕ ᐊᑭᑐᔪᒥᒃ ᐊᒻᒪᓗ 
ᓂᕿᑦᑎᐊᕙᐅᙱᓂᕐᓴᓂᒃ ᓂᐅᕕᕐᕕᔭᓂᒃ ᓂᕿᓂᒃ ᐱᔾᔪᑎᒋᓪᓗᒍ 
ᓄᓇᒥᒃ ᓂᕿᔅᓴᓂᕝᕕᒋᓲᖏᑦ ᐋᖅᑭᑦᑕᐅᓪᓚᑦᑖᕈᓐᓇᖏᓐᓂᖓᓄᑦ.

ᐊᑲᐅᙱᓕᐅᕈᑎᖃᕐᓂᖅ ᐊᕙᑎᓕᕆᓂᕐᒧᑦ ᓱᕈᕐᓇᖅᑐᓂᒃ 
ᐅᑭᐅᖅᑕᖅᑐᒥ, ᑕᒪᒃᑮᓐᓂᒃ ᖃᓪᓗᓈᑦ ᓄᓇᖓᓐᓂ ᐱᓯᒪᔪᓂᒃ 
ᐊᒻᒪᓗ ᐱᓇᓱᐊᕈᑎᔅᓴᓂᒃ ᐱᕙᓪᓕᐊᑎᑦᑎᓂᕐᒥᒃ ᐅᑭᐅᖅᑕᖅᑐᒥ. 
ᐆᒪᔪᑦ, ᐱᖃᓯᐅᑎᓪᓗᒋᑦ ᐃᓄᐃᑦ ᐊᒻᒪᓗ ᐅᑭᐅᖅᑕᖅᑑᑉ 
ᓄᓇᖓᓂᒃ ᑕᕆᐅᖓᓂᓪᓗ ᐆᒪᔪᑦ, ᓄᓇᕐᔪᐊᕐᒥ ᖁᕝᕙᓯᓐᓂᕐᐹᒥᒃ 
ᐊᑦᑐᖅᑕᐅᓂᖃᕐᐊᒻᒪᑕ ᑕᒪᒃᑯᓄᖓ mercury ᐊᒻᒪᓗ 
ᐊᓯᖏᓐᓄᑦ ᑐᖁᓐᓇᖅᑐᓕᓐᓄᑦ ᐃᓚᐅᕈᑎᓄᑦ, ᐱᖃᓯᐅᑎᓪᓗᒋᑦ 
DDT ᐊᒻᒪ ᓂᓪᓚᕐᓴᐅᑦ (PCBs). ᑕᒪᒃᑯᐊ ᓱᕈᕐᓇᖅᑐᑦ 
ᓄᐊᑉᐸᓪᓕᐊᓲᖑᒻᒪᑕ ᐅᖅᓱᖏᓐᓂᒃ ᐆᒪᔪᑦ ᓂᕿᑐᖅᑎᓂᒃ 
ᐆᒪᔪᓂᒃ, ᑕᒪᒃᑯᐊᓗ ᓂᕆᔭᐅᓲᖑᓪᓗᑎᒃ ᐃᓄᓐᓄᑦ. ᖁᐊᕐᓂᐅᕙᑦᑐᑦ 
ᐊᐅᓐᓂᕆᕙᑦᑕᖏᓪᓗ ᑐᖁᓐᓇᖅᑐᓂᒃ ᐲᔭᕐᕕᐅᓲᖑᓪᓗᑎᒃ 
ᓄᐊᑦᑐᒥᓂᕐᓂᒃ ᐊᕐᕌᒍᑕᒫᑦ ᐊᐱᕙᓪᓕᐊᖃᑦᑕᑎᓪᓗᒍ 
ᑕᒪᐅᖓᔅᓴᐃᓐᓇᖅ ᐃᒪᕐᓄᑦ ᐃᓄᐃᑦ ᐊᖑᓇᓱᕝᕕᒋᕙᑦᑕᖏᓐᓄᑦ 
ᐃᖃᓗᒐᓱᕝᕕᒋᕙᑦᑕᖏᓐᓄᓪᓗ. ᐱᓇᓱᐊᕈᑎᔅᓴᓂᒃ 
ᐱᕙᓪᓕᐊᑎᑦᑎᓂᖅ ᐊᕙᑎᓕᕆᓂᕐᒧᑦ ᐊᑦᑕᓇᖅᑐᖃᒃᑲᓂᕐᐸᑭᓪᓗᑎᒃ 
ᐃᓄᓐᓄᑦ ᑕᒪᓐᓇ ᑐᑭᓯᔭᐅᕙᓪᓕᐊᓇᓱᐊᖅᑐᖅ 
ᐊᐅᓚᑕᐅᓇᓱᐊᖅᑐᓂᓗ.

ᑕᒪᒃᑯᐊ ᐱᔾᔪᑕᐅᓪᓚᕆᖃᑦᑕᕐᖓᑕ − ᒪᑭᒪᓇᓱᐊᕈᑎᓄᑦ, 
ᖃᐅᔨᓴᖅᑐᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ ᐊᒻᒪᓗ 
ᐊᑑᑎᓕᓐᓄᓪᓗ − ᐃᓄᓐᓄᑦ ᐊᒻᒪᓗ ᖃᓪᓗᓈᑦ ᓄᓇᖓᓐᓂ 

ᖃᐅᔨᓴᖅᑐᓕᕆᔨᓄᑦ ᑲᑐᑎᒍᑕᐅᔭᕆᐊᓖᑦ ᖃᐅᔨᓴᕐᓂᕐᒥᒃ 
ᐅᑭᐅᖅᑕᖅᑑᑉ ᐊᕙᑎᖓᓂᒃ. ᐃᓄᐃᑦ ᐱᐅᓯᖏᓐᓂᒃ ᖃᐅᔨᓴᖅᑎ ᐲᑕ 
ᕙᐃᑦᔅ ᓇᓗᓇᐃᕐᓯᓯᒪᔪᖅ ᑎᑎᕋᕋᑖᖅᑕᒥᓂᖓᓂ, ᐃᓄᐃᑦ ᐊᒻᒪᓗ 
ᖃᐅᔨᓴᖅᑐᓕᕆᓂᒃᑯᑦ ᓄᐃᑦᑎᒋᐊᕈᑕᐅᓇᓱᑦᑐᑦ ᓇᓗᓇᙱᑦᑐᑦ 
ᐊᔾᔨᒌᙱᒻᒪᑕ ᐃᓚᖏᓐᓂ, ᑭᓯᐊᓂ ᐊᑐᓂᑦ ᐊᑑᑎᖃᕈᓐᓇᖅᑐᑦ 
ᑕᒪᒃᑮᒃ.91 ᑕᒪᒃᑮᒃ ᖃᐅᔨᒪᓂᕆᔭᐅᔪᑦ ᐱᔭᐅᔭᕆᐊᖃᕋᔪᓲᖑᒻᒪᑕ 
ᓯᕕᑐᔪᒥᒃ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥ ᐅᑭᐅᖅᑕᖅᑐᒥ, 
ᐱᓗᐊᖅᑐᒥ ᑐᑭᓯᔭᐅᓯᒪᓂᖏᑦ ᓄᓇᐅᑉ ᐱᓂᐊᕐᓂᖏᑎᒍᑦ 
ᖃᓄᐃᓐᓂᐅᕙᑦᑐᑦ ᐊᒻᒪᓗ ᐱᔾᔪᑎᖃᖅᑐᑎᒃ ᕿᒥᕐᕈᓂᕐᒥᒃ 
ᐱᔾᔪᑎᒋᓪᓗᒋᑦ ᐅᑭᐅᖅᑕᖅᑐᒥ ᐆᒪᔪᑦ ᐃᓱᒪᒋᔭᐅᑎᓪᓗᒋᑦ 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᓂᖅ ᑕᒪᑐᒧᖓ 
ᑐᕌᖓᔪᖅ ᐋᖅᑭᓱᖅᑕᐅᑎᓪᓗᒋᑦ ᑐᑭᓕᐅᖅᑕᐅᑎᓪᓗᒋᓪᓘᓐᓃᑦ.

ᑕᒪᓐᓇ ᐱᔾᔪᑎᒋᓪᓗᒍ, ᐊᑑᑎᓕᒻᒥᒃ ᑲᑐᔾᔨᖃᑎᒌᒍᓐᓇᕐᓂᖏᑦ 
ᐃᓄᐃᑦ ᖃᐅᔨᓴᖅᑏᓪᓗ ᐊᖏᓕᒋᐊᒃᑲᓐᓂᓛᖅᑐᖅ. 
ᐃᓚᓕᐅᑎᒍᒪᒻᒥᔭᕋ, ᑕᒪᓐᓇ ᑲᔪᓯᔪᓐᓇᖁᓪᓗᒍ, ᑕᐅᕐᓰᓂᐅᔪᖅ 
ᒪᕐᕈᐃᓕᖅᑲᖓᔭᕆᐊᓕᒃ: ᐃᓄᐃᑦ ᑐᑭᓯᒪᑎᑕᐅᑦᑎᐊᓂᕐᓴᐅᒋᐊᓖᑦ 
ᖃᓄᖅ ᖃᐅᔨᓴᖅᑐᓕᕆᓂᖅ ᐊᑑᑎᖃᕈᓐᓇᕐᒪᖔᖅ ᑲᒪᒋᔭᖃᕐᓂᕐᒧᑦ 
ᐱᔾᔪᑕᐅᔪᓂᒃ ᓲᕐᓗ ᐊᑦᑐᐃᓂᕆᓲᖏᓐᓂᒃ ᑐᖁᓐᓇᖅᑐᑦ 
ᓱᕈᕐᓇᖅᑐᑦ; ᐊᒻᒪᓗ ᖃᓪᓗᓈᑦ ᖃᐅᔨᓴᖅᑏᑦ ᑐᑭᓯᔭᕆᐊᓖᑦ 
ᐃᑲᔫᑎᖃᕈᓐᓇᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᖏᓪᓗ 
ᖃᐅᔨᓴᖅᑐᓕᕆᔨᑎᒍᑦ ᖃᐅᔨᓴᕈᑕᐅᕙᑦᑐᓂᒃ. ᖃᐅᔨᓴᖅᑐᓕᕆᔨᑎᒍᑦ 
ᖃᐅᔨᓴᕐᓂᕐᓗ ᐊᑑᑎᖃᕈᓐᓇᒥᒻᒪᑦ ᑕᒪᒃᑮᓐᓄᑦ ᒐᕙᒪᒃᑯᓐᓄᑦ 
ᐃᓄᓐᓄᓪᓗ ᖃᐅᔨᓇᓱᐊᕐᓯᒪᔭᖓᓐᓄᑦ ᐱᒋᐊᙵᕐᓂᖓᓂ 
ᐅᓪᓗᒥᒨᖓᓕᖅᑎᑦᑎᓂᕐᒥ − ᓄᓇᓕᓐᓂᑦ ᐃᖅᑲᓇᐃᔮᑦ 
ᐃᓕᓐᓂᐊᕐᓯᒪᔪᓄᑦ ᐃᓄᓐᓄᑦ. ᑕᐃᒪᐃᒻᒪᑦ ᐊᑐᖁᔨᔾᔪᑎᖃᖅᑯᖓ 
ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᓂᖃᖁᓪᓗᒋᑦ 
ᐊᒻᒪᓗ ᐊᓯᖏᓐᓂᒃ ᐃᑲᔫᑎᖃᕐᓗᑎᒃ ᐱᕕᖃᖅᑎᑦᑎᓂᐊᖅᑐᒥᒃ 
ᐃᓄᓐᓄᑦ ᐱᖃᑕᐅᓪᓚᑦᑖᖃᑦᑕᓂᕐᒥᒃ ᐅᑭᐅᖅᑕᖅᑐᒥ 
ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥ ᐱᓕᕆᓂᐅᔪᓂᓪᓗ. ᑕᐃᒫᒃ 
ᐃᓕᓐᓂᐊᑎᑦᑎᔪᖃᖅᑲᑦ ᐃᓚᓯᑐᐃᓐᓇᕐᓂᐅᒐᔭᙱᒻᒪᑦ 
ᐃᓕᓐᓂᐊᕐᓯᒪᔪᓂᒃ ᖃᐅᔨᓴᖅᑎᓂᒃ ᓈᓚᑦᑎᓂᓪᓗ, ᑭᓯᐊᓂ 
ᐃᖅᑲᓇᐃᔮᔅᓴᑲᓐᓂᕐᓂᒃ ᐱᓇᓱᐊᕋᔅᓴᖅᑕᖃᖅᑎᑦᑎᒐᔭᕐᖓᑦ 
ᐃᓄᓐᓄᑦ ᓄᓇᓕᓐᓂᑦ ᐊᒻᒪᓗ ᐱᐅᓂᕐᓴᓂᒃ ᖃᐅᔨᓴᕐᓂᖏᓐᓂᒃ 
ᖃᐅᔨᒍᑎᖃᖃᑦᑕᕐᓗᑎᒃ.

ᐊᑐᖁᔨᔾᔪᑕᐅᔪᖅ

1. ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᕐᓯᓚᑦᑖᕆᐊᓖᑦ ᐊᖏᓂᖏᓐᓂᒃ 
ᐃᓅᓯᕐᒥᒃ ᑭᐱᓯᓂᐅᕙᑦᑐᑦ, ᐊᔪᓕᕈᑕᐅᓯᒪᔪᓂᒃ, 
ᑎᒍᔭᐅᒪᖃᑦᑕᖅᑐᓂᒃ ᐊᒻᒪᓗ ᐃᓄᑦᑎᒍᑦ ᐊᑲᐅᙱᓕᐅᕈᑕᐅᔪᒥᒃ 
ᕿᑭᖅᑕᓂ ᐱᔾᔪᑎᖃᖃᑦᑕᕐᖓᑕ ᑭᖑᕚᕇᑦ ᐊᔅᓱᕈᕈᑎᒥᓂᖏᓐᓂᒃ 
ᑕᐃᔅᓱᒪᓂ ᑕᒻᒪᕈᑎᒥᓂᕐᓂᒃ.

2. ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᖃᐅᔨᒪᒋᐊᕆᐊᓖᑦ 
ᓈᒻᒪᑦᑐᒥᒃ ᐃᓄᐃᑦ ᐃᓅᓯᓕᕆᓂᕐᒧᑦ, ᐃᓱᒪᓕᕆᓂᕐᒧᑦ ᐊᒻᒪᓗ 
ᐊᔪᓕᕈᑎᖃᕐᓯᒪᔪᓄᑦ ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑕ 
ᐱᓕᕆᐊᔅᓴᖃᑦᑎᐊᕋᓗᐊᕐᒪᖔᑕᓗ ᐊᑐᐃᓐᓇᐅᔪᓂᒃ 
ᑲᔪᓯᑎᑦᑎᒐᔭᖅᑐᓂᒃ ᐱᔭᕆᐊᖃᖅᑕᖏᓐᓄᑦ ᑕᒪᕐᒥᒃ 
ᓄᓇᕗᒻᒥ ᓄᓇᓖᑦ.

3. ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᖃᐅᔨᒪᒋᐊᕆᐊᓖᑦ 
ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ, ᐃᓄᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᐱᓕᕆᐊᖏᑦ 
ᐱᔨᑦᑎᕋᐅᑎᒋᕙᑦᑕᖏᓪᓗ ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ 
ᓄᓇᕗᒻᒥᐅᓄᑦ ᑐᙵᕕᖃᑦᑎᐊᕐᓗᑎᒃ ᑕᐃᒫᒃ 
ᐊᑐᐃᓐᓇᖁᑎᖃᕐᐸᒻᒪᑕ ᑲᓇᑕᒥᐅᑦ ᖃᓪᓗᓈᑦ ᓄᓇᖓᓐᓂᒥᐅᑦ.

4. ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᑲᒪᒋᐊᓖᑦ ᐃᓄᐃᑦ 
ᐃᓪᓗᓕᕆᓂᕐᒧᑦ ᐱᔭᕆᐊᖃᖅᑕᖏᓐᓂᒃ ᑮᓇᐅᔭᖃᖅᑎᑦᑎᓗᑎᒃ 
ᕿᓚᒻᒥᐅᔪᒥᒃ−, ᐊᑯᓐᓈᕿᔪᒥᒃ− ᐊᒻᒪᓗ ᐊᑯᓃᖅᑐᒥᒃ 
ᐊᑐᕋᔭᖅᑐᓂᒃ ᓇᒻᒪᑦᑐᓂᒃ ᐊᑦᑕᓇᙱᑦᑐᓂᓪᓗ 
ᐊᖏᕐᕋᖃᑦᑎᐊᖁᓪᓗᒋᑦ ᑕᒪᕐᒥᒃ.

5. ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᓕᕆᖃᑎᒌᒋᐊᓕᑦ ᑲᒪᓗᑎᒃ ᐊᒻᒪᓗ 
ᐊᑐᖅᑎᑦᑎᒋᐊᒃᑲᓂᕐᓗᑎᓪᓗ ᐃᓄᐃᑦ ᐱᖃᑕᐅᖃᑦᑕᖁᓪᓗᒋᑦ 
ᐊᖑᓇᓱᖃᑦᑕᓂᕐᒥᒃ, ᐃᖃᓗᒐᓱᖃᑦᑕᓂᕐᒥᒃ 
ᓂᕿᔅᓴᓂᖃᑦᑕᓂᕐᒥᓪᓗ ᐆᒪᐃᓐᓇᑎᑦᑎᓂᐊᖅᑐᒥᒃ 
ᐱᔪᓐᓇᕐᓯᑎᑦᑎᒋᐊᒃᑲᓂᕐᓂᐊᖅᑐᒥᓪᓗ ᐃᓄᐃᑦ 
ᐃᓕᖅᑯᓯᖓᓐᓂᒃ ᓂᕿᔅᓴᖃᑦᑎᐊᖃᑦᑕᕆᐊᖃᕐᓂᖏᓐᓂᓪᓗ, 
ᐋᖅᑭᒋᐊᕐᓯᑎᑦᑎᓗᑎᒃ ᓂᕿᑦᑎᐊᕙᓕᕆᓂᕐᒥᒃ ᐊᒻᒪᓗ 
ᐃᑲᔪᕐᓗᑎᒃ ᓄᓇᓕᓐᓂᑦ ᒪᑭᒪᓇᓱᐊᕈᑕᐅᔪᓂᒃ. 

6. ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᐃᓕᓐᓂᐊᑎᑦᑎᓂᖃᕆᐊᓖᑦ 
ᐊᓯᖏᓐᓂᓪᓗ ᐃᑲᔫᑎᖃᕐᓗᑎᒃ ᐱᕕᖃᖅᑎᑦᑎᓂᐊᖅᑐᓂᒃ 
ᐃᓄᓐᓂᒃ ᐱᖃᑕᐅᓪᓚᑦᑖᖃᑦᑕᓂᕐᒧᑦ ᐅᑭᐅᖅᑕᖅᑐᒥ 
ᐊᕙᑎᓕᕆᓂᕐᒥ ᖃᐅᔨᓴᖃᑦᑕᕐᓂᒥᒃ ᐱᓕᕆᖃᑦᑕᓂᕐᒥᓪᓗ.

ᐱᔭᕇᕈᑖ
ᓂᕆᐅᑉᐳᖓ ᑖᒃᑯᐊ ᑭᓪᓕᓯᓂᐊᖅᑏᑦ ᐱᒋᐊᕈᑕᐅᓂᐊᕆᐊᔅᓴᖏᓐᓂᒃ 
ᓄᑖᕐᒥᒃ ᐱᓕᕆᖃᑎᒌᓐᓂᕐᒥᒃ, ᓴᐃᒻᒪᖃᑎᒌᓐᓂᕐᒧᑦ, ᑖᒃᑯᐊ 
ᐊᑭᓕᕇᑦ ᕿᑎᖓᓂ ᑲᑎᓪᓗᑎᒃ ᓴᐃᒻᒪᖃᑎᒌᓪᓗᑎᓪᓗ. ᑕᒪᓐᓇ 
ᐱᓕᕆᖃᑎᒌᓐᓂᖅ ᑲᑐᔾᔨᖃᑎᒌᑦᑐᓂᒃ ᐊᑐᕆᐊᖃᕐᖓᑦ, ᑲᑐᑎᓪᓗᑎᒃ 
ᑐᕌᒐᔅᓴᓕᓐᓂᒃ ᐃᓅᓯᖃᑦᑎᐊᕈᓐᓇᖁᓪᓗᒋᑦ ᕿᑭᖅᑕᓂ ᐃᓄᐃᑦ, 
ᐊᒻᒪᓗ ᐱᕙᓪᓕᐊᑎᑕᐅᔭᕆᐊᖃᖅᑐᓂ ᐃᑉᐱᒋᖃᑦᑕᐅᑎᑦᑎᐊᓂᕐᒥᒃ 
ᐊᒻᒪᓗ ᑲᔪᓰᓐᓇᖅᑐᒥᒃ ᑐᓴᕆᐊᕐᕕᖃᖃᑦᑕᓂᕐᒥᒃ. ᑲᔪᓰᓐᓇᕐᓗᓂ 
ᑭᓯᐊᓂ ᑲᑎᒪᖃᑎᒌᖃᑦᑕᕐᓂᖅ ᐊᒻᒪᓗ ᐃᓚᐅᖃᑦᑕᓂᕐᒥᒃ ᑕᒪᐃᓐᓂᒃ 
ᐱᔾᔪᑕᐅᔪᓕᒫᓂᒃ ᐊᑦᑐᐃᓂᖃᕈᓐᓇᖅᑐᓂᒃ ᐃᓅᓯᖏᓐᓄᑦ ᐃᓄᐃᑦ 
ᑲᔪᓯᑎᑦᑎᒍᓐᓇᕋᑦᑕ ᒪᒥᓴᖅᑎᑦᑎᓂᕐᒥᒃ ᓴᐃᒻᒪᖃᑎᒌᑎᑦᑎᓂᕐᒥᓪᓗ 
ᑖᒃᑯᓂᖓ ᐅᑭᐅᖅᑕᖅᑐᒥ ᐊᒻᒪᓗ ᖃᓪᓗᓈᑦ ᓄᓇᖓᓐᓂ, 
ᒐᕙᒪᒃᑯᓐᓂᒃ ᐃᓄᓐᓂᓪᓗ.

ᖁᔭᓐᓇᒦᒃ ᐊᐅᓚᔾᔭᐃᒋᐊᕈᑕᐅᓯᒪᔪᒧᑦ ᐊᒻᒪᓗ 
ᐃᑲᔪᕐᓯᖅᑕᐅᑦᑎᐊᖏᓐᓇᖃᑦᑕᕐᓂᖏᓐᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᐃᓄᐃᑦ ᐱᕕᖃᖅᑎᑕᐅᙳᐊᑕᕐᓯᓇᕐᓯᒪᒻᒪᑕ 
ᐅᖃᐅᓯᖃᕐᓂᕐᒥᒃ ᐋᓐᓂᕈᑎᒋᓯᒪᓪᓚᕆᑦᑕᖏᓐᓂᒃ 
ᐃᓅᖃᑎᒥᓐᓄᑦ ᐊᒻᒪᓗ ᖃᓪᓗᓈᑦ ᓄᓇᖓᓐᓂᒥᐅᓄᑦ 
ᑲᓇᑕᒥᐅᓄᑦ, ᐊᒻᒪᓗ ᑐᑭᓯᑎᑦᑎᑎᐊᕐᓂᕐᒥᒃ ᖃᓄᖅ ᓱᒻᒪᓪᓗ 
ᑕᐃᔅᓱᒪᓂ ᑲᒪᑦᑎᐊᖏᓐᓂᒥᓂᖏᑦ ᑲᓇᑕᒥᐅᑦ ᒐᕙᒪᒃᑯᖏᑕ 
ᑐᓴᕆᐊᕐᕕᖃᕐᓂᕐᒥᒃ ᐃᓄᓐᓂᒃ ᐊᑐᓕᖅᑎᑦᑎᓚᐅᙱᓐᓂᖏᓐᓂᒃ 
ᓄᑖᓂᒃ ᐊᒻᒪᓗ ᓈᒻᒪᒐᔪᓚᐅᙱᑦᑐᓂᒃ ᐊᑐᐊᒐᕐᓂᒃ 
ᐱᓕᕆᔾᔪᓯᕐᓂᓪᓗ ᐅᑭᐅᖅᑕᖅᑐᒥ ᑕᒪᓐᓇ ᐊᓯᕈᐃᓯᒪᓪᓚᕆᒻᒪᑦ 
ᐃᓅᓯᖏᓐᓂᒃ.

ᐊᑐᖁᔨᔾᔪᑎᒃᑲ ᐱᖃᓯᐅᔾᔨᒻᒪᑕ ᐃᓚᖏᓐᓂᒃ 
ᐊᑐᖅᑕᐅᓪᓗᐊᑕᕆᐊᖃᕐᓂᐊᖅᑐᓂᒃ ᐅᕙᖓ 
ᐊᑐᖅᑕᐅᔭᕆᐊᖃᖅᑑᑎᒋᔭᖏᓐᓂᒃ ᓄᑖᕐᒥᒃ 
ᐱᓕᕆᖃᑎᒌᓐᓂᖅᑖᕐᓂᐊᑎᓪᓗᒋᑦ. ᓯᕗᓪᓕᕐᐹᖅ ᐅᔾᔨᕈᓱᓕᕐᓂᖅ 
ᐃᓕᓴᕐᓯᓂᕐᓗ ᑕᐃᔅᓱᒪᓂ ᑕᒻᒪᕈᑕᐅᓚᐅᕐᓯᒪᔪᓂᒃ, ᐊᒻᒪᓗ 
ᑲᑦᑐᖓᐃᕈᑎᖃᕐᓗᑎᒃ ᑕᒪᒃᑮᒃ ᑲᑐᔾᔨᖃᑎᒌᓐᓂᐊᕐᓂᕋᕐᓂᕐᒧᑦ 
ᐱᕙᓪᓕᐊᑎᑦᑎᓂᐊᕋᒥᒃ ᓯᕗᓂᔅᓴᖃᑦᑎᐊᓂᕐᒥᒃ. ᐊᑐᖁᔨᔾᔪᑎᓕᐊᒃᑲ 
ᖃᓄᖅ ᐱᔪᓐᓇᕐᓯᑎᑕᐅᒋᐊᒃᑲᓐᓂᕈᓐᓇᕐᒪᖔᑕ ᐃᓄᐃᑦ 
ᐃᓕᖅᑯᓯᖏᑦ ᐊᐅᓚᑦᑎᔾᔪᓯᖏᓪᓗ, ᐊᒻᒪᓗ ᓄᓇᖅᑲᑎᒌᑦᑎᐊᕐᓂᖅ, 
ᑐᙵᕕᖃᕋᓗᐊᕐᒪᖔᑕ ᐅᑉᐱᕆᔭᐅᔪᒥᒃ ᕿᑭᖅᑕᓂ ᐃᓄᐃᑦ 
ᐱᔪᓐᓇᕐᓯᑎᑕᐅᔭᕆᐊᖃᕐᖓᑕ ᑐᑭᑖᕈᑎᖃᕈᓐᓇᓂᕐᒥᒃ ᓇᒻᒥᓂᖅ 
ᓯᕗᓂᔅᓴᕆᓂᐊᖅᑕᖓᓐᓂᒃ. ᐱᔪᓐᓇᓂᖅᑖᕆᐊᒃᑲᓐᓂᕈᓐᓇᕐᖓᑕ 
ᐊᒻᒪᓗ ᐊᓐᓇᐅᒪᔾᔪᑎᖃᕆᐊᒃᑲᓐᓂᓕᕈᓐᓇᕐᖓᑕ 
ᐊᑐᖃᑦᑕᕐᓯᒪᔭᑐᖃᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪᓗ 
ᐱᓕᕆᔪᓐᓇᕐᓯᑎᑕᐅᔭᕆᐊᖃᖅᑐᑎᒃ ᑐᑭᑕᕈᑎᖃᕈᓐᓇᓂᕐᒥᒃ 
ᓇᒻᒥᓂᖅ ᖃᓄᖅ ᑕᒪᓐᓇ ᐊᑐᖃᑦᑕᕐᓯᒪᔭᑐᖃᖓᑦ 
ᐋᖅᑭᔅᓱᐃᓂᐊᕐᒪᖔᖅ ᓄᓇᓕᖏᓐᓂᒃ ᐊᒻᒪᓗ ᐃᓅᓯᖏᓐᓂᒃ. 
ᐊᑕᐅᑦᑎᑯᓪᓗ, ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᖃᐅᔨᒪᒋᐊᕆᐊᓕᑦ 
ᐃᓄᐃᑦ ᐅᓪᓗᒥᐅᓕᖅᑐᖅ ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ 
ᐱᔨᑦᑎᕋᐅᑎᖃᑦᑎᐊᕋᓗᐊᕐᒪᖔᑕᓗ ᐃᑲᔫᑎᖃᕐᓂᐊᖅᑐᓂᒃ 
ᒪᒥᑎᑦᑎᓂᕐᒧᑦ ᓄᓇᕗᒻᒥ ᐃᓄᑦᑎᒍᑦ ᒪᑭᒪᓇᓱᐊᕈᑎᑎᒍᓪᓗ 
ᐋᓐᓂᐊᒍᑕᐅᔪᓂᒃ. ᐃᖅᑲᐅᒪᔭᕆᐊᖃᖅᑐᒍᑦ: ᑲᔪᓯᑎᑦᑎᔪᒪᓂᖅ 
ᓴᐃᒻᒪᖃᑎᒌᓐᓂᕐᒥᒃ ᐊᑐᖅᑕᐅᔪᒪᒻᒪᑦ ᐃᓄᓐᓄᑐᐊᖑᙱᑦᑐᖅ 
ᑭᓯᐊᓂᑦᑕᐅᖅ ᑕᒪᕐᒥᒃ ᑲᓇᑕᒥᐅᓄᑦ ᐅᑉᐱᕆᔭᖃᖅᑐᓄᑦ ᑕᒪᑐᒥᖓ 
ᐊᔾᔨᒋᔭᐅᙱᑦᑐᒥᒃ ᐃᓕᖅᑯᓯᕐᒥᒃ ᐊᒻᒪᓗ ᑕᑯᔪᒪᓪᓗᑎᒃ 
ᐱᕙᓪᓕᐊᑎᐊᖅᑎᓪᓗᒍ.



42ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐃᓱᐊᓂ ᐅᖃᐅᓯᒃᓴᐃᑦ
1 ᐱᔾᔪᑎᒋᓪᓗᒋᑦ ᑭᓪᓕᓯᓂᐊᖅᑏᑦ ᐅᓂᒃᑲᖏᑦ, ᖃᓪᓗᓈᑎᑐᑦ ᑐᑭᖓ 

“ᐊᐅᓪᓚᕐᓯᒪᕕᒃ” ᐊᑐᖅᑕᐅᒍᓐᓃᕐᓯᒪᒻᒪᑦ ᐊᑐᖅᑕᐅᖔᖅᑐᓂ ᐃᓄᑦᑎᑐᑦ 
ᑐᑭᖓ ᐃᓚᒌᑦ ᓄᓇᒋᕙᑦᑕᖓᑦ (ᐊᒥᓱᑎᓪᓗᒋᑦ: ᓄᓇᒋᕙᑦᑕᖏᑦ), 
ᑐᑭᓕᒃ “ᐊᑐᖅᑕᐅᒐᔪᑉᐸᑦᑐᒥᓂᖅ ᐅᕝᕙᓘᓐᓃᑦ ᐊᕐᕌᒎᑉ 
ᐃᓚᐃᓐᓇᖓᓂ ᐃᓄᓐᓄᑦ ᐊᖑᓇᓱᖃᑦᑕᓂᕐᒧᑦ, ᓂᕿᔅᓴᓂᖃᑦᑕᓂᕐᒧᑦ 
ᐊᒻᒪᓗ/ᐅᕝᕙᓘᓐᓃᑦ ᑲᑎᕐᓱᐃᓂᕐᒧᑦ.” ᐱᖃᓯᐅᔾᔨᒻᒥᔪᖅ 
ᐊᑐᖅᑕᐅᒐᔪᙱᑦᑐᓄᑦ, ᓲᕐᓗ ᐃᓗᕕᖅᑕᐅᕕᒥᓃᑦ ᐃᓚᖏᓐᓂᒃ, 
ᐅᕝᕙᓘᓐᓃᑦ ᐆᒪᔪᖃᐅᕐᓂᕐᓴᐃᑦ.

2 ᐱᔾᔪᑎᒋᓪᓗᒋᑦ ᑭᓪᓕᓯᓂᐊᖅᑏᑦ ᐅᓂᒃᑳᖏᑦ, ᖃᓪᓗᓈᑎᑐᑦ ᑐᑭᖓ 
“ᐃᓄᐃᑦ ᕿᒧᔅᓯᖏᑦ” ᐊᑐᖅᑕᐅᒍᓐᓃᕐᓯᒪᔪᖅ ᐊᑐᖔᖅᑐᑎᒃ ᐃᓄᑦᑎᑐᑦ 
ᑐᑭᖓᓂᒃ ᕿᒻᒥᑦ. 

3 ᐱᔾᔪᑎᖃᕐᓯᒪᒻᒥᒐᒪ ᐊᐅᓪᓛᖅᑎᑕᒥᓂᕐᓂᒃ ᓯᓚᑖᓃᑦᑐᓂᒃ ᐱᔾᔪᑕᐅᔪᑦ 
RCAP’s ᖃᐅᔨᓴᕈᑎᖏᓐᓂᒃ ᐊᒻᒪᓗ ᑕᒪᕐᒥᒃ ᐃᓕᓴᕕᓐᓂᒃ 
ᓯᕕᑐᓂᕐᓴᒥᒃ ᐃᓄᐃᑦ ᐃᓕᓐᓂᐊᕐᓂᕆᓯᒪᔭᖏᓐᓄᑦ.

4 ᑭᓪᓕᓯᓂᐊᖅᑏᑦ 144ᓂᒃ ᑎᑎᕋᖅᑕᐅᓯᒪᔪᓂᒃ ᓂᐱᓕᐅᒐᒥᓂᕐᓂᒃ 
ᑕᑯᔪᔪᑦ ᐊᒻᒪᓗ/ᐅᕝᕙᓘᓐᓃᑦ ᓂᐱᔅᓴᓂᒃ ᕿᑭᖅᑕᓂᒃᑯᑦ 
ᐊᐱᕐᓱᕈᑎᒥᓂᖏᓐᓂᒃ.

5 ᑕᒪᕐᒥᒃ ᑖᒃᑯᐊ ᐅᓂᒃᑳᕈᑕᐅᓯᒪᔪᑦ ᐱᔾᔪᑎᖃᕐᖓᑕ 
ᖁᓄᔪᕐᓂᐊᖃᑦᑕᕐᓂᒥᓂᕐᓂᒃ, ᓱᕈᓯᐅᑎᓪᓗᒋᑦ ᐱᓗᐊᖅᑐᖅ, 
ᐃᓕᓐᓂᐊᕆᐊᖅᑎᑕᐅᖃᑦᑕᑎᓪᓗᒋᑦ, ᐳᕙᓪᓗᒋᐊᕐᓯᒪᑎᓪᓗᒋᑦ 
ᐅᕝᕙᓘᓐᓃᑦ ᐃᓅᑉ ᓄᓇᖓᓂ. ᐊᔪᕐᓇᙱᒐᐃᒻᒪᑦ ᑕᒪᒃᑯᐊ ᐅᓂᒃᑳᑦ 
ᐱᖃᓯᐅᑎᓯᒪᕙᑦᑐᑦ

6 ᖃᓪᓗᓈᑦ ᑖᓐᓇ ᐃᓄᑦᑎᑐᑦ ᐅᖃᐅᓯᖅ ᑭᓇᑐᐃᓐᓇᕐᒥᒃ 
ᐃᓄᓪᓚᑦᑖᖑᙱᑦᑐᒥᒃ ᑕᐃᓯᔾᔪᓯᖅ.

7 ᑐᑭᖓ “ᐊᔪᕐᓴᕐᓂᖅ” ᐃᓱᒪᒋᔭᐅᒋᐊᓕᒃ ᑕᐃᔅᓱᒪᓂᐅᑎᓪᓗᒍ 
ᐱᔾᔪᑕᐅᔪᒥ. ᐃᓄᐃᑦ ᐃᓚᒌᑦ ᓄᓇᒋᕙᑦᑕᖓᓐᓂ 
ᐃᓱᒪᓇᖃᑦᑕᕐᓯᒪᒻᒥᒻᒪᑦ ᐊᑲᐅᔪᒥᒃ ᐃᓅᔭᕆᐊᖏᓐᓂᒃ, 
ᑮᓇᐅᔾᔭᔅᓴᖃᓗᐊᙱᒃᑲᓗᐊᕋᒥᒃ ᐊᒻᒪᓗ ᐃᓱᒪᒋᔭᐅᒐᔭᖅᑐᑎᒃ 
“ᐊᔪᕐᓴᖅᑐᑦ” ᖃᓪᓗᓈᑦ ᐱᐅᓯᖓᑎᒍᓪᓕ. ᐃᓄᐃᑦ ᓄᓇᓕᓐᓂᑦ, 
ᑭᓯᐊᓂᓕ, ᑮᓇᐅᔭᖃᕆᐊᖃᑦᑕᓚᐅᕐᓯᒪᔪᑦ ᑮᓇᐅᔾᔭᔅᓴᖏᓐᓂᒃ 
ᐅᕝᕙᓘᓐᓃᑦ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᕆᕙᑦᑕᖏᓐᓂᒃ ᖃᐅᑕᒫᑦ 
ᐱᔭᕆᐊᖃᖃᑦᑕᖅᑕᖏᓐᓄᑦ.

8 ᐃᓄᔅᓯᐅᑏᑦ ᓂᖀᑦ ᓄᓇᓕᓐᓂᑦ ᐊᑐᐃᓐᓇᐅᓲᑦ ᐊᒻᒪᓗ 
ᓂᕿᔅᓴᓂᕐᐸᑦᑐᑎᒃ ᐃᓄᐃᑦ, ᓲᕐᓗ ᓇᑦᑏᑦ, ᑐᑦᑐᐃᑦ, ᐸᐅᕐᖓᐃᑦ, 
ᓇᓄᐃᑦ, ᐃᖃᓗᐃᑦ, ᐊᓯᖏᓪᓗ.

9 ᐸᐅᓗᓯ ᕖᕕ. ᐊᐱᕐᓱᕐᓂᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑎᒍᑦ. 
(1 ᔪᓚᐃ 2006) ᐸᓐᓂᖅᑑᖅ. [QIPA14].

10 ᔭᐃᑯᓛᓯ ᕿᓕᖅᑎ. ᐅᓂᒃᑳᓚᐅᕐᓯᒪᔪᒥᓂᖅ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᒋᐊᓚᐅᖅᑎᓐᓇᒋᑦ. (10 ᑎᓯᒻᕙ 2008) 
ᒥᑦᑎᒪᑕᓕᒻᒥ. [QTPI10].

11 ᓄᓇᑦᓯᐊᕐᒥ ᑎᑎᖅᑲᑐᖃᐃᑦ, ᐋᓕᒃᓵᓐᑕ ᓯᑏᕙᓐᓴᓐ fonds, 
N-1992-023, Box 17, ᐱᔾᔪᑖ 7, ᐊᑐᐊᒐᖅ − ᐃᓄᐃᑦ 1935-1959, 
ᖃᓄᐃᑦᑑᓂᖓ: ᑎᑎᖅᑲᖅ ᐅᕙᙵᑦ ᕋ.ᐊ.ᔭ ᐱᓕᑉᔅ, ᐃᓱᒪᑕᖅ 
ᐅᑭᖅᑕᖅᑐᒥ ᐱᓕᕆᕕᒻᒥ, ᑲᓇᑕ ᐊᔪᕆᕐᓱᐃᔨᕐᔪᐊᕐᒧᑦ (ᐋᖓᓕᒃᑲᓐ) 
ᑖᓄᑦ ᒫᔅ, 16 ᑎᓯᒻᕙ 1957.

12 ᒨᓯᓯ ᑲᓴᕐᓇᖅ. ᐊᐱᕐᓱᖅᑕᐅᑎᓪᓗᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ. (17 ᕖᕝᕗᐊᓕ 2005) ᒥᑦᑎᒪᑕᓕᒻᒥ [QIPI21].

13 ᑖᒪᔅ ᑯᑉᓗ. ᐅᓂᒃᑳᑦ ᐅᖃᓕᒫᖅᑕᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᓵᖓᓐᓂ. (26 ᔮᓐᓄᐊᓕ 2009) ᐃᒡᓗᓕᒻᒥ [QTIG19].

14 ᕿᕕᑦᑑᖅ ᓄᓇᒋᔭᐅᓚᐅᕐᓯᒪᒻᒪᑦ, ᐃᓚᒌᑦ ᓄᓇᒋᕙᑦᑕᖓᐅᒐᓂ.

15 ᐊᖑᒐᓴ ᐳᐊᓯ. ᐅᓂᒃᑳᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓄᑦ. 
(8 ᓯᑉᑎᒻᕙ 2008) ᑲᖏᖅᑐᒑᐱᒻᒥ [QTCR02].

16 ᔭᐃᑯᐱ ᓄᕿᙵᖅ. ᐅᓂᒃᑲᖅᑐᖅ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᓄᑦ () [QTQK02].

17 ᐅᓂᒃᑳᑦ ᐃᓄᑦᑎᑐᑦ.

18 ᐅᓂᒃᑳᑦ ᐃᓄᑦᑎᑐᑦ.

19 ᓇᓗᓇᐃᕐᓯᓇᓱᓐᓂᖅ ᒪᓕᒐᐃᑦ ᒥᔅᓵᓄᑦ ᐱᔾᔪᑎᒋᓪᓗᒋᑦ 
ᑐᑭᖏᑦ ᐊᑭᖏᓪᓗ ᐃᓪᓗᐃᑦ ᓇᓗᓇᓚᐅᕐᓯᒪᒻᒪᑦ ᑭᒃᑯᓕᒫᓄᑦ−
ᐊᐅᓚᑦᑎᔩᑦ ᐃᓄᐃᓪᓗ. 1970−ᖑᕋᓱᓐᓂᖓᓂ, ᐃᓄᓕᒫᐸᓗᐃᑦ 
ᑮᓇᐅᔾᔭᔅᓴᖃᓗᐊᓚᐅᕐᓯᒪᙱᒻᒪᑕ. ᑕᐃᒃᑯᐊ ᐃᓄᓕᕆᔨᒃᑯᑎᒍᑦ 
ᐃᑲᔫᓯᐊᕐᐸᑦᑐᑦ ᑐᓂᓯᔭᐅᖃᑦᑕᓚᐅᕐᓯᒪᒻᒪᑕ “ᐊᑭᖃᙱᑦᑐᓂᒃ” 
ᐅᕝᕙᓘᓐᓃᑦ ᐋᖅᑭᓯᒪᔪᓂᒃ ᐊᑭᑭᑦᑐᓂᒃ ᐃᓪᓗᓂᒃ, ᒐᕙᒪᒃᑯᑦ ᓈᒻᒪᑦᑐᒥᒃ 
ᑮᓇᐅᔭᖅᑖᑎᑦᑎᖃᑦᑕᕐᓂᖏᓐᓄᑦ ᐊᑭᓕᐅᑕᐅᓂᐊᖅᑐᓂᒃ ᐃᓪᓗᒧᑦ. 
ᐃᓄᐃᑦ ᖃᐅᔨᖃᑦᑕᓚᐅᕐᒥᔪᑦ ᐊᔾᔨᒌᙱᓐᓂᖏᓐᓂᒃ ᐃᓪᓗᖏᑕ 
ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓪᓗᖏᑕ, ᐱᓗᐊᖅᑐᒥᒃ 
ᐃᖃᓗᓐᓂ. ᐃᖅᑲᓇᐃᔭᖅᑏᑦ ᐊᖏᕈᑎᖃᕐᓯᒪᔪᑦ ᐃᓱᒪᒋᔭᐅᓯᒪᔪᑦ 
ᓇᒻᒥᓂᖃᕐᓂᕐᒧᑦ, ᐊᑐᖅᑐᐊᓂᕐᒧᑦ, ᐃᑲᔫᑎᓄᑦ ᐊᑭᖏᓪᓗ 
ᓈᒻᒪᖏᑦᑐᒥᒃ ᑐᑭᓯᔭᐅᖃᑦᑕᓚᐅᕐᖓᑕ ᐃᓕᓐᓂᐊᑎᑦᑎᓂᖏᓐᓂᒃ 
ᐃᓄᓐᓂᒃ 1960ᖏᓐᓂ. (ᑕᑯᓗᒍ: ᐃᓄᓐᓂᒃ ᐃᓪᓗᓕᕆᓂᕐᒥᒃ 
ᐃᓕᓐᓂᐊᑎᑦᑎᓂᑦ, ᐃᖃᓗᓐᓂ ᑭᕙᓪᓕᕐᒥᓗ, ᐅᑭᐅᖅᑕᖅᑐᒥ 
ᐱᓕᕆᕕᒃ, ᓄᓇᑦᓯᐊᕐᒥ. ᓴᖅᑭᖅᑎᑕᐅᓯᒪᙱᑦᑐᑦ ᑎᑎᕋᖅᑕᐅᓂᑯᐃᑦ, 
ᑐᖏᓕᐊᓂ ᐅᓂᒃᑳᓕᐊᖑᑲᐃᓐᓇᖅᑐᒥᓂᕐᓂᒃ. [S.I.: 
s.n.],1967.) ᒪᕐᕉᓐᒃᓂ ᑐᑭᓖᑦ ᐅᖃᐅᓰᑦ ᐊᔅᓱᕉᑕᐅᕙᓚᐅᕐᓯᒪᒻᒪᑕ 
ᐊᒥᓱᓄᑦ ᑐᑭᐅᔪᓄᑦ, ᓲᕐᓗ “ᐃᖅᑲᓇᐃᔮᖑᖓᔪᑦᑐᖅ” ᐊᒻᒪᓗ 
“ᓂᐅᕐᕈᑎᖃᕐᕕᒻᒥ ᐊᑭᖓ”, ᐊᑑᑎᖃᖃᑦᑕᓚᐅᙱᒻᒪᑕ 
ᕿᑭᖅᑕᓂ. ᑕᐃᒫᔅᓴᐃᓐᓇᒐᓚᒃ, ᐊᔾᔨᒌᙱᓐᓂᖏᑦ ᐊᑭᖏᑕ 
ᐃᓅᓇᓱᐊᕐᓂᕐᒧᑦ ᐊᑭᑦᑐᕆᐊᕐᓂᕆᕙᑦᑕᖏᑦ ᐊᒻᒪᓗ ᐊᑐᖅᑐᐊᕈᑏᑦ 
ᐊᑭᑦᑐᕆᐊᕐᓂᕆᕙᑦᑕᖏᑦ, ᐊᑦᑐᐃᓂᕆᕙᑦᑕᖏᑦ ᐊᓯᔾᔨᖅᑐᖃᖅᑎᓪᓗᒍ 
ᐃᖅᑲᓇᐃᔮᕐᒥ ᐋᖅᑭᑦᑕᐅᖃᑦᑕᕐᓂᒥᓂᖏᑦ ᐊᑐᖅᑐᐊᕈᑏᑦ, 
ᐊᒻᒪᓗ ᑲᒪᒋᔭᔅᓴᖏᑦ ᐱᔾᔪᑎᒋᓪᓗᒋᑦ ᐊᐅᓚᐃᓐᓇᑎᑦᑎᓂᖅ 
ᓴᓇᒋᐊᖃᑦᑕᕆᐊᖃᕐᓂᕐᓗ, ᓈᒻᒪᒋᔭᐅᖏᓐᓇᖃᑦᑕᕐᓯᒪᙱᒻᒪᑕ 
ᐊᑐᖅᑐᐊᖅᑎᓄᑦ.

20 ᐅᓂᒃᑳᑦ ᐃᓄᑦᑎᑐᑦ.

21 ᑎᑎᖅᑲᐃᑦ A-1000/169, pt. 1, ᖃᓄᐃᑦᑑᓂᖓ: F.H. ᑳᒻᑕᓐ, 
ᐅᓂᒃᑳᑦ ᐊᐅᓪᓚᕐᓂᒥᓂᖏᓐᓂᒃ ᐃᖃᓗᓐᓄᑦ, 31 ᔮᓐᓄᐊᓕ 
1962, p. 9.

22 ᐅᓂᒃᑳᑦ ᐃᓄᑦᑎᑐᑦ.

23 ᐅᓂᒃᑳᑦ ᐃᓄᑦᑎᑐᑦ.

24 ᐊᐱᕐᓱᕐᓂᖅ ᐃᓄᑦᑎᑐᑦ.

25 ᐅᓂᒃᑳᑦ ᐃᓄᑦᑎᑐᑦ.

26 ᐅᓂᒃᑳᑦ ᐃᓄᑦᑎᑐᑦ.

27 ᐅᓂᒃᑳᑦ ᐃᓄᑦᑎᑐᑦ.

28 ᐅᓂᒃᑳᑦ ᐃᓄᑦᑎᑐᑦ.

29 ᐅᓂᒃᑳᑦ ᐃᓄᑦᑎᑐᑦ.

30 ᐅᓂᒃᑳᑦ ᐃᓄᑦᑎᑐᑦ.

31 ᐊᐱᕐᓱᕐᓂᖅ ᐃᓄᑦᑎᑐᑦ.

32 ᐋᑐᕆ ᑐᖅᑲᑕᕐᕕᒃ, ᐱᓕᕆᕕᒃ ᖃᐅᔨᓴᕐᓂᕐᒧᑦ ᒥᐊᓕᒐᕐᓂᑦ 
ᐱᖓᓐᓇᖓᓂ, ᕗᕌᓐ ᖃᐅᔨᓴᕐᕕᒃ ᐅᖃᓕᒫᒐᖃᕐᕕᒃ, ᓄᐊᑕᐅᓯᒪᔪᑦ 
MS 212 (ᑐᓯᐅ ᔭᑦᓱᓯᕈ), ᐃᑦᑎᕐᕕᐅᔭᖅ 2, ᐱᔾᔪᑕᐅᔪᖅ 44, 
ᑎᑎᖃᖅᑕᐅᓯᒪᔪᑦ ᓂᐱᓕᐅᒐᑦ ᐊᐱᕐᓱᖅᑕᐅᑎᓪᓗᒍ ᔫᒥ, E-7-444, 
26 ᔪᓚᐃ 1959.



43ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

33 ᑕᒪᒃᑮᒃ ᐃᓄᐃᑦ ᖃᓪᓗᓈᓪᓗ ᐅᑉᐱᕈᓱᑦᑐᒥᓃᑦ ᕿᒻᒦᑦ ᐃᓛᓐᓂᒃᑯᑦ 
ᐊᒪᕈᕐᓂᒃ ᐱᖃᑎᖃᕐᐸᓂᕐᖓᑕ, ᖃᓪᓗᓇᑦ ᓯᕘᕋᒍᑎᒋᕙᑦᑐᒍ 
ᑕᐃᒪᐃᑦᑑᓂᐊᖅᑲᑕ ᕿᒻᒥᑦ ᐊᒪᕈᕋᔭᐅᓗᑎᒃ. ᐊᒻᒪᓗᑦᑕᐅᖅ, ᐸᓖᓯᒃᑯᑦ 
ᐅᖃᐅᔾᔨᓯᒪᔪᒥᓃᑦ ᕿᒻᒦᑦ ᐃᓱᒪᒋᔭᐅᒋᐊᖃᙱᓪᓚᕆᓐᓂᖏᓐᓂᒃ 
ᐅᕝᕙᓘᓐᓃᑦ ᕿᒻᒥᕆᔭᐅᓗᑎᒃ ᕿᒻᒥᖁᑎᑐᐃᓐᓇᐅᒋᐊᖏᑕ, 
ᐊᑦᑕᓇᕐᓂᖏᑦ ᐃᓄᓐᓂᒃ ᐹᓐᓂᒍᓐᓇᕐᓂᖏᓐᓂᒃ, ᐱᓗᐊᖅᑐᒥᒃ 
ᐊᕐᓇᓂᒃ ᓱᕈᓯᕐᓂᓪᓗ, ᐊᖏᓗᐊᕐᓂᕐᖓᑦ.

34 ᐃᓄᐃᑦ ᐊᓐᓄᕌᖏᑦ ᐊᒦᑦ ᕿᓰᓪᓗ ᐃᔾᔪᓪᓗᑎᒃ ᐊᓕᔅᓴᕋᐃᒐᑎᓪᓗ 
ᕿᒻᒥᓄᑦ ᑮᔭᐅᔾᔭᐃᒃᑯᑕᐅᕙᓚᐅᕐᓯᒪᒻᒪᑕ ᑭᓪᓕᑕᐅᓗᑎᒃ.

35 ᐊᑭᓖᒋᐊᖃᖅᑎᑦᑎᒍᑕᐅᔪᖅ ᐊᖏᔪᐊᓘᕙᓚᐅᙱᑦᑐᖅ 
ᖃᓪᓗᓈᑦ ᐱᐅᓯᖏᑦ ᐃᓱᒪᒋᓪᓗᒋᑦ ᑭᓯᐊᓂ ᐊᑭᑐᕙᓚᐅᕐᓯᒪᔪᖅ 
ᐃᓄᓕᒫᐸᓗᓐᓄᑦ, ᐱᓗᐊᖅᑐᒥᒃ ᑕᐃᒃᑯᓄᖓ ᐃᓄᓕᕆᔨᒃᑯᓐᓂ 
ᐃᑲᔫᓯᐊᕐᑖᐸᑦᑐᓄᑦ.

36 ᐅᓂᒃᑳᖅᑐᖅ ᑐᓂᔭᐅᓯᒪᓪᓗᓂᓗ ᐃᓄᑦᑎᑑᖓᔪᖅ.

37 ᑕᑯᓗᒍ ᑭᓪᓕᓯᓂᐊᖅᑏᑦ ᕿᒥᕐᕈᓂᖓᑦ ᐸᓖᓯᒃᑯᑦ ᕿᒻᒥᖏᓐᓂᒃ 
ᐅᓂᒃᑳᓂᒃ (2006).

38 ᐸᓕᓯᒃᑯᑦ ᕿᒻᒥᖏᓐᓂᒃ ᐅᓂᒃᑳᑦ ᐃᒪᐃᓕᖓᔪᖅᑕᓕᑦ: 
“ᐊᒥᓱᑦ ᐸᓖᓯᐅᕙᑦᑐᒥᓃᑦ ᐅᓂᒃᑳᖃᕐᐸᑦᑐᒥᓃᑦ ᐊᑯᓂ 
ᓇᓗᓇᐃᔭᐃᖃᑦᑕᕆᐊᖃᕐᓂᒥᓂᖏᓐᓂᒃ ᐃᓄᓐᓄᑦ 
ᑐᑭᑖᕈᑕᐅᓂᐅᓴᔪᖅ ᐱᓪᓗᒍ, ᖃᐅᔨᕙᑦᑐᑎᓪᓗ ᑐᓵᔨ 
ᐅᖃᒐᓛᑐᐃᓐᓇᖃᑦᑕᑎᓪᓗᒍ. ᐃᓱᒪᕙᑦᑐᒥᓃᑦ ᑐᓵᔨ 
ᐅᖃᐅᓯᖃᑐᐃᓐᓇᕆᐊᖓ ᑐᑭᑖᕈᑕᐅᔫᑉ ᒥᔅᓵᓄᑦ, ᓇᓗᓇᐃᔭᐃᖓᓂᒃ.” 
(ᐸᓖᓯᒃᑯᑦ ᐃᓄᐃᓪᓗ ᕿᒻᒥᖏᑦ (ᓄᓇᕗᑦ ᐊᒻᒪᓗ ᑯᐸᐃᒃ ᐅᐊᓐᓇᖓᓂ: 
1950–1970), ᑲᓇᑕᒥᐅᑦ ᐸᓖᓯᒃᑯᑦ, 2006, p. 46).

39 ᐅᓂᒃᑲᕐᓂᖅ ᐃᓄᑦᑎᑐᑦ.

40 ᐅᓂᒃᑳᑦ ᐃᓄᑦᑎᑐᑦ.

41 ᐅᓂᒃᑳᑦ ᐃᓄᑦᑎᑐᑦ.

42 ᐅᖃᓕᒫᒐᖃᕐᕕᒃ ᐃᑦᑕᕐᓂᓴᖃᕐᕕᓪᓗ ᑲᓇᑕᒥ, RG 22, 
ᐃᓄᓕᕆᔨᑐᖃᒃᑯᑦ, A-1-a, Vol. 1339, ᐱᔾᔪᑕᐅᔪᖅ 40-8-23, 
ᐅᓂᒃᑳᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᓂᖏᑦ ᐅᑭᐅᖅᑕᖅᑐᒥᐅᑦ, 1960.

43 ᐅᓂᒃᑲᑦ ᐃᓄᑦᑎᑐᑦ.

44 ᐅᓂᒃᑲᑦ ᐃᓄᑦᑎᑐᑦ.

45 ᐅᓂᒃᑳᑦ ᖃᓪᓗᓈᑎᑐᑦ.

46 ᐱᖃᓯᐅᑎᓪᓗᒋᑦ ᓯᓚᐃᕐᕆᑦᑎᓂᕐᒧᑦ ᖃᐅᔨᓴᕈᑎᓂᒃ ᐃᓱᒪᑐᔪᒥᒃ 
ᖃᓄᖅᑑᕆᐊᕈᑎᖃᕐᓂᕐᒥᒃ ᐊᐅᓚᑦᑎᔨᓂᒃ ᑭᒃᑐᐃᓐᓇᕐᓅᖓᔪᓂᒃ 
ᐊᒻᒪᓗ ᐊᑐᖅᑕᐃᓕᓂᕐᒥᒃ ᓈᒻᒪᖏᑦᑐᒥᒃ ᐊᑐᕈᑕᐅᓂᐊᖅᑐᓂᒃ 
ᐊᑐᕐᓗᑎᒃ ᑭᓯᐊᓂᐅᒐᔭᖅᑐᓂᒃ.

47 ᐃᓚᖏᑦ ᐊᑐᖁᔨᔾᔪᑕᐅᑦ ᖃᐅᔨᓯᒪᔪᓄᑦ ᓈᓚᓐᓂᕐᒥ ᓈᒻᒪᓚᐅᙱᑦᑐᑦ 
ᐱᓇᓱᐊᒐᑦᑎᓐᓄᑦ, ᐊᒻᒪᓗ ᑕᐃᒫᒃ ᐱᖃᓯᐅᑎᒍᓐᓇᕐᓯᒪᓇᑎᒍ.

48 ᑭᓪᓕᓯᓂᐊᖅᑏᑦ ᑎᑎᕋᕐᓯᒪᔭᖏᑦ ᓂᐱᓕᐅᒐᒥᓃᑦ ᐱᔾᔪᑎᒋᓪᓗᒋᑦ 
ᕿᒻᒦᑦ: ᐊᐴᑎᓂᖏᑦ ᒪᕐᕉᒃ ᓱᓕᔫᒃ. ᓴᓇᔭᑦ ᐱᖅᓱᒃ ᑐᓴᕋᔅᓴᓕᕆᔨᓂᒃ 
ᐊᒻᒪᓗ ᑲᓇᑕᒥ ᑕᑯᓐᓇᕋᔅᓴᓕᐅᖅᑎᓂᒃ ᑲᑎᒪᔨᓂᒃ.

49 ᐅᓂᒃᑳᑦ ᐃᓄᑦᑎᑐᑦ.

50 ᓇᓗᓇᐃᔭᕐᓯᒪᔪᑦ ᐸᓖᓯᖃᕐᕕᐅᕙᑦᑐᒥᓂᐅᑉ (Dundas Harbour) 
ᒥᔅᓵᓄᑦ ᐊᐅᓪᓛᑎᑦᑎᓂᒥᓂᕐᒧᑦ ᖃᐅᔨᔭᐅᒍᓐᓴᖅᑐᖅ ᑭᓪᓕᓯᓂᐊᖅᑏᑦ 
ᐅᓂᒃᑳᖏᓐᓂᒃ, ᓅᑕᐅᓂᖅ: ᐊᐅᓪᓛᕐᓂᖅ ᐃᓄᐃᓪᓗ ᐃᓅᓯᖓᑦ, 
1950ᒥ 1975ᒧᑦ.

51 ᐅᓂᒃᑳᑦ ᐃᓄᑦᑎᑐᑦ.

52 ᐅᓂᒃᑳᑦ ᑐᓂᔭᐅᓪᓗᑎᓪᓗ ᐃᓄᑦᑎᑑᖓᔪᑦ.

53 ᐅᓂᒃᑳᑦ ᑐᓂᔭᐅᓪᓗᑎᓪᓗ ᐃᓄᑦᑎᑑᖓᔪᑦ.

ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ 
ᑕᐃᔅᓱᒪᓂᑕᖏᑦ 1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013



46ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐱᒋᐊᕈᑕᐅᔪᖅ 
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.



47ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ; ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.



48ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥ

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ, 
1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.

